
 
 
 

 ᑲ
 

ᓄᓇᕗᑦ ᓇᑕᒥ 

 
ᓄᓇᕗᑦ ᒪᓕᒐᓕᐅᕐᕕᖓ 

 
 
 
 

ᐱᖓᓲᔪᖅᑐᐊ ᑲᑎᒪᓂᖅ ᓯᕗᓪᓕᖅᐹᖅ ᒪᓕᒐᓕᐅᖅᑎᑦ 
  
 

 
 

ᒪᓕᒐᓕᐅᖅᑏᑦ ᑲᑎᒪᐅᑎᕕᓂᖏᑦ 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 65 
 

ᕿᑎᖅᑰ ᐅᑐᐱᕆ 30, 2003 
 

ᖁᑉᐱᕐᓂᓖᑦ 4292-4363 
 

ᐃᖃᓗᐃᑦ 
 

ᐅᖃᖅᑎ : ᑭᕙᓐ ᐅᑉᐳᕋᐃᐊᓐ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᑭᕙᓐ ᐅ'ᐳᕋᐃᐊᓐ 

(ᐊᕐᕕᐊᑦ)  
 

ᐆᕕᑎ ᐊᓚᑲᓐᓄᐊᖅ 
(ᐊᑯᓪᓕᖅ) 

 
ᐃᓄᑭ ᐃᖅᑭᑦᑐᖅ 

(ᐊᒥᑦᑐᖅ) 
ᐃᒃᓯᕙᐅᑕᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᔪᕋᐃᐊᔅ ᐳᑭᕐᓇᖅ 
(ᓇᑦᓯᓕᒃ) 

ᐅᖃᖅᑎᐅᑉ ᑐᖏᓕᖓ, 
 

ᒋᓕᓐ ᒪᒃᓚᐃᓐ 
(ᖃᒪᓂᖅᑐᐊᖅ) 

 
ᐊᖓᔪᖅᑳ ᑭᐅᓪᕕᓐ ᐃᖕ 

(ᐃᖃᓗᑦᑑᑦᑎᐊᖅ) 
ᓯᕗᓕᖅᑎᐅᑉ ᑐᓪᓕᐊ, ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓄᓇᕗᒃ 
ᐃᓪᓗᓕᕆᔨᕐᔪᐊᒃᑯᓐᓄᑦ, ᒐᕙᒪᒃᑯᑦ 

ᑲᑎᒪᔨᖓᓐᓂᑦ ᓯᕗᓕᖅᑎ 
 

ᐊᖓᔪᖅᑳ ᐲᑕ ᑲᑦᑐᖅ 
(ᓴᓂᑭᓗᐊᖅ) 

ᒥᓂᔅᑕ ᓴᓇᔪᓕᕆᔨᒃᑯᓐᓄᑦ 
 
 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

 
ᐊᖓᔪᖅᑳ ᐄᑐᐊᖅ ᐳᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐋᓐᓂᐊᖅᑐᓕᕆᔨᓄᑦ 
ᐃᓅᓯᓕᕆᔨᒃᑯᓄᓪᓗ, ᒥᓂᔅᑕ 

ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ, ᒥᓂᔅᑕ ᒐᕙᒪᒃᑯᑦ 
ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ, 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

 
ᑖᓄᑦ Hᐊᕕᐅᔭᖅ 

(ᖁᓪᓗᒃᑐᖅ) 
 

ᐸᑎᖅ ᓇᑦᑎᖅ 
(ᓇᓄᓕᒃ) 

 
ᐊᖓᔪᖅᑳ ᐲᑕ ᕿᓚᕝᕙ 

(ᐸᓐᓂᖅᑑᖅ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ   

ᔮᒃ ᐊᓇᕈᐊᖅ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ 
 

ᔫᐱ ᓄᑕᕋᖅ 
(ᑐᓄᓂᖅ) 

 
ᑕᐃᕕᑎ ᐃᒃᑲᕐᕆᐊᓗᒃ 

(ᐅᖅᑯᕐᒥᐅᑦ) 
ᐃᒃᓯᕙᐅᑕᐅᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᕇᐱᑲ ᐅᐃᓕᐊᓐᔅ 
(ᖁᑦᑎᖅᑐᖅ)  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖁᔪ ᓄᓱᑦᑕ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᐸᐅᓗᓯ ᑲᓇᔪᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ....................................................................................................................................................... 4292 

ᐊᖓᔪᖅᑳᑦ ᐅᖃᐅᓯᖏᑦ ................................................................................................................................................................... 4292 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................ 4297 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ .................................................................................................................... 4308 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................................... 4309 

ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ ...................................................................................................................................... 4327 

ᓴᖅᑭᑕᐅᔪᑦ ᑎᑎᖅᑲᐃᑦ .................................................................................................................................................................... 4328 

ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ ........................................................................................... 4329 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ ............................................................................................................................................... 4361 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ............................................................................................................................ 4362 

ᑲᑎᒪᔾᔪᑎᒃᓴᐃᑦ .................................................................................................................................................................................. 4362 

 



ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 
ᕿᑎᖅᑰ, ᐅᑐᐱᕆ 30, 2003 ........................................................................................................................................................ 4292 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
206-1(6): ᐆᑦᑑᑎᑦᑎᐊᕙᓐᓂᑦ ᓂᕕᓐᖓᒐᐃᑦ (ᐅᑲᓕᖅ) .......................................................................................................... 4292 

207-1(6): ᐊᔪᖅᓴᖅᑐᓕᕆᓂᕐᒧᑦ ᑲᑎᒪᔨᓂᑦ ᐊᔪᐃᓐᓇᕆᐊᒃᑲᓂᕐᕕᓐᓄᑦ ᑎᒃᑯᐊᖅᑕᐅᔪᑦ (ᑖᒻᓴᓐ) .................................. 4293 

208-1(6): ᓄᓇᓖᑦ ᒐᕙᒪᖏᓐᓂᑦ ᐱᓕᒻᒪᖅᓴᐃᓂᕐᒧᑦ ᑎᒥᖓᑦ (MTO) (ᕿᓚᕝᕙᖅ) ........................................................ 4294 

209-1(6): ᑲᓇᑕᐅᑉ ᒥᐊᓕᒐᐃᑦ ᓄᓇᖓᓐᓂ ᐃᖅᑲᓇᐃᔭᖅᑐᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪᓗ ᖃᓄᐃᑦᑕᐃᓕᒪᑎᑦᑎᓂᕐᒧᑦ 

(NOASH) ᑐᓂᕐᕈᑎᑦ 2003 (ᐲᑯ) ...................................................................................................................................... 4295 

210-1(6): ᑲᓇᑕᒥ ᒐᕙᒪᒃᑯᑦ ᒪᓕᒐᓕᐊᖓ ᐊᕐᓇᐅᖃᑎᒌᑦ ᐊᒻᒪᓗ ᐊᖑᑎᐅᖃᑎᒌᑦ ᑲᑎᑎᑕᐅᖃᑦᑕᕐᓂᖏᓐᓂ (ᐅᑲᓕᖅ)

 .............................................................................................................................................................................................................. 4296 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
668-1(6): ᐅᖅᓱᖅᑑᖅ ᐃᓱᒪᒋᔭᐅᓂᖓ ᓯᐊᒻᒪᑎᖅᑕᐅᓂᒃᓴᒧᑦ (ᐳᑭᕐᓇᒃ) ............................................................................ 4297 

669-1(6): ᐃᓕᓐᓂᐊᖅᑎᓂᑦ ᐃᓱᓕᑦᑎᔪᓄᑦ ᐊᑐᖅᑕᐅᔪᖅ (ᐃᒃᑲᕐᕆᐊᓗᒃ) .......................................................................... 4298 

670-1(6): ᓄᓇᕗᒥ ᐃᓅᓱᒃᑐᑦ ᐊᐅᓪᓛᖅᓯᒪᑎᑕᐅᓂᖏᑦ (ᓄᑕᕋᒃ) ....................................................................................... 4298 

671-1(6): ᐱᖁᖅᓯᑦ ᐊᖏᔫᑎᑕᐅᔪᑦ - ᓄᓇᒥ ᐃᖏᕐᕋᓂᖅ (ᐊᓚᑲᓐᓄᐊᖅ) ....................................................................... 4299 

672-1(6): ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᐃᓕᖅᑯᓯᐅᑉ ᐱᔭᕇᖅᑕᐅᓂᖓ (ᒪᒃᓖᓐ) ................................................... 4299 

673-1(6): ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᐃᓕᖅᑯᓯᐅᑉ ᑐᓐᖓᕕᖓ (ᕼᐊᕕᐅᔭᖅ) .................................................... 4301 

674-1(6): ᐊᔪᓕᖅᓯᒪᓂᖅ ᐃᒥᐊᓗᒻᒥᒃ - ᐃᓄᒋᐊᓂᑦ ᐃᒥᖃᑕᐅᓂᖅ (ᐊᓇᕈᐊᖅ) ............................................................ 4301 

675-1(6): ᑲᔪᓯᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (ᐅᐃᓕᐊᒻᔅ) .................................................................................. 4302 

676-1(6): ᑭᓐᖓᕐᓂ ᑮᓇᐅᔭᓂᑦ ᑲᑎᖅᓱᐃᓂᖅ ᓂᕿᒃᓴᓂᑦ ᐱᖃᓐᖏᑦᑐᓄᑦ (ᐊᑭᓱᒃ) ...................................................... 4303 



677-1(6): ᑕᑯᒃᓴᐅᒪᑎᑦᑎᓂᖅ ᑐᑭᓕᐊᖅᓯᒪᑦᑎᐊᕐᓂᕐᓗ ᒐᕙᒪᑎᒍᑦ (ᑐᑐ) .......................................................................... 4304 

678-1(6): ᒐᕙᒪᑐᖃᒃᑯᑦ ᐱᔪᓐᓇᕐᓂᖏᑦ ᐊᕐᓇᐅᖃᑎᒌᓄᑦ ᐊᖑᑕᐅᖃᑎᒌᓄᑦ ᓂᕈᐊᕈᑕᐅᓂᖓᓄᑦ (ᑖᒻᓴᓐ) .............. 4305 

679-1(6): ᖃᓕᕋᓕᓐᓂᐊᕐᓂᖅ ᐸᓐᓂᖅᑑᒥ (ᕿᓚᕝᕙᖅ) .......................................................................................................... 4306 

680-1(6): ᐊᕙᑎᒥᒃ ᖃᐅᔨᓴᕐᓃᑦ ᓴᓂᑭᓗᐊᑉ ᐊᕙᓗᐊᓂ (ᑲᑦᑐᒃ) ......................................................................................... 4307 

681–1(6): ᐅᖃᕆᐊᑲᓂᖅᓂ ᐆᒧᖓ ᔫᒥ ᐃᓕᓐᓂᐊᖅᕕ (ᐲᑯ) .............................................................................................. 4307 

 

ᐱ.  

ᐅᖃᐅᓯᒃᑯᑦ ᐊᐱᖅᑯᑎᑦ 
 
656-1(6): ᐊᑭᑦᑐᕋᐅᑎᐅᓚᐅᖅᑐᓂ ᐋᔩᖃᑎᒌᒐᓱᐊᕐᓂᕈᖅᑐᓂ ᑳᓐᑐᕌᖑᔪᖅ - ᑭᕙᓪᓕᕐᒥᑦ ᐋᓐᓂᐊᕕᔅᓴᖅ (ᑐᑐ) ...... 4309 

657-1(6): ᖃᖓᑕᓲᓂᑦ ᓂᕈᐊᕈᓐᓇᕐᓂᖅ ᐋᓐᓂᐊᕕᓕᐊᕈᔾᔭᓄᑦ (ᐊᓇᕈᐊᖅ) ...................................................................... 4311 

658–1(6): ᓅᑕᐅᓂᕆᔭᖓ ᐃᒥᐊᓗᓕᕆᔨᑯ ᐱᓕᕆᔨᖓ (ᐃᒥᐊᓗᓕᕆᔨᑯ ᑲᑎᒪᔨᖏᑦ) (ᐳᑭᕐᓇᒃ) ................................ 4314 

659–1(6): ᓇᓗᓇᐃᕐᓗᒋᑦ ᑲᓐᑐᕌᑦᓯᒪᔭᐅᔪᑦ ᓄᓇᕗᒻᒦᖓᖅᓯᒪᒋᐊᖏᑦ ᑐᑦᓯᕋᐅᑎᓕᐅᖅᓯᒪᔪᑦ (ᐃᒃᑲᕐᕆᐊᓗᒃ) ........... 4316 

660-1(6): ᐃᓱᒫᓘᑎᒋᔭᐅᓯᒪᔪᑦ ᐊᕐᓇᐃᓈᒃ ᐊᒻᒪᓗ ᐊᖑᑏᓐᓇᒃ ᑲᑎᑎᑕᐅᓂᔪᑦ ᓄᓇᕗᒻᒥ (ᐅᐃᓕᐊᒻᔅ) ...................... 4318 

661-1(6) ᖃᐅᔨᓴᖅᑎᕐᔪᐊᓄᑦ ᖃᐅᔨᓴᕐᓂᐅᔪᑦ ᐱᖃᓯᐅᔾᔨᖃᑦᑕᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (ᐊᓚᑲᓐᓄᐊᖅ)

 .............................................................................................................................................................................................................. 4320 

662–1(6): ᖁᑭᐅᑎᓄᑦ ᐃᓕᖓᔪᖅ ᐃᓕᓐᓂᐊᕋᑦᓴᐃᑦ (ᕼᐊᕕᐅᔭᖅ) ..................................................................................... 4321 

663-1(6): ᑭᒡᒐᖅᑐᐃᓂᖅ ᓄᓇᕗᒥᐅᓂᑦ (ᓇᑦᑎᖅ) ................................................................................................................... 4322 

664-1(6): ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᑦ (ᒪᒃᓖᓐ) ....................................................................................................... 4324 

665-1(6): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᖅᓯᔾᔪᑎᑦ (ᓄᑕᕋᒃ) ............................................................................. 4326 

 
ᐳ. 

ᑲᑎᒪᔨᕋᓛᑦ ᐅᓂᒃᑳᖏᑦ 
 
020-1(6): ᒪᓕᒐᖅ 40 - ᐃᓚᒋᐊᕈᑦ ᓄᓇᑦᓯᐊᖅ ᓇᒻᒥᓂᖃᖅᑐᓄᑦ ᐃᑲᔫᑎᓄ ᑯᐊᐳᕇᓴᒧ ᒪᓕᒐᖅ - 

ᑲᑎᒪᔨᖑᑲᐃᓐᓇᖅᑐ ᑲᑎᒪᑎᓪᓗᒋ ᖃᐅᔨᓴᖅᓂ ᐅᑯᓄᖓ ᒪᓕᒐᖅᓄ (ᒪᒃᓖᓐ) ........................................................... 4327 

 



ᐸ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
140-1(6): ᑐᓐᓂᕐᕈᓯᐊᖑᓯᒪᔪᒥᓃᑦ 2002ᒥ (ᑐᑐ) .................................................................................................................... 4328 

141-1(6): ᐅᓂᒃᑳᓕᐊᖑᔪᖅ ᖃᐅᔨᓴᖅᑕᐅᓂᐅᔪᓂᑦ ᐅᖃᐅᓯᕐᓄᑦ ᑲᒥᓴᓇᐅᔪᖅ 2001-2002 ᐊᕐᕌᒎᑕᒫᒧᑦ 

ᐅᓂᒃᑳᓕᐊᖑᔪᖅ (ᕿᓚᕝᕙᖅ) ................................................................................................................................................ 4328 

 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 44- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓇᓴᐅᑎᓕᒃ 1, 2003-2004-

ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ........................................................................................................................................... 4362 

ᒪᓕᒐᒃᓴᖅ 45- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 2, 2003-2004-ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓ ................................................................................................................................................................... 4362 

ᒪᓕᒐᒃᓴᖅ 46- ᐊᑐᖅᑐᒃᓴᐃᑦ (ᐊᑭᑐᔪᑎᓄᑦ) ᒪᓕᒐᖅ ᓇᓴᐅᑎᓕᒃ 1, 2003-2004-ᐱᖓᔪᐊᓐᓂ ᐅᖃᓕᒫᖅᑕᐅᓂᖓ

 ..................................................................................................................................................................................................... 4362 

ᒪᓕᒐᒃᓴᖅ 47- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓇᓴᐅᑎᓕᒃ 3, 2003-2004-

ᐱᖓᔪᐊᓐᓂ ᐅᖃᓕᒫᖅᑕᐅᓂᖓ ........................................................................................................................................... 4362 

ᒪᓕᒐᒃᓴᖅ 48- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 4, 2002-2003-ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓ ................................................................................................................................................................... 4362 



ᕿᑎᖅᑰ, ᐅᑐᐱᕆ 30, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4292 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᐅᑐᐱᕆ 30, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, 
ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ ᐃᖕ, ᔫᐱ 
ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐃᒃᑲᕐᕆᐊᓗᒃ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᒃᓴᒃᑯᑦ. ᓯᕗᓕᖅᑏ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᓯᕗᓕᖅᑎ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 206-1(6): ᐆᑦᑑᑎᑦᑎᐊᕙᓐᓂᑦ ᓂᕕᓐᖓᒐᐃᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐱᕐᖓᒃᓵᖅ ᒪᓕᒐᓕᐅᖅᑏᑦ 
ᑲᑎᒪᓂᖃᖅᑎᓪᓗᒋᑦ ᐅᖃᕈᓐᓇᓚᐅᕋᒪ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᑎᓕᐅᖃᑎᖃᓚᐅᕐᒪᑕ 
ᔪᐊᑕᓐ ᑐᑐᒥ ᐊᕙᓗᒥᐅᑕᓂᒃ ᐊᔾᔨᓐᖑᐊᒥᖃᑕᐅᖁᓪᓗᒍ. 
 
ᑕᐃᓐᓇ ᐊᕙᓗᒥᐅᑕᐅᔪᖅ ᐃᓚᒋᔭᐅᑎᑕᐅᔪᖅ ᓴᖅᑭᔮᖅᑎᑦᑎᓂᕐᒧᑦ ᑕᑯᒃᓴᐅᑎᑦᑎᔪᓂᒃ ᓴᓐᖏᓂᕆᔭᑦᑎᓐᓂᒃ 
ᐊᑐᖅᑐᒋᑦ ᐃᓄᐃᑦ ᖃᐅᔨᒪᑐᖃᖏᑦ ᐅᕙᑦᑎᓐᓂᒃ ᐱᓇᓱᐊᖅᑎᓪᓗᑕ ᐊᒻᒪ ᐊᒃᓱᕈᕐᓇᖅᑐᕐᓯᐅᑎᓪᓗᑕ  
 
ᖁᕕᐊᓱᒃᑐᖓ ᐅᖃᕆᐊᒃᓴᖅ ᑕᐃᒃᑯᐊ ᐊᕙᓗᒥᐅᑕᐅᔪᑦ ᓴᖅᑭᑕᐅᓯᒪᓕᕐᒪᑕ ᐊᒻᒪ ᑐᓂᐅᖅᑲᖅᑕᐅᕙᒃᑐᑎᓪᓗ 
ᐃᓕᓐᓂᐊᕐᕕᐅᔪᓄᑦ, ᐋᓐᓂᐊᕐᕕᐅᔪᓄᑦ, ᐸᓖᓯᒃᑯᑦ ᐊᓪᓚᕝᕕᖏᓐᓂ, ᐃᖅᑲᖅᑐᐃᕕᓐᓂ ᐊᒻᒪ ᕼᐊᒻᓚᒃᑯᑦ 
ᐊᓪᓚᕝᕕᖏᓐᓂ ᒪᓕᒐᓕᐅᖅᑎᐅᔪᓪᓗ ᐊᓪᓚᕝᕕᖏᓐᓂ ᑕᒫᓂ ᓄᓇᕗᓕᒫᒥ. 
 
ᓴᖅᑭᑕᐅᓪᓚᕆᓚᐅᖅᑐᖅ ᑕᐃᓐᓇ ᐊᕙᓗᒥᐅᑕᐅᔪᖅ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ ᐅᓐᓄᖓᓂ ᖃᐅᒃᐸᑦ 
ᕼᐊᑭᕐᓂᐊᓕᖅᑎᓪᓗᒍ. 
 
ᐃᑲᔪᖅᑎᖓ ᐊᖓᔪᖅᑳᑉ ᑐᖏᓕᐊᓄᑦ ᕈᔅᒥᐊᕆ ᑮᓇᐃᓐᓇᖅ ᐊᒻᒪ ᔪᐊᑕᓐ ᐃᓪᓗᐊᕐᔪᖓ ᒪᓕᒐᓕᐅᖅᑏᑦ ᕼᐊᓐᑐ 
ᑐᑐ ᐃᓚᒋᓚᐅᖅᑖᒃᑲ ᓴᖅᑮᓂᖃᖅᑎᓪᓗᑕ ᐊᒻᒪᓗ ᐅᓂᒃᑳᖃᑦᑕᓚᐅᖅᑐᑎᒃ ᐃᒻᒥᓂᒃ ᐊᑐᕐᓯᒪᔭᒥᓐᓂᒃ 
ᐊᒃᓱᕈᕐᓇᖅᑐᓂᒃ ᐊᖅᑯᓵᖅᐸᒃᑕᒥᓂᒃ ᒫᓐᓇᐅᔪᒧᑦ ᑎᑭᓚᐅᖅᑎᓐᓇᒋᑦ. 
 
ᑕᐃᒪᓐᖓᓂᓪᓕ ᐅᓛᖑᓚᐅᕐᓯᒪᔪᓂ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ, ᔪᐊᑕ ᖃᐅᔨᒪᔭᐅᓕᖅᐸᓪᓕᐊᑐᐃᓐᓇᖅ. 
ᑐᕌᕋᓱᐊᕐᓯᒪᔭᖓ ᓯᕗᓪᓕᖅᐸᐅᓗᓂ ᐃᓅᓗᓂ ᕼᐊᑭᕕᔾᔪᐊᖅᑎᓄᑦ ᐃᓚᐅᖃᑕᐅᓗᓂ ᓴᖅᑭᓯᒪᓕᕐᒪᑦ ᐊᒻᒪ 
ᐱᓇᓱᐊᕈᓯᐅᓚᐅᖅᑐᒥ ᐴᖅᑎᑦᑎᓚᐅᕐᒪᑦ. 

ᐅᖃᖅᑎ, ᐃᓚᐅᖃᑕᐅᓐᖑᐊᑕᕐᓯᓇᕈᓐᓇᓚᐅᕋᒪ ᔪᐊᑕᒻᒥᒃ ᐃᑲᔪᖅᑐᐃᔪᓄᑦ, ᐱᖃᓐᓇᕆᔭᖏᓐᓄᑦ ᐃᓚᒋᔭᖏᓐᓄᓪᓗ 
ᓯᕗᓕᖅᐹᖓᓂᒃ ᐱᓐᖑᐊᖃᑕᐅᕚᓪᓗᑎᓪᓗᒍ. 
 
ᐅᖃᕋᓱᐊᕋᓗᐊᕈᒪ ᐊᒃᓱᐊᓗᒃ ᐅᐱᒍᓱᓕᓚᐅᕋᑦᑕ ᑕᒪᓐᓇ ᓱᓕ ᒥᑭᓗᐊᖅᑑᔭᖅᑐᖅ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᐱᖅᑲᔾᔪᑎᒋᓗᐊᖅᑕᕗᑦ ᔪᐊᑕᓐᒧᑦ ᒪᓕᒃᑐᖅ ᐊᒃᓱᐊᓗᒃ ᑲᔪᖏᑦᑎᐊᕐᒪᑦ 
ᐃᔾᔪᐊᒐᒃᓴᑦᑎᐊᕙᐅᔪᒪᓂᕐᒧᑦ ᐊᒻᒪᓗ ᑲᔪᖏᓐᓂᖃᑦᑎᐊᖅᑐᓂ ᐃᑲᔪᕋᓱᐊᕐᓂᕐᒥᒃ ᐃᓄᓐᓂᒃ ᐅᕕᑲᐅᔪᓂᒃ 
ᑕᑯᓐᓇᑎᓪᓗᒋᑦ ᐃᒻᒥᓂᒃ ᓱᓕᔪᕆᔭᕆᐊᖃᕐᓂᖏᓐᓂᒃ ᑎᑭᓐᓂᐊᕐᒪᒋᑦ ᐱᓇᓱᐊᖅᑕᖏᑦ ᑐᕌᕋᓱᐊᖅᑕᖏᑦ 
ᐱᔪᒪᔭᖏᓪᓗ. 
 
ᒫᓐᓇᐅᔪᕐᓕ ᐅᖃᕈᒪᔪᖓ ᖁᔭᓐᓇᒦᕈᒪᓪᓗᒍ ᔪᐊᑕᑦ ᐊᖏᕐᓯᒪᓚᐅᕐᓂᖓᓄᑦ ᐃᔾᔪᐊᒐᒃᓴᑦᑎᐊᕙᐅᖃᑕᐅᓗᓂ ᐊᒻᒪ 
ᑕᐃᒃᑯᐊ ᑎᓕᐅᒃᑲᓂᖅᐸᑕ ᒪᓕᒐᓕᐅᖅᑎᐅᔪᓕᒫᑦ ᐃᓕᓯᖃᑦᑕᖁᓪᓗᒋᑦ ᐊᕙᓗᒥᐅᑕᐅᔪᒥᒃ ᐱᓯᒪᔭᖏᓐᓂᒃ ᐃᓕᓗᒋᑦ 
ᐊᓪᓚᒡᒐᐃᑦᑐᓄᑦ ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳᑦ ᐅᖃᐅᓯᖓᑦ 207-1(6): ᐊᔪᖅᓴᖅᑐᓕᕆᓂᕐᒧᑦ ᑲᑎᒪᔨᓂᑦ ᐊᔪᐃᓐᓇᕆᐊᒃᑲᓂᕐᕕᓐᓄᑦ 

ᑎᒃᑯᐊᖅᑕᐅᔪᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᒃᐱᕈᓱᒃᑲᒪ ᑕᒪᒃᑯᐊ ᓄᓇᖃᖅᑐᑦ 
ᓂᕆᐅᑦᑕᑲᕆᐊᒃᓴᖅ ᐱᔪᓐᓇᕆᐊᒃᓴᖅ ᑲᔫᓯᓐᓇᕈᓐᓇᕈᓐᓇᖅᑐᓂᒃ ᐊᒻᒪ ᐱᔨᑦᓯᖅᑕᐅᓂᕐᒧᑦ ᐃᑲᔪᖅᑕᐅᔪᒪᓕᕋᐃᒻᒪᑕ 
ᑕᒪᒃᑯᑎᒎᓇ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᖏᑎᒍᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᐃᒃᑯᐊ 
ᓂᖃᐃᓱᖅᑎᑦᑎᔨᕗᑦ ᐊᒃᓱᕈᖅᐸᒻᒪᑕ ᑕᒪᒃᑯᐊ ᓂᖃᐃᓱᖅᐸᒃᑐᑦ ᐱᔨᑦᑎᖅᑕᐅᑦᑎᐊᖁᓪᓗᒋᑦ ᐱᐅᓂᖅᐸᐅᔪᓂᒃ. 
 
(ᑐᓵᔨᑎᒍᑦ) ᑭᓯᐊᓂᓕ ᖁᔭᓐᓇᒦᒃ, ᐃᓕᑕᕐᓯᔭᕆᐊᖃᕐᒥᔪᒍ ᑕᒪᒃᑯᐊ ᐃᑲᔪᖅᑕᐅᕙᒃᑐᑦ 
ᐊᖏᖃᑎᖃᖅᑐᐃᓐᓇᐅᔪᒃᓴᐅᕙᓐᖏᑦᑐᑦ ᐃᓱᒪᓕᐅᕈᑕᐅᔪᓂᒃ ᐃᑲᔪᕋᓱᐊᖅᑎᓪᓗᒋᑦ ᓂᖃᐃᓱᕋᓱᐊᖅᑐᓂᒃ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᖃᐅᔨᒪᑦᑎᐊᖅᑐᒍ ᑕᒪᒃᑯᐊ ᐊᑲᕐᓴᖏᑦᑐᒐᓚᐅᕙᒻᒪᑕ ᒪᓕᒃᐳᖅ ᐊᖏᕐᓯᒪᓂᑦᑎᓐᓂᒃ 
ᐱᔭᕆᐊᖃᖅᑕᑎᓂᓪᓗ ᒪᓕᓪᓗᒍ ᕿᖓᐅᒻᒥ ᐊᖏᖃᑎᒌᒍᑕᐅᔪᖅ ᑕᒪᒃᑯᐊ ᐃᓄᖁᑎᕗᑦ ᐱᕕᖃᖅᑎᒍᓐᓇᕐᓗᒋᑦ 
ᐊᑐᐃᓐᓇᖃᕈᓐᓇᕐᓗᑎᒃ ᒐᕙᒪᒃᑯᓐᓂᑦ ᐊᒻᒪ ᐃᓱᒫᓗᒍᑎᒋᔭᖏᑦ ᑭᐅᔭᐅᖃᑦᑕᕈᓐᓇᕐᓗᑎᒃ ᓇᒻᒪᒃᑐᒃᑯᑦ. 
 
ᐅᖃᖅᑏ, ᐃᓕᑕᕆᓪᓗᒋᑦ ᑕᒪᒃᑯᐊ ᐱᔭᕆᐊᖃᖅᑕᕗᑦ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᑎᓕᔭᐅᓂᖏᓐᓄᑦ 
ᓯᕗᓪᓕᖅᐸᐅᔪᑦ ᓄᓇᕗᒻᒥ ᓂᖃᐃᓱᖅᐸᒃᑐᓄᑦ ᐊᔪᐃᓐᓇᕆᐊᒃᑲᓂᕐᕕᐅᔪᓄᑦ ᑲᑎᒪᔨᐅᔪᑦ. ᓯᕗᓪᓕᖅᐹᑦᑎᐊᒥᒃ 
ᑕᒪᒃᑯᐊ ᓂᖃᐃᓱᖅᐸᒃᑐᑦ ᐅᐸᕝᕕᒃᓴᖃᓕᕐᒪᑕ ᐊᖏᖃᑎᖃᓐᖏᒃᑯᑎᒃ ᐊᑲᕐᓴᖏᒃᑯᑎᒃ ᐃᓱᒪᓕᐅᕈᑕᐅᔪᓂᒃ 
ᐊᔪᐃᓐᓇᕆᐊᑲᓐᓂᖅᑎᓪᓗᒋᑦ ᓄᓇᓕᐅᔪᓂ. 
 
ᓄᓇᕗᒻᒥ ᑐᕌᖓᔪᓂᒃ ᑲᑎᒪᔨᖃᕐᓗᓂ, ᐱᕕᖃᕐᓂᐊᓕᖅᐳᒍ ᐊᔾᔨᒌᓕᖓᔪᒥᒃ ᐊᒻᒪ ᐊᔾᔨᒌᑎᑦᑎᔪᓂᒃ 
ᕿᒥᕈᔭᐅᓂᐅᕙᓐᓂᐊᖅᑐᓂᒃ ᐱᓇᓱᐊᖅᑐᓂᒃ ᐃᓱᒪᒋᓐᖏᓪᓗᒋᑦ ᓇᒥᒥᐅᑕᐅᓂᖏᑦ. 

(ᑐᓵᔨᑎᒍᑦ) ᖁᔭᓐᓇᒦᒃ, ᑕᐃᒃᑯᐊ ᑎᓕᐅᔭᐅᓚᐅᖅᑐᑦ ᓯᕗᓪᓕᖅᐹᓄᑦ ᑲᑎᒪᔨᐅᔪᓄᑦ ᐱᒋᐊᓚᐅᖅᑐᑦ ᐋᒡᒌᓯ 1, 
2003 ᐅᑯᐊᖑᓪᓗᑎᒃ ᑕᐱᓴ ᐊᒡᓚᒃ ᒥᑦᑎᒪᑕᓕᒻᒥᐅᖅ, ᒍᐊᑕᓐ ᕆᓂ ᐃᖃᓗᒻᒥᐅᖅ, ᔮᓂ ᖁᒪᖓᖅ ᐃᓪᓗᓕᒻᒥᐅᖅ, 
ᒥᐊᕆ ᐃᐊᑯᑦ ᑲᖏᖅᖠᓂᕐᒥᑦ, ᕗᕋᓐᒃ ᐊᑉᑲᒐᖅ ᖁᕐᓗᖅᑐᒥᑦ, ᐃᐸ ᑯᕼᐊᒃ ᖁᕐᓗᖅᑐᒥᑦ ᐊᒻᒪ ᕕᕕᐊᓐ ᐊᓕᓕ 
ᐊᒃᓇᕕᒐᖅ ᐃᖃᓗᑦᑑᑦᑎᐊᒥᑦ. 
 
ᐅᖃᖅᑏ, ᐊᓕᓕ ᐊᒃᓇᕕᒐᖅ ᐊᖏᕐᓯᒪᔪᖅ ᐃᒃᓯᕙᐅᑕᕆᔭᐅᓂᐊᕐᓗᓂ ᑲᑎᒪᔨᐅᔪᓄᑦ. ᖃᐅᔨᕙᓪᓕᐊᓂᖃᓚᖅᑐᑦ 
ᐃᓕᓐᓂᐊᖅᑎᑕᐅᓗᑎᓪᓗ ᑕᐃᒃᑯᐊ ᑎᒃᑯᐊᖅᑕᐅᓕᓵᖅᑐᑦ ᑲᑎᒪᔨᐅᔪᑦ ᓅᕕᒻᐱᕆ ᕿᑎᐊᓂ. 
 
ᐅᖃᖅᑏ, ᐊᒻᒪ ᒪᓕᒐᓕᐅᖅᑎᐅᖃᑎᒃᑲ, ᐊᑏ ᑖᒃᑯᐊ ᑲᔪᓯᑦᑎᐊᖁᓂᐊᖅᐸᕗᑦ ᑲᑎᒪᔨᐅᓕᓵᖅᑐᑦ 
ᐱᓕᕆᐊᕆᓂᐊᖅᑕᖏᓐᓂᒃ ᐊᕐᕌᒍᓐᓂᒃ ᒪᕐᕉᔪᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᑉ ᑐᖏᓕᖓ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 208-1(6): ᓄᓇᓖᑦ ᒐᕙᒪᖏᓐᓂᑦ ᐱᓕᒻᒪᖅᓴᐃᓂᕐᒧᑦ ᑎᒥᖓᑦ (MTO) 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ 
ᐅᖃᐅᔾᔨᔪᒪᓪᓗᖓ ᒪᓕᒐᓕᐅᖅᑎᑐᓂᒃ ᐱᓕᕆᕕᒋᔭᒪ ᖃᓄᐃᓕᐅᕐᓂᖏᓐᓂᒃ ᐃᑲᔪᖃᑦᑕᕐᓂᕐᒧᑦ ᓄᓇᓕᐅᔪᓂᒃ 
ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᐃᖅᑲᓇᐃᔭᖅᑎᖏᓐᓂᒃ. 
 
ᓯᑎᐱᕆ 2003-ᒥ, ᓄᓇᓖᑦ ᒐᕙᒪᕋᓛᖏᑕ ᐊᐅᓚᑦᑎᔨᖏᑦ ᓄᓇᕗᒻᒥ ᐊᒻᒪᓗ ᐱᓕᕆᕕᒐ 
ᐱᓕᕆᖃᑎᒌᒋᐊᓯᓚᐅᖅᑑᒃ ᐱᓕᕆᐊᖃᕈᒪᓪᓗᑎᒃ ᐃᓕᓐᓂᐊᑲᓐᓂᖅᑕᐅᔭᕆᐊᓕᓄᑦ ᓄᓇᓕᓐᓂ ᐃᖅᑲᓇᐃᔭᖅᑐᖏᑕ 
ᓄᓇᕗᒻᒥ. 
 
ᕕᕝᕗᐊᓕ 2003-ᒥ, ᐊᖏᖅᑕᐅᒪᓪᓗᓂ ᓄᓇᕗᒻᒥ ᑲᑐᔾᔨᖃᖅᒌᒃᑯᑦ ᓄᓇᓖᑦ ᒐᕙᒪᕋᓛᖏᑦ, ᓄᓇᓕᓐᓂ ᒐᕙᒪᕋᓛᑦ 
ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ (MTO) ᓴᖅᑭᑕᐅᓚᑦᑖᓚᐅᖅᑐᑦ. 
 
ᐅᖃᖅᑎ, ᓄᓇᓖᑦ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ ᐊᑕᐅᓯᕐᒥᒃ ᐱᑦᔪᑎᖃᑦᑐᑦ 
ᐃᓕᓐᓂᐊᑎᑦᑎᖃᑦᑕᕐᓗᑎᒃ ᓄᓇᓖᑦ ᐃᖅᑲᓇᐃᔭᖅᑎᖏᓐᓂᒃ. ᑕᐃᒪᐃᒍᓐᓇᖅᑐᖅ ᐱᓕᕆᖃᑎᒌᓐᓂᒃᑯᑦ ᐊᑐᕐᓗᑎᒃ 
ᐱᓕᕆᔾᔪᑎᓂᒃ ᐃᓗᐊᓂ ᐱᓕᕆᕕᐅᑉ ᐊᒻᒪᓗ ᐊᓯᖏᓐᓂᒃ ᑐᕌᖓᑦᑎᐊᖅᑐᒥᒃ ᐃᓕᓐᓂᐊᓂᖃᖁᓪᓗᒋᑦ ᓄᓇᕗᒻᒥ 
ᓄᓇᓖᑦ ᒐᕙᒪᕋᓛᖏᑕ ᐃᖅᑲᓇᐃᔭᖅᑎᖏᑦ. 
 
ᖁᕕᐊᓱᓪᓚᕆᑉᐳᖓ ᐅᓪᓗᒥ ᐅᓂᒃᑳᕈᓐᓇᕋᒪ ᐊᑯᓐᓂᖓᓄ ᐃᐳᕈ ᐊᒻᒪᓗ ᓯᑎᐱᒋ 176 ᓄᓇᓖᑦ ᒐᕙᒪᕋᓛᖏᑕ 
ᐃᖅᑲᓇᐃᔭᖅᑎᖏᑦ ᑖᒃᑯᓇᓂ ᐱᖓᓱᓂ ᐊᕕᑦᑐᖅᓯᒪᔪᓃᖔᖅᑐᑦ ᐃᓕᓐᓂᐊᕆᖃᖅᓯᒪᔪᑦ ᐊᑐᐃᓐᓇᐅᑎᑕᐅᔪᓂᒃ 
ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ (MTO). ᑖᒃᑯᐊ ᐃᓕᓐᓂᐊᕋᒃᓴᐃᑦ ᐱᕋᓯᐅᔾᔨᔪᑦ 
ᓄᓇᓕᓐᓂ ᒐᕙᒪᕋᓛᑦ ᑮᓇᐅᔭᓕᕆᓂᕐᒥᑦ, ᓄᓇᓕᕆᓂᕐᒥᒃ, ᐊᒻᒪᓗ ᐃᖅᑲᓇᐃᔭᖅᕕᒻᒥ ᐊᑦᑕᓇᐃᖅᓯᒪᓂᕐᒥᒃ, 
ᑕᐃᑐᐃᓐᓇᑕᒃᑲ. 
 
ᐃᓚᖓᑦᑕᐅᖅ ᓄᓇᓕᓐᓂ ᒐᕙᒪᕋᓛᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᓯᒪᔪᑦ 6-ᓂᑦ ᑕᖅᑭᐅᓯᒪᓕᖅᑐᓂᒃ, 
ᐊᒻᒪᑕᐅᖅ 82 ᐃᓚᐅᖃᑕᐅᓚᐅᕐᒥᔪᑦ ᐅᑯᓇᓐᖓᑦ ᓄᓇᓕᓐᓂ ᐆᒪᔪᓐᓂᐊᕐᑎᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ ᓯᐊᒻᒪᖅᑎᕝᕕᐅᓯᒪᔪᓂ ᓄᓇᓕᓐᓂ ᐱᖃᑕᐅᓚᐅᖅᑐᑦ ᐃᓚᖏᓐᓂᒃ 
ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ (MTO) ᐃᓕᓐᓂᐊᕈᑎᓂᒃ, ᐊᒥ̀ᓱᓂᖃᓕᖅᑐᑎᒃ 258 
ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᔪᑦ ᑖᒃᑯᓇᓐᖓ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ (MTO) 
. 

ᑕᖅᑭᐅᓂᐊᖅᑐᓂᒃ 6-ᖑᔪᓂ ᓂᕆᐅᒃᑐᒍᑦ ᐃᒪᓐᓇᓂᒃ 200 ᓱᓕᒃᑲᓐᓂᖅ ᓄᓇᓕᓐᓂ ᒐᕙᓚᕋᓛᓂᑦ 
ᐃᖅᑲᓇᐃᔭᖅᑎᓂᒃ ᓇᑭᑐᐃᓐᓈᓗᒃ ᓄᓇᓕᓐᓂ ᒐᕙᒪᕋᓛᑦ ᐊᐅᓚᓂᖓᒍᑦ ᐃᓕᓐᓂᐊᖅᑎᑕᐅᓂᐊᖅᑐᑦ 
ᐊᑦᔨᒌᖏᑦᑐᒃᑯᑦ ᐱᓐᖑᐊᖅᕖᑦ ᐃᓪᓗᖓᓄᑦ ᐊᐅᓚᑦᑎᓂᖅ ᑕᕝᕗᖓ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᓂᕐᒥᒃ ᐊᒻᒪᓗ 
ᐱᔭᕆᐊᑭᑦᑐᓂᒃ ᐃᑭᑎᑦᑎᑕᐃᓕᒪᑎᑦᑎᓂᕐᒥᒃ ᑕᒪᐅᖓ ᓯᕗᕙᓯᓐᓂᖅᓴᒧᑦ ᖃᑦᑎᕆᓂᕐᒧᑦ. 
 

ᐅᖃᖅᑎ, ᐅᐱᒍᓱᓪᓚᕆᑦᑐᖓ ᑲᒪᒋᔭᖃᕐᓂᕆᓚᐅᖅᑕᖏᓐ ᓄᓇᕗᒻᒥ ᒪᐃᔭᐃᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᓄᓇᓕᓐᓂ ᐱᓕᕆᓂᖃᖅᓯᒪᔪᑦ ᐃᓕᓐᓂᐊᑲᓐᓂᓂᒃᑯᑦ ᓄᐃᑕᐅᓯᒪᔪᑦ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ 
ᑲᑐᔾᔨᖃᑎᒌᑦ (MTO). ᐅᐱᒍᓱᓗᐊᖑᐊᖅᑐᖓᑦᑕᐅᖅ ᐱᓇᓱᐊᕐᓂᕆᔭᖏᓐᓂᒃ ᐃᖅᑲᓇᐃᔭᖅᑎᑦᑕ ᓄᓇᓕᓐᓂ 
ᒐᕙᒪᓕᕆᓂᕐᒧᑦ, ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᓯᕗᓪᓕᐅᔾᔭᐅᑎᑕᐅᑎᓪᓗᒍ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᕐᓂᖓ. 
 

ᑕᒪᓐᓇ ᐃᑲᔪᖅᑐᕐᓂᐅᔪᑦ ᐅᖓᑖᓅᖅᑐᖅ ᓯᓚᑖᓂ ᐱᓕᕆᕕᐅᑉ. ᐱᓕᕆᕕᕗᑦ ᐊᖏᖃᑎᒌᖃᑎᖃᕋᓱᐊᖅᑐᑦ 
ᑐᑭᑖᕈᑎᐅᓯᒪᔪᒥᒃ ᐊᖏᕈᑎᒥᒃ ᑖᒃᑯᐊᓗ ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ ᐃᓕᓐᓂᐊᓂᖃᑦᑎᑦᑎᓂᐊᖅᑐᑦ ᐊᒻᒪᓗ 
ᐸᐃᑉᐹᑖᕐᓗᑎᒃ ᓄᓇᕗᒻᒥ ᓯᓚᑦᑐᖅᓴᖅᕕᒃᑯ ᐱᑕᖃᑦᑎᑦᑎᓂᐊᖅᑐᑦ ᓯᕗᓂᑦᑎᓐᓂ ᐃᑲᔪᖅᑐᐃᔪᒥᒃ 
ᐃᓕᓐᓂᐊᕈᑎᔅᓴᓕᐅᓂᕐᒥᒃ ᐊᒻᒪᓗ ᐊᑐᐃᓐᓇᖃᕈᓐᓇᕐᓗᑎᒃ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ 
ᑲᑐᔾᔨᖃᑎᒌᑦ (MTO) ᓄᓇᕗᒻᒥ ᓯᓚᑦᑐᖅᓴᖅᕕᒃᑯᑦ ᐃᓪᓗᖁᑎᖏᓐᓄᑦ. 
 

ᐅᖃᖅᑎ, ᐱᓕᕆᐊᖓ ᓄᓇᓕᓐᓂ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᑲᑐᔾᔨᖃᑎᒌᑦ (MTO) ᐊᓂᒍᓕᖅᑐᓂ 6-ᓂ 
ᑕᖅᓯᑭᓂ ᐆᑦᑑᑎᑦᑎᐊᕙᒃ ᖃᓄᖅ ᑲᔪᓯᑦᑎᐊᕈᓐᓇᕐᒪᖔᑦᑕ ᑕᒪᒃᑯᓇᓂ ᐱᓕᕆᓇᓱᐊᒃᑲᓐᓂᕈᑎᒋᓇᓱᑉᐸᑕᑦᑎᒍ 
ᐱᑦᔪᑎᖃᑦᑎᐊᕐᓇᑕ ᑲᑐᔾᔨᓂᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᐊᖓᔪᖅᑳᑦ ᐅᖃᐅᓯᖓᑦ 209-1(6): ᑲᓇᑕᐅᑉ ᒥᐊᓕᒐᐃᑦ ᓄᓇᖓᓐᓂ ᐃᖅᑲᓇᐃᔭᖅᑐᑦ ᐊᑦᑕᓇᐃᖅᓯᒪᓂᕐᒧᑦ 
ᐊᒻᒪᓗ ᖃᓄᐃᑦᑕᐃᓕᒪᑎᑦᑎᓂᕐᒧᑦ (NOASH) ᑐᓂᕐᕈᑎᑦ 2003 

 

ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᑐᓴᕈᒥᓇᖅᑐᓂᒃ ᐱᑕᖃᑦᑐᖓ ᐱᑦᔪᑎᖃᑦᑐᑦ 
ᑲᓇᑕᐅᑉ ᐊᒥᐊᓕᒃᑲᐃᑦ ᓄᓇᖓᓕ ᐃᖅᑲᓇᐃᔭᖅᑐᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪᓗ ᖃᓄᐃᑦᑕᐃᓕᒪᑎᑦᑎᓂᕐᒧᑦ 
ᑐᓂᕐᕈᑎᑦ ᐊᕐᕌᒍᐊᓄᑦ 2003. ᐅᖃᕆᐊᕈᒪᔪᖓ ᑐᑭᖃᑦᑎᐊᕐᓗᒍ ᐅᖃᖅᑏ, ᑖᒃᑯᐊ ᑐᓂᕐᕈᑎᐅᓲᑦ ᑲᓇᑕᐅᑉ 
ᐊᒥᐊᓕᒃᑲᐃᑦ ᓇᒧᓕᒫᖅᑐᑦ ᐊᑭᑦᑐᕋᐅᑎᓂᖅ. 
 

ᐅᖃᖅᑎ, ᐅᓪᓗᒥ ᓇᖏᖅᓯᔪᖓ ᖁᔭᓕᒍᒪᓪᓗᖓ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕝᕕᖓᑕ 
ᐊᐅᓚᑦᑎᔨᖓ, ᓕᐅᕆ ᕿᓗᓂᖅ ᑕᓗᕐᔪᐊᕐᒥᐅᖅ ᐊᐅᓚᐅᑎᖃᕝᕕᖓᓂ ᐊᐅᓚᑦᑎᑎᐊᕐᓂᖏᓐᓄᑦ 
ᐊᑦᑕᓇᐃᖅᓯᒪᓂᕐᒧᑦ ᑎᑎᕋᐅᔭᖅᓯᒪᔪᒧᑦ ᐊᑭᑦᑐᕋᐅᑎᔾᔪᑦ ᒍᕋᐃᑦ 6-ᒥᐅᑕᓄᑦ ᐃᓕᓐᓂᐊᖅᑎᓄᑦ ᑕᒫᓂ ᐊᕐᕌᒍᒥ 
ᑲᓇᑕᐅᑉ ᐊᒥᐊᓕᒃᑲᐃᑦ ᓄᓇᖓᓂ ᐃᖅᑲᓇᐃᔭᖅᑐᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪᓗ ᖃᓄᐃᑦᑕᐃᓕᒪᑎᑦᑎᓂᕐᒧᑦ 
(NOASH) ᖃᓄᐃᓕᐅᕈᑎᒧᑦ. ᐅᖃᖅᑎ, ᖁᕕᐊᓱᓪᓚᕆᑦᑐᖓ ᑕᑯᒃᓴᐅᑎᑦᑎᒻᒪᑕ ᐃᓱᒪᒋᔭᖃᕐᓂᖏᒍᑦ 
ᐱᖃᑕᐅᑎᑦᑎᓂᕐᒥᑦ ᐃᓅᓱᑦᑐᓂᑦ ᓄᓇᕗᒻᒥᐅᓂᑦ ᐱᖃᑕᐅᑎᑦᑎᒐᓱᓐᓂᕐᒥᑦ ᐊᑐᐃᓐᓇᐅᑎᑦᑎᓂᕐᒥᑦ 
ᐊᑦᑕᓇᓐᓂᖏᑦᑐᓂᑦ ᐃᓄᓐᓄᑦ. 
 

ᐊᒻᒪᓗᑦᑕᐅᖅ, ᐊᑕᐅᑎᒃᑯᑦ ᑲᑎᒪᔨᐅᔪᓂᑦ ᖁᔭᓐᓇᒦᕈᒪᕙᒃᑲ ᕿᑎᕐᒥᐅᑦ ᐃᖅᑲᓇᐃᔭᖅᑐᓂᑦ ᖃᓄᐃᓐᖏᑎᑦᑎᓂᕐᒥᑦ 
ᐊᒻᒪᓗ ᐊᑦᑕᓇᓐᖏᑦᑐᓂᑦ ᑲᑎᒪᔩᑦ ᐃᑲᔪᕐᓂᖏᓐᓄᑦ ᑕᕝᕙᓂ ᐊᑦᑕᓇᓐᖏᑎᑦᑎᓂᕐᒧᑦ ᐱᔭᐅᓇᓱᐊᖅᑐᒥᑦ. 
ᓱᓕᑦᑕᐅᖅ, ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯ ᑯᐊᐳᕇᓴᒃᑯᑦ ᐱᑎᑕᐅᒃᑲᓐᓂᓚᐅᖅᑯᑦ ᐃᓕᓴᕆᔭᐅᒃᑲᓂᖅᑐᑎᑦ 
ᑐᓂᕐᕈᑎᑖᖅᑐᑎᑦ ᑲᓇᑕᒥ ᒥᐊᓕᒐᓂᓪᓗ ᓄᓇᖓᓃᑦᑐᓂᑦ ᐃᖅᑲᓇᐃᔭᖅᑐᓂᑦ ᐊᒻᒪᓗ ᐊᑦᑕᓇᓐᖏᑦᑐᓂᑦ 
ᖃᓄᐃᑦᑕᐃᓕᒪᑎᑦᑎᓂᕐᒥᑦ ᐊᕐᕌᒎᑎᓐᓂ. ᐊᒻᒪᓗᑦᑕᐅᖅ ᐅᖃᕈᒪᒋᕗᖓ ᖁᔭᓐᓇᒦᕈᒪᓪᓗᒋᑦ 
ᐃᖅᑲᓇᐃᔭᖅᑎᓕᒫᖑᔪᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂ ᐱᓇᓱᐊᖅᐸᑦᑕᖏᓐᓂ ᖃᐅᔨᑎᑦᑎᒋᐊᕋᓱᓐᓂᕐᒥᑦ 
ᐃᖅᑲᓇᐃᔭᕐᕕᐅᔪᑦ ᐋᓐᓂᐊᖃᓐᖏᕐᓂᕐᒥᑦ ᐊᒻᒪᓗ ᐊᑦᑕᓇᓐᖏᑎᑦᑎᓂᕐᒥᑦ ᑕᕝᕙᓂ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓐᓂ. 
 
ᐊᒻᒪᓗᑦᑕᐅᖅ, ᑕᕝᕙᓂ ᑕᖅᑭᒥ ᐃᒃᓯᕙᐅᑕᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂ, ᓴᐃᒪᓐ ᑭᖅᑯᓵᖅ ᓴᓚᖃᓚᐅᕆᕗᖅ 
ᐃᖅᑲᓇᐃᔭᖅᑏᓄᑦ ᓇᓪᓕᐅᑯᒫᖃᕐᑎᑦᑎᔨᒃᑯᓐᓂ ᑲᑎᒪᔩᑦ ᐃᖅᑲᓇᐃᔭᖅᑎᓂᑦ ᐃᓕᓴᖅᓯᓂᕐᒥᑦ ᑐᓂᕐᕈᑎᑖᖅᑐᓂ  

ᑕᕝᕗᖓ ᐃᖅᑲᓇᐃᔭᖅᑎᓅᖅᑐᓂ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓐᓂ. ᑕᒪᓐᓇ ᐊᐃᑉᐸᕆᓕᖅᑕᖓ ᐊᕐᕌᒎᒋᔭᖓᓂᑦ 
ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ ᓂᕈᐊᖅᑕᐅᓯᒪᓕᖅᑯᑦ ᑖᔅᓱᒥᖓ ᑐᓂᕐᕈᑎᑖᖅᑎᑕᐅᓪᓗᑎᑦ, ᓱᓕᔪᓐᓇᑲᓐᓂᖅᑯᑦ 
ᐊᔅᓱᕉᑕᐅᕙᑦᑐᖅ ᐃᖅᑲᓇᐃᔮᖑᔪᓂᑦ ᓴᖅᑭᑕᐅᕙᑦᑐᖅ ᐃᖅᑲᓇᐃᔭᖅᑎᓄᑦ ᖃᓄᐃᑎᑦᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᓐᖏᑎᑦᑕᐃᓕᒪᓂᕐᒥᑦ ᑲᑎᒪᔨᐅᔪᓂᑦ ᑕᕝᕙᓂ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂ. 
 
ᐅᖃᖅᑎ, ᑲᑎᒪᔨᐅᔪᑦ ᐱᓇᓱᐊᖅᐳᑦ ᐊᑐᐃᓐᓇᐅᑎᑦᑎᒐᓱᑦᑐᑎᑦ ᐊᑦᑕᓇᓐᖏᑦᑐᒥᑦ ᐊᒻᒪᓗ ᖃᓄᐃᑎᑦᑎᑕᐃᓕᓂᕐᒥᑦ 
ᐃᖅᑲᓇᐃᔭᕐᕕᐅᔪᓂᑦ ᐃᖅᑲᓇᐃᔭᖅᑐᓕᒫᓄᑦ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓐᓂ. ᑖᒃᑯᑎᑐᓪᓗ ᑲᑎᒪᔨᐅᔪᓂᑦ, 
ᐅᖃᕈᒪᕗᖓ ᐅᐱᒋᔪᒪᓪᓗᒋᑦ ᐊᒻᒪᓗ ᖁᕕᐊᒋᓪᓗᒋᑦ ᐊᔅᓱᕉᑕᐅᕙᑦᑐᑦ ᓯᕗᒧᐊᖅᑎᑕᐅᔪᑦ ᑲᑎᒪᔨᓄᑦ ᐊᒻᒪᓗ 
ᐊᑕᖏᖅᑐᒋᑦ ᐆᒻᒪᖅᑯᑎᓕᕆᔨᒃᑯᓐᓂ ᐊᐅᓚᑦᑎᔨᐅᕙᑦᑐᑦ ᐱᓇᓱᐊᖏᓐᓇᖁᓪᓗᒋᑦ ᐃᖅᑲᓇᐃᔮᕆᔭᖏᓐᓂ ᐊᒻᒪᓗ 
ᑕᐃᒫᔅᓴᐃᓐᓇᖅ ᐊᔅᓱᕈᕐᓂᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐊᑦᑕᓇᓐᖏᑎᑦᑎᓂᕐᒥᑦ. 
 
ᐱᖃᑕᐅᓚᖓ, ᐅᖃᖅᑎ, ᐅᐱᒍᓱᓐᓂᑎᓐᓂ ᐃᖅᑲᓇᐃᔭᖅᑎᓕᒫᓂᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᖓᔪᖅᑳᖑᔪᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 210-1(6): ᑲᓇᑕᒥ ᒐᕙᒪᒃᑯᑦ ᒪᓕᒐᓕᐊᖓ ᐊᕐᓇᐅᖃᑎᒌᑦ ᐊᒻᒪᓗ ᐊᖑᑎᐅᖃᑎᒌᑦ 

ᑲᑎᑎᑕᐅᖃᑦᑕᕐᓂᖏᓐᓂ 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᒋᐊᕈᒪᕗᖓ ᒫᓐᓇᕈᓗᒃ 
ᓴᖅᑭᐸᓪᓕᐊᓚᐅᖅᑐᓂᑦ ᐱᔾᔪᑎᖃᕐᑐᑦ ᑲᓇᑕᒥ ᒪᓕᒐᕐᔪᐊᖑᔪᒥᑦ ᑲᑎᑎᑕᐅᓂᐅᔪᓂᑦ. 
 
ᐃᖅᑲᕐᑐᐃᕕᒃᑯᑦ ᐃᓱᒪᓕᐊᖏᑦ ᐱᖓᓲᔪᓂᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ ᑕᒫᓂ ᐊᕐᕌᒎᒥ ᐅᓪᓗᒥᐅᔪᖅ ᑐᑭᖃᕐᓂᖏᑦ 
ᑲᑎᑎᑕᐅᓂᕐᓄᑦ ᐊᖑᑎᓄᑦ ᐊᒻᒪᓗ ᐊᕐᓇᓄᑦ ᓱᕋᐃᒻᒪᑦ ᐃᓄᐃᑦ ᐱᔪᓐᓇᐅᑎᖏᓐᓂ ᑕᕝᕙᓂ ᑎᑎᕋᖅᓯᒪᔪᖅ 
ᐃᓚᒋᐊᕈᑎᖓᓂ 15(1) ᑲᓇᑕᒥᐅᑦ ᐱᔪᓐᓇᕐᓂᖏᓐᓂ ᐊᒻᒪᓗ ᖃᓄᐃᓕᐅᕈᓐᓇᕐᓂᖏᓐᓂ. ᐃᖅᑲᕐᑐᐃᕕᐅᔪᑦ 
ᐱᓯᒪᑦᑎᓯᒪᕗᑦ ᑕᒪᓐᓇ ᓱᕋᐃᓂᐅᔪᖅ ᖃᓄᐃᓕᐅᕈᑎᐅᔪᓐᓇᖏᓐᓂᖓᓄᑦ ᑕᕝᕙᓂ ᐃᓱᒪᖅᓱᕈᓐᓇᓂᕐᒥᑦ ᐊᒻᒪᓗ 
ᓂᕈᐊᕈᓐᓇᓂᕐᒥᑦ ᓄᓇᖃᕐᓂᑎᓐᓂ ᑕᕝᕙᓂ ᐱᔪᓐᓇᐅᑎᐅᔪᓂᑦ. 
 
ᑲᑎᑎᑕᐃᓂᖅ ᑎᑎᖅᓯᒪᕗᖅ ᑕᕝᕙᓂ ᑲᓇᑕᒥ ᒐᕙᒪᒃᑯᑦ ᒪᓕᒐᕐᔪᐊᖏᓐᓂ. ᑕᒪᓐᓇ ᐃᓱᒪᓕᐅᕈᑕᐅᔪᖅ ᒪᓕᓪᓗᒍ, 
ᑲᓇᑕᒥ ᒐᕙᒪᒃᑯᑦ ᐱᒋᐊᖅᑎᑦᑎᓯᒪᓕᕆᕗᖅ ᒪᓕᒐᔅᓴᐅᔪᒥᑦ ᑭᓪᓕᖓᒎᖅᑐᒥᑦ ᓄᑖᖑᔪᒥᑦ ᒪᓕᒐᐅᓕᖅᑐᒥᑦ 
ᑐᑭᓯᓇᖅᑎᑕᐅᔪᒥᑦ ᑲᑎᑎᑕᐅᓂᕐᒥᑦ. 
 
(ᑐᓵᔨᑎᒍᑦ ᓄᖑᑦᑐᖅ): ᐱᒋᐊᖅᑎᑕᐅᒐᓱᒃᑐᖅ ᑲᓇᑕᒥ ᒪᓕᒐᕐᔪᐊᓄᑦ ᐱᖃᓯᐅᑎᓯᒪᕗᖅ ᑐᑭᖃᕐᑎᑕᐅᓪᓗᓂ 
ᑲᑎᑎᑕᐅᓂᖅ ᐃᒪᓐᓇ: ᑲᑎᑎᑕᐅᓂᖅ, ᐃᓅᖃᑎᓂ ᖃᓄᐃᓕᐅᕈᑎᐅᔪᖅ ᐃᖅᑲᕐᑐᐃᕕᒃᑯ ᑲᑎᑎᑕᐅᓂᖅ ᒪᕐᕉᓐᓂᒃ 
ᐃᓅᓐᓂᒃ ᐱᖃᑕᐅᑎᑦᑎᒐᑦᑎ ᐃᓚᖏᓐᓂ. 
 
ᑕᒪᓐᓇ ᐱᒋᐊᕐᓗᒍ, ᒪᓕᒐᐅᔪᖅ ᐱᔪᓐᓇᑎᑦᑎᓕᕋᔭᖅᑯ ᐊᕐᓇᐃᓐᓈᓐᓂᒃ ᐊᒻᒪᓗ ᐊᖑᑏᓐᓈᓐᓂ 
ᑲᑎᑎᑕᐅᒍᓐᓇᖅᓯᓗᑎᑦ. ᑕᒪᓐᓇ ᓴᖅᑭᑕᐅᒐᓱᒃᑯᖅ ᒪᓕᒐᓕᐅᔪᖅ ᐅᖃᕐᓯᒪᓪᓚᕆᑉᐳᖅ ᐊᔪᕆᖅᓯᐅᔨᐅᔪᑦ  
ᐱᖃᑕᐅᔭᕆᐊᖃᕐᓂᖏᓐᓂ ᑲᑎᑎᑕᐅᑎᓪᓗᒋᑦ ᒪᓕᓐᓂᖃᓐᖏᑉᐸᑕ ᐅᑉᐱᕐᓂᖏᓐᓄᑦ. 
 
ᑖᓐᓇ ᐱᖁᔭᐅᔪᖅ ᐊᑦᑐᐃᓂᖃᓐᖏᓚᖅ ᐱᔪᓐᓇᐅᑎᓂᑦ ᐊᐅᓚᑦᑎᔨᐅᔪᓂᑦ ᑐᔅᓯᐊᕐᕕᓐᓂ ᐋᒡᒑᕈᓐᓇᕐᓂᖏᓐᓂ 
ᑲᑎᑎᑕᐅᑎᑦᑎᓐᓂᕐᒥ ᒪᓕᓐᖏᑦᑐᓂᑦ ᑐᔅᓯᐊᕕᒃᑯᑦ ᐅᑉᐱᕈᓱᓐᓂᖏᑦ. 

(ᑐᓵᔨᑎᒍᑦ) ᐱᒻᒪᕆᐅᕗᖅ ᐅᖃᕆᐊᔅᓴᖅ ᒫᓐᓇᐅᔪᖅ ᑲᓇᑕᒥ ᐱᖁᔭᕐᔪᐊᖑᔪᖅ ᓴᖅᑭᑕᐅᓯᒪᕗᖅ ᑭᓯᐊᓂᓕ 
ᐊᖏᖅᑕᐅᓯᒪᓐᖏᓚᖅᓱᓕ ᒪᓕᒐᓕᐅᕐᕕᔾᔪᐊᖑᔪᒥᑦ. ᓯᕗᓕᐅᖅᑎᕐᔪᐊᖑᔪᖅ ᑲᓇᑕᒥ ᐅᖃᖅᓯᒪᕗᖅ ᐊᐱᖅᑯᓯᐅᔪᖅ 
ᓂᕈᐊᕈᑕᐅᔪᓐᓇᕐᓗᓂ ᑲᓇᑕᒥ ᒪᓕᒐᓕᐅᖅᕕᔾᔪᐊᖑᔪᒥ. 
 
ᑕᒪᓐᓇ ᓴᖅᑭᑕᐅᔪᒪᔪᖅ ᑲᓇᑕᒥ ᒪᓕᒐᕐᔪᐊᖑᓂᐊᖅᑐᖅ ᑕᕝᕙᓃᑉᐳᖅ ᖁᑦᑎᓂᖅᐹᒥ ᐃᖅᑲᕐᑐᐃᕕᓐᓃᑦᑐᖅ ᑲᓇᑕᒥ 
ᓯᕗᒧᑦᑕᐅᓯᒪᓪᓗᓂ ᑲᓇᑕᒥ ᒐᕙᒪᒃᑯᖏᓐᓂ, ᑐᔅᓯᕋᕐᑐᑎᑦ ᐃᖅᑲᕐᑐᐃᕕᒃᑯᑦ ᐃᓱᒪᒋᓂᖏᓐᓂ ᑕᒪᔅᓱᒪ ᒥᔅᓵᓄᑦ. 
 
ᑐᑭᓯᑎᑦᑎᒋᐊᕈᑕᐅᔪᖅ ᐱᕋᑖᓚᐅᖅᑕᕋ ᐱᖁᔭᒃᓴᐅᔪᖅ ᑕᕝᕙᓃᑉᐳᖅ ᑲᓇᑕᒥ ᒪᓕᒐᓕᐅᖅᕕᔾᔪᐊᖑᔪᒥᑦ 
ᓂᕈᐊᕈᑕᐅᓂᐊᓐᖏᓚᖅ ᐃᓱᒪᓕᐅᓚᐅᓐᖏᓂᖏᓐᓂ ᑲᓇᑕᒥ ᖁᑦᑎᓂᖅᐹᖑᔪᑦ ᐃᖅᑲᕐᑐᐃᕕᒃᑯᑦ 
ᖃᐃᑕᐅᓚᐅᖅᑎᓪᓗᒍ. ᓄᓇᕗᑦ ᐱᓇᓱᐊᓐᖏᓚᖅ ᐊᕐᓇᐃᓐᓇᐃᑦ ᐅᕝᕙᓘᓐᓃᑦ ᐊᖑᑏᓐᓇᐃᑦ ᑲᑎᑎᑕᐅᓂᐅᔪᑦ 
ᒫᓐᓇᐅᔪᖅ, ᑭᓯᐊᓂᓕ ᐱᖁᔭᐅᔪᖅ ᑐᑭᓯᒐᒃᓴᐅᖏᓐᓂᖓᓄᑦ. 
 
ᐱᕙᓪᓕᐊᓂᐅᔪᑦ ᑕᕝᕙᓂ ᑲᓇᑕᒥ ᒪᓕᒐᓕᐅᖅᕕᔾᔪᐊᖑᔪᓂᑦ ᐊᒻᒪᓗ ᖁᑦᑎᓂᖅᐹᓂ ᑲᓇᑕᒥ ᐃᖅᑲᕐᑐᐃᕕᒃᑯᑦ 
ᖃᐅᔨᓚᐅᖅᑎᓪᓗᒋᑦ ᑐᑭᓯᓇᕐᓂᖓᓂᑦ ᑲᑎᑎᑕᐅᓂᕐᒥᑦ ᐅᖃᕐᑕᐅᓚᐅᖅᑎᓐᓇᒍ, ᑕᒪᓐᓇ ᒪᓕᒐᐅᔪᖅ 
ᐃᓱᒪᒋᓂᐊᖅᑲᕗᑦ ᐊᒻᒪᓗ ᒪᓕᓪᓗᒍ. ᑕᐃᒪᒐᓗᐊᕐᑎᓪᓗᒍ, ᑭᓇᑐᐃᓐᓇᖅ ᓄᓇᕗᒥ ᑲᑎᑎᑕᐅᓯᒪᓂᖃᕐᓯᒪᔪᑦ 
ᓇᓪᓕᐊᓂ ᐃᓕᑕᕆᔭᐅᓯᒪᓂᖃᓚᖓᒻᒪ ᒐᕙᒪᖓᓄ ᓄᓇᕗᒥ ᑲᑎᑎᑕᐅᓯᒪᒋᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 2. ᐊᖓᔪᖅᑳᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᐊᓯᖏᓐᓂ ᐊᖓᔪᖅᑳᑦ ᐅᖃᐅᓯᑦᓴᖏᓐᓂᑦ. 
ᑲᑎᒪᐅᑎᑦᓴ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 668-1(6): ᐅᖅᓱᖅᑑᖅ ᐃᓱᒪᒋᔭᐅᓂᖓ ᓯᐊᒻᒪᑎᖅᑕᐅᓂᒃᓴᒧᑦ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐃᓱᒪᕕᒋᓂᖃᑦᓯᐊᖃᒃᑲ ᓄᓇᓕᖕᒥᐅᑕᖏᑦ ᑕᓗᖅᔪᐊᑉ 
ᐊᒻᒪ ᐅᖅᓱᖅᑑᑉ ᐊᒻᒪᑦᑕᐅᖅ ᐸᓂᒐ, ᓇᓪᓕᒋᕙᕋ. 
 
ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐃᓱᒫᓘᑎᒃᑲᓄ ᐅᑯᓄᖓ ᓄᑦᑎᑎᖅᕕᐅᓯᒪᔪᓄᑦ ᐊᒻᒪᑦᑕᐅᖅ ᐅᖃᐅᓯᖃᕐᓗᖓ 
ᒥᑦᓵᓄᑦ ᐃᒥᐊᓗᖃᖅᕕᐅᔪ. ᑲᑎᒪᔨᐅᑦᓱᑕ ᐅᔾᔨᖅᓱᕋᑦᑕ, ᐃᒥᐊᓗᖃᖅᕕᐅᔪᖅ ᓄᑦᑎᖅᑕᐅᓂᐊᕐᓱᓂ ᐅᖅᓱᖅᑑᖅᒧᑦ. 
 
ᑕᒪᓐᓇᓗ ᐸᖅᓇᑕᐅᓯᒪᓂᑰᑦᓱᓂ ᐊᑯᓂᕈᓗ ᐊᒻᒪ ᐱᒋᐊᖅᑕᐅᕙᓪᓕᐊᑎᓪᓗᒍ, ᐱᓕᕆᔨᑖᕐᓱᑎ ᐊᑕᐅᓯᖅᒥ 
ᐱᓕᕆᔨᒥ ᐅᕝᕙᓗ ᐊᒻᒪ ᐃᓂᑖᕆᔭᐅᑦᓱᓂ ᐊᑕᐅᓯᖅ ᐃᓂᑦᓴᖅ. ᐅᖃᖅᑏ, ᒪᓕᑦᑐᒍ ᑐᑭᓯᓂᕆᔭᕋ, 
ᐃᒥᐊᓗᖃᖅᕕᐅᔪ ᐅᑎᖅᑎᑕᐅᒋᐊᖃᓚᐅᕐᓯᒪᔫᒐᓗᐊᖅ ᓄᓇᕗᒧᑦ ᐊᖅᕌᒎᓛᖅᑐᒥ. 
 
ᐅᖃᖅᑏ, ᖃᐅᔨᒪᑦᓱᖓᑦᑕᐅᖅ ᐃᒪᐃᒻᒪ ᒐᕙᒪᑯ ᖃᓄᖅᑑᕆᐊᕐᓯᒪᓂᖏᓄᑦ ᓄᑦᑎᑕᐅᒋᐊᖃᒻᒪᖔᖅ ᑕᒪᓐᓇ 
ᑲᖏᖠᓂᖅᒧ. ᑕᒪᑐᒧᖓᓗ, ᐅᖃᖅᑏ, ᐃᓱᒪᒋᔭᐅᒋᐊᖁᔭᕋ ᐅᖅᓱᖅᑑᖅ ᑕᒪᑐᒧᖓ ᐃᓱᒪᒋᔭᐅᓂᖃᑦᓯᐊᕐᓗᓂ, 
ᐃᒻᒪᖃᑦᑕᐅᖅ ᐱᑕᖃᓂᖃᕈᓂ ᐱᓕᕆᔭᑦᓴᐅᓂᐊᖅᑐᓂ. 
 
ᐊᑲᐅᓈᓯᒍᓂ, ᐊᐱᖁᑎᖃᓂᐊᕐᑐᖓ ᒥᓂᔅᑖᓄᑦ ᐃᒪᐃᑐᒧ ᖃᓄᐃᓕᖓᓂᐊᕐᓂᖏᓐᓄᑦ ᑕᒪᑐᒧᖓ 
ᐃᒥᐊᓗᖃᖅᕕᐅᔪᒧᑦ ᐊᒻᒪ ᖃᓄᐃᑦᑐᓂ ᐸᖅᓇᐅᑎᖃᓂᖏᓄᑦ ᐅᖅᓱᖅᑑᖅᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 669-1(6): ᐃᓕᓐᓂᐊᖅᑎᓂᑦ ᐃᓱᓕᑦᑎᔪᓄᑦ ᐊᑐᖅᑕᐅᔪᖅ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᓯᐊᕈᐊᐄ. 
 
ᐅᓇ ᐱᓕᐅᑎᐅᓚᐅᕐᓱᓂ ᐃᕐᓂᖅᓄᑦ ᑕᐃᒪᐃᒧᓪᓗ ᐃᒪᐃᒻᒪ ᐊᑐᕈᓐᓇᕐᓱᒍ ᑲᑎᒪᕕᖕᒥ ᑲᑎᒪᓂᖃᓂᑎᖕᓂ. 
ᐅᖃᕈᒪᑦᓱᖓ ᓇᓪᓕᒋᕙᒋ ᐃᕐᓃ ᐊᒻᒪ ᐅᐱᒋᑦᓯᐊᖅᐸᒋᑦ ᐊᒻᒪ ᐊᑐᖅᓱᒍ ᑐᓐᓂᕈᑎᒋᓯᒪᔭᑦ ᐅᕙᓐᓄᑦ ᐊᒻᒪ 
ᓇᓪᓕᒋᑦᓱᒋ ᕿᑐᖓᒃᑲ ᐃᖅᖑᑕᒃᑲᓗ. 
 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᑦᑐᒋᐊᓪᓚᐅᔪᖓ ᐅᓪᓗᒥ ᐃᒪᐃᒻᒪ ᑭᒡᒐᑐᖅᑕᒃᑲ, ᐃᓕᓐᓂᐊᖅᑏᑦ ᐱᕙᓪᓕᐊᒻᒪ 
ᐃᓱᓕᑦᓯᓂᖃᖅᓱᑎ ᐃᓪᓕᓂᐊᖅᕕᐊᓗᖕᒥ. ᒥᓂᔅᑕᓗ ᐅᕙᖓᓗ ᓇᔫᑎᒍᓐᓇᖏᓐᓇᓄᑦ ᑕᐃᑯᖓ ᓄᓇᓕᖕᒧ ᐅᓪᓗᒥ, 
ᐱᔾᔪᑎᒋᑦᓱᒍ ᑲᑎᒪᓂᖃᖅᓂᑎᖕᓄᑦ ᐱᓕᕆᔭᑦᓴᖃᒧ, ᑭᓯᒥ ᐅᐱᒍᑎᕖᖓᖃᒃᑲ ᐃᓕᓱᑦᓯᔪᐃᑦ. 
 
ᐅᑯᐊᖑᓪᓗᑎ ᓗᐃᓴ ᓄᑭᕈᐊᖅ, ᕋᐃᒪᒻ ᐊᖓᒃᑯ, ᓗᐊᓇ ᐊᓗᑭ, ᔨᒥ ᐲ ᐊᐅᓚᕿᐊᖅ ᐊᒻᒪᓗ ᓴᐃᒪᓐ ᐊᐅᓚᕿᐊᖅ. 
 
ᖃᐅᔨᒪᖁᑦᓱᒋᑦ ᐅᐱᒍᑎᓐᓅᕙᖓ ᑖᒃᑯᓄᖓ ᐃᓱᓕᑦᓯᔪᓂ ᐊᒻᒪ ᑎᓕᐅᕆᐊᑲᓂᕐᓱᒋ ᑖᒃᑯᐊ ᐱᓕᕆᓂᐊᖁᓪᓗᒋ 
ᐱᓕᕆᓂᕐᓄᑦ ᐊᒻᒪᓗᑦᑕᐅᖅ ᐅᖃᖅᑏ, ᑎᑭᖏᓱᖓᕐᑎᓪᓗᑕ ᑕᒪᐅᖓ ᓄᓇᑦᑎᓐᓂᒃ, 12-ᖑᓚᐅᖅᑐᑦ ᐱᐊᓂᒃᑐᑦ 
ᐃᓕᓐᓂᐊᖅᑕᒥᓂᒃ ᑲᖏᑦᑐᒑᐱᒻᒥᑦ, ᓰᓇ ᐋᕆᐊᖅ, ᐹᑐᕆᒃ ᐃᓄᐊᕋᖅ, ᔨᐅᕆ ᕼᐊᐃᓐᓄ, ᔩᓂ ᐃᖃᓗᒃᔪᐊᖅ, ᑯᕆᔅ 
ᔭᐃᐴᑎ, ᐊᐃᓇ ᑲᐅᑕᒃ, ᓰᒥ ᓄᑭᕈᐊᖅ, ᓖᓇ ᐸᓖᑐᒃ, ᐊᐃᒧ ᐸᓂᓗᒃ, ᕌᒃᑭ ᑲᓱᒐᑦ, ᓴᐃᒪᑕᖅ ᓴᖑᔭ, ᓖᓇ ᕿᓚᖅ. 
 
ᐅᐱᒍᓱᓪᓚᕆᓚᐅᖅᑐᒍᑦ ᐱᐊᓂᒃᑐᑯᓗᓐᓂᑦ ᑲᖏᑦᑐᒑᐱᒻᒥ ᐃᓕᓐᓂᐊᕐᕕᒻᒦᑎᓪᓗᒋᑦ ᐊᒻᒪᓗ ᐱᐊᓂᓂᖃᓚᐅᕐᒪᑕ 
ᑕᐃᑲᓂ ᐃᓕᓐᓂᐊᕐᕕᒻᒥ ᐊᒻᒪᑕᐅᖅ ᐃᓕᓐᓂᐊᖅᑏᑦ ᐃᒃᓯᕚᓚᐅᖅᑐᑦ ᑕᑯᓐᓇᖅᑕᐅᕕᖓᓂ ᐊᒻᒪᓗ ᒪᕐᕉᓪᓗᑎᒃ 
ᐸᓖᓰᒃ ᓇᖏᖅᑑᑉ ᐊᕙᑎᖏᓐᓂ ᐃᓕᓐᓂᐊᖅᑏᑦ ᐊᒻᒪᓗ ᐃᓄᐃᓐᓇᐅᓗᑎᒃ ᐸᓖᓰᒃ. ᐅᐱᒍᓱᓪᓚᕆᓚᐅᖅᑐᒍᑦ 
ᑕᑯᓪᓗᑕ, ᐃᒻᒥᓂᒃ ᑕᑯᓪᓗᑕ ᑲᒪᒍᓐᓇᖅᓯᕙᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 670-1(6): ᓄᓇᕗᒥ ᐃᓅᓱᒃᑐᑦ ᐊᐅᓪᓛᖅᓯᒪᑎᑕᐅᓂᖏᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᐃᓅᓱᒃᑐᐃᑦ, ᐊᒥᓲᒻᒪᑕ ᓄᓇᕗᒻᒥ ᐃᓅᓱᒃᑐᐃᑦ 
ᐊᖓᔪᖅᑳᖃᖏᑦᑐᑦ ᐊᒻᒪᓗ ᐃᓚᖏᑦ ᐱᓯᒪᔭᐅᓪᓗᑎᒃ ᐃᓄᓕᕆᔨᒃᑯᑎᒍᑦ. ᐱᕕᒃᓴᖃᓲᖑᖏᒻᒪᑕ ᐊᖑᓇᓱᒋᐊᒃᓴᖅ 
ᐱᖃᑎᖃᓪᓗᑎᒃ ᐊᒻᒪᓗ ᐊᐅᓚᕈᔾᔭᐅᒐᔪᓐᓇᑎᒃ ᑯᑭᓕᕋᓛᒃᑯᑦ. ᐃᓛᓐᓂᒃᑯᑦ, ᓇᒧᓐᖓᕕᒃᓴᖃᖃᑦᑕᖏᑦᑐᑦ ᐊᒻᒪᓗ 
ᐃᕿᐊᖑᐸᑦᑐᑎᒃ. 
 
ᖁᔭᓕᒐᔭᖅᑯᖓ ᑖᒃᑯᐊ ᐃᓅᓱᒃᑐᐃᑦ ᐊᐅᓚᕈᔾᔭᐅᖃᑦᑕᖅᑲᑕ ᓄᓇᒧᑦ, ᐅᑭᐅᖑᒐᓗᐊᖅᑲᑦ, ᐅᐱᓐᖓᔅᓵᒃᑯᑦ 
ᐅᑭᐅᒃᓵᑯᓪᓘᓐᓃᑦ ᐃᓅᓯᖃᑦᑎᐊᖁᓪᓗᒋᑦ ᓲᖃᐃᒻᒪ ᑖᒃᑯᐊ ᐃᓅᓱᒃᑐᐃᑦ, ᐊᖓᔪᖅᑳᖃᖏᑦᑐᑦ, ᐊᖓᔪᖅᑳᖃᖏᑦᑐᑦ, 
ᓇᓗᖏᑦᑐᖓ ᖃᓄᐃᖏᓂᖅᓴᒥᒃ ᐃᓅᓯᖃᕈᓐᓇᖅᑐᑦ ᐊᐅᓚᕈᔾᔭᐅᖃᑦᑕᕈᑎᒃ ᓄᓇᒧᑦ ᐅᕝᕙ `ᓘᓐᓃᑦ ᐊᓯᐊᓄᑦ 
ᓄᓇᓕᓐᓅᕈᔾᔭᐅᓗᑎᒃ. 

ᐃᓱᒪᒋᓪᓗᒍ ᐱᐅᒐᔭᑉᐸᓚᐃᒻᒪᑦ ᐱᓕᕆᐊᕆᓗᒍ, ᐱᓕᕆᖃᑎᒋᓗᒋᑦ ᐃᓅᓱᒃᑐᐃᑦ. ᐃᓱᒪᖏᑦᑐᖓ ᐊᑭᑐᒐᔭᕐᒪᖔᖅ 
ᐃᑲᔪᕐᓗᒋᑦ ᐃᓅᓱᒃᑐᐃᑦ, ᐱᓗᐊᖅᑐᒥᒃ ᐅᑭᐅᒃᑯᑦ ᐊᒻᒪᓗ ᐊᑭᑭᓐᓂᖅᓴᐅᒐᔭᖅᑐᓂᒃ, ᐱᓗᐊᖅᑐᒥᒃ ᐊᐅᔭᒃᑯᑦ ᐊᒻᒪᓗ 
ᐅᐱᓐᖓᓵᒃᑯᑦ. 
 
ᑕᐃᒪ,. ᐃᓱᒪᔅᓴᖅᓯᐅᕈᑕᐅᑦᑎᐊᖁᕙᕋ ᐊᒻᒪᓗ ᖃᐅᔨᒪᒐᒪ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᓂᐊᕋᑦᑎᒍᑦ ᖃᖓᑭᐊᖅ 
ᓯᕗᓂᑦᓴᑎᓐᓄ ᖃᓄᖅ ᐃᑲᔪᖅᑐᕈᓐᓇᕐᒪᖔᑦᑎᒍ ᑖᒃᑯᐊ ᐃᓅᓱᒃᑐᐃ ᐊᖓᔪᖅᑳᖃᖏᑦᑐᑦ ᐃᓕᐊᔾᔪᐃᑦ. 
 
ᐃᓱᒪᔅᓴᖅᓯᐅᕈᑎᒋᔭᕆᐊᖃᑦᑎᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 671-1(6): ᐱᖁᖅᓯᑦ ᐊᖏᔫᑎᑕᐅᔪᑦ - ᓄᓇᒥ ᐃᖏᕐᕋᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᑦᑎᐊᖅᐸᒃᑲ ᓇᐅᔮᒥᐅᑦ ᐃᓄᖏᑦ, ᓇᓗᖏᓪᓚᖓ 
ᑕᑯᓐᓇᕐᓂᐊᕐᒥᔪᑦ ᑲᑎᒪᓂᑦᑎᓐᓂᒃ. ᑐᓴᕈᒥᓇᒻᒪᕆᑦᑐᒥᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐱᑕᖃᑦᑐᖓ ᐅᓪᓗᒥ 
ᑕᒪᑐᒧᖓ ᐱᖅᑯᓯᑐᖃᑦᑎᒍᑦ ᐱᒃᑯᒥᒋᔭᑦᑎᓐᓄᑦ. 
 
ᑕᐃᒃᓱᒪᓂ, ᐊᐅᓚᖃᑦᑕᓚᐅᕋᑦᑕ, ᐃᖏᕐᕋᔾᔪᑎᑐᐊᕆᓚᐅᕋᑦᑎᒍ ᕿᒧᑦᓰᑦ ᐊᒻᒪᓗ ᐊᐅᓚᖃᑦᑕᖅᑐᑕ ᓇᒧᓕᒫᖅ 
ᕿᒥᒃᓯᒃᑯᑦ ᐊᖑᓇᓱᒋᐊᖅᑐᑕ. ᐃᓛᓐᓂᒃᑯᑦ, ᐃᓚᖏᑦ ᐊᖑᓇᓱᒃᑏᑦ ᐆᒪᔪᖃᑦᑕᓚᐅᖏᑦᑐᑦ. 
 
ᐃᓐᓇᑐᖃᐃᑦ ᐅᓪᓗᒥᐅᓕᖅᑐᖅ ᖃᐅᔨᒪᔪᑦ ᖃᓄᐃᓕᖓᓂᖏᓐᓂᒃ ᐆᒪᔪᐃᑦ, ᖃᓄᐃᑦᑐᑐᐃᓐᓇᐃᑦ ᐆᒪᔪᑦ ᐊᒻᒪᓗ 
ᑐᓴᕋᐃᒐᑦᑕ ᐅᒪᔪᓂᒃ ᖃᐅᔨᓴᖅᑏᑦ ᐅᓪᓗᒥᐅᔪᖅ ᐅᖃᖃᑦᑕᕐᒪᑕ ᑖᒃᑯᐊ ᐆᒪᔪᐃᑦ ᐅᕝᕙᓘᓐᓃᑦ 
ᖃᓄᐃᑦᑐᑐᐃᓐᓇᐃᑦ ᐆᒪᔪᐃᑦ ᐊᒥᓲᒍᓐᓃᖅᑐᑦ. 
 
ᑭᓯᐊᓂᓕ ᐃᓐᓇᑐᖃᐃᑦ ᐅᖃᕋᔭᖅᑐᑦ, ᒪᓕᑦᑐᒍ ᐱᖅᑐᓯᑐᖃᓐᓂᒃ ᖃᐅᔨᒪᓂᖏᑦ, ᐆᑦᑑᑎᒋᓗᒍ, ᐃᖃᓗᒐᓱᒃᕖᑦ 
ᖃᓂᒋᔮᓂ ᑰᒑᕉᑉ, ᐅᖃᕋᔭᖅᑐᑦ ᐃᖃᓗᖃᑦᑎᐊᖏᑉᐸᑦ ᐊᑕᐅᓯᕐᒥ ᐅᑭᐅᒥ, ᐃᓐᓇᑐᖃᐃᑦ ᐅᖃᕋᔭᖅᑐᑦ 
ᐱᑕᖃᓐᓂᖅᓴᐅᓛᖅᑐᖅ ᐊᕐᕌᒍ. ᑕᒪᓐᓇ ᖃᐅᔨᒪᓂᕆᔭᐅᔪᖅ ᐃᓐᓇᑐᖃᕐᓄᑦ. ᐃᓚᖏᑦ ᑕᒪᔾᔭ, ᐃᓚᖏᑦ 
ᐱᖅᑯᓯᑐᖃᑦᑎᒍᑦ ᖃᐅᔨᒪᓂᖏᑦ ᐃᓄᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 672-1(6): ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᐃᓕᖅᑯᓯᐅᑉ ᐱᔭᕇᖅᑕᐅᓂᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐅᐱᒍᔾᔨᒍᒪᑦᓱᖓ ᒥᓂᔅᑖ ᐃᑯᐱᕕᓕᕆᔨᑯ ᐊᒻᒪ ᐸᓪ ᖃᓗᔭᖅ 
ᑐᖓᕕᑯᓐᓂ ᑭᒡᒐᖅᑐᐃᔪᖅ ᐅᑯᓄᖓ ᓄᓇᕗᒥ ᐱᕈᖅᐸᓪᓕᐊᓂᖏᓐᓄᑦ ᐱᕙᓪᓕᐊᓂᕆᔭᖏᑦ ᖃᓄᐃᒍᑎᖏᓐᓄᑦ 
ᐃᒪᐃᒻᒪᑦ ᒫᓐᓇᖃᒻᒥ ᓴᕿᑕᐅᓂᑯᒥ. 

ᐅᖃᖅᑏ, ᐱᑕᖃᕐᓯᒪᓇᓂ ᓂᕆᐅᓇᖏᑦᑐᓂ ᑕᒪᑐᒧᖓ ᖃᓄᐃᓐᓂᐅᔪᒧᑦ. ᓇᖏᖅᓯᖃᑦᑕᕐᓯᒪᓂᑰᔪᖓ ᑕᕝᕙᓂ 
ᑲᑎᒪᕕᖕᒥ ᐃᓗᐊᓂ ᓯᑕᒪ ᓇᑉᐸᖅᓗ ᐊᖅᕌᒍᓂ ᓴᕿᐅᑎᕙᑦᓱᒋᑦ ᑕᒪᒃᑯᐊ ᐃᓱᒫᓘᑎᐅᔪᐃᑦ ᐊᒻᒪ ᐱᕙᓪᓕᐊᑎᓪᓗᒋ 
ᐊᑐᓕᖅᑎᕙᓪᓕᐊᓗᒋ. 
 
ᐅᖃᖅᑏ, ᐅᐱᑉᐳᖓ ᐃᒪᐃᒻᒪ ᐊᑐᓕᖁᔭᐅᓂᕆᔭᖏᓐᓄᑦ ᐱᔭᕇᕐᑕᐅᑕᐃᓐᓇᓂᖏᓄᑦ ᐸᐃᐹᑎᒍᑦ. ᐅᖃᖅᑏ, 
ᓇᖏᖅᓯᒪᖃᑦᑕᓐᓂᑰᑦᓱᖓ ᑕᕝᕙᓂ ᑲᑎᒪᕕᖕᒥ ᐅᖃᐅᓯᖃᕐᓯᒪᓪᓗᖓ ᒥᑦᓵᓄᑦ ᖃᓄᐃᒋᐊᓂᒧ ᓴᕿᑎᑦᓯᓂᕐᒧ 
ᓄᑖᖅ ᐃᖃᓕᕆᕕᖕᒥ. ᐅᖃᐅᓯᖃᓯᒪᓪᓗᖓ ᒥᑦᓵᓄᑦ ᓱᓕᓂᐊᓂᕋᕐᓱᖓ ᐱᓕᕆᔭᑦᓴᓄᑦ ᐅᔭᕋᓐᓂᐊᖅᕕᖕᓂ 
ᐃᒻᒪᖃᓗ ᓄᓇᕗᒥᐅᑐᐊᑦ ᐱᕕᖃᑎᑕᑐᒥᓂᐅᒋᐊᖏᓐᓄᑦ ᐱᓇᓱᐊᕆᐊᒧᑦ ᐃᓕᓐᓂᐊᖅᓂᕐᓂ. 
 
ᐅᖃᐅᓯᖃᕐᓯᒪᓪᓗᖓ ᒥᑦᓵᓄᑦ ᐃᑲᔪᖅᓱᓂᐊᓂᕐᒥ ᒥᑭᓂᖅᓴᓂ ᓇᒻᒥᓂᖃᖅᑐᓂ ᐳᖅᑐᓯᒋᐊᕐᓗᒋ ᓴᖏᓂᕆᔭᖏᓐᓄᑦ 
ᐅᑯᓇᓂ ᓇᒻᒥᓂᖃᖅᑐᖑᔪᓄᑦ. ᐅᖃᐅᓯᖃᕐᓯᒪᓪᓗᖓ ᒥᑦᓵᓄᑦ ᐱᒻᒪᕆᐅᓂᖏᓐᓄᑦ ᒥᑦᓵᓄᑦ ᐃᓕᖁᓯᑐᖃᕐᑎᑐᑦ 
ᖃᓄᐃᓂᕆᖏᓐᓄᑦ, ᑎᑎᖅᑐᒐᕐᓄᑦ ᐊᒻᒪ ᓴᓇᐅᒐᕆᔭᐅᔪᓄᑦ ᐊᒻᒪ ᐃᓅᓕᒪᓇᓱᐊᕐᓂᖅ ᐊᓯᒋᓇᖅᑐᓂ. 
 
ᐅᖃᐅᓯᖃᕐᓯᒪᓪᓗᖓ ᒥᑦᓵᓄᑦ ᐱᕙᓪᓕᐊᑎᑕᐅᓂᖏᓄᑦ ᒪᒃᑯᑦᑐᖁᑎᕗ. ᐅᖃᐅᓯᖃᕐᓯᒪᔪᖓ ᒥᑦᓵᓄᑦ 
ᐳᓚᕋᑦᑐᓕᕆᓂᐅᑉ ᐊᒻᒪ ᑐᖑᔪᐊᖓᑦᓱᖓ ᐅᖃᐅᓯᖃᕕᒋᒐᓱᐊᕐᓱᒍ ᑕᒪᑐᒧᖓ, ᐅᖃᖅᑏ. ᐅᖃᖅᑏ, 
ᓇᖏᖅᓯᓯᒪᕗᖓ ᓯᕗᓂᓯᖕᓂ ᑕᕝᕙᓂ ᑲᑎᒪᕕᖕᒥ ᐊᒻᒪ ᐃᒪᐃᓕᒐᓱᐊᕐᓯᒪᑦᓱᖓᓗ ᐃᑉᐱᒋᔭᐅᖏᓐᓂᕆᔭᖏᓐᓄᑦ 
ᐃᒪᐃᒻᒪᓪᓗ ᓴᕿᓯᒪᓪᓗᑎ ᐊᕕᑦᓯᒪᓂᕆᔭᖏᑎᒍᑦ ᑕᒪᐃᓄᑦ ᓄᓇᓖᑦ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋ, ᐃᓪᓗᐃᑦ, 
ᐃᓕᓐᓂᐊᖅᕖᑦ ᐊᒻᒪ ᐅᖁᒪᐃᓐᓂᓂᐊᖅᕖᑦ. 
 
ᐅᖃᖅᑏ, ᐃᓕᑕᕆᑦᓱᒋ ᖃᑦᓯᐅᓂᕆᖏᓐᓄ ᐃᒪᐃᒻᒪᓪᓗ ᐱᕈᖅᑎᑕᐅᕙᓪᓕᐊᔪ ᐃᓗᐊᓂ ᓴᕿᑎᑕᐅᓂᖓᓂ ᑕᒪᑐᒪ 
ᖃᓄᐃᓐᓂᕆᔭᖏᓄᑦ ᐊᒻᒪ ᐅᐱᒋᑦᓱᒍ ᑲᑐᑎᖃᑎᒌᓐᓂᕆᔭᖓ ᐃᒪᐃᒻᒪᓪᓗ ᐱᔭᕆᐊᖃᕐᓱᓂ ᐱᔭᕇᖅᑕᐅᓗᑎ. 
ᐅᐱᑦᑐᖓ ᐃᓚᒋᔭᐅᓯᒪᒋᐊᒧᑦ ᐅᑯᓄᖓ ᓄᓇᕗᒥ ᓯᕗᒧᑦ 2 ᑲᑎᒪᓂᖅᔪᐊᖓᓄᑦ ᑲᖏᖠᓂᖅᒥ. 
 
ᐃᓱᒪᑐᐃᓐᓇᕋᓗᐊᕐᑐᖓ, ᐅᖃᖅᑏ, ᐃᒪᐃᒻᒪᓪᓗ ᖃᓄᐃᑦᓯᒪᓂᕆᔭᖏᓐᓄᑦ ᑕᒪᒃᑯᓄᖓ ᑲᔪᓯᓂᖃᓂᐊᕐᓱᓂ 
ᖃᓄᐃᓐᓂᕆᔭᖏᓐᓄᑦ ᓱᓕᒋᐊᑲᓐᓂᖅ ᐅᖃᐅᓯᖃᕕᒋᑕᑐᐃᓐᓇᕈᓐᓃᕐᓗᒋᑦ, ᓱᓕᒋᐊᑲᓐᓂᖅ 
ᑲᑎᒪᖃᑦᑕᑐᐃᓐᓇᖏᓪᓗᑎ, ᓱᓕᒋᐊᑲᓐᓂ ᐃᓕᓐᓂᐊᓂᒋᐊᑲᓂᕐᓂ, ᓱᓕᒋᐊᑲᓂᖅ ᖃᐅᔨᓴᖅᓂᕐᓂ ᐊᒻᒪ 
ᓱᓕᒋᐊᑲᓐᓂ ᐳᔪᖅᓗᒋᐊᑲᓂᕐᓗᑎ ᐅᓂᒃᑳᕆᔭᐅᔪᑦ. 
 
ᐃᓱᒪᑐᐃᓐᓇᕋᓗᐊᕐᑐᖓ ᐃᒪᐃᒻᒪ ᑲᑎᒪᓂᖃᑐᐃᓐᓇᓂᐊᖏᓂᑎᖕᓂ ᑕᕝᕙᓂ ᑕᓪᓕᒪᓂ ᐊᖅᕌᒍᓂ ᒫᓐᓇᒥᓂ 
ᐅᖃᐅᓯᖃᓂᕐᓄᑦ ᒥᑦᓵᓄᑦ ᑕᒪᑐᒧᖓᑦᓴᐃᓐᓇᖅ ᐃᓱᒪᒋᔭᖅᒧ. ᐃᓱᒪᒋᑐᐃᓐᓇᕐᑕᒃᑲᓕ ᕿᑐᖓᒃᑲ ᕿᑐᖓᓯᓗ ᐊᒻᒪ 
ᑭᒃᑯᑐᐃᓐᓇᐃᑦ ᕿᑐᖓᖏᑦ ᓄᓇᕗᒥ ᐱᓕᕆᓂᐊᕐᓂᖏᓐᓄᑦ ᐊᕕᑦᓯᒪᓂᕆᔭᖓᑎᒍᑦ ᐃᒪᐃᒻᒪ ᐃᓕᑕᕆᔭᐅᓯᒪᓕᖅᑐ 
ᖃᓄᐃᓐᓂᕆᔭᖏᓐᓄᑦ. 
 
ᐅᖃᖅᑏ, ᑲᔪᓯᒋᐊᕙᓪᓕᐊᓗᑕ ᑕᒪᐃᓄᑦ ᑖᒃᑯᓄᖓ ᐃᓱᒫᓘᑎᐅᔪᓄᑦ. ᐱᕙᓪᓕᐊᒋᐊᖃᓕᕐᑐᒍ ᐱᕙᓪᓕᐊᑎᓪᓗᒋ 
ᐃᕈᖅᐸᓪᓕᐊᓂᕆᔭᖓᓄᑦ. ᐱᕙᓪᓕᐊᓗᓂ ᓄᓇᕗ, ᑭᖑᓪᓕᖅᐹᒥ ᐱᓕᕆᓂᖃᕐᓗᑎ ᑐᕌᖓᓗᑎ 
ᐃᒻᒥᓂᖅᓱᕈᓐᓇᓯᓂᐊᕐᓗᑕ ᖃᓄᐃᒋᐊᓂᕆᔭᑎᖕᓄᑦ. 
 
ᐊᒻᒪ ᐃᓄᓱᐊᓄᑦ ᑕᒪᑐᒧᖓ ᐅᖃᐅᓯᒃᑲᓂ, ᐅᖃᖅᑏ, ᖁᔭᓐᓇᒦᕈᒪᑦᓱᒍ ᒐᕙᒪᕗ, ᒐᕙᒪᑐᖃᑯ ᐊᒻᒪ ᑭᕙᓪᓕᖅᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᔭᕇᑕᐃᓐᓇᓂᖏᓐᓄᑦ ᐃᓗᐊᓂ ᑕᓪᓕᒪᑦ ᐊᖅᕌᒍᓂ, ᖁᓕᑦ ᐊᖅᕌᒍᑦ, 15 ᐊᖅᕌᒍᓂ 
ᓯᕗᒧᒋᐊᓐᓂᕆᔭᑎᖕᓄᑦ ᐃᓱᒪᒋᔭᐅᓯᒪᔪᕐᒥ ᑭᕙᓪᓕᖅᒥ ᐊᖁᑎᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 673-1(6): ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᐃᓕᖅᑯᓯᐅᑉ ᑐᓐᖓᕕᖓ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᒍᒪᔭᕋ ᐃᖅᖑᑕᕋ ᐃᒪᐃᒻᒪ ᖁᓕᑐᐃᓐᓇᐅᓕᕆᐊᖏᓐᓄᑦ 
ᓯᓂᓐᓂᕆᓂᐊᕐᑕᒃᑲ. 
 
(ᑐᓵᔨᑎᒍ ᐃᓱᓕᑦᑐ) ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᐅᓪᓗᒥ ᐃᓚᒋᐋᓗᒍ ᐅᖃᐅᓯᒃᑲᓄᑦ ᒪᑯᓄᖓᓗ 
ᑭᒡᒐᑐᖅᑕᒃᑲᓄᑦ ᖃᒪᓂᖅᑐᐊᖅᒥ ᐃᓕᖓᔪᑦ ᓄᓇᕗᒥ ᐱᕈᖅᐸᓪᓕᐊᓂᖓᓄᑦ ᐱᕙᓪᓕᐊᑎᑕᓂ 
ᖃᓄᐃᓐᓂᕆᔭᖏᓐᓄᑦ, ᓴᓇᓂᖅᒧᑦ ᖃᓄᐃᒍᑎᑦᓴᐅᔪᓄᑦ ᓯᕗᓂᕆᓂᐊᕐᑕᑎᖕᓂ. 
 
ᐅᖃᖅᑏ, ᓱᓕᔪᕆᔭᒃᑯᓪᓕ ᖃᓄᐃᓐᓂᕆᔭᖏᓐᓄᑦ ᐊᑯᓂᕈᓘᓕᕐᒪᑦ. ᐅᖃᖅᑏ, ᑕᒪᒃᑯᐊ ᐃᓱᒫᓘᑎᐅᔪᐃᑦ 
ᓴᕿᑎᑕᐅᕙᑦᓱᑎ ᐊᒥᓱᐊᖅᑎᓕᕐᓱᖓ ᐊᒻᒪ ᑲᑎᒪᔨᐅᖃᑎᒃᑲᓗ ᑕᕝᕙᓂ ᑲᑎᒪᕕᖕᒥ. ᐅᖃᖅᑎ, ᐊᑕᐅᓯᖅ 
ᑐᕌᒐᕆᔭᑎᖕᓂ ᑖᒃᑯᓇᓂ ᖃᓄᐃᓂᕆᔭᖏᓐᓄᑦ ᐃᒪᐃᑦᑐᖅ, ᐅᖃᕆᐊᑲᓂᕐᓗᖓ, ᐱᔭᕇᖅᑐ ᐊᒻᒪ 
ᐊᐅᓚᓂᖃᓯᐊᕐᓱᑎ ᓈᓴᖅᑕᐅᓂᕆᔭᖏᓐᓄᑦ ᐃᓪᓗᐃᑦ ᐃᒪᐃᒍᓐᓇᕐᓱᑎ ᐊᑑᑎᔭᐅᒍᓐᓇᕐᓱᑎ ᐃᑲᔪᖅᓱᓂᐊᕐᓗᒍ 
ᓄᓇᓕ ᐱᓇᓱᐊᓐᓂᕐᒧ ᐱᓕᕆᔭᑦᓴ ᐃᓕᓐᓂᐊᖅᓂ ᐱᔭᑦᓴᐅᔪᑦ 2005ᕈᕋᓱᐊᓐᓂᖓᓂ. 
 
ᐅᖃᖅᑏ, ᑕᐃᒪᖓᑦ ᐃᑲᔪᖅᓱᕐᓯᒪᔪᖓ ᐊᒻᒪ ᐅᖃᐅᓯᕆᓯᒪᓪᓗᒍ ᑕᕝᕙᓂ ᑲᑎᒪᕕᖕᒥ ᐅᑯᓄᖓ ᓄᓇᓕᒋᔭᖏᑎᒍᑦ 
ᐃᓕᓐᓂᐊᖅᓂᐅᔪᑦ ᐸᐃᑉᐹᖁᑎᑖᓐᓂᕐᒧ ᐃᓕᖓᔪᑦ ᐅᔭᕋᓐᓂᐊᓂᖅᓄᑦ. ᓄᓇᓕᒐ ᖁᓪᓗᖅᑑᖅ ᐊᑑᑎᓯᒪᓂᐊᕐᓱᓂ 
ᐱᕙᓪᓕᐊᓂᕆᔭᖏᓐᓄᑦ ᐃᒪᐃᒻᒪ ᓴᕿᓯᒪᔪᓂ ᑕᕙᖓᑦ ᓄᓇᓕᖕᒥ ᐃᓕᓐᓂᐊᖅᓂᐅᔪᓄᑦ. 
 
ᖁᕕᐊᑦᑐᖓ ᑕᑯᒋᐊᒥ ᐃᒪᐃᒻᒪ ᑐᕌᒐᕆᔭᐅᓂᐊᕐᓱᓂ ᑖᑦᓱᒪ ᖃᓄᐃᓐᓂᕆᓂᐊᕐᑕᖏᓐᓄᑦ. 
 
(ᑐᓵᔨᑎᒍ) ᐅᖃᖅᑏ, ᐃᓚᒋᓕᐅᑎᒍᒪᑦᓱᒍᑦᑕᐅᖅ ᕿᓐᖓᐅᑦ ᐃᒪᕕᐋᑕ ᑐᓚᑦᑕᖅᕕᖓ, ᐋᒥᑕᐃᓕᑦᓱᒍ ᑕᒪᑐᒧᖓ. 
ᑎᓕᒋᐊᑲᓐᓂᕈᒪᓪᓗᒋ ᓄᑲᖅᑎᐅᓂᕐᓴᐅᔪᑦ ᐃᓄᐃᑦ ᑲᔪᓯᖏᓐᓇᖁᓪᓗᒋ ᐃᓕᓐᓂᐊᖅᓂᕆᔭᖏᓐᓄᑦ ᐱᔾᔪᑎᒋᑦᓱᒍ 
ᑭᕙᓪᓕᖅᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ ᒐᕙᒪᑐᖃᑯ ᐱᓇᓱᐊᖅᓂᖃᕐᒪᑕ ᑕᒪᑐᒧᖓ ᐃᓱᒪᒋᔭᖅᒧᑦ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑏ, ᐃᓚᐅᖁᓪᓗᓯ ᐅᕙᓐᓄᑦ ᐊᒻᒪ ᑲᑎᒪᔨᐅᖃᑎᑳ ᐃᒪᐃᓕᓗᖓ ᐃᒪᐃᒻᒪ 
ᖃᓄᐃᓐᓂᕆᔭᖏᓐᓄᖓᔪᑦ ᐊᑑᑎᓂᐊᓕᕐᓂᖓᓄᑦ. ᓱᓕᔪᕆᔭᒃᑯᓪᓕ ᐃᒪᐃᒻᒪ ᓄᓇᕗ ᐱᒋᐊᕈᓐᓇᕐᓯᔪ 
ᐱᓇᓱᐊᓂᕆᔭᖏᓐᓄᑦ ᐃᓅᓯᕆᓇᕐᑐᓂ. 
 
ᓱᓕᔪᕆᔭᒃᑯᑦ ᐃᒪᐃᒻᒪᑦ ᑲᔪᓯᕙᓪᓕᐊᓂᖃᕋᑦᑕ ᑐᕌᒐᔪᓂ ᐃᒻᒥᓂᖅᓱᕈᓐᓇᓂᕐᓄᑦ ᐅᑯᓄᖓ ᓄᓇᕗᒥ 
ᐱᕈᖅᐸᓪᓕᐊᓂᖏᓐᓄᑦ ᐱᕙᓪᓕᐊᓂᕆᔭᖏᓄᑦ ᖃᓄᐃᓐᓂᕆᔭᖏᓐᓄᓪᓗ. ᐱᒻᒪᕆᐅᑦᓱᓂ ᐊᑑᑎᒍᑎᒋᓗᒍ 
ᑕᒪᑐᒧᖓ. ᐅᖃᖅᑏ, ᐅᐱᒋᔪᒪᔭᕋ ᐊᖓᔪᖅᑳᖅ ᐊᑭᓱᒃ ᐊᒻᒪ ᒥᔅᑕ ᖃᓗᔾᔭᖅ ᐃᑲᔪᖃᑎᒌᓐᓂᕆᓚᐅᑕᖏᓐᓂᑦ 
ᐱᔭᕇᕈᑕᐅᓚᐅᖅᑐᒧᑦ ᑕᒪᒃᓱᒧᖓ ᐱᐅᔪᒻᒪᕆᐅᔪᒧᑦ ᐸᕐᓇᒍᑕᐅᔪᒧᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 674-1(6): ᐊᔪᓕᖅᓯᒪᓂᖅ ᐃᒥᐊᓗᒻᒥᒃ - ᐃᓄᒋᐊᓂᑦ ᐃᒥᖃᑕᐅᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓅᓪᓗᑕ ᐊᒃᓱᕈᕐᓇᑐᒃᑰᕋᑦᑕ ᐱᓗᐊᖅᑐᒥᒃ ᐃᒥᐊᓗᒻᒧᑦ ᐊᔪᓕᕐᓯᒪᓂᕐᒧᑦ, ᐊᒻᒪ 
ᐃᓄᐃᑦ ᐃᓱᒪᖃᑦᑕᕐᒪᑕ ᐃᒥᖅᑐᑎᒃ ᐊᓕᐊᓇᐃᒍᓱᒃᑐᒋᓪᓗᑎᒃ. ᐅᖄᕐᔪᑲᐃᓐᓇᕈᒪᔪᖓ ᑕᐃᒪᐃᑦᑐᓂᒃ 
ᐃᒃᐱᒋᔭᐅᔪᓂᒃ ᐅᓪᓗᒥᐅᔪᖅ. ᐃᓄᐃᑦ ᐃᒥᖅᑐᑎᒃ ᖁᕕᐊᓱᒃᑐᒋᒻᒪᑕ, ᖁᕕᐊᓱᒍᓐᓃᑐᐃᓐᓇᐸᒃᑐᑎᒃ. 
 

 



ᕿᑎᖅᑰ, ᐅᑐᐱᕆ 30, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4302 

ᐃᒥᖅᑐᑎᒃ ᖁᕕᐊᓱᒍᒪᕙᒃᑲᓗᕐᒪᑕ, ᑭᓯᐊᓂᓕ ᕿᓄᖓᖔᓕᖅᐸᒃᑐᑦ. ᐃᒥᖅᐸᒃᑐᒍᑦ ᐃᓅᖃᑎᖃᑦᑎᐊᕈᒪᓪᓗᑕ, 
ᑭᓯᐊᓂᓕ ᐅᖃᓕᒪᐅᑎᖔᓕᖅᐸᑦᑐᒍᑦ. ᐱᓪᓚᑖᖑᔪᒪᒧᑦ ᐃᒥᖅᐸᒃᑐᒍᑦ, ᑭᓯᐊᓂᓕ ᐸᕝᕕᓇᕐᓯᖔᖅᐸᑦᑐᒍᑦ. 
ᐃᒥᖅᐸᑦᑐᒍ ᐱᖃᓐᓂᕆᔭᖅᑖᕈᒪᓪᓗᑕ, ᑭᓯᐊᓂᓕ ᐊᖅᑯᑖᓂ ᐊᑭᕋᖅᑖᐸᑦᑐᒍᑦ. ᐃᒥᕋᐃᒐᑦᑕ, 
ᓯᓂᓐᓂᐊᖅᑐᒋᕙᒃᑐᒍᑦ, ᑭᓯᐊᓂᓕ, ᓯᓂᒃᐸᑦᑐᒍ ᑕᖃᐃᕐᓯᕐᓇᑕ. ᓴᓐᖏᓂᖅᑖᓂᐊᖅᑐᒋᕙᒃᑐᒍ, ᑭᓯᐊᓂ 
ᓴᓐᖐᓕᖔᖅᐸᒃᑐᒍᑦ. 
 
ᐃᓱᒪᕙᒃᑐᒍ ᑎᒥᑦᑎᓐᓄᑦ ᐋᖅᑭᒍᑎᒋᓂᐊᖅᑐᒋᓪᓗᒍ, ᑭᓯᐊᓂᓕ ᑎᒥᑦᑎᓐᓄᑦ ᐋᓐᓂᐊᖅᑕᕈᑎᒋᕙᒃᑕᕗᑦ. 
ᐃᒥᕋᐃᒐᑦᑕᓗ, ᐃᓱᒪᕙᒃᑐᒍ ᖃᓱᓂᐊᕋᑦᑕ, ᑭᓯᐊᓂᓕ ᓴᔪᖔᖅᐸᒃᑐᒍ. ᐃᒥᕋᐃᒐᑦᑕᓗ, ᓯᓚᑐᔪᐊᓗᓱᒋᕙᒃᑐᒍᑦ, 
ᑭᓯᐊᓂᓕ ᑲᑉᐱᐊᓱᖔᖅᐸᑦᑐᒍᑦ. ᐃᒥᖅᐸᒻᒥᔪᒍ ᐃᒻᒥᓂᒃ ᐱᔪᓐᓇᖅᑐᒋᒧᑦ, ᑭᓯᐊᓂᓕ ᖁᓚᓕᖔᖅᐸᒃᑐᒍᑦ. 
 
ᐃᒥᖅᐸᒻᒥᔪᒍ ᐅᖃᖃᑎᖃᕈᓐᓇᕈᒪᓪᓗᑕ, ᑭᓯᐊᓂᓕ ᐅᖃᑦᑎᐊᕈᓐᓇᐃᓕᕙᒃᑐᒍ ᓂᓪᓕᐊᓕᕋᐃᒐᑦᑕ. ᐃᒥᕋᐃᒐᑦᑕᓗ, 
ᖁᕕᐊᓇᖅᑐᐊᓗᒻᒦᓂᐊᖅᑐᒋᕙᒃᑐᒍᑦ ᑭᓯᐊᓂᓕ ᐱᐅᓐᖏᑦᑐᐊᓗᒻᒦᐸᑦᑐᒍ ᐃᒥᖅᑎᓪᓗᑕ. ᐳᐃᒍᕐᓂᐊᖅᑐᒋᕙᒃᑐᒍᑦ 
ᐃᒥᖅᑐᑕ, ᑭᓯᐊᓂᓕ ᑲᑉᐱᐊᓱᐊᖔᖅᐸᑦᑐᒍᑦ ᐃᒥᓕᕋᐃᒐᑦᑕ. 
 
ᐃᒥᖅᐸᒃᑐᒍ ᐃᓱᒪᐃᓐᓇᕿᔪᒪᓪᓗᑕ ᑭᓯᐊᓂᓕ ᓯᐊᓛᖑᖓᓕᖅᐸᒃᑐᒍᑦ. ᐃᒥᖅᐸᒃᑐᒍ ᐊᑲᐅᓐᖏᓕᐅᕈᑎᒋᔭᑦᑎᓐᓂᒃ 
ᐳᐃᒍᕈᒪᓪᓗᑕ, ᑭᓯᐊᓂ ᐊᒥᓱᐃᑐᐃᓐᓇᖅᐸᒃᑐᒍ. ᐊᒻᒪ ᐱᔪᓐᓇᕐᓂᐊᖅᑐᒋᕙᒃᑐᒍ ᐃᒥᖃᑦᑕᕐᓗᑕ, ᑭᓯᐊᓂᓕ ᑐᖁᒥ 
ᐊᑐᐃᓐᓇᑭᕐᓱᑐᐃᓐᓇᖅᑐᒍᑦ ᐃᒥᖃᑦᑕᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 675-1(6): ᑲᔪᓯᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓐᓇᔭᓐᓂᐊᕋᒪ ᐅᖃᐅᓯᒃᑲ ᑕᑯᓐᓇᑦᑎᐊᕐᓂᐊᕋᒃᑭᑦ. ᐅᓪᓗᒥ 
ᓇᖏᕐᓯᕗᖓ ᐅᖃᕈᒪᓪᓗᖓ ᓴᖅᑭᑕᐅᖃᑦᑕᑐᐃᓐᓇᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ. ᐅᓪᓗᒥ, ᐅᖃᖅᑏ, ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᖃᐅᓯᕇᓐᓇᖅᑖᓗᒃᐳᑦ ᑭᓯᐊᓂ ᐊᑐᓕᖅᑎᓚᐅᓯᒪᔫᔭᕐᓇᒋᑦ. 
 
ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᖅᑐᐃᓐᓇᐅᔪᒍ ᒐᕙᒪᒃᑯᑦ ᐊᑐᓕᖅᑎᑦᑎᔭᕆᐊᖃᕐᒪᑕ ᐃᓄᐃᑦ 
ᐅᐱᕆᔭᖏᓐᓂᒃ ᓯᕗᓪᓕᐅᔾᔭᐅᖃᓯᐅᔾᔭᐅᓗᑎᒃ ᐊᑐᐊᒐᕐᓄᑦ, ᒪᓕᒃᑕᐅᔭᕆᐊᖃᖅᑐᓄᑦ ᐊᒻᒪᓗ 
ᐃᓕᖅᑯᓯᕆᕙᒃᑕᖏᓐᓄᑦ ᒐᕙᒪᒃᑯᑦ, ᐅᖃᐅᓯᕆᒃᑲᓂᕐᓗᒍ ᑕᒪᓐᓇ ᐅᕙᑦᑎᓐᓄᑦ ᐊᑐᓂᑦ ᓄᓇᓕᐅᔪᓄᓪᓗ 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᐅᒃᐱᕈᓱᒃᑐᖓ ᕿᓄᐃᓵᕐᓂᖅ ᐅᑉᐱᕈᓱᖃᑦᑕᐅᑎᓂᒃ ᑐᓐᖓᕕᒋᓪᓗᐊᑕᕐᖓᒍ 
ᐃᓕᖅᑯᓯᑦᑕ. ᖃᐅᔨᒪᔪᖓ ᐃᓛᓐᓂᒃᑯᑦ ᐸᕝᕕᓕᑲᐃᓐᓇᖃᑦᑕᖅᑐᒍᑦ ᑕᒪᒃᑯᐊ ᐅᒃᐱᕆᔭᐅᔪᑦ ᓯᕗᓪᓕᐅᔾᔭᐅᖁᔭᐅᔪᑦ 
ᐊᑯᓐᓇᑎᓐᓅᖅᑕᐅᔭᕋᐃᒻᒪᑕ ᓯᓚᑎᑦᑎᓂᖔᖅᑐᓂᒃ. 
 
ᐅᖃᖅᑏ, ᕿᓄᔪᒪᕗᒍ ᑕᒪᒃᑯᐊ ᖃᓪᓗᓈᑦ ᓄᓇᕗᒻᒥᐅᑕᐅᔪᑦ ᓱᓕᔪᕐᓴᖅᑎᐊᖁᓪᓗᒋᑦ ᐃᓕᖅᑯᓯᑦᑎᓐᓂᒃ. 
ᐅᒃᐱᕈᓱᒃᑐᑕᓗ ᑕᐃᒃᑯᐊᑦᑕᐅᖅ ᓱᓕᔪᕆᔭᕆᐊᖃᕐᒥᒐᑦᑎᒍᑦ ᖃᓪᓗᓈᑦ ᓱᓕᑦᑎᐊᖅᑐᓂᒃ ᐱᕕᑦᑐᑎᓪᓗ 
ᐃᓚᒋᔭᐅᓇᓱᐊᑦᑎᐊᖅᐸᒃᑐᑦ ᓄᓇᑦᑎᓐᓂᒃ ᐃᓚᑦᑎᓐᓂᓗ. 
 
(ᑐᓵᔨᑎᒍᑦ) ᐅᖃᖅᑎ, ᐊᒥᓱᑲᓪᓚᒻᒪᕆᐅᕗᑦ ᑕᐃᒪᐃᑦᑐᑦ ᓄᓇᑦᑎᓐᓂ ᖃᓪᓗᓈᖑᔪᑦ ᐊᒻᒪᓗ ᓇᒻᒥᓂᖅ 
ᐱᖃᓯᐅᑎᖃᑦᑕᖅᑐᑦ ᓄᓇᑎᓐᓄᑦ. ᑖᒃᑯᐊ ᓄᓇᖃᕐᓂᑐᖃᐅᔪᑦ ᐃᓅᕗᑦ ᐊᒻᒪᓗ ᐃᖅᑲᓇᐃᔭᖃᑎᒌᒐᓱᒃᐸᑦᑐᑎᑦ 
ᖃᐅᑕᒫᑦ ᐊᒻᒪᓗ ᑖᒃᑯᐊ ᐃᓅᖃᑕᐅᔪᑦ ᑲᑎᑎᑕᐅᓯᒪᔪᑦ ᐊᔾᔨᒋᓐᖏᑦᑕᖏᓐᓂ ᐃᓕᖅᑯᓯᖃᕐᑐᓂᑦ ᖃᓪᓗᓈᓂᑦ  

ᐊᒻᒪᓗ ᐃᓄᓪᓚᕆᓐᓂ ᐊᒻᒪᓗ ᐱᐅᔪᒥᑦ ᐃᓅᖃᑎᖃᕐᑐᑎᑦ ᑕᐃᒫᑐᐃᓐᓇᑎᑐᑦ ᐊᒻᒪᓗ ᐊᒥᓲᔪᑦ ᐃᓄᓪᓚᕆᐅᓐᖏᑦᑐᑦ 
ᐊᒻᒪᓗ ᑕᒪᓐᓇ ᐃᓱᒪᒋᒋᐊᖃᖅᑲᕗᑦ. 
 
ᐅᕙᑦᑎᑐᑦ ᐃᑉᐱᒍᓱᓐᓂᖃᕐᖓᑕ. 
 
(ᑐᓵᔨᑎᒍᑦ ᓄᖑᑦᑐᖅ) ᐱᖃᑕᐅᓇᓱᐊᑦᑎᑎᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᔅᓯᒪᓗᒋᑦ ᐅᓪᓗᒥᒧᑦ 
ᐃᓅᓱᕆᓕᖅᑕᑎᓐᓄᑦ, ᐅᖃᐅᔾᔨᒋᐊᕐᓂᕐᒥᑦ ᐊᒻᒪᓗ ᐃᑲᔫᑎᖃᕐᓂᕐᒥᑦ ᑕᒪᒃᑯᓄᖓ ᐃᓄᓐᓄᑦ ᐱᓇᓱᐊᖅᐸᑦᑐᓂᑦ 
ᐊᑐᕋᓱᒃᐸᑦᑐᓂᑦ. 
 
ᐃᓛᓐᓂᒃᑯᑦ, ᑕᒪᓐᓇ ᐱᔭᐅᔪᓐᓇᖅᑯ ᐃᓕᓐᓂᐊᕐᓂᕐᒥᑦ ᐃᓄᐃᑦ ᐊᑐᖅᐸᑦᑕᖏᓐᓂ ᐊᖑᓇᓱᓐᓂᕐᒧᑦ ᐅᕝᕙᓘᓐᓃᑦ 
ᐊᓯᖏᓐᓄᑦ. ᐃᓛᓐᓂᒃᑯᑦ, ᐱᔪᒪᓂᐅᔪᖅ ᓈᓚᓐᓂᕐᒥᑦ ᐊᒻᒪᓗ ᐊᑐᕋᓱᓐᓂᕐᒥᑦ ᐊᑐᖅᐸᑕᑦᑎᓐᓂ ᐃᓄᓐᓄᑦ 
ᐊᑐᖅᑕᐅᕙᑦᑐᑦ ᐊᒻᒪᓗ ᐊᑲᐅᓐᖏᓕᐅᕈᑎᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑲ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 676-1(6): ᑭᓐᖓᕐᓂ ᑮᓇᐅᔭᓂᑦ ᑲᑎᖅᓱᐃᓂᖅ ᓂᕿᒃᓴᓂᑦ ᐱᖃᓐᖏᑦᑐᓄᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒃᑯᑦ ᐊᒻᒪᓗ ᑕᑯᓐᓇᖅᑐᐃᑦ ᐅᓐᓄᒃ 
ᓄᓇᖁᑎᓐᓂ, ᑕᕝᕙᐅᕗᑏᖅᑲᒃᑲ ᐊᒻᒪᓗ ᖁᔭᓐᓇᒦᒃ ᐅᕙᓃᖃᑕᐅᔪᓐᓇᕋᒪ. 
 
ᓯᕗᓕᖅᐹᒥ, ᐱᒋᐊᓚᐅᓐᖏᓂᓐᓂ, ᐅᓪᓗᒥᐅᔪᖅ ᐊᕐᕌᒎᓚᐅᖅᑐᖅ ᐱᐅᓂᖅᐹᖑᓚᐅᖅᑯ ᐃᓅᓯᓐᓂ, 
ᕿᑐᕐᖓᖅᑖᓚᐅᖅᓯᒪᕗᒍᑦ ᐅᓪᓗᒥᐅᔪᖅ, ᐅᓪᓗᒥ ᐊᑕᐅᓯᕐᒥᑦ ᐅᑭᐅᑖᖅᑐᖅ, ᒦᑲ ᑲᓇᔪᖅ ᐊᑭᓱᒃ, 
ᓇᓪᓕᐅᓂᖅᓯᐅᑎᐊᕐᓂᐊᖅᑯᑎᑦ. ᐊᒻᒪᓗᑦᑕᐅᖅ, ᑕᕝᕙᐅᕗᑏᖅᑲᕋ ᐃᓪᓗᕆᔭᕋ, ᐃᓕᓴᐱ ᓵᓚᒨᓂ, ᑕᕝᕙᐅᕗᓯᑦᑕᐅᖅ 
ᑭᓐᖓᕐᒥᐅᑦ. 
 
ᑭᓐᖓᕐᓂ, ᐱᓇᓱᐊᑐᖃᕐᐸᒃᑭᕗᖅ ᐃᑲᔪᕋᓱᑦᑐᑎᑦ ᓄᓇᖅᑲᑎᖏᓐᓂ ᐊᒥᓱᓂ ᖃᓄᐃᓕᐅᖅᑐᑎᑦ ᐊᒻᒪᓗ 
ᖁᕕᐊᒋᒻᒪᕆᑉᐸᒃᑲ ᐃᓄᐃᑦ ᑕᐃᒪᓐᓇ ᐱᓇᓱᐊᖅᐸᑦᑐᑦ. ᕿᑎᖂᑕᐅᓛᖅᑐᒥᑦ, ᐱᒋᐊᖅᐸᓪᓕᐊᓛᓕᕐᒥᒻᒪᑕ 
ᑮᓇᐅᔭᓂᑦ ᓄᐊᑦᑎᒐᓱᓪᓗᑎᑦ ᓂᕿᖃᕐᑎᑦᑎᓂᕐᒥᑦ ᑕᒪᒃᑯᓄᖓ ᐱᖃᓐᖏᓂᖅᓴᓂᑦ ᓄᓇᓕᓐᓃᑦᑐᓂᑦ. 
 
ᑕᒪᓐᓇ ᓯᕗᓪᓕᖅᐹᕆᔭᐅᓂᐊᖅᑯ ᓂᕿᖃᕐᑎᑦᑎᓂᕐᒥᑦ ᐱᒋᐊᖅᑎᑕᐅᔪᒥᑦ ᑭᓐᖓᕐᓂ ᐊᒻᒪᓗ ᑕᑯᓪᓗᒍ ᓄᓇᓕᐅᔪᓂᑦ 
ᖃᓄᐃᓕᐅᕈᑕᐅᔪᖅ ᖃᓂᓪᓕᕚᓪᓕᑎᑦᑎᓂᐊᖅᑯ, ᐃᑲᔪᖃᑦᑕᐅᑎᑎᓪᓗᒋᑦ ᓄᓇᖅᑲᑎᖏᓐᓂ. 
 
ᐊᒻᒪᓗ ᐃᒻᒪᖃ, ᐊᓯᖏᓐᓂ ᓄᓇᓕᐅᔪᓂᑦ ᐱᒋᐊᖅᑎᑕᐅᑉᐸᑦ ᐃᖅᑲᓇᐃᔭᖃᑎᒌᓪᓗᑎᑦ ᓇᒻᒥᓂᖅ ᐊᒻᒪᓗ 
ᖃᐅᔨᒐᓱᓪᓗᑎᑦ ᑭᓱᓂ ᐱᓇᓱᒻᒪᖔᑕ ᐊᔾᔨᒌᑦᑐᓂᑦ. ᑮᓇᑐᐃᓐᓇᕐᓂᑦ ᐱᖃᑦᑕᓂᐊᖅᑯᑦ ᖃᖓᑐᐃᓐᓇᒃᑯᑦ ᐊᒻᒪᓗ 
ᒪᑐᐃᕐᕕᖃᕐᓂᐊᖅᑐ ᕿᑎᖅᑰᑕᐅᓛᖅᑐᒥᑦ ᐱᓇᓱᐊᕈᓯᒋᓛᖅᑕᑎᓐᓂ. 
 
ᐊᑲᐅᔪᒥᑦ ᐱᒋᐊᕈᑎᖃᑦᑎᐊᖁᕙᒃᑲ ᐊᒻᒪᓗ ᐃᑲᔪᖅᑕᐅᖁᓪᓗᒋᑦ ᑕᕝᕙᓐᖓᓕᒫᖅ ᓄᓇᓕᓐᓂᓗ, ᓄᓇᓕᐅᔪᒥᑦ 
ᐊᒻᒪᓗ ᓇᑭᑐᐃᓐᓇᖅ ᐃᑲᔫᑎᓂᑦ ᐱᓂᐊᖅᑯᑦ ᑭᓇᑐᐃᓐᓇᕐᒥᑦ ᑐᓂᓯᒍᒪᔪᓂᑦ. 
 
ᑕᐃᒪ, ᖁᔭᓐᓇᒦᖅᑲᒃᑲ ᐃᓄᐃᑦ ᑭᓐᖓᕐᒥᐅᑕᐅᔪᑦ ᑕᒪᔅᓱᒥᖓ ᐱᒋᐊᖅᑎᑦᑎᓂᕐᒥᑦ ᐱᒻᒪᕆᐅᔪᒥᑦ. ᖁᔭᓐᓇᒦᒃ, 
ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 677-1(6): ᑕᑯᒃᓴᐅᒪᑎᑦᑎᓂᖅ ᑐᑭᓕᐊᖅᓯᒪᑦᑎᐊᕐᓂᕐᓗ ᒐᕙᒪᑎᒍᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓂᑯᕕᓕᕇᕗᖓ, ᐅᖃᐅᓯᖃᕐᓗᖓ ᐱᖃᕆᐊᖃᕐᑕᑎᓐᓂ 
ᑕᑯᔅᓴᐅᖏᑦᑐᓂᑦ, ᑕᐃᒫᔅᓴᐃᓐᓇᖅ, ᒐᕙᒪᒃᑯᓐᓂ ᒪᓕᒐᐅᔪᓂᑦ ᐊᒻᒪᓗ ᐊᑐᖅᑕᐅᕙᑦᑐᓂᑦ. 
 
ᐅᖃᖅᑎ, ᐱᒋᐊᑲᐃᓐᓇᕐᓚᖓ ᐅᖃᕆᐊᕐᓗᖓ ᓇᒻᒥᓂᖅ ᐊᑐᖅᓯᒪᕗᖓ ᐊᐅᓚᑎᑦᑎᓂᕐᒥᑦ ᐃᓄᓐᓄᑦ 
ᓇᒻᒥᓂᖃᕐᓂᕐᒥᑦ ᐊᒻᒪᓗ ᖃᐅᔨᒪᕗᖓ ᖃᓄᑎᒋᑦ ᐊᑐᕐᓇᕐᒪᖔᖅ ᓂᐅᕕᐊᔅᓴᖃᕐᑎᑦᑎᒐᓱᑦᑐᓂᑦ ᐅᕝᕙᓘᓐᓃᑦ 
ᐊᑭᑦᑐᕋᑎᓪᓗᓂ ᓵᓚᖃᕋᓱᓐᓂᕐᒥᑦ. ᐅᖃᖅᑎ, ᖃᐅᔨᒪᕗᖓᑦᑕᐅᖅ ᐊᑲᐅᔅᓴᖏᓐᓂᕐᒥᑦ ᑕᑯᔅᓴᐅᓕᖅᑎᓪᓗᒍ ᑕᒪᓐᓇ 
ᐱᖃᑕᐅᓂᐅᔪᖅ ᐊᔾᔨᒌᑎᑕᐅᑎᓐᓇᒍ ᐊᒻᒪᓗ ᒪᓕᒐᐅᔪᑦ ᐊᓯᔾᔨᖅᑕᐅᑎᓪᓗᒋᑦ. 
 
ᐅᖃᖅᑎ, ᐅᕙᓂ ᐊᒥᓱᓂᑦ ᐃᑲᕐᕋᓂ ᐅᖃᐅᓯᖃᖅᑎᓪᓗᑕ ᒐᕙᒪᑎᒍᑦ ᐱᓇᓱᐊᖅᑕᖏᑦ ᑕᑯᔅᓴᐅᑎᒐᓱᑦᑐᒍ ᐃᓄᐃᑦ 
ᓴᐳᔾᔭᐅᒐᓗᐊᕐᒪᖔᑕ. ᐅᖃᖅᑎ, ᒪᓕᒐᓕᐅᖅᑎᐅᔪᑦ ᖃᐅᔨᒪᑦᑎᐊᖅᑐᑦ ᑮᓇᐅᔭᑎᒍᑦ ᐊᒃᓱᕈᕐᓂᑎᓐᓂᒃ. 
 
ᖃᐅᑕᒫᑦ ᐊᐱᕆᕙᒃᑐᒍ ᒐᕙᒪᒃᑯᓐᓂᑦ ᐃᓱᒪᒋᐊᖁᓪᓗᒋᑦ ᓄᑖᓂ ᐱᒻᒪᕆᐅᔪᓂᒃ ᐊᑭᑐᔫᑎᓄ 
ᐱᓕᕆᐊᖑᑲᐃᓐᓇᕐᓂᐊᖅᑐᓂᒃ ᓄᓇᑦᑎᓐᓂ. ᐅᖃᐅᔾᔭᐅᒐᔪᒃᑐᑕᓗ ᑮᓇᐅᔭᖅᑕᖃᓐᖏᓐᓂᖓᓄᑦ. ᕿᓂᓐᓇᕋᑦᑕ 
ᖃᓄᖅ ᑕᒪᒃᑯᐊ ᐱᔨᑦᑎᑕᐅᔾᔪᑎᒋᔭᕗᑦ ᐱᐅᓯᒃᑲᓐᓂᕈᓐᓇᕐᒪᖓᑕ, ᑭᓯᐊᓂᓕ ᐅᖃᐅᔾᔭᐅᑕᑐᐃᓐᓇᖅᐸᒃᑐᑕ 
ᑮᓇᐅᔭᖃᓐᖏᒻᒪᑕ. 
 
ᐊᓪᓛᑦ, ᖁᔭᓐᓇᒦᒃ, ᐱᖁᔭᒃᓴᖅ 44, ᐃᓚᒋᐊᕐᓂᕐᒧᑦ ᑮᓇᐅᔭᓂᒃ ᒪᓕᒐᖅ 1, 2003-2004, ᒪᓕᒐᓕᐅᖅᑏ 
ᓵᖓᓐᓃᑦᑐᖅ ᒫᓐᓇᐅᔪᖅ ᐃᓗᓕᖃᖅᑐᖅ $41.5 ᒥᓕᐊᓂᒃ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᑦ 
ᖃᑦᓯᓐᓇᕈᕆᐊᕆᓂᕐᒧᑦ ᑕᒫᓂ ᐊᕐᕌᒍᒥ, ᐱᔾᔪᑎᒋᓪᓗᒍ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᖏᓐᓄᑦ. 
 
ᐅᖃᖅᑏ, ᐊᔾᔨᒌᑎᓐᓇᓱᐊᖅᑐᒋᑦ ᐃᑲᔪᖅᑐᐃᔭᕆᐊᖃᕐᓂᕗᑦ ᓄᓇᑦᑎᓐᓂ ᐱᓕᕆᕕᐅᔪᑦ, ᑕᒪᓐᓇ ᐅᕙᖓ ᓈᒻᒪᒋᔭᕋ, 
ᑕᒪᒃᑯᐊ ᐊᔪᕐᓇᐃᓇᖅᑐᑦ ᑮᓇᐅᔭᐃᑦ ᐊᑑᑎᖃᑦᑎᐊᖁᓪᓗᒋᑦ. ᐱᓕᕆᔭᕆᐊᖃᕐᒥᒐᑦᑕ ᐅᕙᑎᓐᓂᒃ ᒪᓕᒃᑎᓪᓗᑕ 
ᑕᒪᒃᑯᓄᖓ ᐊᑭᑦᑐᕋᐅᑎᕙᒃᑐᓄᑦ ᐱᓕᕆᕕᖃᖅᑐᓄᑦ. 
 
ᐃᖅᑲᐅᒪᔭᕆᐊᖃᖅᑐᒍᑦ ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᓴᖅᑭᔮᕐᒪᑦ ᐱᔾᔪᑎᖃᖅᑐᓂᒃ, ᐊᔾᔨᒌᔾᔪᒥᔪᒥᒃ 
ᑲᒪᒋᔭᐅᓂᐊᕐᒪᑕ, ᒪᑐᐃᖓᔭᕆᐊᖃᕐᓂᐅᔪᖅ ᐊᔾᔨᒌᑎᑦᑎᓂᕐᒧᓪᓗ ᐊᑐᖅᑕᐅᒃᑐᖅ. ᑕᒪᒃᑯᐊ ᐱᓕᕆᕕᖃᖅᑐᓕᒫᑦ 
ᖃᐅᔨᒪᔭᕆᐊᖃᖅᑐᑦ ᑕᒪᒃᑯᓂᖓ ᐊᑐᐊᒐᐅᔪᓂᒃ ᒐᕙᒪᒃᑯᑦ ᐋᖅᑭᒃᓯᒪᔭᖏᓐᓂᒃ. ᑐᓂᓯᒐᐃᒻᒪᑕ 
ᑳᓐᑐᕌᒃᑖᕈᑎᒃᓴᐅᔪᓂᒃ, ᑐᒃᓯᕋᕋᐃᒻᒪᑕᓘᓐᓃᑦ, ᐅᒃᐱᕈᓱᑦᑎᐊᖅᐸᒻᒪᑕ ᑲᒪᒋᔭᐅᓂᐊᕐᓂᕐᒥᓂᒃ ᐊᔾᔨᒌᒥᒃ ᒪᓕᒐᕆᔭᕗᑦ 
ᒪᓕᓪᓗᒋᑦ. 
 
ᑕᐃᒪᐃᓐᖏᑉᐸᑕ, ᖁᔭᓐᓇᒦᒃ, ᐅᓗᕆᐊᓇᖅᐳᖅ ᐊᑲᐅᓐᖏᓕᕈᑎᖃᕐᓂᐊᕐᒪᑕ ᐅᐊᑦᑎᐊᕈᒃᑲᓐᓂᖅ. ᐱᓕᕆᕕᖃᖅᑐᑦ 
ᑳᓐᑐᕌᒃᑕᕋᓱᓐᖏᑐᐃᓐᓇᕆᐊᖃᖅᑐᑦ ᐃᓱᒪᒍᑎᑦ ᐊᔾᔨᐅᑎᑕᐅᓐᖏᓂᕐᒥᓂᒃ. ᑕᒪᓐᓇ ᐅᑎᕐᔭᑐᐃᓐᓇᕆᐊᓕᐊᓗᒃ 
ᐅᕙᑦᑎᓐᓄᑦ ᐊᑲᐅᓐᖏᑐᒃᑯᑦ ᑕᒪᒃᑯᐊ ᖃᑦᓯᓐᓇᑯᓗᐃᑦ ᐱᓇᓱᐊᖅᐸᓕᖅᐸᑕ ᑳᓐᑐᕌᒃᑖᕋᓱᐊᕐᓂᕐᒧᑦ. 
 
ᐊᑭᓖᕐᔪᐊᕆᐊᖃᖃᑦᑕᓛᖅᑐᒍᑦ, ᖁᔭᓐᓇᒦᒃ, ᐊᔪᕐᓂᕐᓴᐅᓕᓗᑕᓗ ᑲᒪᓇᓱᐊᕐᓗᑕ ᐱᓕᕆᐊᕆᑲᐃᓐᓇᑕᑦᑎᓐᓂᒃ 
ᑕᒪᒃᑯᓄᖓ ᓄᓇᖁᑎᑦᑎᓐᓄᑦ ᐱᔪᒪᓗᐊᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 678-1(6): ᒐᕙᒪᑐᖃᒃᑯᑦ ᐱᔪᓐᓇᕐᓂᖏᑦ ᐊᕐᓇᐅᖃᑎᒌᓄᑦ ᐊᖑᑕᐅᖃᑎᒌᓄᑦ 

ᓂᕈᐊᕈᑕᐅᓂᖓᓄᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᕝᕙᐅᕗᑏᕈᒪᓪᓗᖓ ᐅᕙᖓ ᐃᓚᖏᓐᓄᑦ, ᐊᒻᒪ 
ᑲᖏᖅᖠᓂᕐᒥᐅᓄᑦ ᐃᓪᓗᒑᕐᔪᒻᒥᐅᑕᓄᓪᓗ, ᐱᓗᐊᖅᑐᒥᒃ ᒪᓃᑦᑐᖅ ᓴᕚᓇ ᐳᕈᔅ, ᐃᕐᖑᑕᕋ ᑰᔾᔪᐊᕐᒥᑦᑐᖅ. 
 
ᐅᖃᖅᑏ, ᑎᑎᕋᕐᓯᒪᓂᐊᕐᒪᑦ ᐅᖃᕈᒪᕗᖓ ᑲᓇᑕᒥ ᒐᕙᒪᒃᑯᓐᓄᑦ ᓂᐱᖃᖅᑎᑕᐅᔪᔭᓐᖏᓇᑦᑕ ᓄᓇᕗᑦ 
ᒐᕙᒪᒃᑯᖏᑦ, ᐱᔪᓐᓇᖅᑎᑕᐅᓚᐅᖅᑐᑕ ᓇᒻᒥᓂ ᒪᓕᒐᓕᐅᕈᓐᓇᓂᑦᑎᓐᓂᒃ. ᑕᐃᒪᐃᑑᔭᕐᒪᑦ. ᐅᖃᖅᑎ. 
ᓴᖅᑮᔪᒪᓚᐅᕋᑦᑕ ᓄᓇᕗᒻᒥᑦ ᑕᒪᒃᑯᐊ ᐃᓄᐃᑦ ᐃᒻᒥᓂᒃ ᓴᖅᑮᓂᐊᕐᒪᑕ ᐱᔭᕆᐊᓕᒻᒥᓂᒃ ᑕᐅᑐᓐᖑᐊᖅᑕᕗᓪᓗ 
ᒪᓕᓪᓗᒋᑦ.  
 
ᐃᓛᓐᓂᒃᑯᑦ, ᖃᓂᓪᓕᑦᑎᐊᖅᑐᔮᖅᐸᒃᑲᓗᐊᖅᑐᒍᑦ ᑭᓯᐊᓂᓕ ᑐᓴᕈᒪᔭᒥᓂᒃ ᑭᓯᐊᓂ ᑐᓴᖅᑑᔭᖅᐸᒻᒪᑕ ᐃᓱᒪᒋᓪᓗᒍ 
ᑕᒪᓐᓇ. 
 
ᐅᖃᖅᑏ, ᖁᔭᓕᑦᑎᐊᖅᑐᖓ ᑲᓇᑕᐅᑉ ᒐᕙᒪᒃᑯᓐᓂᑦ ᐊᒻᒪ ᑕᐃᒃᑯᐊ ᐊᔾᔨᒌᓐᖏᑦᑐᑦ ᑮᓇᐅᔭᖃᖅᑎᑕᐅᓂᕆᕙᒃᑕᕗᑦ. 
ᐊᒻᒪ ᓱᓕ, ᖁᔭᓐᓇᒦᒃ, ᖁᔭᓕᒋᓪᓗᖓ ᑭᕙᓪᓕᕐᒥ ᐊᑐᕆᐊᓕᐅᕐᓂᕐᒧᑦ ᐱᓕᕆᐊᖑᔪᖅ ᐱᒋᐊᖅᑕᐅᔪᒫᕐᓂᐊᖅᑐᖅ, 
ᐊᑲᐅᓂᕐᓴᐅᒐᔭᖅᑐᖅ ᑕᒪᓐᓇ ᐱᒋᐊᖅᑕᐅᓴᕋᐃᓐᓂᖅᐸᑦ. ᑕᐃᒃᑯᐊᖃᐃ ᒪᓕᒐᕐᒥᓂᒃ ᑲᒪᓚᐅᓐᖏᒃᑯᑎᒃ ᐊᒻᒪ 
ᐱᓕᕆᐊᖓᓂᒃ ᑐᐊᕕᐊᖃᓐᖏᓪᓗᑎᒃ, ᑕᒪᓐᓇ ᐱᐅᓂᕐᓴᐅᒐᔭᓚᐅᖅᑐᖅ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ ᐅᖃᖃᑦᑕᕐᓯᒪᒻᒪᑕ ᐱᔾᔪᑎᖃᖅᑐᓂᒃ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 
ᑲᑎᑎᑕᐅᓂᖏᓐᓄᑦ. ᒫᓐᓇᐅᔪᖅ ᑕᒪᓐᓇ ᐱᔭᒃᓴᕆᒻᒪᔾᔪᒃ ᑐᓂᔭᐅᓯᒪᓪᓗᓂᓗ ᐃᖅᑲᖅᑐᐃᕕᓐᓄᑦ ᐱᔾᔪᑎᖃᖅᑐᑦ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖏᓐᓄᑦ ᐃᓕᑕᓯᔭᐅᓂᖓᓄᑦ ᑕᒪᓐᓇ. 
 
ᐅᖃᖅᑏ, ᑭᒡᒐᑐᖅᑕᒃᑲ ᐅᖃᖃᑦᑕᕐᓯᒪᔪᑦ ᑕᐃᒃᑯᐊ ᒐᕙᒪᑐᖃᒃᑯᑦ ᓈᓚᓐᓂᐊᕈᑎᑦ ᐃᓄᖁᑎᒥᓂᑦ, ᓂᕆᐅᑉᐳᖓ 
ᐱᕕᒃᓴᕋ ᐊᑐᕐᓂᐊᖅᑕᕋ… ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᑦ. ᐋᒡᒑᖅᑐᖃᑉᐸ. ᐱᑕᖃᖏᑦᑐᖅ. 
ᑲᔪᓯᒋᑦ, ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓄᓐᓄᑦ ᐅᖃᐅᔾᔭᐅᓯᒪᒐᒪ, ᐊᒻᒪᓗ 
ᖃᐃᖁᔭᐅᓯᒪᓪᓗᖓ ᐃᓐᓇᑐᖃᕐᓄᑦ, ᐃᓱᒪᒋᔭᖃᒻᒪᑕ ᑕᒪᓐᓇ ᑲᑉᐱᐊᓇᕐᒪᒡᒎᖅ ᑕᒪᑐᒧᖓ ᐃᓕᑕᕆᔭᐅᓂᕆᔭᖓ 
ᐊᕐᓇᐅᖃᑦᒌᑦ ᐊᖑᑕᐅᖃᑦᒌᒃ ᑲᑎᑎᑕᐅᖃᑦᑕᕐᓂᖏᑦ. 
 
ᑕᒪᓐᓇᓕ ᐱᔪᓐᓇᕐᓂᕆᖏᓇᑦᑎᒍᑦ ᒐᕙᒪᐅᓗᑕ. ᑐᓴᕋᑖᕋᑦᑕ, ᐱᔪᓐᓇᕐᓂᕆᔭᖓ ᒐᕙᒪᑐᖃᒃᑯᑦ, ᑕᒪᑐᒧᖓ 
ᐊᕐᓇᐅᖃᑎᒌᒃ ᐊᖑᑎᐅᖃᑎᒌᒃ ᑲᑎᑎᑕᐅᖃᑦᑕᕐᓂᖏᑦ. ᑭᓯᐊᓂᓕ, ᐅᖃᖅᑎ, ᓂᐱᖃᕈᓐᓇᖅᑭᑕ ᑲᓇᑕᒥ ᒐᕙᒪᒃᑯᑦ, 
ᑕᒪᔾᔭ ᐊᐱᖅᑯᑎ. 

ᓂᐱᖃᕋᔭᓐᓂᕈᑦᑕ ᐋᑐᕚᒥ, ᐅᖃᖅᑎ, ᑕᐃᒪᓕ ᑭᒡᒐᑐᖅᑎᐅᔪᑦ ᐋᑐᕚᒥ, ᑕᑯᒐᔭᕈᑎᒃ ᑲᑎᒪᔾᔪᑎᒥᓂᕐᓂᒃ, 
ᐱᓗᐊᖅᑐᒥᒃ ᐅᕙᖓ ᓄᓇᓕᖓᓂᒃ, ᓂᕈᐊᖅᑕᐅᕕᒋᓯᒪᔭᓐᓂ, ᐊᒥᓲᒻᒪᑦ ᐃᓄᐃᑦ ᐊᑭᕋᑦᑐᖅᑐᑦ ᑕᒪᑐᒧᖓ ᐊᒻᒪᓗ 
ᑕᐃᑯᖓᕈᒪᒐᔭᖏᑐᓪᓘᓐᓃᑦ. 
 
ᐱᓗᐊᖅᑐᒥᒃ, ᐃᖅᓯᕋᔾᔪᐊᑦ ᑐᑭᒧᐊᑦᑎᑦᑎᓯᒪᔪᑦ ᑐᒃᓯᐊᖅᕕᒻᒥᓂᒃ. ᐅᖃᖅᑎ, ᐃᓕᔭᐅᓂᐊᖅᑐᑦ ᐃᓱᒪᐃᓐᓇᖅ 
ᓂᕈᐊᕈᑕᐅᓗᓂ ᐊᑐᕚᒥ, ᓱᓇᐅᕝᕙᓕ, ᓱᓇᐅᕝᕙᓕ, ᓇᓕᐊᓐᓃᖔᕋᓗᐊᕈᓂ ᑲᑎᒪᕕᒻᒥᒃ. 
 
ᐅᖃᖅᑎ, ᐃᓛᓐᓂᒃᑯᑦ, ᓯᓚᐃᕆᑦᑎᓲᑦ ᓂᕈᐊᖅᑕᐅᔪᒪᓪᓗᑎᒃ, ᖃᐅᔨᒪᔭᒃᑯᓪᓕ, ᐅᖃᖅᑎ, ᒐᕙᒪᑐᖃᒃᑯᑦ ᐃᒻᒪᖃ, 
ᖃᐅᔨᒪᒥᔪᑦᑕᐅᖅ ᐱᓕᕆᐊᕆᔭᕆᐊᖃᕋᑦᑎᒍ ᐊᒻᒪᓗ ᑕᒪᓐᓇ ᐱᓕᕆᐊᕆᒐᑦᑎᒍ. 
 
ᓇᓗᓇᐃᖅᓯᒋᐊᖃᑦᑐᑦ ᑮᓇᐅᔭᐃᑦ ᖃᐃᖃᑦᑕᓕᕐᓗᑎᒃ ᓱᒃᑲᓕᓂᖅᓴᒃᑯᑦ ᑕᐃᒪᓐᓇᓴᐃᓐᓇᖅᑕᐅᖅ ᐊᖑᑏᓐᓇᐃᑦ 
ᐊᕐᓇᐃᓪᓗ ᑲᑎᑎᑕᐅᖃᑦᑕᕐᓂᖏᑦ ᓱᒃᑲᓂᖅᓴᒃᑰᖁᔭᐅᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 679-1(6): ᖃᓕᕋᓕᓐᓂᐊᕐᓂᖅ ᐸᓐᓂᖅᑑᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᑲᑎᒪᕕᒻᒥ, ᐅᖃᐅᓯᖃᕋᑖᓚᐅᕋᒪ 
ᐱᑕᖃᕋᔭᓐᓂᕋᑦᑐᒍ 831 ᑕᐅᓴᓐ ᐸᐅᒻᒥᑦ ᖃᓕᕋᓕᓐᓂᒃ ᓂᐅᔭᐅᔪᑦ ᐸᖕᓂᖅᑑᑉ ᐃᖃᓗᓕᕆᕕᖓᓄᑦ. 
 
10 ᑕᐅᓴᓐ ᐸᐅᒥᒃ ᐱᔭᕇᓚᐅᖅᑐᒍᑦ ᐅᓪᓗᒥᒧᑦ ᓴᓗᒻᒪᓴᖅᑕᐅᓯᒪᔪᓂᒃ ᐊᒻᒪᓗ ᐴᖅᑲᑦᑕᐅᓯᒪᔪᓂᒃ. ᐱᓇᓱᐊᕈᓯᐅᑉ 
ᓄᓐᖑᐊᓂ, ᐊᐅᓚᖅᑎᑕᐅᓚᐅᖅᑐᑦ 50 ᑕᐅᓴᓐ ᐸᐅᓐ. ᐅᖃᕈᒪᓪᓗᖓ, ᐅᖃᖅᑏ, ᓂᐅᓯᓚᐅᖅᑎᓪᓗᒋᑦ ᐃᖃᓗᓐᓂᒃ, 
ᕕᕝᕗᐊᓕᒥᑦ ᐃᐳᕈᒧᑦ, ᓲᕐᓗ, ᐊᕐᕌᓂ, 400 ᑕᐅᓴᓐᖑᓚᐅᖅᑐᑦ ᖃᓕᕋᓖᑦ ᓂᐅᕐᕈᑎᐅᓚᐅᖅᑐᑦ 
ᖃᓕᕋᓕᓐᓂᐊᖅᑎᓂᒃ ᐊᒻᒪᓗ 70 ᐸᐅᓐᓂᒃ ᐃᖃᓪᓗᓂᒃ ᐱᓪᓗᑕ. 
 
ᑎᑭᑦᑐᒍ ᐃᐳᕈ, ᑮᓇᐅᔭᓕᐅᖅᓯᒪᓕᖅᑐᑦ 450 ᑕᐅᓴᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᖏᒃ ᐃᖃᓗᓕᕆᕕᒻᒥ 18 
ᑕᐅᓴᓂᒃ ᑮᓇᐅᔭᓕᐅᓚᐅᖅᑐᑦ. 
 
ᒪᒥᐊᓇᖅ, ᐅᑲᖅᑎ. 
 
ᐃᖅᑲᓇᐃᔭᖅᑎᖏᑦ, ᐊᕐᓇᐃᑦ 42 ᐊᒻᒪᓗ 8 ᐊᖑᑎᑦ. ᖁᓕᖅᑲᐃ ᐃᓄᐃᑦ ᐃᖅᑲᓇᐃᔭᖅᑐᑦ ᐊᕐᕌᒍᓖᑦ ᐊᑖᓂ 25. 
ᐊᐅᔭᐃᓐᓇᒃᑯᑦ ᐃᖅᑲᓇᐃᔭᖅᑎᖃᒻᒥᔪᑦᑕᐅᖅ. ᐅᖃᖅᑏ, ᑐᓴᖅᑎᑦᑎᔪᒪᑐᐃᓐᓇᖅᑐᖓ ᒪᓕᒐᓕᐅᖅᑎᓂᒃ 
ᐱᕙᓪᓕᐊᓂᕆᔭᖓᓂᒃ ᐸᖕᓂᖅᑑᒥ ᐃᖃᓗᓕᕆᕕᐊᓂ. 
 
ᓄᖅᑲᐅᑎᒋᓗᒍ, ᐃᕐᖑᑕᕋ ᕼᐊᓘᕈᒪᓪᓗᒍ ᐊᒻᒪᓗ ᐸᓂᒐ ᔨᐊᓇ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 680-1(6): ᐊᕙᑎᒥᒃ ᖃᐅᔨᓴᕐᓃᑦ ᓴᓂᑭᓗᐊᑉ ᐊᕙᓗᐊᓂ 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔪᒪᓪᓗᒍ ᐊᖓᔪᖅᑳᖅ ᑖᒻᓴᓐ ᐅᖃᐅᓯᖃᒻᒪᑦ 
ᐃᓱᒫᓘᑎᒋᔭᒥᓂᑦ. ᐃᕐᖑᑕᕋ ᕼᐋᓗᕈᒪᓪᓗᒍᓗ. 
 
ᐱᕕᖃᕆᐊᖃᕋᑦᑕ, ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᓴᕿᐅᔾᔨᕙᓪᓗᑎ ᐃᓱᒫᓘᑎᒋᔭᕐᑎᖕᓄ ᐊᒻᒪ 
ᐅᖃᐅᓯᖃᓂᐊᑐᐃᓐᓇᕋᒪ ᐃᓕᖓᔪᓂ ᐅᑯᓄᖓ ᖃᐅᔨᓴᖅᓂᖅᓄᑦ ᐃᒪᐃᒻᒪ ᐱᓕᕆᔭᐅᓂᐊᕐᓱᑎ ᐊᒻᒪ ᖃᓄᖅ 
ᖃᐅᔨᓴᖅᓂᕐᓂ ᐱᓕᕆᔭᐅᔪᖅ ᖃᐅᔨᒪᔭᐅᓗᐊᑕᐃᓕᑦᓱᑎ. ᐃᓄᐃᑦ ᑕᐃᑲᓂ ᓱᓕᔪᕆᔭᖃᕐᒪᑕ ᐃᒪᐃᒻᒪᑦ, 
ᐃᒪᐃᒻᒪᓪᓗ ᐃᒪᐃᒋᐊᖃᕐᓱᑎ ᖃᐅᔨᓴᖅᓂᖃᕐᓗᑎᑦᑕᐅᖅ. 
 
ᐃᓄᐃᑦ ᐱᕕᖃᑎᑕᐅᒐᑎ ᐃᓚᐅᑎᑕᐅᒋᐊᓇᑎᓪᓗ ᐅᑯᓄᖓ ᐊᕙᑎᓕᕆᓂᖅᓄᑦ ᖃᐅᔨᓴᖅᓂᕐᓂ ᐊᒻᒪ ᐊᓯᖏᓐᓄᑦ 
ᖃᐅᔨᓴᖅᓂᐅᔪᓂ ᓄᓇᓕᑎᖕᓂ ᑕᒪᓐᓇᓗ ᐊᑑᑎᓴᐅᓯᒪᓂᑰᑦᓱᓂ ᐊᑯᓂᑲᓪᓚᕈᓘᓕᕐᑐ. 
 
ᑕᒪᒃᑯᓄᖓ ᐱᔾᔪᑎᓄᑦ, ᐃᓄᐃᑦ ᐃᓚᐅᒋᐊᑲᓐᓂᕈᒪᑦᓱᑎ ᐊᒻᒪ ᑲᔪᓯᓂᖃᕆᐊᑲᓂᕐᓗᑎ ᑕᒪᒃᑯᖓ 
ᖃᓄᐃᑦᓯᒪᓂᐅᔪᓄᑦ ᐃᒪᐃᒻᒪ ᐱᓕᕆᔭᐅᔪᓂ ᐊᕙᑎᒋᔭᖏᑎᒍᑦ ᖃᐅᔨᓴᖅᓂᓂ ᑲᑐᔾᔨᑲᑎᒌᑦ ᐊᒻᒪ 
ᐅᖃᐅᓯᖃᕐᓯᒪᓪᓗᑎ ᐃᓱᒫᓘᑎᒋᔭᖏᓐᓄᑦ ᐊᒻᒪ ᐃᓱᒫᓘᑎᐅᔪᓪᓗ ᓴᓂᐊᓂ ᓴᓂᑭᓗᐊᖅᐸᓯᖕᒥ. 
 
ᐅᐱᒍᑎᕙᒃᑲ, ᐃᓄᐃᑦ ᐃᒪᐃᒻᒪᑦ ᐊᑑᑎᓯᒪᔪᐃᑦ ᑕᒪᒃᑯᐊ ᐃᓄᐃᑦ ᖃᐅᔨᓴᖅᓂᕆᔭᖏᓐᓄᑦ. ᐊᒻᒪᑦᑕᐅᖅ, ᐃᓄᐃᓪᓗ 
ᐊᒻᒪ ᐊᕙᑎᓕᕆᓂᖅᓄᑦ ᖃᐅᔨᓴᖅᓂᕐᓄᑦ ᑲᑐᔾᔨᖃᑎᒌᑦ ᐃᓚᒋᓕᐅᔾᔨᓯᒪᓪᓗᑎ ᐃᓄᐃᑦ ᐃᓱᒫᓘᑎᒋᔭᖏᓐᓄᑦ 
ᖃᐅᔨᓴᖅᓂᕆᔭᖏᓐᓄᑦ. 
 
ᐊᖅᕌᒍᕋᓴᐅᓕᕐᑐᑦ ᐊᓂᒍᖅᓯᒪᓕᕐᑐ, ᐅᖃᐅᔾᔭᐅᓯᒪᓪᓗᑕ ᐃᒪᐃᒻᒪ ᓂᖅᔪᑏᑦ ᓄᖑᑉᐸᓪᓕᐊᔪᐃᑦ ᖃᑦᓯᐅᓂᖏᓄᑦ 
ᐊᒻᒪ ᐃᒪᐃᓕᓇᔭᕐᒥᒪᑕ ᓄᖃᖅᑎᒋᐊᖃᓂᑎᖕᓂ ᓇᓪᓕᐊᓄᑦ ᐆᒪᔪᐃᑦ ᐊᔾᔨᒌᖏᓐᓂᖏᑦ, ᑭᓯᒥ, ᐃᓄᐃᑦ 
ᓱᓕᔪᖅᓴᕐᓯᒪᓇᑎ ᑕᒪᑐᒧᖓ. ᐃᒪᐃᓕᕙᔪᑦᓱᑎ, ᐃᒪᐃᑦᑐ, ᒪᓕᑦᑐᒋ ᐃᓄᐃᑦ ᓱᓕᔪᕆᔭᖏᑦ, ᓂᖅᔪᑏᑦ ᐃᒪᐃᒻᒪᑕ, 
ᐃᒻᒪᖃ ᑲᔪᓯᖏᓐᓇᖃᑕ ᐊᖑᓇᓱᓐᓂᒧᑦ ᑕᒪᒃᑯᓄᖓ ᖃᓄᑭᐊᖅ ᖃᓄᐃᒋᐊᕐᓗᑎ ᖃᑦᓯᐅᓂᕆᔭᖏᓄᑦ, 
ᓄᖑᐸᓪᓕᐊᔾᔮᖏᑦᑐᐃᑦ. 
 
ᓇᓪᓕᐊᓂ ᐃᓄᐃᑦ ᓄᓇᓕᒋᔭᖏᓐᓂ, ᐱᑕᖃᓂᐊᓕᕋᐃᑉᐸ ᖃᐅᔨᓴᖅᓂᖅᓄᑦ, ᐅᐊᓐᓇᖅᐸᓯᖓ ᓯᓚᖅᔪᐊᑉ 
ᖃᐅᔨᓴᖅᑎᒻᒪᕆᖏᑦ ᐊᒻᒪ ᐃᓄᐃᑦ ᑕᒫᓂᒥᐅᑕᐃᑦ ᓄᓇᓕᐅᔪᓂ ᐱᓕᕆᓯᒪᓪᓗᑎ ᑕᐃᒪᐃᒧᑦ ᖃᐅᔨᓴᖅᓂᕐᓗ 
ᐱᓕᕆᔭᐅᓗᓂ ᐱᓕᕆᔭᐅᓗᓂ ᐱᑦᑕᓯᐊᖅᓗᑎ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 681–1(6): ᐅᖃᕆᐊᑲᓂᖅᓂ ᐆᒧᖓ ᔫᒥ ᐃᓕᓐᓂᐊᖅᕕ 
 
ᐊᖓᔪᖅᑳ ᐃᐊ ᐲ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᖃᕆᐊᑲᓐᓂᕈᒪᑦᓱᖓ ᑕᕝᕙᓂ ᑲᑎᒪᕕᖕᒥ ᐃᓚᖏᑦ 
ᐱᑦᑕᓯᐊᕐᓱᑎ ᐱᓕᕆᓂᖏᓄᑦ ᐃᒪᐃᒻᒪᓪᓗ ᐅᖃᐅᓯᖃᕕᐅᓯᒪᓪᓗᑎ ᓄᑖᖅ ᔫᒥ ᐃᓕᓐᓂᐊᖅᕕᖕᒧᑦ. 
 
ᐅᖃᖅᑏ, ᐃᕕᖃᕈᒪᑦᓱᖓ ᖁᔭᓐᓇᒦᕐᓗᒋ ᐱᓕᕆᕕᐋ ᓴᓇᔪᓕᕆᔨᑯ ᐊᒻᒪ ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ 
ᐅᑯᓄᖓ ᐱᑦᑕᓯᐊᖅᓱᑎ ᐱᓕᕆᓂᖏᓄᑦ ᑲᔪᓯᑎᑕᐅᒋᐊᕐᓂᖓᓄᑦ ᔫᒥ ᐃᓕᓐᓂᐊᖅᕕ, ᐃᒪᐃᑑᑦᓱᓂ ᓄᑖᖅ ᔫᒥ 
ᐃᓕᓐᓂᐊᖅᕕ. 

ᐅᖃᖅᑏ, ᑲᑎᒪᔨ ᒪᓕᒐᓕᐅᖅᕕᖕᒧᑦ ᐆᒧᖓ ᔫᒥ ᐃᓕᓐᓂᐊᖅᕕ, ᐱᓕᕆᖃᑎᒋᓯᒪᓕᕋᒃᑯ ᒥᓂᔅᑕ ᑖᒻᓴᓐ, ᐊᒻᒪᑦᑕᐅᖅ 
ᒥᓂᔅᑕ ᑲᑦᑐ ᐱᕙᓪᓕᐊᑎᒐᓱᐊᕐᓱᒍ ᓄᑖᖅ ᔫᒥ ᐃᓕᓐᓂᐊᖅᕕ ᓴᓇᔭᐅᓂᐊᕐᓗᓂ ᐃᓱᓕᕕᑦᓴᕆᔭᖓᓄᑦ ᐊᒻᒪ 
ᑮᓇᐅᔭᑎᒍᑦ. 
 
ᐅᖃᖅᑎ, ᐃᖃᓗᒥᐅᑕᐃᑦ ᑕᑯᕙᑦᓱᑎ ᓴᓇᔭᐅᔪᑎᖏᑦᑕ ᓱᓇᒃᑯᖏᓐᓂ, ᓴᕕᕋᔭᐃᑦ ᐊᒻᒪ ᐅᓯᑲᑦᑕᐅᑎᐊᓗᐄᑦ 
ᓴᓂᐊᓃᔭᕋᑦᓱᑎ. ᓄᑖᖅ ᐃᓕᓐᓂᐊᖅᕕ ᐱᑕᖃᓛᕐᓱᑎ ᐊᖏᓂᕐᓴᒥ ᐱᖑᐊᖅᕕᖃᕐᓗᓂ, ᐃᓕᖁᓯᑐᖃᕐᓄᑦ 
ᐃᓕᓐᓂᐊᖅᕕᖃᕐᓗᓂ, ᐊᒻᒪᑦᑕᐅᖅ ᐃᓗᕈᓯᑲᓐᓂᖃᕐᓗᓂ, ᐊᒻᒪ ᐅᖃᖅᑏ, ᓈᒻᒪᓈᖅᓯᒪᔪᖅ ᐊᒻᒪ ᑮᓇᐅᔭᑎᒍᓪᓗ. 
  
ᐅᖃᖅᑏ, ᐅᐸᒍᑎᒐᒪ ᓴᓂᒋᔭᖓᓄᑦ ᐅᓪᓛᕆᔭᖓᓂ ᐃᑯᐊᓪᓚᑦᑎᓪᓗᒍ ᒥᑦᓴᐅᓯᓗᒍ 5:30ᐸᓯᖕᒥ ᐅᓪᓛᒃᑯᑦ, 
ᑲᖔᖅᓇᕖᖓᔪᔪ. ᐅᖃᖅᑏ, ᐊᒥᓱᐃᑦ ᐃᓚᒌᑦ ᐱᓗᐊᖅᑐᒥ ᓱᕈᓰᑦ ᐊᖅᑐᕐᑕᐅᓂᖃᔪᔪ ᐃᑯᐊᓪᓚᑦᑎᓪᓗᒍ. 
 
ᐅᖃᖅᑏ, ᐊᖓᔪᖄᕗᑦ, ᑕᐃᕕᑦ ᓯᖁᐊᖅ ᐊᒻᒪ ᐱᓕᕆᔨᖏᑦ, ᓄᑦᑎᑎᓯᒪᔪᐃᑦ ᔫᒥ ᐃᓕᓐᓂᐊᖅᕕ ᖁᓪᓕᖅ 
ᓇᑎᖓᓄᑦ ᓇᑲᓱ ᐃᓕᓐᓂᐊᖅᕕᖕᒧ ᐊᒻᒪ ᐱᕕᖃᕈᒪᑦᓱᖓᓗ, ᐅᖃᖅᑏ, ᖁᔭᓐᓇᒦᖅᓱᒋ ᓇᑲᓱᒥ ᐱᓕᕆᔨᖏᑦ, 
ᐊᒻᒪᑦᑕᐅᖅ ᐃᓕᓐᓂᐊᖅᑏᑦ, ᑐᖓᓱᑦᑎᑦᓯᓂᖏᓄᑦ ᐃᑲᔪᖅᓱᓂᖏᓄᑦ ᔫᒥ ᐃᓕᓐᓂᐊᖅᕕ ᐱᓕᕆᔨᓂ ᐊᒻᒪ 
ᐃᓕᓐᓂᐊᖅᑎᓂ. 
 
ᐅᖃᖅᑏ, ᐊᒡᒋᐸᓪᓕᐊᔪᓂ ᐅᓪᓗᓂ, ᑐᓴᕈᒥᓇᑦᓯᐊᖅᑐ ᑐᓴᕋᑦᓴ ᐅᑯᓄᖓ ᐱᕈᐃᓇᓱᐊᕐᑐᓄᑦ ᑮᓇᐅᔭᓂ ᔫᒥ 
ᐃᓕᓐᓂᐊᖅᕕᖕᒧᑦ ᓈᒻᒪᓂᐊᕐᑐᑦᓴᐅᕗᑦ ᖃᐅᔨᒪᑦᓱᖓᓗ ᑕᒪᖅᒥ ᐃᖃᓗᒥᐅᑕᐃᑦ ᑕᐃᑲᓃᓐᓂᐊᕐᓂᖏᓐᓄᑦ, 
ᓱᓕᒃᑲᓐᓂᖅ, ᐃᑲᔪᖅᓱᓪᓗᒋ ᓱᕈᓰᑦ. 
 
ᐅᖃᖅᑏ, ᒪᒥᐊᓇᖅ, ᐅᖃᖅᑏ, ᑐᐊᕕᖅᓗᖓ, ᐃᓚᒋᐊᓯᒍᒪᑦᓱᖓ ᐃᒪᐃᒻᒪ ᓴᓇᔭᐅᕕᒋᓂᐊᕐᑕᖓ ᐊᑦᑕᓇᖅᓱᓂ 
ᓱᕈᓯᖅᓄᑦ. 
 
ᐱᑕᖃᕐᓱᓂ ᖃᐅᔨᒪᒋᐊᖅᑎᓂ ᑕᐹᓂ ᐊᒻᒪ ᐅᖃᖅᑎ, ᐃᓗᐊᓂ ᐱᓇᓱᐊᕈᓯᕋᓴᓂ ᐱᓇᓱᐊᕈᓯᐅᓗᐊᕐᑐᕐᑕᐅᖅ 
ᓇᑉᐸᖓᓗ, ᓇᔪᖅᕋᑦᓴᖓ ᓴᐃᒍᖅᑕᐅᑦᓱᓂ ᐃᒪᐃᒻᒪ ᓱᕈᓰᑦ ᐱᖑᐊᓗᐊᖃᑕᓂᐊᖏᒻᒪᑕ ᑕᐹᓂᖅᐸᓯ ᐊᒻᒪ 
ᐱᓕᑦᓯᓗᑎ ᐊᕙᑎᒋᔭᖓᓄᑦ ᓴᓂᓪᓕᕆᔭᖏᓐᓄᑦ. 
 
ᐅᖃᖅᑎ, ᐊᐱᕆᕙᒋᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᑎᓐᓂ, ᐱᖃᑕᐅᔪᒪᓪᓗᖓ ᐅᐱᒋᓗᒋᑦ ᔫᒥ 
ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓕᓐᓂᐊᕐᑎᐅᔪᑦ ᐊᒻᒪᓗ ᐊᑕᖏᖅᑐᒋᑦ ᐃᖃᓗᓐᓂ ᓄᓇᖃᕐᑐᑦ 
ᐃᑲᔪᕐᓂᖏᓐᓄᑦ ᔫᒥ ᐃᓕᓐᓂᐊᕕᒻᒥ ᑕᖅᑭᒐᓚᐅᓕᖅᑐᓂᑦ ᐱᒡᒐᓇᕐᓂᕆᓚᐅᖅᑕᑎᓐᓂ ᑖᓐᓇ ᐃᑭᓚᐅᖅᑎᓪᓗᒍ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 4, ᑭᐅᔾᔪᑎᐅᔪᑦ ᐅᖃᐅᓯᒃᑯᑦ ᐊᐱᖅᑯᓰᑦ. 
ᑲᑎᒪᔾᔪᑎᔅᓴᖅ 5, ᐃᓕᓴᖅᓯᓂᑦ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᑎᓐᓄᑦ. ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᐃᓕᓴᖅᓯᒋᐊᔅᓴᖅ, ᐅᕙᓃᓐᖏᒃᑲᓗᐊᖅᑎᓪᓗᒋ, 
ᐱᔨᑦᑎᕋᖅᑎᐅᔪᑦ ᐅᖅᓱᖅᑑᒥᐅᑕᐅᔫᒃ. ᓵᓕ ᐅᖓᕼᐊᐃᓐᓇᖅ ᐊᓂᑯᓗᒋᔭᖓ ᐊᒻᒪᓗ ᐅᓪᓗᒥ ᓇᓪᓕᐅᑎᔪᖅ 8-
ᕈᖅᑐᓂ ᐊᒻᒪᓗ ᐅᓪᓗᖃᑦᑎᐊᖁᕙᕋ ᑕᕝᕙᖔᖅᑐᓂ ᓇᔭᑯᓗᐊᓂ ᓯᐊᕋᓐ-ᒥᑦ. ᐅᓪᓗᒥ ᓇᓪᓕᐅᑎᑦᑎᐊᖁᔭᐅᕗᑎᑦ 
ᐊᒻᒪᓗᑦᑕᐅᖅ ᐅᓪᓗᖃᑦᑎᐊᕐᓗᑎᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᑎᓐᓄᑦ. ᐃᓕᓴᖅᓯᔪᒪᒋᕗᖓ 
ᐳᓛᕆᐊᖅᓯᒪᔫᓐᓂ ᓂᐅᕙᓪᓛᒥᑦ ᐃᓚᖏᓐᓂ ᐳᓛᕆᐊᖅᓯᒪᔫᒃ. ᒥᔅ ᑲᓚᒃ ᑕᕝᕙᓐᖓᑦ ᕕᒃᑐᐊᕆᐊ, ᓂᐅᕙᓪᓛᒥᑦ 
ᐊᒻᒪᓗ ᕕᐅᓪᓴᓐ ᕇᑦ ᑕᕝᕙᓐᖓᑦ ᕕᓐᑐᑕᓐ, ᓂᐅᕙᓪᓛᑦ. ᑐᓐᖓᓱᒋᔅᓯ ᒪᓕᒐᓕᐅᖅᕕᑎᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᑎᓐᓄ. ᑲᑎᒪᔾᔪᑎᔅᓴᖅ 6, ᐅᖃᐅᓯᒃᑯᑦ ᐊᐱᖅᑯᓰᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 656-1(6): ᐊᑭᑦᑐᕋᐅᑎᐅᓚᐅᖅᑐᓂ ᐋᔩᖃᑎᒌᒐᓱᐊᕐᓂᕈᖅᑐᓂ ᑳᓐᑐᕌᖑᔪᖅ - ᑭᕙᓪᓕᕐᒥᑦ 
ᐋᓐᓂᐊᕕᔅᓴᖅ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᓯᕆᓂᐊᖅᑕᕋᓕ ᓯᕗᓕᐅᖅᑎᒧᑦ. ᐅᖃᖅᑎ, ᖃᐅᔨᒪᕗᑎᑦ 
ᐊᐱᖅᑯᓯᑕᖃᓚᐅᕐᖓᑦ ᐋᓐᓂᐊᕕᔅᓴᒧᑦ ᑭᕙᓪᓕᕐᒥ ᑳᓐᑐᕌᖑᔪᒥᑦ ᒫᓐᓇᕈᓘᖃᑦᑕᓚᐅᖅᑐᖅ. 
 
ᐅᖃᖅᑎ, ᑭᐅᔾᔪᑎᐅᓚᐅᖅᑐᒥᑦ ᑎᑎᖅᑲᓐᓄᑦ ᐅᓪᓗᖃᕐᑐᒥᑦ ᔫᓐ 13 ᐱᖃᓯᐅᔾᔭᐅᓯᒪᖃᑕᐅᓚᐅᖅᑐ ᓴᖅᑭᑕᐅᔪᓂᑦ 
ᑎᑎᖅᑲᐅᔪᓂᑦ ᐱᓚᐅᖅᑕᓐᓂ ᔫᓐ 30-ᖑᑎᓪᓗᒍ, ᐊᖓᔪᖅᑳ ᑲᑐᒃ ᐅᖃᓚᐅᖅᓯᒪᕗᖅ ᒐᕙᒪᒃᑯᑦ ᐊᒻᒪᓗ 
ᓴᓇᔪᓕᕆᔨᒃᑯᑦ ᐅᖃᐅᔾᔭᐅᓯᒪᓂᕋᖅᑐᑎᑦ ᐋᔩᖃᑎᖃᕐᓗᑎᑦ ᑖᔅᓱᒥᖓ ᓵᓚᖃᓚᐅᖅᑐᒥᑦ ᐊᑭᑦᑐᕋᐅᒻᒥᑦ, 
ᑲᒻᐸᓂᐅᔪᖅ, ᑖᓐᓇ ᑳᓐᑐᕌᖃᓕᖅᑐᒥᑦ ᒫᓐᓇᐅᔪᖅ. 
 
ᐊᐱᕆᔪᒪᕙᕋᓕ ᓯᕗᓕᐅᖅᑎ, ᑕᒪᓐᓇ ᐱᔾᔪᑎᒋᓪᓗᒍ, ᓱᒻᒪᑦ ᐊᑭᑦᑐᕋᐅᑎᐅᓚᐅᖅᑎᓪᓗᒍ ᑭᒃᑯᑐᐃᓐᓇᕐᓄᑦ 
ᐋᔩᒍᑕᐅᓕᕐᓂᕆᕙ ᑳᓐᑐᕌᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖃᑦᑕᖅᓯᒪᕗᖓ, ᐱᔪᓐᓇᕐᓂᓕᒫᑦᑎᓐᓄᑦ ᐃᑲᔪᖅᑐᕈᒪᓪᓗᑕ 
ᓄᓇᕗᒻᒥ ᑲᒻᐸᓂᐅᔪᓂᑦ, ᓄᓇᓕᓐᓃᑦᑐᓂᑦ ᐊᒻᒪᓗ ᑕᐃᒪᐃᓚᐅᖅᑯᒍᑦ. 
 
ᐃᖅᑲᓇᐃᔭᕐᕕᖃᕆᐊᖃᓚᐅᕆᕗᒍᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ ᑎᑎᕋᖅᓯᒪᔪᓂᑦ, ᒪᓕᒐᓕᐅᖅᑎᐅᔪᖅ 
ᐅᖃᖅᑎᐊᕈᓐᓇᕋᑖᕐᖓᑦ. ᑮᓇᐅᔭᖃᕋᑦᑕ ᐊᓐᖑᒋᐊᖃᕐᑐᑕ ᐊᒻᒪᓗ ᐱᓇᓱᐊᕆᐊᖃᕋᑦᑕ ᐊᑭᑭᓪᓕᒋᐊᕋᓱᓪᓗᒋᑦ 
ᐊᑭᖏᓐᓂ ᐱᔪᓐᓇᕋᐃᒍᑦᑕ ᐊᒻᒪᓗ ᑕᐃᒪᐃᓚᐅᖅᑯᒍᑦ ᑕᒪᔅᓱᒧᖓ. 
 
ᑕᒪᒃᑯᐊ ᐊᑮᑦ ᑕᑯᓚᐅᖅᑐᒋᑦ, ᐊᑐᓐᖏᓂᖅᓴᐅᓂᐊᖅᑐᒋᓕᓚᐅᖅᑯᒍᑦ ᐊᒻᒪᓗ ᑕᐃᒫᔅᓴᐃᓐᓇᖅ, ᑮᓇᐅᔭᑦ 
ᐊᑐᖅᑕᐅᓗᑎᑦ ᓄᓇᕗᒻᒥ ᐃᓄᓐᓄᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᕆᔪᒪᕙᕋ ᓯᕗᓕᐅᖅᑎ ᑕᐃᒪᐃᒐᓱᓚᐅᕐᒪᖔᑕ ᒐᕙᒪᒃᑯᑦ ᐄᖑᔮᖅᑯ 
ᑐᓵᓪᓗᒍ, ᑳᓐᑐᕌᒥᑦ ᐊᑎᓕᐅᖃᑎᖃᕐᓗᑎᑦ ᓄᓇᕗᒻᒥᐅᓂ, ᓱᒻᒪᓪᓕ ᐅᐊᑦᑎᐊᕈ, ᑕᐃᒪᐃᖏᓐᓇᖅᑯ, 
ᐋᔩᖃᑎᖃᓚᐅᖅᑐᑎᑦ ᑳᓐᑐᕌᖃᑦᑕᖅᑲᑦ ᑲᒻᐸᓂᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᓯᒪᒐᒪ, ᐊᑭᖏᓐᓂ ᕿᒥᕐᕈᓚᐅᖅᑐᑕ ᐊᒻᒪᓗ ᐱᐅᓂᖅᓴᒥᑦ ᐱᔪᓐᓇᖅᑐᒋᓚᐅᕋᑦᑕ. 
ᐊᑭᑭᓪᓕᒋᐊᕋᓱᓪᓗᒋᑦ ᐊᒻᒪᓗ ᑕᐃᒫᔅᓴᐃᓐᓇᖅ ᑐᓂᓯᓗᑕ ᐊᖏᔫᔪᒥᑦ ᑳᓐᑐᕌᖑᔪᒥᑦ ᓄᓇᕗᒻᒥᐅᑕᒧᑦ ᑲᒻᐸᓂᐅᔪᒥᑦ, 
ᓄᓇᓕᒻᒥᐅᑕᐅᔪᖅ, ᐃᑲᔫᑎᖃᕐᓗᑎᑦ ᑖᒃᓰᔭᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳᑉ ᐅᖃᐅᓯᖏᑦ ᐊᖏᖃᑎᒋᓐᖏᓚᒃᑲ, ᑭᓯᐊᓂᓕ ᖃᐅᔨᒍᒪᕗᖓ 
ᑕᐃᒪᐃᒐᓱᓚᐅᕐᒪᖔᑕ ᒐᕙᒪᒃᑯᑦ, ᓱᒻᒪᑦ ᓴᖅᑮᓚᐅᕐᒪᖔᑕ ᐊᑭᑦᑐᕋᐅᑎᐅᔪᒥᑦ ᐃᓄᓐᓄᑦ ᓯᕗᓪᓕᖅᐹᒥ, ᐊᒻᒪᓗ ᓱᒻᒪ 
ᐋᔩᖃᑎᖃᑦᑕᐅᑎᒋᓐᓂᓐᖏᓚᑦ ᑳᓐᑐᕌᖑᔪᒥᑦ ᑕᐃᒪ ᐊᑐᕐᓂᐊᓂᖅᑲᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᑦᔪᑎᒋᓇᓱᐊᖅᑕᕗᓪᓕ ᐊᑭᑦᑐᕋᐅᑎᓂᒃᑰᖅᑐᑕ ᐊᒻᒪᓗ 
ᑕᐃᒪᓐᓇ ᐊᑐᓚᐅᖅᑐᑕ ᑭᓯᐊᓂᓕ ᑕᑯᓐᓇᖅᑐᑕ ᐃᓘᓇᖓᒍᑦ ᑮᓇᐅᔭᖅᑐᕐᓂᖓᓂᒃ ᐱᓕᕆᐊᖑᑲᐃᓐᓇᖅᑐᖅ 
ᐊᒻᒪᓗ ᐊᑭᖓᑕ ᐊᑦᔨᒌᖏᓐᓂᖓ ᑖᒃᑯᓄᖓ ᖃᓪᓗᓈᓃᑦᑐᓄᑦ ᑲᑉᐹᓂᐅᔪᑦ ᐊᒻᒪᓗ ᓄᓇᕗᒻᒦᑦᑐᖅ ᑲᑉᐸᓂᐊᒧᖅ, 
ᐃᓱᒪᖃᑦᑐᑕ ᐊᑲᐅᓈᖅᓯᒪᓂᖅᓴᐅᔪᖅ ᑖᒃᓰᔭᖅᐸᑦᑐᓄᑦ ᐊᒻᒪᓗ ᐊᑲᐅᓈᖅᓯᒪᓂᖅᓴᐅᔪᖅ ᑮᓇᐅᔭᐃᔭᖅᐸᑦᑐᓄᑦ 
ᓄᓇᕗᒻᒥ, ᐱᐅᓂᖅᓴᐅᒐᔭᕐᒪᑦ ᐊᑐᖅᑕᐅᓗᑎᒃ ᐱᖁᑎᓂᒃ ᐋᔩᖃᑎᒌᒐᓱᐊᖅᑎᓪᓗᒋᑦ ᓄᓇᕗᒻᒥ ᑲᑉᐸᓂᐅᔪᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑎ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᐊᐱᖅᓱᓚᐅᖅᑕᕋ ᓯᕗᓕᖅᑎ ᐱᓇᓱᐊᕈᓯᐅᓚᐅᖅᑐᒥᒃ ᐊᒻᒪᓗ 
ᐅᓇ ᕿᓂᕐᓂᐊᕐᒥᔭᕋ ᐅᐊᑦᑎᐊᕈᑲᓐᓂᖅ ᓇᓗᓇᐃᖅᑕᐅᖁᓗᒍ. 
 
ᐅᖃᓚᐅᕐᒪᑦ ᐱᕙᓪᓕᐊᔪᓕᕆᔨᓄᑦ $17 ᒥᓕᐊᓐᖑᓚᐅᕐᒪᑦ ᑳᑦᑐᕌᒃ ᐊᒻᒪᓗ ᓱᓕᒃᑲᓂᖅ $13 ᒥᓕᐊᓐ ᑳᑦᑐᕌᒃ, 
ᑭᓯᐊᓂᓕ, ᐅᖃᖅᑎ, ᑖᒃᑯᑎᒎᓇ ᒐᕙᒪᒃᑯᑦ ᑳᑦᑐᕌᓐᓄᑦ ᒪᓕᒐᖏᓐᓂ, ᑎᑎᕋᖅᓯᒪᔪᖅ 5 (2) ᒪᓕᒐᕐᓂ ᑎᓕᓯᓯᒪᔪᖅ 
ᐊᐅᓚᑦᑎᔩᑦ ᑲᑎᒪᔨᖏᓐᓄᒃ ᑎᑎᕋᓪᓗᑎᒃ ᐱᑦᔪᑎᒋᔭᒥᓂᑦ ᑐᓂᓯᓐᖏᓂᕐᒥᓂᑦ ᑳᑦᑐᕌᒥᒃ ᐊᑦᑎᓂᖅᓴᒥᒃ 
ᐊᑭᑦᑐᕋᐅᑎᖃᑕᐅᔪᒥᒃ. 
 
ᑕᐃᒪ ᓯᕗᓕᖅᑎ, ᓴᖅᑭᖅᓯᒍᓐᓇᖅᑲ ᐊᑲᐅᓂᖅᓴᖁᓪᓗᒍ ᒪᑐᐃᖓᔪᒥᒃ ᐊᒻᒪᓗ ᓇᓗᓇᖏᑎᐊᖅᑐᒥᒃ, 
ᑎᑎᕋᖅᓯᒪᔪᒥᒃ ᐃᓱᒪᓕᐅᕈᑎᒥᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐋᒡᒐ. ᓇᓗᓇᐃᖅᓯᓯᒪᔪᖓ ᐱᑦᔪᑎᒋᔭᓐᓂᒃ 
ᓇᓗᓇᖏᑎᐊᖅᑐᒃᑯᑦ. ᐃᑲᔪᖅᑐᖅᑕᕗᑦ ᓄᓇᕗᒻᒥ ᑲᑉᐸᓂᐅᔪᑦ ᐊᒻᒪᓗ ᐃᑲᔪᖅᑐᕋᓱᐊᖃᑦᑕᖅᑐᒋᓪᓗ. ᑕᒪᓐᓇ 
ᐃᖅᑲᓇᐃᔮᕆᒐᑦᑎᒍ ᐊᒻᒪᓗ ᓵᑦᑕᔅᓴᐅᒐᑦᑕ ᑕᒪᑐᒧᖓ. 
 
ᒪᓕᒐᓕᐅᖅᑎ ᐱᔭᕐᓂᖏᓐᓇᓱᐊᕐᒪᑦ ᓄᖅᑲᖓᑎᑦᑎᒐᓱᐊᖅᑐᓂ ᐅᕙᑦᑎᓐᓂᒃ ᑖᒃᓱᒧᖓ ᐱᓗᐊᖅᑐᒥᒃ 
ᐃᓱᒪᓕᐅᕈᑎᒥᓂᕐᒥᒃ ᐊᒻᒪᓗ ᓇᓗᓇᐃᖃᑦᑕᖅᑕᕗᑦ ᖃᐅᑕᒫᑦᑎᐊᑲᓴᒃ. ᐊᒻᒪᓗ ᓇᓗᓕᖅᑐᖓ ᓱᒃᑲᓐᓂᕆᐊᔅᓴᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᓂᐱᖃᓗᐊᓕᕋᑦᓯ. ᐅᖃᐅᓯᒃᑯᑦ ᐊᐱᖅᑯᑎ. ᐊᓇᕈᐊᖅ. 

ᐊᐱᖅᑯᑦ 657-1(6): ᖃᖓᑕᓲᓂᑦ ᓂᕈᐊᕈᓐᓇᕐᓂᖅ ᐋᓐᓂᐊᕕᓕᐊᕈᔾᔭᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᐃᖏᑦᑐᖅ ᐅᖃᓕᒪᐅᑎᓗᓂ ᐊᒻᒪᓗ ᐊᐃᕙᓗᓂ ᐊᒻᒪᓗ 
ᐊᓕᐊᓇᐃᒋᓪᓗᒍ ᐊᐃᕙᔪᖃᑦᑎᓪᓗᒍ. 
 
ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑕᒪᑐᒧᖓ 
ᑭᕙᓪᓕᕐᒥᐅᑕᐃᑦ ᐋᓐᓂᐊᕙᑦᑐᐃᑦ ᐊᐅᓚᕆᐊᖃᖃᑦᑕᖅᑐᑦ ᐋᓐᓂᐊᕕᒻᒧᑦ. ᐃᓱᒪᔅᓱᕐᒪᑕ ᐋᓐᓂᐊᔪᑦ 
ᓇᓕᐊᒃᑰᕈᒪᒻᒪᖔᑕ ᖃᖓᑕᓲᒃᑯᑦ, ᑐᐊᕕᓐᓇᑐᒃᑰᖏᒃᑯᑎᒃ ᑭᓯᐊᓂ ᐊᐅᓚᖅᕕᒋᔭᖓᑎᒍᑦ ᐊᐅᓚᖃᑦᑕᖅᑐᒃᑯᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. ᒪᓕᒐᓕᐅᖅᑎ ᐊᒥᓱᓄᑦ 
ᐊᐃᕙᔪᓃᖃᑦᑕᖅᓯᒪᕗᖅ ᑲᓇᑕᐅᑉ ᑲᑎᒪᔨᕐᔪᐊᖏᑕ ᑲᑎᒪᕕᐊᓂ ᐊᕐᕌᒍᓂ ᐊᒥᓱᓄᑦ ᐊᒻᒪᓗ ᑕᕝᕙᓂ 
ᒪᓕᒐᓕᐅᖅᕕᒻᒥ. ᐊᓕᐊᓇᐃᒋᖃᑦᑕᖅᑕᕋ ᐊᐅᕙᓂᐅᔪᑦ ᐊᒻᒪᓗ ᐊᓕᐊᓇᐃᒋᕋᑖᖅᑐᒍ ᑭᖑᓪᓕᖅᐹᖅ. 
ᐊᐃᕙᓂᖅᓴᐅᖃᑦᑕᕆᐊᖃᕋᑦᑕ ᑕᐃᒪᓐᓇ. 
 
ᑕᐃᒪ, ᒪᓂᑐᐃᓐᓇᖅᑐᖓ ᐊᐃᕙᖃᑕᐅᒍᒪᓐᓂᕈᒪ ᒫᓐᓇ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ,ᐋᒡᒐ, ᐅᐸᓗᖓᐃᖅᓯᒪᖏᑦᑐᖓ ᐊᐃᕙᖃᑎᒋᒋᐊᖓᓂᒃ ᒪᓕᒐᓕᐅᖅᑎ 
ᐊᐱᖅᑯᑎᐅᔪᒧᑦ. ᒪᓕᒐᓕᐅᖅᑎ ᓱᓕᔪᖅ. ᑐᐊᕕᓐᓇᖅᑑᑉᐸᑦ, ᑕᐃᒪ ᑳᑦᑐᕌᖃᕇᖅᑐᒍᑦ. 
 
ᐊᐅᓚᖅᕕᒋᓂᐊᖅᑕᖏᒍᓪᓕ ᐊᐅᓚᖃᑦᑕᖅᑐᑦ ᐊᒻᒪᓗ ᑎᑎᖅᑲᐅᓯᐊᓚᐅᕐᒥᔪᖓ ᒪᓕᒐᓕᐅᖅᑎᒥᒃ ᓴᓪᓖᑦ. 
ᑲᑎᒪᖃᑎᒋᓚᐅᖅᑐᒍᓗ ᕘᕐᔅᑎᐅᑯᓃᖔᖅᓯᒪᔪᒥᒃ. ᖃᐅᔨᒪᔪᖓ ᐊᓯᖏᑦ ᒪᓕᒐᓕᐅᖅᑏᑦ ᑲᑎᒪᖃᑎᖃᖅᓯᒪᔪᑦ. 
 
ᐱᓗᐊᖅᑐᒥᓪᓕ ᐅᖃᖃᑎᖃᓚᐅᖅᑐᖓ ᓱᐱᔪᒃᑯᑦ ᖃᖓᑕᖃᑦᑕᖅᑐᓄᑦ ᐅᐊᓇᐸᐃᒥ ᐊᒻᒪᓗ ᐅᖃᖅᑎ, 
ᐃᑲᔪᕐᓂᖃᒻᒪᑦ ᐊᐅᓚᔪᓐᓇᐅᑎᖃᑦᑎᓪᓗᒋᑦ ᐊᑐᕈᓐᓇᖅᑕᖏᓐᓂᒃ ᐋᓐᓂᐊᔪᑦ ᐱᐅᓂᖅᓴᐅᓂᐊᕐᒪᑦ 
ᐱᔨᑦᑎᖅᑕᐅᓂᐊᕐᒪᑕ ᓱᐱᔪᒃᑯᑦ ᖃᖓᑕᖃᑦᑕᕐᓗᑎᒃ ᐅᐸᖃᑦᑕᖅᑕᖏᑎᒍᑦ, ᑕᐃᒪᐃᓂᐊᖅᐳᑦ ᐅᖃᖅᑎ. 
 
ᑐᑭᖃᖏᒻᒪᑦ ᒪᓕᒐᓕᐅᖅᑎ ᓴᓪᓕᓂᑦ ᐅᖃᖅᑲᐅᒻᒪᑦ ᐃᓄᓐᓂᒃ ᐅᓯᖃᑦᑕᓂᐊᖅᑲᑕ ᒥᑭᓂᖅᓴᒃᑯᑦ ᖃᖓᑕᓲᒃᑯᑦ, 
ᓄᖅᑲᖃᑦᑕᑎᓪᓗᒋᑦ ᐱᖓᓱᓂ ᐅᕝᕙᓘᓐᓃᑦ ᑎᓴᒪᓂ ᐊᑦᔨᒌᖏᑦᑐᓂᒃ ᓄᓇᓂ, ᑕᐃᒪ ᓯᓂᑦᑕᕆᐊᖃᓪᓗᓂ 
ᓄᓇᓕᓐᓂ ᐊᖏᕐᕋᕈᓐᓇᖅᑲᐅᒐᓗᐊᕐᓗᑎᒃ ᓱᐱᔪᒃᑰᓐᓂᕈᑎᒃ. 
 
ᑕᐃᒫᒃ, ᐅᖃᖅᑎ, ᓯᕗᒧᐊᒋᐊᓐᓂᐊᖅᑯᒍᑦ ᓱᑲᑦᑐᑎᒍᑦ ᐊᑐᖅᑕᐅᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ, ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑕᒪᑐᒧᖓᐅᓗᐊᖏᑦᑐᖅ ᓱᐴᔫᓄᑦ ᖃᖓᑕᖃᑦᑕᕐᓂᖅ ᑭᓯᐊᓂᓕ 
ᑲᒪᒋᔭᐅᓂᖏᑦ ᐋᓐᓂᐊᔪᑦ ᐃᓱᒪᒋᔭᐅᓂᖏᒍᑦ ᐃᓱᒪᒋᔭᖏᑦ. 

ᖃᐅᔨᒪᔪᖓ, ᑕᒪᒃᓱᒥᖓ ᖃᐅᔨᒪᑎᑕᐅᓪᓗᖓ ᑕᐃᒃᓱᒥᖓ ᐋᓐᓂᐊᕐᕕᓕᐊᓚᐅᖅᑐᒧᑦ ᐊᐅᓪᓚᕐᓂᐊᖅᑐᓂᒃ, 
ᓇᓕᕌᕈᓐᓇᓚᐅᖅᑐᖅ, ᐃᓕᓐᓄᓪᓕ, ᑲᒻ ᐃᐊᒃᑯᑦ, ᑕᐃᓐᓇ ᖃᖓᑕᓲᕋᓛᖑᓪᓗᓂ ᐅᕝᕙᓘᓐᓃᑦ 38-ᓂᑦ 
ᐅᓯᔪᓐᓇᖅᑐᒧ ᖃᖓᑕᓲᒧᑦ ᐊᓇᕐᕕᖃᖅᑐᒥᒃ ᐅᕝᕙᓘᓐᓃᑦ ᑭᕙᓪᓕᖅ ᐃᐊ, ᐊᔾᔨᑐᐃᓐᓇᕆᐸᓗᒃᑐᓂᐅᒃ 
ᐊᓇᕐᕕᖃᕐᓇᓂ ᐊᒻᒪ ᐊᑭᖓᑕ ᐊᑭᑐᓂᕐᓴᐅᓪᓗᓂ $50 ᐅᖓᑖᓂᓘᓐᓃᑦ ᑳᒻ ᐃᐊᒃᑯᓂᐊᕐᓗᓂ. 
 
ᑕᐃᒪᓕ, ᐃᑭᖁᔭᐅᓚᐅᓐᖏᒻᒪᑦ ᑕᐃᓐᓇ ᑭᕙᓪᓕᖅ ᐃᐊᒃᑯᕆᐊᖃᓚᐅᖅᑐᖅ ᐅᖃᐅᔾᔭᐅᓪᓗᓂᓗ ᑭᕙᓪᓕᖅ 
ᐃᐊᒃᑯᖁᔭᐅᓪᓗᓂ ᐊᒻᒪ ᐊᑲᐅᓐᖏᓕᐅᕈᑎᖃᓚᐅᕋᒥ ᐃᒻᒥᓄᑦ ᐊᓇᕐᕕᖃᖅᑎᓪᓗᒋᑦ ᑳᒻ ᐃᐊᒃᑯᓐᓄᑦ, ᑭᕙᓪᓕᖅ 
ᐃᐊᒃᑯᕆᐊᖃᓚᐅᕐᒪᑦ ᐋᓐᓂᐊᓯᐅᖅᑎᒧᑦ ᐅᖃᐅᔾᔭᐅᓪᓗᓂ ᓇᒃᓴᖁᔭᐅᓪᓗᓐᓂ ᐃᓐᓇᕐᓄᑦ ᖁᐃᓐᖏᓕᓴᕐᓂᒃ ᑲᒻ 
ᐃᐊᒃᑰᖏᖔᕐᓗᓂ, ᑕᐃᑯᓇᕈᒪᓚᐅᕋᓗᐊᖅᑎᓪᓗᒍ. 
 
ᑕᐃᒪᓕ, ᖃᐅᔨᒋᐊᕈᓐᓇᖅᐸ, ᑕᒪᒃᑯᐊ ᖃᓄᐃᓕᐅᒪᖔᑕ ᐊᓐᓂᐊᓯᐅᖅᑎᐅᔪᑦ ᐊᒻᒪ ᐃᓄᖏᑦ ᓇᓕᕌᖅᑎᑦᑎᓂᕐᒧᑦ 
ᐋᓐᓂᐊᕐᕕᓕᐊᖅᑐᓂᒃ ᓇᓕᒃᑰᕈᓐᓇᕐᓂᖏᓐᓂᒃ ᖃᖓᑕᓲᒃᑯᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓚᖓᑦ ᐊᑐᖅᑕᐅᕙᒃᑐᖅ ᐊᑐᕐᓯᒪᔭᕗᑦ ᑐᒃᓯᕋᖅᑐᑕ 
ᑳᓐᑐᕌᒃᑖᕈᒪᔾᔪᑎᐅᔪᓂᒃ ᖃᖓᑕᓲᓂᒃ. ᓯᕗᓪᓕᖅᐸᐅᑎᓚᐅᖅᑕᕗᑦ ᐱᐅᓂᖅᐹᒃᑯᑦ ᐱᔨᑦᑎᕈᒪᓪᓗᑕ ᑕᒪᒃᑯᓄᖓ 
ᐋᓐᓂᐊᕐᕕᓕᐊᖅᑐᓄᑦ ᐊᒻᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᓄᑦ ᑕᐃᒃᓱᒪᓗ ᐅᖃᐅᓯᕆᔭᖏᑦ 
ᑕᐃᒪᐃᒃᑐᒃᓴᐅᖏᒃᑲᓗᐊᖅᐳᑦ. 
 
ᑕᐃᒪᓕ ᖃᖓᑕᓲᒥᒃ ᐊᐅᓪᓚᕐᓂᐅᓴᔪᖃᖅᐸᑦ ᐊᒻᒪ ᐊᓇᕐᕕᖃᓐᖏᑉᐸᑦ ᐊᒻᒪᓗ ᐊᑕᐅᓯᒃᑯᑦ ᐊᓯᐊᓂᒃ 
ᐊᐅᓪᓚᖅᑐᖃᕐᓂᐅᓴᒃᐸᑦ, ᐃᓱᒪᒋᓗᒍ ᐊᑲᐅᓂᕐᓴᐅᒐᔭᓐᖑᐊᖅᐳ ᓱᓕᓂᕐᓴᐅᓪᓗᓂᓗ, ᑕᐃᒃᓱᒧᖓ 
ᐃᑭᔪᓐᓇᕋᔭᓐᖑᐊᖅᑐᑦ ᖃᖓᑕᓲᒧᑦ ᐊᑲᐅᒋᓂᕐᓴᕆᔭᖓᓄᑦ ᑕᐃᒃᓱᒪ ᐊᐅᓪᓚᖅᑑᑉ. 
 
ᑕᐃᒪᓕ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᑐᓴᖅᑕᐅᔭᕆᐊᓕᓐᓂ ᐱᑕᖃᒃᑲᓂᖅᐸᑦ, ᐊᑎᖓᓂᒃ 
ᐋᓐᓂᐊᕐᕕᓕᐊᕆᐊᖃᓚᐅᖅᑐᑉ ᐱᓯᒪᒃᐸᑦ ᐊᓯᖏᓐᓂᓪᓗ, ᑕᒪᓐᓇ ᖃᐅᔨᒋᐊᕈᓐᓇᖅᑕᕋ ᑎᓕᓗᒋᓪᓗ 
ᐃᖅᑲᓇᐃᔭᖅᑎᒋᔭᕗᑦ ᑕᒪᓐᓇ ᑕᐃᒪᐃᒃᑲᓐᓂᖁᓐᖏᓪᓗᒍ ᑕᐃᒪᐃᑦᑕᕆᐊᖃᓐᖏᒻᒪᕆᒃᑲᓗᐊᕐᒪᑦ. 
 
ᒪᒥᐊᒃᐳᒍ ᒪᒥᐊᒃᑎᓪᓗᒍᓪᓗ ᐊᓐᓂᐊᖅᑐᓕᕆᔨᒃᑯᑦ ᑕᒪᐅᓇ ᐊᒃᓱᕈᕐᓇᑐᒃᑰᑎᑦᑎᓚᐅᕐᓂᖏᓐᓂᒃ, ᒪᓕᒃᑐᒋᑦ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᑕᒪᓐᓇ ᓇᒻᒪᖏᒻᒪᕆᑦᑐᖅ ᑕᒪᒃᑯᐊ ᐊᓐᓂᐊᕐᕕᓕᐊᖅᑐᑦ 
ᐃᓱᒪᒃᓱᕈᓐᓇᑎᓐᓇᒋᑦ ᓇᓕᐊᒍᑦ ᖃᖓᑕᓲᒃᑯᑦ. ᒥᓂᔅᑕᐅᓪᓗᑎᑦ, ᒥᓂᔅᑕᐅᔪᖅ ᑎᑎᖅᑲᑎᒍᑦ ᐊᐱᕆᓯᒪᔭᕋ, 
ᐊᕐᕌᓂᐅᕙᓪᓚᐃᔪᖅ ᑕᒪᐅᖓᑦᑕᐅᖅ ᐊᒃᑐᐊᓂᖃᖅᑐᑎᒃ. 
 
ᐃᓄᒃᑕᖃᕐᒪᑦ ᑳᒻ ᐃᐊᒃᑯᓐᓂᑦ ᐊᒻᒪ ᑭᕙᓪᓕᖅ ᐃᐊᒃᑯᓐᓂᑦ ᐊᒻᒪ ᕗᔅ ᐃᐊᒃᑯᓐᓂᑦ ᐅᐊᓂᐸᐃᒻᒥᖔᖅᑐᓂᒃ ᐊᒻᒪ 
ᖃᖓᑖᓱᖃᐃᓐᓇᖅᑐᑎᒃ ᐅᐊᓂᐸᐃᒻᒥᒃ ᑕᐃᒃᑯᐊ ᖃᖓᑕᓲᑦ. ᐊᕐᕌᓂᐅᕙᓪᓚᐃᔪᖅ ᑐᓴᓚᐅᕐᓯᒪᔪᒍ ᑕᐃᒃᑯᐊ 
ᐋᓐᓂᐊᕐᕕᓕᐊᕐᓯᒪᔪᑦ ᐅᑎᖅᐸᓪᓕᐊᔪᑦ ᐊᑐᒃᓴᐃᓐᓇᕆᐊᖃᕐᒪᑕ ᑭᕙᓪᓕᖅ ᐃᐊᒃᑯᓐᓂᑦ, ᐃᓂᒃᓴᖅᑕᖃᕋᓗᐊᖅᑎᓪᓗᒍ 
ᐱᕕᖃᖅᑎᓪᓗᒍ ᕗᔅ ᐃᐊᒃᑯᓐᓂ ᑳᒻ ᐃᐊᒃᑯᓐᓂᓗ. 

ᐊᖓᔪᖅᑳᖑᔪᖅ ᑕᒪᒃᓱᒥᖓ ᖃᐅᔨᒋᐊᕐᓂᐊᖅᐸᑦ, ᑕᐃᒪᓕᖃᐃ ᖃᐅᔨᒋᐊᕈᓐᓇᕆᕗᖅ ᑕᒪᒃᑯᐊ 
ᐋᓐᓂᐊᕐᕕᓕᐊᕐᓯᒪᔪᑦ ᓇᓕᕌᕈᓐᓇᕐᒪᖔᑕ ᓇᓕᐊᒍᑦ ᖃᖓᑕᓲᒃᑯᕈᒪᒻᒪᖓᕐᒥᒃ ᐅᑎᓕᕈᑎᒃ ᐅᐊᓂᐸᐃᒡᒥᒃ. 
ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐋᖅᑭᒃᓯᓯᒪᔪᒍ ᒪᓕᒃᑕᐅᔭᕆᐊᖃᖅᑐᓂᒃ 
ᐊᐅᓪᓚᕐᓂᐊᖅᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕐᕕᐅᕙᒃᑐᑦ ᒪᓕᓪᓗᒋᑦ. ᐅᖃᖅᑎ, ᑕᒪᒃᓱᒧᖓ, ᐱᖃᓯᐅᔾᔨᔪᖅ 
ᐊᐅᓪᓚᕐᕕᐅᕙᒃᑐᓂᒃ, ᒪᓕᒃᑕᐅᕙᒃᑐᑦ ᐱᖃᓯᐅᔾᔨᔪᑦ ᐱᔾᔪᑕᐅᔪᓄᑦ ᖃᖓᑦᑕᐅᑎᖏᓐᓄᑦ, ᐱᓴᕋᐃᓐᓂᖏᓐᓄᑦ 
ᐃᑲᔪᖅᑕᐅᕙᒃᑐᓄᑦ, ᖃᐅᔨᒪᓂᖏᓐᓄᑦ ᑲᒻᐸᓂᐅᔪᑦ, ᐊᐅᓚᖃᑦᑕᕐᓂᖏᓐᓄᑦ ᐱᒻᒪᕆᐅᔪᒃᓴᐅᔪᖅ ᑕᐃᒃᑯᐊ 
ᐊᓐᓂᐊᕐᕕᓕᐊᕐᓯᒪᔪᖅ ᐊᒃᑕᓇᐃᕐᓯᒪᓂᕐᒧᑦ ᐊᑲᐅᓂᖓᓄᓪᓗ. 
 
ᐃᓚᖓ ᐃᓱᒫᓗᒍᑕᐅᔪᖅ ᑐᓴᖃᑦᑕᕐᓯᒪᒻᒥᔭᕗᑦ ᐅᐊᑦᑎᐊᕈ ᐊᓇᕐᕕᖃᖅᐸᓚᐅᓐᖏᒻᒪᑕ ᖃᖓᑕᓲᓂ, ᐱᓗᐊᖅᑐᒥ 
ᑕᒪᒃᑯᐊ ᐊᓇᕐᕕᖃᓐᖏᑦᑐᑦ ᖃᖓᑕᓲᖑᔪᑦ, ᑕᐃᒃᑯᐊ ᖃᖓᑕᓂᐅᔪᑦ ᐃᑲᕐᕋᐅᑉ ᐅᖓᑖᓂᓐᓂᐊᖅᐸᑕ, ᑕᒪᓐᓇ 
ᓈᒻᒪᓐᖏᑦᑐᖅ. ᑕᐃᓐᓇ ᐋᓐᓂᐊᕐᕕᓕᐊᖅᑐᖅ ᐊᑲᐅᓐᖏᔾᔪᑎᖃᖅᐸᑦ, ᐅᖃᖅᑎ, ᑕᐃᒪᓕ ᑐᑭᖃᖅᐳᖅ 
ᐊᑐᐃᓐᓇᖃᕈᓐᓇᕆᐊᖃᕐᒪᑕ ᐊᓇᕐᕕᖃᖅᑐᓄᑦ ᐊᒻᒪ ᒪᕐᕉᒃᐸᑎᒃ ᒥᑦᑎᒪᔪᒃ ᖃᖓᑕᓲᕐᓗ ᐊᐅᓪᓚᕐᓂᐊᖅᐸᑦ 
ᐱᔪᓐᓇᖅᐸᑕ. ᐅᖃᖅᑏ, ᑕᐃᓐᓇ ᐃᓄᒃ ᐊᐅᓪᓚᖅᑎᑦᑎᔪᖅ ᐊᓐᓂᐊᕐᕕᓕᐊᖅᑐᒥᒃ ᐃᓱᒪᖃᑦᑎᐊᕐᓗᓂ 
ᐱᔪᓐᓇᕐᓂᖃᕆᐊᖃᖅᑐ ᐋᓐᓂᐊᕐᕕᓕᐊᖅᑐᒥᒃ ᐃᑭᑎᑦᑎᓗᓂ ᑕᐃᒪᐃᑦᑐᑯᒃᑲᓂᕐᓂᐊᖏᒻᒪᑦ. 
 
ᑳᓐᑐᕌᖃᖅᑐᒍ ᐊᑐᐃᓐᓇᐅᑎᑦᑎᓪᓗᑕ ᑭᕙᓪᓕᖅ ᐃᐊᒃᑯᓐᓂᑦ ᐊᐅᓪᓚᕐᕕᒋᕙᒃᑲᖏᑎᒍᑦ ᐃᖏᕐᕋᓂᕐᒧᑦ. ᑭᓯᐊᓂᓕ, 
ᑕᒪᓐᓇ ᐊᔪᕐᓇᑎᑦᑎᔪᓐᓇᖏᑦᑐᖅ ᖃᖓᑕᓱᖅᑕᖃᖅᑎᓪᓗᒍ, ᑕᐃᓐᓇ ᖃᖓᑕᓱᖑᔪᖅ ᒥᑦᑎᒪᔪᖅ ᐊᓇᕐᕕᖃᖅᐸᑦ 
ᐊᑐᐃᓐᓇᕆᔭᐅᔪᓐᓇᖅᑐᒥᒃ ᐊᐅᓪᓚᓂᐊᖅᑐᒧᑦ ᑕᐃᒪᓕ, ᐅᖃᖅᑎ, ᑕᐃᓐᓇ ᐊᐅᓪᓚᕐᓂᐊᖅᑐᖅ ᐱᕕᖃᕆᐊᖃᖅᐳᖅ 
ᑕᐃᒃᓱᒧᖓ ᖃᖓᑕᔪᓐᓇᕐᓗᓂ. 
 
ᑕᐃᒪᐃᓘᖅᑐᖓ. ᓱᓕᒃᑲᓂᖅᑕᐅ, ᐱᕙᓪᓕᐊᑎᓯᒪᓂᐊᖃᕗᓪᓗ. ᑲᑎᒪᔨ ᐃᓱᒫᓘᑎᖃᓗᐊᑲᐃᓐᓇᕐᒪ. ᐊᒻᒪ ᐃᒻᒪᖃ 
ᐱᓯᒪᓂᕈᒃᑭ ᑐᑭᓯᔾᔪᑎᖏᓐᓄᑦ ᐃᒪᐃᒻᒪᓪᓗ ᑲᑎᒪᔨ ᐱᓯᒪᑦᓯᑦᓱᓂ ᑎᑎᕋᖅᓯᒪᔪᓂ ᐃᒪᐃᒍᓐᓇᓯᓇᔭᕐᓱᖓ 
ᖃᐅᔨᓴᖅᓗᒍ ᐃᒪᐃᒻᒪ ᖃᓄᐃᓐᓂᕆᔭᖏᓐᓄᑦ ᐱᓗᐊᖅᑐᒥ, ᐃᒪᐃᒻᒪᓪᓗ ᐊᓯᖏᑦ ᖃᓄᐃᑦᓯᒪᓂᐅᔪᓂ 
ᓴᕿᐅᑎᑲᓂᖏᓪᓗᒋ ᑕᕗᖓᖓᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᓄᕈᐊᖅ. 
 
ᐊᓄᕈᐊᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍᑦᑕᐅᖅ ᒥᓂᔅᑕ ᑭᐅᓂᕆᔭᖓᓄᑦ, ᑭᓯᒥᑦᑕᐅᖅ 
ᐃᒪᐃᖁᒐᓗᐊᕐᓱᒍ ᒥᓂᔅᑕ ᐅᖃᕆᐊᑲᓂᕐᓗᓂ ᐅᖃᐅᓯᕆᔭᖏᓐᓄᑦ ᑕᖃᐅᖓ. ᑎᓕᓯᓗᓂ ᐊᐅᓚᑦᓯᔨᒥ 
ᐱᓕᕆᕕᐋᓄᑦ ᐋᓐᓂᐊᖃᓐᓇᖏᑦᑐᓕᕆᔨᑯ ᐅᑯᓄᖓ ᓇᓪᓕᐊᓄᑦ ᖃᓄᐃᑦᓯᒪᓂᐅᔪᓄᑦᑕᐅᖅ, ᑕᐃᒪᐃᒧ 
ᐃᒪᐃᒻᒪᓪᓗ ᖄᖏᖅᑎᑕᐅᓂᐊᕐᒪᑕ ᐊᖓᔪᖃᐅᑎᖏᓐᓄᑦ ᐋᓐᓂᐊᓯᐅᖅᑎᓄᑦ ᖃᓄᐃᒋᐊᓂᐊᕐᓗᒋ 
ᐋᓐᓂᐊᖅᕕᓕᐊᖅᑐᐃᑦ ᐃᒪᐃᑦᑑᖏᑦᑐᐃᑦ ᐱᔭᖁᑐᕙᖏᑦᑐᑦ ᐋᓐᓂᐊᖅᕕᓕᐊᕐᐸᑦᑐ, ᐃᓱᒪᖅᓱᕈᓐᓇᓂᐊᕐᒪᑕᓕ 
ᖃᓄᐃᒍᒪᓂᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐱᑰ. 
 
ᐊᖓᔪᖅᑳ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᓕᖃᐅᓪᓗᖓ, ᐃᓕᖓᓂᖃᕐᑐᓂ, ᐃᓚᖏᓐᓄᑦ 
ᐃᒪᐃᑦᑐ ᑲᑎᒪᔨ ᐅᖃᖃᐅᑦᓱᓂ, ᐃᒪᐃᒋᐊᕈᓐᓇᓂᐊᕋᑦᑕ ᐃᒪᐃᒻᒪ ᐱᐅᓛᖑᓪᓗᓂ ᓄᓇᓯᐅᑎ, 
ᖃᖓᑕᓂᕆᔭᖓᑎᒍᑦ, ᖃᖓᑕᔫᖅᓗ ᐊᑐᐃᓐᓇᐅᓗᑎ ᑕᒪᒃᑯᓄᖓ ᐋᓐᓂᐊᖅᕕᓕᐊᕐᐸᑦᑐᓄᑦ ᐊᑑᑎᔭᐅᔪᑦ. ᐃᒪᐃᒻᒪ 
ᑕᒪᒃᑯᓄᖓ ᖃᓄᐃᓐᓂᕆᓇᓱᐊᕐᑕᑎᖕᓄᑦ. ᐊᑑᑎᒐᔪᑦᑕᐅᔪᓂ, ᐅᖃᖅᑏ, ᐋᓐᓂᐊᖅᕕᓕᐊᕐᑐ ᐊᐅᓚᕈᓂ  

ᐋᓐᓂᐊᖅᕕᓕᐊᖅᑐᑦᓴᒫᖑᓗᓂ, ᐃᒪᐃᑦᑐᖃᕈᓂ ᐄᔮᖅᓘᑎᖃᕈᓂ, ᐆᑦᑑᑎᒋᓗᒍ, ᐃᒪᐃᑉᐸᑦᓱᑎ ᐊᑑᑎᔭᐅᓪᓗᑎ 
ᖃᖓᑦᑕᐅᓯᖅᑐᐃᔨ, ᖃᖓᑕᓂᕆᔭᖓᑎᓪᓗ ᓇᓪᓕᐊᒍᑦ ᐅᑯᓇᖓ ᐊᑭᑦᑐᕋᐅᑎᓄᑦ ᑐᑦᓯᕋᐅᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐊᐱᖅᑯᑦ 658–1(6): ᓅᑕᐅᓂᕆᔭᖓ ᐃᒥᐊᓗᓕᕆᔨᑯ ᐱᓕᕆᔨᖓ (ᐃᒥᐊᓗᓕᕆᔨᑯ ᑲᑎᒪᔨᖏᑦ) 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᕆᐅᓐᓂᖃᕋᑖᖏᒃᑲᓗᐊᕐᑐᖓ ᑕᐃᒍᖅᓂᐊᓂᕐᓄᑦ ᐊᑎᕋ. ᐅᖃᖅᑏ, 
ᐃᑉᐸᑦᓴᖅ ᒥᓂᔅᑖ ᐃᒥᐊᓗᓕᕆᔨᑯ ᓄᓇᕗᒥ ᐃᒪᐃᓚᐅᕐᓱᓂ ᐅᖃᓕᒪᓚᐅᕐᓱᓂ ᒥᓂᔅᑕᐃᑦ ᐅᖃᐅᓯᑦᓴᖏᓐᓂ 
ᐃᒪᐃᒻᒪᓪᓗ ᐱᑕᖃᓂᐊᕆᖓ ᐃᒥᐊᓗᖃᕕᐅᔪᒥ ᑲᖏᖠᓂᖅᒥ. 
 
ᐅᖃᖅᑏ, ᑐᓵᓚᐅᕋᒃᑭᑦ ᒥᓂᔅᑕᐃᑦ ᐅᖃᐅᓯᖏᓐᓂ ᐃᑉᐸᑦᓴᖅ, ᐅᖃᖅᑏ, ᑐᕌᖓᑎᒍᒪᑦᓱᒍ ᐊᐱᖁᑎᒐ ᒥᓂᔅᑖᓄᑦ 
ᐃᒥᐊᓗᕆᔨᑯ. ᓇᑭᓪᓕ ᐱᓐᓂᕿᓯᐅᑦ ᐱᓕᕆᔨᖏᑦ ᐃᒥᐊᓗᓕᕆᔨᑯ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᓕᖃᐅᑦᓱᖓ ᐅᖃᐅᓯᒃᑲᓂ ᐃᑉᐸᑦᓴᖅ, ᐃᓕᖓᔪᑦ 
ᓄᑖᖅ ᓱᓇᒃᑯᑎᖃᕐᕕ ᑐᑦᓯᕋᖅᑕᐅᓯᒪᔪᖅ ᑲᖏᖠᓂᖅᒥ, ᐱᑕᖃᓂᐊᕐᓱᓂ ᓂᕆᐅᒋᔭᐅᓯᒪᔪᓂ ᐃᒪᐃᒻᒪᓪᓗ 
ᐱᑕᖃᕐᓱᓂ ᒪᖅᕉᒃ ᐃᓚᒋᐊᕈᑎᓂ ᐱᓕᕆᔪᑦᓴᓂ ᐱᓕᕆᓂᐊᕐᑑᓐᓂ ᐊᐅᓚᓂᕆᔭᖏᓐᓄᑦ. 
 
ᐅᖃᕆᐊᑲᓐᓂᕈᒪᑦᓱᖓ ᑲᑎᒪᔨᒧᑦ ᐃᒪᐃᒻᒪ ᐅᑯᓇᓂ “ᑐᒦᑦ 2” ᖃᓄᐃᓕᖓᓂᕆᔭᖓ, ᐃᓕᖓᔪᑦ 
ᐃᒥᐊᓗᓕᕆᔨᑯᓄᑦ, ᐅᕝᕙᓗ ᐃᒥᐊᓗᓕᕆᔨᑯ ᑲᑎᒪᔨᖏᓐᓄᑦ. ᐃᓱᒪᒋᔭᕋᓕ ᐃᒪᐃᒻᒪ ᑲᑎᒪᔨ 
ᐅᖃᐅᓯᖃᓗᐊᕐᓂᕐᓴᖓᓄᑦ ᐅᑯᓄᖓ ᐃᒥᐊᓗᓕᕆᔨᑯ ᑲᑎᒪᔨᖏᓐᓄᑦ ᐃᒪᐃᒻᒪ ᐃᓱᒪᒋᔭᐅᓯᒪᓪᓗᓂ ᐅᖅᓱᖅᑑᖅᒧ 
ᑕᐃᑦᓱᒪᓂᐅᑎᓪᓗᒍ ᓴᕿᑎᑕᐅᕙᓪᓕᐊᑎᓪᓗᒍ ᓄᑖᖅ ᒐᕙᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᕐᑭᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᓱᓕᔪᖅ ᒥᓂᔅᑕᐅᑉ ᖃᓄᐃᓕᓂᕆᔭᖓ. 
ᐅᖃᕆᐊᑲᓐᓂᕈᒪᕋᑖᖅᑐᖓ ᑕᒪᑐᒧᖓ ᐃᓱᒫᓘᑎᒧᑦ ᐃᓕᖓᔪᖅ ᑐᒦᑦ 2 ᐅᓂᒃᑳᖓᓄᑦ. ᐊᐅᓚᔨᒐᒪ 
ᐸᖅᓇᐅᑎᖏᓐᓄᑦ ᐃᓗᓕᖃᕐᓱᓂ ᐆᒥᖓ ᑐᒦᑦ 2 ᐅᓂᒃᑳᒥ. 
 
ᑕᐃᒪᐃᒧᓪᓗ ᐊᐱᕆᔪᒪᑦᓱᒍ ᒥᓂᔅᑕ ᓱᒻᒪᐅᓂᖓᓄᑦ ᐃᒥᐊᓗᓕᕆᔨᑯ ᑲᑎᒪᔨᖏᑦ ᐱᓕᕆᔪ ᓄᑦᑎᖅᑕᐅᒋᐊᖓᓄᑦ 
ᐊᓯᐊᓄᑦ ᐅᖅᓱᖅᑑᖑᖏᑦᑐᒧ. ᐅᖃᖅᑏ, ᐊᐱᕆᔪᒪᑦᓱᒍ ᒥᓂᔅᑕ ᐱᓕᕆᔪᖅ ᓱᒻᒪᐅᓂᖓᓄᓪᓗ ᓄᑦᑎᑕᐅᒋᐊᖏᓐᓄᑦ 
ᐃᒥᐊᓗᓕᕆᔨᑯ ᑲᒪᑎᔨᖏ ᓯᓚᑖᓄᑦ ᐅᖅᓱᖅᑑᖅ. ᐃᒻᒪᖃᓗ ᑐᑭᓯᔪᑦᓴᐅᖏᓚᑦ ᐊᐱᖁᑎᒋᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐊᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᒻᒪᑦ ᖃᓄᐃᒋᐊᕐᓯᒪᔪᖃᕐᓱᓂ,ᐊᒻᒪ ᑕᐃᓐᓇ ᐃᓄᑦ 
ᐱᓕᕆᔨᑖᕆᔭᖅ ᐅᖅᓱᖅᑑᖅᒥ ᐃᓂᑦᓴᒧᑦ ᐊᐅᓚᑦᓯᔨᐅᓗᓂ ᐃᒥᐊᓗᓕᕆᔨᑯᑦ ᑲᑎᒪᔨᖏᓐᓄᑦ. ᐃᓕᖓᓂᖃᕐᑐᐃᑦ 
ᑕᒪᑐᒧᖓ, ᐃᓄ ᓄᖃᖅᑐᒥᓂᐅᑦᓱᓂ ᐅᖅᓱᖅᑑᖅᒥ. ᐱᓇᓱᐊᕋᑦᓴᖅ ᓱᓕ ᓴᕿᑲᓂᕐᓱᓂ, ᐱᑕᖃᕋᓂᓗ 
ᐱᔪᒪᓂᖃᕐᓯᐊᕐᑐᓂ ᐃᓂᑦᓴᐅᔪᒧᑦ. 

ᑲᑎᖃᑎᒋᓯᒪᔭᒃᑲ ᓄᓇᕗᒻᒥ ᐃᒥᐊᓗᓕᕆᔩᑦ ᑲᑎᒪᔨᖏᑦ ᐱᔾᔪᑎᒋᓪᓗᒍ ᑕᒪᓐᓇ ᐃᖅᑲᓇᐃᔭᕐᑎᑖᕐᐸᓪᓕᐊᓂᖅ 
ᐊᓪᓛᑦ ᐃᖅᑲᓇᐃᔭᕐᑎᑖᓚᖓᓐᓂᖏᒃᑲᓗᐊᕐᐸᑕ ᐃᖅᑲᓇᐃᔮᕐᑕᕋᓱᐊᕐᑐᒥᒃ. ᑕᒪᑐᒥᖓ ᐅᖃᖃᑎᒋᑦᓱᒋᑦ ᐊᒻᒪᓗ 
ᒪᓕᒐᓕᐅᕐᑏᑦ ᖃᐅᔨᒪᔪᑦ ᑕᐃᓐᓇ ᕋᐃᒪᓐ ᖃᒧᒃᑳᖅ ᐃᒃᓯᕙᐅᑕᕆᔭᐅᒋᐊᖓ ᓄᓇᕗᒻᒥ ᐃᒥᐊᓗᓕᕆᔩᑦ 
ᑲᑎᒪᔨᖏᓐᓄᑦ ᐊᒻᒪᓗ ᓄᓇᖃᖅᓱᓂ ᐅᖅᓱᖅᑑᒥ. 
 
ᐅᕙᑦᑎᓐᓂᒃ ᐅᖃᐅᔾᔨᓯᒪᔪᑦ ᐱᑕᖃᖅᑎᓯᒃᑲᐃᖁᔨᑦᓱᑎᒃ ᐊᓪᓚᕝᕕᑦᑎᒍᑦ ᐃᑲᔪᕐᓂᕐᒥᒃ ᐃᒻᒥᓐᓄᑦ ᑐᓐᖓᕕᖃᕐᓗᓂ 
ᑕᐃᒪᓐᖓᓕᒫᕐᓂᐊᖏᑦᑐᒥᒃ ᑕᒫᓂ ᐃᖃᓗᓐᓂ ᐱᑕᖃᕐᓂᖅᓴᐅᒻᒪᑦ ᐃᖅᑲᓇᐃᔭᐅᑎᑦᓴᓂᒃ ᐃᑲᔪᕈᑕᐅᒍᓐᓇᖅᑐᓂᒃ 
ᑲᑎᒻᒪᔨᖏᓐᓂᒃ. ᖃᐅᔨᒪᓗᒍ ᐅᕙᑦᓯᐊᕈᓐᖑᖅᓯᒪᓕᕐᐸᑦ ᓱᓕ ᓄᑦᑎᕋᔭᕆᐊᖏᑦ ᐃᓂᖃᕐᓂᐊᓕᕐᐸᑕ ᐅᖅᓱᖅᑑᒥ 
ᓯᕗᓂᕆᓂᐊᕐᑕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕆᒍᑎᑎᑦ ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᒪᓕᒐᓕᐅᕐᑎᐅᓗᖓ ᑕᑉᐹᓂᒥᐅᓄᑦ ᑕᑉᐹᓂᑕᐅᖅ ᓄᓇᖃᕐᒥᒐᒪ ᐊᒻᒪᓗ 
ᑐᑭᓯᐊᑦᓯᐊᓪᓚᕆᑦᓱᖓ ᑕᑉᐹᓂ ᓱᔪᖃᓪᓚᕆᑦᑕᓕᕐᒪᖓᖅ ᑕᑉᐱᑲᓂ ᓄᓇᓕᖓᓂ. ᐸᕐᓇᐅᑎᒋᔭᐅᔪᓂᓪᓗ 
ᖃᓄᐃᓕᖓᓂᖏᓐᓂᒃ ᖃᑦᓯᐅᒐᔭᕐᒪᖓᑕ ᐃᖅᑲᓇᐃᔮᑦ ᐊᒻᒪᓗ ᑕᑉᐱᒃᑯᐊ ᓄᓇᓖᑦ ᓇᒻᒥᓂᖅ ᓂᕆᐅᒋᓚᐅᕐᑕᖏᑦ 
ᑕᒪᒃᑯᐊ ᑕᑯᓂᐊᕆᐊᖏᑦ ᐃᖅᑲᓇᐃᔮᑦᓴᐃᑦ. 
 
ᓱᓕ ᑖᒃᑯᓂᓐᖓ ᐃᖅᑲᓇᐃᔮᒃᓴᓂᑦ ᓂᕆᐅᒻᒪᑕ. ᐊᖓᔪᖅᑳᖅ ᐊᐱᕆᔪᒪᔭᕋ ᓄᑖᓂᑦ ᐃᖅᑲᓇᐃᔮᓂᑦ 
ᓄᑦᑎᖅᑕᐅᔪᖃᕐᓂᐊᕐᒪᖔᖅ, ᑕᐃᒃᑯᓂᓐᖓ ᓯᐊᒻᒪᑎᖅᑕᐅᔪᒫᓐᓂᐊᓚᐅᖅᑐᓂᑦ ᐅᖅᓱᖅᑑᒧᑦ. ᐋᖅᑭᑦᑕᐅᔪᖃᕐᓂᐊᖅᐹ 
ᐊᖏᖃᑎᒌᒍᑕᐅᓚᐅᖅᑐᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᕙᑦᓯᐊᕈᒋᐊᖅ ᑐᕌᕐᕕᒋᓗᐊᓐᖑᐊᖅᓱᒋᑦ 
ᓄᓇᕗᒻᒥ ᐃᒥᐊᓗᓕᕆᔩᑦ ᑲᑎᒻᒪᔨᖏᓐᓄᑦ ᐃᑲᔪᑦᑐᖅᑎᖏᑦ ᐃᖅᑲᓇᐃᔭᕐᑎᖏᑦ ᐸᕐᓇᐅᑎᑕᖃᕐᒪᑦ ᓱᓕ 
ᓯᕗᓂᕆᓛᕐᑕᑎᓐᓂ ᓄᑦᑎᓛᕐᓂᐊᕐᓗᒋᑦ ᑕᒪᒃᑯᐊ ᐅᖅᓱᖅᑑᒧᑦ. 
 
ᑕᒪᓐᓇ ᐅᖃᐅᓯᕆᓗᒍ, ᖃᐅᔨᒪᔪᑎᑦ ᐃᖅᑲᓇᐃᔮᓂᒃ ᓄᑦᑎᖅᑎᕆᓂᖅ ᒐᕙᒪᓕᒫᒃᑯᑦ ᐱᒋᐊᕐᑎᑕᐅᓯᒪᔪᖅ. 
ᐃᒥᐊᓗᓕᕆᔩᑦ ᑲᑎᒻᒪᔨᖏᑕ ᐃᖅᑲᓇᐃᔮᑦᓴᖁᑎᖏᑦ ᐃᓄᐃᓴᑦᑐᕈᓘᒻᒪᑕ, ᐃᓄᐃᓴᑦᑑᒻᒪᑕ ᐃᓚᖓᒍᑦ ᐊᒻᒪ 
ᐋᖅᑭᒋᐊᕆᐊᖃᕐᑐᖃᖅᐸᑦ ᐱᑦᔪᑕᐅᓗᑎᒃ ᐃᖅᑲᓇᐅᔮᓂᒃ ᓄᑦᑎᖅᑎᕆᓃᑦ ᐸᕐᓇᐅᑎᖏᓐᓂᒃ ᒐᕙᒪᒃᑯᑦ, 
ᓱᖅᑯᐃᒪᑦᓯᐊᕐᑐᖓ ᑕᐃᓐᓇ ᓯᕗᓕᕐᑎ ᐅᕝᕙᓗ ᒥᓂᔅᑕ ᐃᑉᐱᒋᔭᓕᒃ ᑕᒪᑐᒥᖓ ᒫᓐᓇ ᐊᒻᒪ ᓯᕗᓂᕆᓂᐊᕐᑕᑎᓐᓂ 
ᐱᓕᕆᐊᖃᕐᓂᐊᕐᑐᖅ ᑕᒪᑐᒥᖓ ᐋᖅᑭᑦᓱᕆᐊᓕᒻᒥᒃ ᒪᓕᒐᓕᐅᕐᕕᒻᒥ ᐅᕝᕙᓗ ᒐᕙᒪᒃᑯᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕆᒍᑏᑦ. ᑭᖑᓪᓕᕐᐹᒥ ᐃᓚᒋᐊᕆᒍᑏᑦ, ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᖁᔭᓐᓇᒦᖅᑕᕋ ᒥᓂᔅᑕ ᑐᑭᓯᒻᒪᑦ ᑕᒪᑦᓱᒥᖓ ᐅᖃᓕᒪᐅᑎᒋᔭᓐᓂᒃ. 
ᑭᓯᐊᓂᓕ, ᓂᕆᐅᓐᓂᖅᑕᖃᖅᓯᒪᒻᒪᑦ ᐱᔾᔪᑎᒋᑦᓱᒋᑦ ᐃᒥᐊᓗᓕᕆᔩᑦ ᑲᑎᒻᒪᔨᖏᑦ ᐱᑕᖃᕋᔭᕆᐊᖓ ᓄᑖᓂᒃ 
ᐃᖅᑲᓇᐃᔮᑦᓴᓂᒃ ᑕᐃᒪᓕ ᒫᓐᓇ ᐸᕐᓈᕆᔭᐅᓕᕐᐳᑦ ᐊᓯᐊᓄᑦ ᓄᑦᑎᖅᑕᐅᓂᐊᕆᐊᖏᑦ ᑕᒃᑯᐊ ᐃᖅᑲᓇᐃᔮᑦᓴᐃᑦ 
ᓂᕆᐅᑎᑦᓯᑦᑕᑐᐃᓐᓇᓚᐅᖅᓱᑎᒃ ᓄᓇᓕᖁᑎᓐᓃᕙᖓ. 
 
ᐊᒻᒪ ᒫᓐᓇ ᑐᑭᓯᕗᖓ ᒥᓂᔅᑕᐅᑉ ᐅᖃᐅᓯᖏᓐᓂᒃ ᑕᐃᒫᒃ ᐱᑕᖃᒃᑲᓐᓂᕋᔭᓕᕆᐊᖓ ᐊᓯᖏᓐᓂᒃ ᓄᑖᓂᒃ 
ᐃᖅᑲᓇᐃᔮᑦᓴᓂᒃ. ᑭᓯᐊᓂ ᑐᑭᓯᒍᒪᔪᖓ ᒥᓂᔅᑕ ᐅᖃᕈᓐᓇᕐᒪᖓᖅ ᖃᖓ ᑕᐃᒃᑯᐊ ᓄᑖᑦ ᐃᖅᑲᓇᐃᔮᑦᓴᐃᑦ 
ᐋᖅᑭᑦᑕᐅᒐᔭᕐᒪᖔᑕ ᑐᕌᕐᓗᑎᒃ ᐅᖅᓱᖅᑑᒧᑦ ᐃᓇᖏᐅᑎᓂᐊᕐᑐᓂᒃ ᑕᐃᒃᑯᓄᖓ ᓄᑦᑎᖅᑕᐅᔪᓄᑦ, ᖃᐅᔨᒪᕖᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕈᓐᓇᖏᑦᑐᖓ ᐅᓪᓗᒥ ᓇᓗᓇᐃᑦᓯᐊᖅᑐᒥᒃ ᖃᖓ 
ᑕᒪᓐᓇ ᑕᐃᒪᐃᒐᔭᕐᒪᖔᖅ. ᐅᖃᕈᓐᓇᖏᑦᑐᖓ ᒐᕙᒪ ᑕᒪᑐᒥᖓ ᐊᖏᓈᕐᓗᒍ ᐅᖃᐅᓯᖃᖅᓯᒪᒻᒪᖔᖅ ᖃᓄᖅ 
ᐊᖏᔫᑎᒋᔪᓂᒃ ᓄᑦᑎᖅᑐᖃᕋᔭᕐᒪᖔᖅ ᐃᖅᑲᓇᐃᔮᑦᓴᓂᒃ ᐅᖅᓱᖅᑑᒧᑦ ᐊᓱᐃᓪᓛᓪᓚᕆᐅᑦᑕᕐᒪᖔᕐᓗ. 
 
ᑐᑭᓯᐅᒪᔪᖓᓕ ᓯᕗᓪᓕᕐᐸᐅᖃᑕᐅᒋᐊᖓ ᓄᓇᓯ ᓄᓇᓕᓕᖃᐅᖅᑐᓂ ᐱᓇᓱᐊᕐᑕᒥᓐᓂᒃ ᐱᔪᓂᒃ ᐊᒻᒪᓗ 
ᖁᕕᐊᒋᔭᐅᒋᐊᓕᒃ ᑕᒪᓐᓇ ᐱᔾᔪᑎᒋᓗᒍ ᐃᖅᑲᓇᐃᔭᕐᑎᑖᖅᑐᕐᓂᖅ ᓄᓇᑦᓯᓐᓂ. 
 
ᐊᒻᒪ ᑕᒪᓐᓇ ᐅᖃᕋᑖᕋᒃᑯ ᑕᐃᒪ ᐃᓱᒪᖅᓲᑎᒋᓪᓚᕆᓐᓂᐊᕐᐸᐅᒃ ᑕᐃᒃᑯᐊ ᑭᖑᓪᓕᕐᒥ ᒐᕙᒪᐅᓂᐊᕐᑐᑦ, ᑕᐃᓐᓇ 
ᑭᖑᓪᓕᖅ ᒪᓕᒐᓕᐅᕐᑎᐅᓂᐊᕐᑐᖅ ᑕᐃᓐᓇᓪᓚᕆᐅᓗᓂ ᑕᕝᕗᖓ ᐅᑎᓛᕐᒪᑦ ᐱᓕᕆᐊᖃᓛᕐᓗᓂ ᑕᒪᑐᒥᖓ ᐊᒻᒪᓗ 
ᓱᖅᑯᐃᒪᓗᓂ ᑕᒪᓐᓇ ᐱᓕᕆᐊᖑᒃᑲᓐᓂᕋᓗᐊᕆᐊᖓ. ᖁᔭᓐᓇᒥᒃ, ᒥᔅᑕ ᐅᖃᖅᑏ. 
 
ᐅᑲᖅᑎ: ᖁᔭᓐᓇᒦᒃ ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᒃᑲᕐᕆᐊᓗᒃ. 
 
ᐊᐱᖅᑯᑦ 659–1(6): ᓇᓗᓇᐃᕐᓗᒋᑦ ᑲᓐᑐᕌᑦᓯᒪᔭᐅᔪᑦ ᓄᓇᕗᒻᒦᖓᖅᓯᒪᒋᐊᖏᑦ ᑐᑦᓯᕋᐅᑎᓕᐅᖅᓯᒪᔪᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᑦ, ᐳᕐᑐᓂᖅᓴᒥ ᒪᓕᒐᓕᐅᕐᑏᑦ ᐱᓕᕆᖃᑦᑕᖅᑐᑦ 
ᐅᖁᒪᐃᑦᑐᐊᓗᓐᓂᒃ ᐃᖅᑲᓇᐃᔮᒥᑎᒍᑦ ᐊᓪᓛᑦ ᑕᒪᓐᓇ ᐱᓪᓗᒍ ᖁᔭᓐᓇᒦᖅᑕᐅᒍᓐᓇᖅᓯᔪᑦ. ᐊᐱᖅᑯᑎᒐ ᑐᕌᖅᑐᖅ 
ᓯᕗᓕᕐᑎᒧᑦ ᐱᔾᔪᑎᒋᓪᓗᒍ ᑲᓐᑐᕌᑦᑎᕆᓂᕐᒧᑦ ᒪᓕᒐᖓ ᒐᕙᒪᐅᑉ. 
 
ᑖᒃᑯᓄᖓ ᓄᓇᕗᒻᒥᐅᓄᑦ, ᖃᓄᕐᓕ ᖃᐅᔨᖃᑦᑕᖅᐱᓯ ᓇᓗᓇᐃᖅᑕᐅᓯᒪᓪᓚᕆᑦᑕᕋᓗᐊᕐᒪᖔᑕ ᓄᓇᕗᒻᒥᐅᖑᓗᑎᒃ 
ᑲᒻᐸᓂᖁᑎᒋᔭᐅᒋᐊᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᑦᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᔪᒥᑦ ᓴᓇᔪᓕᕆᔨᒃᑯᓐᓂ ᐊᒻᒪᓗ 
ᐱᔨᑦᑎᕋᖅᑎᓂᑦ ᑲᒪᕙᑉᐳᑦ ᐊᒻᒪᓗ ᑎᑎᖅᓯᒪᔪᓂᑦ ᐱᓯᒪᑦᑎᕗᑦ ᓄᓇᕗᒻᒥ ᓇᒻᒥᓂᖃᕐᑐᓂᑦ. ᑖᒃᑯᓂᖓ 
ᓇᓗᓇᐃᖅᓯᓯᒪᕗᑦ ᓇᓪᓕ ᐃᓄᓐᓄᑦ ᐱᒋᔭᐅᒻᒪᖔᑕ ᐅᕝᕙᓘᓐᓃᑦ ᑕᕝᕙᓃᒻᒪᖔᑕ ᓄᓇᑖᕋᓱᓐᓂᕐᒧᑦ 
ᐊᖏᕈᑕᐅᓯᒪᔪᒧᑦ ᐊᒻᒪᓗ ᑎᑎᖅᓯᒪᒋᕗᑦ ᓄᓇᕗᒻᒥ ᓇᒻᒥᓂᕆᔭᐅᔪᓂᑦ ᐊᒻᒪᓗ ᐃᓄᓐᓂᑦ ᓇᒻᒥᓂᕆᔭᐅᔪᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᒋᕋᑖᖅᑕᓐᓄᑦ. 
 
ᑕᑯᓐᓇᐸᑉᐱᓰ ᓇᓕᐊ, ᑕᕝᕙᓂ ᑎᑎᕋᖅᓯᒪᔪᓂᑦ ᓇᒻᒥᓂᕆᔭᐅᔪᓂᑦ, ᖃᓄᖅ ᑕᒪᓐᓇ ᐱᔭᐅᕙᒻᒪᖔᖅ ᑖᓐᓇ 
ᓇᒻᒥᓂᕆᔭᐅᔪᖅ ᐃᓄᓐᓄᑦ ᐱᒋᔭᐅᓪᓚᕆᒻᒪᖔᖅ. ᖃᐅᔨᒪᓪᓚᕆᑉᐱᓰ ᑖᓐᓇ ᐃᓄᓐᓄᑦ ᓇᒻᒥᓂᕆᔭᐅᒻᒪᖔᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ, ᑭᓯᐊᓂᓕ ᑐᑭᓯᓐᖏᓇᒃᑯ ᐊᐱᖅᑯᓯᕆᔭᖓ. ᑕᒪᓐᓇ 
ᐅᖃᐅᓯᕆᑦᑎᐊᒃᑲᓐᓂᕈᓐᓇᖅᑭᐅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗᒃ. 
 

 



ᕿᑎᖅᑰ, ᐅᑐᐱᕆ 30, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4317 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑎ, ᑐᑭᓯᓇᓐᖏᑦᑐᒥᑦ ᐊᐱᕆᒐᒪ. 
 
ᐊᐱᕆᒐᓱᒃᐸᕋᓕ ᐊᔾᔨᒌᓐᖏᑦᑐᓂᑦ ᐊᑐᖅᐸᒃᐹᑦ ᖃᐅᔨᒐᓱᒃᑐᑎᑦ ᓇᒻᒥᓂᕆᔭᐅᔪᖅ ᐋᖅᑭᓐᓂᖃᕐᒪᖔᑕ, ᑳᓐᑐᕌᒃᑯᑦ 
ᐊᒻᒪᓗ ᐊᓯᖏᑎᒍᑦ, ᐃᓛᓐᓂᒃᑯᑦ ᓇᒻᒥᓂᕆᔭᐅᔪᑦ ᐃᓄᒻᒥ ᐱᒋᔭᐅᓂᕋᖅᑐᒍ, ᑭᓯᐊᓂᓕ ᐃᓄᓐᓄᑦ 
ᐱᒋᔭᐅᓪᓚᕆᓐᓇᓂ. 
 
ᑕᐃᒪ, ᖃᓄᕐᓕ ᓇᓗᓇᐃᖅᓯᕙᑉᐱᓯ ᑖᓐᓇ ᓇᒻᒥᓂᕆᔭᐅᔪᖅ ᐃᓄᓐᓄᑦ ᐱᒋᔭᐅᒻᒪᖔᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᔪᑦ ᓴᓇᔪᓕᕆᔨᒃᑯᑦ ᑲᒪᕙᑉᐳᑦ ᑕᒪᔅᓱᒥᖓ 
ᐊᒻᒪᓗ ᐱᓇᓱᐊᕈᑎᖃᖅᑯᑦ ᖃᐅᔨᒐᓱᐊᕐᓗᑎᑦ ᓇᒻᒥᓂᕆᔭᐅᔪᑦ ᐃᓅᓐᓄᑦ ᐱᒋᔭᐅᓂᕋᖅᑲᑕ ᐊᒻᒪᓗ 
ᓄᓇᕗᒻᒥᐅᑕᐅᒻᒪᖔᑕ, ᐃᓄᓐᓄᑦ ᐱᒋᔭᐅᓪᓚᕆᒻᒪᖔᑕ ᐊᒻᒪᓗ ᖃᐅᔨᓴᖅᐸᑉᐳᑦ ᖃᐅᔨᓴᒃᑲᓂᖅᑐᑎᓪᓗ ᑕᒪᓐᓇ 
ᓱᓕᒐᓗᐊᕐᒪᖔᖅ. ᓄᓇᕗᑦ ᑐᓐᖓᕕᖓᑎᒍᑦ ᓇᒻᒥᓂᕆᔭᐅᔪᑦ ᐊᑎᓕᐅᖅᓯᕕᒃᑯᑦ ᑲᒪᔨᐅᔪᑦ, ᓇᓗᓇᐃᖅᓯᕙᒃᐳᑦ 
ᑕᒻᒪᓐᓇ ᐊᑐᖅᑕᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᒋᔭᓐᓄ. 
 
ᑐᑭᓯᑎᑕᐅᑦᑎᐊᕈᒪᕗᖓᓕ ᐱᔾᔪᑎᒋᓪᓗᒍ ᓯᕗᓂᑦᑎᓐᓂ ᓇᒻᒥᓂᖃᕐᑐᓂᑦ ᓄᓇᕗᒻᒥ ᑎᑎᖅᑕᐅᕙᑦᑐᑦ ᓄᓇᕗᑦ 
ᑐᓐᖓᕕᒃᑯᑎᒍ ᐃᓄᓐᓄᑦ ᓇᒻᒥᓂᕆᔭᐅᓂᕋᖅᑐᓂᑦ. ᒐᕙᒪᒃᑯᑦ ᓄᓇᕗᒻᒥ ᖃᓄᐃᓕᐅᖃᑎᖃᖅᑳᑦ ᓄᓇᕗᑦ 
ᑐᓐᖓᕕᒃᑯᓐᓂ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓪᓕᑦᑐᒍ ᓄᓇᕗᑦᑖᕋᓱᓐᓂᐅᔪᖅ ᐊᖏᕈᑎᐅᔪᖅ, 
ᐃᖅᑲᓇᐃᔭᖃᑎᖃᖅᑯᒍᑦ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ ᐃᓄᐃᑦ ᓇᒻᒥᓂᕆᔭᐅᔪᑦ ᑎᑎᕋᖅᓯᒪᓂᖏᑦ. 
 
ᐊᔾᔨᒌᓐᖏᑦᑑᑎᐅᕗᑦ ᓇᒻᒥᓂᖃᕐᓃᑦ ᑎᑎᕋᖅᑕᐅᕙᑦᑐᑦ ᐊᒻᒪᓗ ᐃᓕᓴᕆᔭᐅᓪᓗᑎᑦ ᑕᕝᕙᓂ ᓄᓇᕗᑖᕋᓱᓐᓂᕐᒥᑦ 
ᐊᖏᕈᑎᐅᔪᒥ ᐊᒻᒪᓗ ᐃᓄᓐᓄᑦ ᐱᒋᔭᐅᑉᐸᑦ ᐅᖓᑖᓄᑦ 51%-ᖓᓂᑦ, ᐃᓕᓴᕆᔭᐅᕗᑦ ᐃᓄᓐᓄᑦ ᐱᒋᔭᐅᓂᖓᓄᑦ. 
 
ᐊᔾᔨᒌᓐᖏᑦᑑᑎᐅᕗᑦ ᓇᒻᒥᓂᕆᔭᐅᔪᑦ ᑎᑎᕋᖅᓯᒪᔪᑦ ᒪᓕᑦᑐᒋᑦ ᖃᓄᐃᑦᑑᓂᖏᓐᓂ ᓇᒻᒥᓂᕆᔭᐅᔪᓄᑦ ᐊᒻᒪᓗ 
ᑕᒪᓐᓇ ᑲᒪᒋᔭᐅᕙᑉᐳᖅ ᓄᓇᕗᑦ ᑐᓐᖓᕕᒃᑯᓐᓂ ᐃᓄᓐᓄ ᓇᒻᒥᓂᕆᔭᐅᔪᓂᑦ ᑎᑎᕋᕐᕕᖓᓂ ᐊᒻᒪᓗ ᑕᒪᓐᓇ 
ᐊᑐᖅᐸᑉᐸᕗᑦ ᓂᕈᐊᕐᓂᐅᓴᓕᕋᐃᒐᑦᑕ ᑳᓐᑐᕌᖑᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓕᖅᐹᖅ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᕙᕋ ᑭᐅᔾᔪᑎᖓ. 

ᑕᐃᒪ, ᐱᓕᕆᕕᐅᔪᖅ ᓴᓇᔪᓕᕆᔨᒃᑯᓐᓂ ᖃᐅᔨᒪᕚᑦ ᐊᒻᒪᓗ ᑎᑎᕋᖅᓯᒪᓪᓗᑎᑦ ᓄᓇᕗᒻᒥ ᐃᓄᓐᓄᑦ 
ᓇᒻᒥᓂᕆᔭᐅᔪᓂᑦ ᑕᕝᕙᓂ ᓴᓇᔪᓕᕆᔨᒃᑯᓐᓂ, ᐱᔪᓐᓇᕐᓂᖃᕐᓂᐊᕋᓗᐊᕐᒪᖔᑕ ᐊᒻᒪᓗ ᐱᖃᑕᐅᔪᓐᓇᓂᐊᕐᒪᖔᑕ 
ᓇᒻᒥᓂᕆᔭᖓ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᓇᔪᓕᕆᔨᒃᑯᑦ ᑎᑎᕋᖅᓯᒪᔪᓂᑦ ᑕᑯᔅᓴᐅᑎᑦᑎᕙᑉᐳᑦ 
ᐃᓄᓐᓄᑦ. 
 
ᐊᑐᐃᓐᓇᐅᑎᑦᑎᓯᒪᕗᑦ ᖃᕋᓴᐅᔭᒃᑯᑦ ᑐᑭᓯᑎᑦᑎᒋᐊᕈᑎᖏᓐᓂ. ᐅᖃᖅᓯᒪᓪᓗᑎᑦ ᓇᒥ ᐊᖏᔪᖅᑳᖃᕐᕕᖃᕐᒪᖔᑕ 
ᐊᒻᒪᓗ ᖃᑦᑎᓂ ᐃᓄᓐᓂ ᐃᖅᑲᓇᐃᔭᖅᑎᖃᕐᒪᖔᑕ. ᑕᐃᒪᐃᑦᑐᓂᑦ ᑐᑭᓯᑎᑦᑎᒋᐊᕈᑎᐅᔪᓂᑦ ᓄᐊᑦᑕᐅᕙᑉᐳᑦᑕᐅᖅ 
ᓴᓇᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 
 
ᐊᐱᖅᑯᑦ 660-1(6): ᐃᓱᒫᓘᑎᒋᔭᐅᓯᒪᔪᑦ ᐊᕐᓇᐃᓈᒃ ᐊᒻᒪᓗ ᐊᖑᑏᓐᓇᒃ ᑲᑎᑎᑕᐅᓂᔪᑦ ᓄᓇᕗᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᖓᓄᑦ ᐃᖅᑲᑦᑐᐃᕕᓕᕆᔨᒃᑯᑦ. 
ᒪᓕᒐᓕᐅᖅᕕᐅᕕᒋᔭᓐᓂ ᐱᖓᓲᒻᒪᑕ ᓄᓇᓖᑦ ᑭᒡᒐᑐᖅᑕᒃᑲ ᑐᕚᖃᓪᓚᕆᑦᑐᑦ ᓄᓇᕗᒻᒥ ᒐᕙᒪᒃᑯᑦ ᒪᓕᒐᖏᓐᓂᒃ. 
 
ᐅᖃᖅᑲᐅᒻᒪᑦ ᑕᒪᑐᒧᖓ ᐊᕐᓇᐃᓈᒃ ᐊᖑᑏᓐᓈᒃ ᑲᑎᑎᑕᐅᖃᑦᑕᕐᓂᖏᓐᓄᑦ. ᐱᔪᓐᓇᕐᓂᕆᒻᒪᒐ ᐊᒻᒪᓗ 
ᓴᓐᖏᓂᖃᕝᕕᖓ ᒐᕙᒪᑐᖃᒃᑯᑦ, ᐊᒻᒪᓗ ᐅᖃᑦᑐᓂ ᐊᖓᔪᖅᑳᑉ ᐅᖃᐅᓯᖏᓐᓂ ᐱᖓᓲᒻᒪᑕ ᓄᓇᐃᑦ 
ᐊᕕᑦᑐᖅᓯᒪᔪᑦ ᑲᓇᑕᒥ ᓵᓪᓚᖃᕋᓱᐊᖅᓯᒪᔪᑦ ᑕᒪᑐᒧᖓ ᐃᖃᑦᑐᐃᕕᒃᑯᑦ ᑲᓇᑕᒥ. 
 
ᐊᖓᔪᖅᑳᖅ ᐃᖅᑲᑦᑐᐃᕕᒻᒥ ᐃᑲᔪᖅᑎᐅᒻᒪᑦ ᐊᒻᒪᓗ ᖃᐅᔨᒪᓪᓗᓂ ᒪᓕᒐᑦᑎᒍᑦ ᐊᑦᑐᐃᓂᕆᔪᓐᓇᖅᑕᖏᑦ 
ᑕᒪᑐᒧᖓ, ᐊᒻᒪᓗ ᖁᕕᐊᑉᐳᖓ ᖃᐅᔨᒪᓇᓱᐊᕐᒪᑦ ᖃᓄᐃᑉᐸᓪᓕᐊᓂᖓᓂᒃ ᑕᒪᑐᒪ. ᐊᐱᖅᑯᑎᒋᔭᕋᓕ ᑕᐃᒃᑯᐊ 
ᐱᖓᓱᑦ ᐊᕕᑦᑐᖅᓯᒪᔪ ᓄᓇᐃᑦ ᑲᓇᑕᒥ ᐃᓱᒪᓕᐅᖅᓯᒪᒻᒪᑕ, ᖃᓄᐃᒻᒪᑦ ᓄᓇᕗᑦ ᓂᐱᖃᐅᔾᔨᖏᒻᒪᖔᑕ 
ᐃᓱᒫᓘᑎᒋᔭᒥᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑦᑎ. ᑕᒪᓐᓇ ᓯᕗᓂᐊᒎᓚᐅᖅᑐᖅ ᐃᖅᑲᑦᑐᐃᕖᑦ 
ᓄᓇᐃᑦ ᐊᕕᑦᑐᖅᓯᒪᔪᑦ ᐊᒻᒪᓗ ᐃᓚᒋᔭᐅᓚᐅᖏᑦᑐᒍᑦ ᓵᓚᖃᕋᓱᐊᖅᑎᓪᓗᒋᑦ ᐱᑦᔪᑎᒋᓪᓗᒍ 
ᐃᖅᑲᑦᑐᐃᕕᒻᒦᑦᑕᕇᓚᐅᕐᒪᑦ, ᐅᖃᐅᓯᖃᕝᕕᒋᔪᓐᓇᓚᐅᖏᓇᑦᑎᒍ ᐃᓚᒋᔭᐅᖏᓂᑦᑎᓐᓄᑦ, ᐃᓚᒋᔭᐅᖏᓇᑦᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):: ᖁᔭᓐᓇᒦᒃ, ᐅᖃᖅᑎ. ᖃᓪᓗᓈᑎᑐᑦ, ᑖᓐᓇ ᐊᐱᖅᑯᑎᒃ ᐃᒻᒪᖃ ᑐᑭᖃᑦᑎᐊᔾᔮᖏᑦᑐᖅ 
ᐃᓄᒃᑎᑐᑦ. ᖃᖓᓕ ᓄᓇᕗᑦ ᒐᕙᒪᒃᑯᑦ ᓇᖏᖅᓯᓛᖅᑲᑦ ᐊᒻᒪᓗ ᓂᐱᖃᐅᔾᔨᓕᕐᓗᑎᒃ ᐃᓱᒪᒋᔭᒥᓂᑦ ᐊᒻᒪᓗ 
ᒪᓕᑐᐃᓐᓇᕈᓐᓃᕐᓗᑎᒃ ᐊᓯᖏᓐᓂᒃ ᐊᕕᑦᑐᖅᓯᒪᔪᓂ ᓄᓇᓕᓐᓂᑦ ᖃᓪᓗᓈᓂ ᐊᒻᒪᓗ ᐃᓄᑑᓗᑎᒃ ᓇᖏᖅᓯᓗᑎᒃ, 
ᐅᖃᕐᓗᑎᓪᓗ ᐅᕝᕙᐅᑯᐊ ᐃᓱᒪᒋᔭᕗᑦ. ᖃᖓᓕ ᐃᓱᒪᒋᔭᑦᑎᓐᓂᒃ ᖃᐅᔨᒃᑲᐃᓛᖅᑭᑕ ᓄᓇᕗᑦᑎᒍ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ? ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᑕᐅᒻᒪ, ᐱᔪᓐᓇᕐᓂᒃ ᐅᑯᓇᓃᒻᒪᑦ 
ᓴᓐᖏᓂᖃᕝᕕᐅᔪᓂ ᒐᕙᒪᑐᖃᒃᑯᑦ. ᐅᖃᕈᓐᓇᖅᑐᒍᑦ ᖃᓄᐃᓕᐅᕈᒪᒍᑎᒋᒍᑦᑎᒍ ᑭᓯᐊᓂᓕ ᐱᓕᕆᐊᖑᓕᕇᒻᒪᑦ 
ᐅᖃᕝᕕᒋᔪᓐᓇᖏᑕᕗᑦ, ᐱᔪᓐᓇᕐᓂᖃᖏᓇᑦᑕ. ᐱᔪᓐᓇᕐᓂᖃᕐᓂᕈᑦᑕ ᐅᖃᕈᓐᓇᕋᔭᓚᐅᖅᑐᒍᑦ ᖃᓄᑐᐃᓐᓇ ᐊᒻᒪᓗ 
ᐃᓱᒪᒋᔭᓄᑦ ᖃᐅᔨᒪᔭᐅᑎᓪᓗᒋᑦ ᑕᒪᓐᓇᓗ ᐅᒡᒍᐊᓇᖅᑑᒐᓗᐊᖅ ᑭᓯᐊᓂ ᐅᑕᖅᑭᔪᒍᑦ ᐃᖅᑲᑦᑐᐃᕕᒃᑰᕈᑕᐅᓂᖓᓄᑦ 
ᐊᒻᒪᓗ ᐅᖃᐅᓯᖃᕝᕕᒋᖏᑎᓪᓗᑎᒍ ᓄᓇᕗᒻᒥᑦ ᐱᐊᓂᒃᑕᐅᑉᐸᑦ ᑭᓯᐅᓂ ᐃᖅᑲᑦᑐᐃᕕᒃᑯᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑎ, ᒪᒥᐊᓇᖅ. ᐊᐱᕆᔪᒪᔪᖓ ᐊᖓᔪᖅᑳᒥᒃ, ᑕᐃᒪᖓᓂᒃ 
ᐱᓕᕆᐊᕆᓕᓚᐅᕋᑦᑎᒍ ᑕᒪᓐᓇ, ᑎᑎᖅᑲᐅᓯᐊᖅᓯᒪᒻᒪᖔᖅ ᐃᓱᒫᓘᑎᓂᓪᓘᓐᓃᑦ ᐅᖃᐅᓯᐅᓯᒪᔪᓂᒃ ᐱᑦᔪᑎᒋᓪᓗᒍ 
ᑐᓴᖅᓯᒪᒐᑦᑕ ᐱᕙᓪᓕᐊᔪᓕᕆᔨᒃᑯᑦ ᐃᓄᐃᑦ ᐃᓱᒪᒋᔭᖏᓐᓂᒃ ᑕᒪᑐᒧᖓ ᐅᖃᐅᓯᐅᔪᒧᑦ. 
 
ᐅᖃᐅᓯᐅᓯᒪᔪᑦ ᐃᓄᓐᓄᑦ, ᖃᓄᖅ ᓴᓐᖏᑎᒋᕙᑦ ᐅᖃᐅᓯᕆᔭᖏᑦ ᐊᒻᒪᓗ ᖃᓄᐃᓕᐅᕆᐊᖅᓯᒪᕙ ᐊᖓᔪᖅᑳᖅ 
ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄ, ᑐᓴᖅᓯᒪᔪᒍᑦ ᐃᓚᒋᓐᓂᒃ ᐊᑦᔨᒌᖏᑦᑐᓂᒃ 
ᐃᓱᒪᒋᔭᐅᔪᓂᒃ. ᑐᓴᖅᓯᒪᖏᑯᑦᑕ ᐃᓕᑕᖅᓯᓯᒪᒐᔭᖅᑐᒍᑦ ᐊᕐᓇᐃᓐᓈᒃ ᐊᖑᑏᓐᓈᓪᓗ ᑲᑎᑎᑕᐅᓂᖏᓐᓂᒃ ᐃᓗᐊᓂ 
ᓄᓇᕗᑦ. ᖃᐅᔨᒪᒐᑦᑕ ᐊᑭᕋᑦᑐᓂᖅᑕᖃᑦᑐᒻᒪᕆᐊᓗᒃ ᑕᖅᑳᓂ, ᐱᔪᓐᓇᕐᓂᖃᔾᔮᖏᑦᑐᒍᑦ ᐊᒻᒪᓗ ᐱᔪᓐᓇᕐᓂᖃᓐᓇᑕ 
ᐊᒻᒪᓗ ᓴᓐᖏᓂᖃᕝᕕᖃᕐᓇᑕ ᑕᒪᑐᒧᖓ. ᐅᖃᕋᔭᖅᐸᑕ ᐃᖅᑲᑦᑐᐃᕕᐊᓂ ᑲᓇᑕᐅᑉ, ᑕᐃᒪᓕ ᒪᓕᒐᔭᖅᑕᕗᑦ 
ᑭᖑᓂᑦᑎᐊᖓᓂ ᒪᓕᓪᓗᑎᒍ. 
 
ᐃᓪᓗᐊᓄᖔᑦᑎᐊᕐᒪᕆᒃ ᐱᓇᓱᔾᔮᖏᓐᓇᑦᑕ ᓄᓇᕗᒻᒥᐅᑦ ᐱᔪᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑦᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔾᔪᑎᖓᓂᒃ, ᐅᖃᖅᑲᐅᒻᒪᑦ ᑕᒪᒃᑯᐊ ᑐᒃᓯᐊᕐᕕᓐᓂ 
ᐊᔪᕆᕐᓱᐃᔨᐅᔪᑦ ᐊᔪᐃᓐᓈᕆᔭᐅᓂᐊᕐᒪᑕ ᐊᖏᖃᑦᑕᖁᔭᐅᓐᖏᓪᓗᑎᒃ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ 
ᑲᑎᑎᑕᐅᓂᖏᓐᓂᒃ ᐊᖓᔪᖅᑳᑉ ᐅᖃᐅᓯᖏᓐᓂ. 
 
ᑕᐃᒪᓕ ᐊᐱᕆᒃᑲᓂᕐᕈᒪᔭᕋ, ᖃᖓ ᓂᕆᐅᒃᐱᑦ ᑕᐃᒃᑯᐊ ᐃᖅᑲᖅᑐᐃᕕᕐᔪᐊᒃᑯᑦ ᐅᕝᕙᓘᓐᓃᑦ ᑲᓇᑕᐅᑉ 
ᒐᕙᒪᒃᑯᖏᑦ ᐃᓱᒪᓕᐅᕐᓂᐊᕆᐊᖏᑕ, ᖃᖓᓕ ᓄᓇᕗᒻᒥ ᐊᓯᐊᒍ ᐃᓱᒪᖃᕈᓐᓇᕐᓂᐊᖅᐸᑦ. ᒐᕙᒪᖃᕋᑦᑕ 
ᑕᐃᓐᓇᑦᑕᐅᖅ ᐱᖁᔭᒃᓴᖁᑎᕗᑦ ᑕᖅᑲᓂᒋᐊᖃᕋᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᖃᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕᖃᐃ, ᒪᓕᒐᕐᔪᐊᖅ ᒪᓕᓪᓗᒍ, 
ᖃᓄᐃᓕᖓᓂᐊᕐᓂᖏᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖏᑦ ᑲᒪᒋᔭᐅᒐᔭᖅᐳᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ. ᓇᓗᔪᖓ ᖃᓄᒃᑲᓐᓂ ᐅᖃᕆᐊᖓᓂ. ᑕᐃᓐᓇᖃᐃ ᑐᑭᓯᓐᖏᒻᒪᑦ ᒪᓕᒐᑎᒍᑦ ᑕᒪᓐᓇ 
ᖃᓄᐃᓕᖓᓂᖓᓄᑦ. 

ᐅᕙᒍ ᒐᕙᒪᒃᑰᓪᓗᑕ ᑕᒪᒃᓱᒥᖓᐊ ᖃᓄᐃᓕᒋᐊᕐᓯᔪᓐᓇᖏᓐᓇᑦᑕ. ᖃᐅᔨᒪᓐᖏᑦᑐᖓ ᖃᓄᖅ ᐅᖃᕆᐊᒃᓴᖅ, 
ᑭᓯᐊᓂ ᐅᖃᕈᓐᓇᕋᓗᐊᖅᑐᖓ ᐅᕙᒍᑦ ᒐᕙᒪᒃᑯᓪᓗᑕ ᓴᓐᖏᓂᖃᕐᕕᒋᓐᖏᓇᑦᑎᒍᑦ. 
 
ᑕᐃᒪᓕᖃᐃ, ᑲᓇᑕᒧᑦ ᐃᓚᒋᔭᐅᔪᓐᓃᕐᓂᕈᑦᑕ, ᓴᖅᑮᔪᓐᓇᕋᔭᖅᑐᒍ ᓇᒻᒥᓂᑦᑎᓐᓂᒃ ᑐᓐᖓᕕᒋᔭᑦᑎᓐᓂᒃ ᐊᒻᒪᓗ 
ᓇᒻᒥᓂᖅ ᒪᓕᒐᕆᔭᑦᑎᓐᓂᒃ. ᑭᓯᐊᓂᓕ, ᒪᓕᑦᑕᕆᐊᖃᕐᒥᒐᑦᑕ ᖃᓄᐃᓕᐅᖁᔭᖏᓐᓂᒃ ᑲᓇᑕᑲᐅᑉ ᒐᕙᒪᒃᑯᖏᓐᓂᒃ. 
ᓄᓇᖃᖅᑳᕐᓯᒪᔪᓪᓗᑕ, ᐃᓛᒃᑯᑦ ᐃᓕᑕᕆᔭᐅᓯᒪᒐᑦᑕ ᐱᔪᓐᓇᓂᑦᑎᒍᑦ ᐊᒻᒪᓗ ᐊᕕᒃᑐᕐᓯᒪᔪᑦ ᒪᓕᒐᖃᕐᒥᒻᒪᑕ 
ᑕᐃᒃᑯᐊᑦᑕᐅᖅ ᒪᓕᒃᑕᕆᐊᖃᕆᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 661-1(6) ᖃᐅᔨᓴᖅᑎᕐᔪᐊᓄᑦ ᖃᐅᔨᓴᕐᓂᐅᔪᑦ ᐱᖃᓯᐅᔾᔨᖃᑦᑕᕆᐊᓖᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᐱᓗᒃᑐᐊᓗᒐᒪ. ᒪᒥᐊᓇᖅ. ᑐᓴᕐᓴᐅᓇᓱᐊᕐᓂᐊᖅᐳᖓ. 
 
ᐊᐱᖅᑯᑎᒋᔭᕋ ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕐᓄᑦ ᐱᔾᔪᑎᖃᖅᑐᑦ ᐃᓚᐅᑎᑕᐅᖃᑦᑕᕆᐊᖃᕐᓂᖏᑦ ᐃᓐᓇᑐᖃᐅᔪᑦ 
ᐃᓄᐃᑦ ᖃᐅᔨᒪᑐᖃᖏᓐᓄᑦ, ᑕᐃᒪᓕ, ᑕᒪᓐᓇ ᐊᐱᖅᑯᑎᒋᔭᕋ ᐃᑯᐱᒡᕕᓕᕆᔨᒃᑯᓐᓄᑦ ᐊᖓᔪᖅᑳᖓᓐᓄᑦ. 
 
ᖃᐅᔨᓴᕐᓂᖃᖅᑎᓪᓗᒋᑦ ᐆᒪᔪᕐᓂ ᓄᓇᕗᒻᒥ, ᐃᓚᓕᐅᔾᔭᐅᖃᑦᑕᖅᐸᑦ ᐃᓄᐃᑦ ᖃᐅᔨᒪᔭᖃᖏᑦ 
ᐃᓚᓕᐅᔾᔭᐅᑎᓪᓗᒋᑦ ᖃᐅᔨᓴᕈᑕᐅᓂᕐᒧᑦ ᐸᕐᓇᒍᑕᐅᔪᑦ. 
 
ᖃᓂᒋᔭᖓᓂ ᑯᒐᕐᔪᒃ ᐃᒪᐃᓕᕋᐃᒻᒪᑦ ᑐᒃᑐᑕᖃᖅᐸᖏᒻᒪᑦ ᐊᒻᒪᓗ ᖃᐅᔨᓴᖅᑎᐅᔪᑦ ᐅᖃᑐᐃᓐᓇᕆᐊᖃᕐᒥᔪᑦ 
ᑐᒃᑐᖃᕈᓐᓃᕐᓂᕋᖅᑕᐅᓗᓂ, ᑭᓯᐊᓂᓕ ᑕᐃᒃᑯᐊ ᑐᒃᑐᐃᑦ ᐅᑎᓛᕐᒥᔪᑦ ᐊᖅᑯᓵᕐᓗᑎᒃ. 
 
ᑕᐃᒪᓕ ᖃᐅᔨᒐᒪᒐᓗᐊᖅᑐᖓ ᖃᓄᑎᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᕙᒻᒪᖔᑕ ᑕᐃᒪᐃᑦᑐᓄᑦ 
ᖃᐅᔨᓴᕐᓂᖅᑕᖃᖅᑎᓪᓗᒍ. ᖁᔭᓐᓇᒦᒃ. ᐅᖃᖅᑎ.  
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᔭᐅᑦᑕᓯᓐᓇᓕᕋᒪ. ᐊᑯᓂᑲᓪᓚᕈᓗᒃ 
ᓇᖏᕐᓯᓚᐅᕐᓯᒪᔪᓐᓃᕋᒪ ᐊᐱᕐᓱᕐᓇᐅᑎᓪᓗᒍ. 
 
ᖃᐅᔨᓴᕐᓂᖃᖅᑎᓪᓗᒋᑦ ᑐᒃᑐᓂᒃ, ᑕᒪᓐᓇ ᖃᐅᔨᒪᓂᐅᔪᖅ ᐱᓯᒪᔪᒪᔭᕋᓗᐊᕗᑦ ᓯᕗᓂᑦᑎᓐᓄᑦ ᐊᒻᒪᓗ ᖃᒪᓂᑦᑐᐊᖅ 
ᑐᒃᑐᖏᑦ ᖃᐅᔨᓴᖅᑕᐅᒻᒪᑕ ᒫᓐᓇᐅᔪᖅ. ᖃᐅᔨᓴᕐᓂᖃᕐᒥᔪᑦ ᓴᓪᓖ ᖃᓂᒋᔭᖓᓂ, ᑭᓯᐊᓂ ᑕᐃᒃᑯᐊ 
ᐱᔭᕇᕐᓯᒪᓐᖏᑦᑐᑦ. 
 
ᐅᖃᖃᑦᑕᕐᓯᒪᔪᒍ ᒐᕙᒪᐅᓪᓗᑕ ᑕᒪᒃᑯᐊ ᐃᓄᐃᑦ ᐃᓚᐅᖃᑦᑕᕐᓂᐊᕐᒪᑕ ᖃᓄᐃᑦᑐᑐᐃᓐᓇᕐᓂᒃ ᐆᒪᔪᓂ 
ᖃᐅᔨᓴᕐᓂᖅᑕᖃᖅᑎᓪᓗᒍ ᐊᒻᒪ ᐃᓚᐅᖃᑕᐅᔭᕆᐊᖃᕐᒪᑕ ᐃᓚᒋᔭᐅᓪᓚᑖᕐᓗᑎᒃ ᖃᓄᐃᑦᑐᑐᐃᓐᓇᕐᒥ 
ᖃᐅᔨᓴᕐᓂᐅᔪ ᐆᒪᔪᕐᓂᒃ ᐅᐱᓐᓇᕋᓂ ᑕᐃᒃᑯᐊ ᖃᐅᔨᒪᓂᖅᐸᐅᔪᑦ ᐊᖅᑯᑎᒋᕙᒃᑕᖏᓐᓂᓪᓗ ᑕᐃᒪᐃᑦᑐᓂᓪᓗ. 
 
ᑕᒪᓐᓇ ᐃᓕᑕᕆᔭᐅᒃᑲᓂᖁᒐᑦᑎᒍᑦ ᓯᕗᓂᑦᑎᓐᓂ ᑕᒪᓐᓇ ᐊᑐᖅᑕᐅᒐᔪᒻᒪᑦ ᑕᒪᒃᑯᐊ ᐃᓄᐃᑦ ᖃᐅᔨᒪᑐᖃᖏᑦ 
ᐃᓚᓕᐅᔾᔭᐅᔭᕆᐊᖃᕐᓂᐊᕐᒪᑕ ᖃᐅᔨᓴᕐᓂᐅᔪᓕᒫᓂ ᓯᕗᓂᑦᑎᓐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ ᑭᐅᑦᑎᐊᕋᕕᑦ. 
 
ᐊᒻᒪ ᓱᓕ, ᐊᐱᕆᒃᑲᓂᕈᒪᔭᕋ, ᐅᕙᒍ ᖃᓂᒋᔭᖓᓐᓂ, ᖃᐅᔨᒪᑦᑎᐊᖅᑐᑦ ᑐᒃᑐᐃᑦ ᐊᖅᑯᑎᒋᕙᒃᑕᖏᓐᓂᒃ. 
ᐆᒃᑐᑎᒋᓐᓇᕋᒃᑭᑦ ᑐᒃᑐᐃᑦ ᐊᖁᓵᕐᐸᒋᐊᖏᓐᓄᑦ. 
 
ᐊᑑᑎᖏᓐᓇᕐᑐᖓ ᑐᑦᑐᓂ ᑭᓯᒥ ᐱᑕᖃᕐᓱᓂ ᐊᓯᖏᓐᓂᑦ ᓂᖅᔪᑎᓂ ᐃᒪᐃᒻᒪᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᖓᓂᖃᕐᑐᐃᑦ ᑕᒪᑐᒧᖓ. ᓯᑦᑏᕝᕙᒥ ᓅᑉᐸᒻᒪᑕ ᓇᔪᖅᑕᒥᓂ ᐊᒻᒪ ᒪᐃᒥ, ᐅᑎᖅᐸᓪᓕᐊᓯᕙᑦᓱᑎ 
ᓄᓇᓕᒋᔭᖅᐸᓯᑦᑎᒍᑦ. 
 
ᐅᑭᐅᖑᑎᓪᓗᒍ, ᖃᓂᕈᓘᔭᕐᐸᑦᓱᑎ ᑭᓯᒥ ᐃᓱᒪᑐᐃᓐᓇᕐᑐᖓ ᖃᓄᐃᓪᓗᐊᖅᑎᒋᔪ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑑᑎᔭᐅᓂᕆᔭᖏᑦ ᑕᒪᒃᑯᓄᖓ ᖃᐅᔨᓴᖅᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᒪᐃᓕᖃᐅᑦᓱᖓ, ᐃᓚᒋᔭᐅᒋᐊᖃᓐᓂᕋᑦᑕ 
ᓄᓇᓕᐅᔪᓄᑦ ᑕᒪᒃᑯᓄᖓ ᖃᐅᔨᓴᖅᓂᐅᓂᐊᕐᑐᓄᑦ ᐃᒪᐃᒻᒪᓪᓗ ᖃᐅᔨᒪᓂᕆᔭᖏᑦ ᓄᓇᓕᐅᔪᓂ 
ᐃᓕᑕᕆᔭᐅᓂᐊᕐᒪᑕ ᐃᓚᒋᖃᓯᐅᑎᓗᒋ ᖃᓄᐃᑦᑕᐅᓯᒪᔪᓄᑦ ᑐᑦᑐᐃᑦ ᐊᖁᓵᓐᓂᕆᕙᑦᑕᖏᓐᓄᑦ. 
 
ᑐᑦᑐᑑᖏᑦᑐᐃᑦ, ᑭᓯᒥᑦᑕᐅᖅ ᐊᓯᖏᑦ ᓂᖅᔪᑏᑦ. ᐃᓚᒋᐅᑎᓯᒪᒐᓗᐊᕋᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓪᓕᐊᒍᑦ 
ᐱᔾᔪᑎᒋᑦᓱᒍ ᐃᓕᑕᖅᓯᓯᒪᓪᓗᑕ ᐃᒪᐃᒻᒪᑦ ᖃᐅᔨᒪᓂᖃᓂᕐᓴᐅᓪᓗᑎ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓚᒃᑲᓐᓄᐊ. 
 
ᐊᓚᒃᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ. ᐱᑕᖃᕐᒪ ᖃᐅᔨᒪᓕᑕᖅᓂ ᑕᖄᓂ ᐃᖕᓇᖅᓂ 
ᑕᒪᒃᑯᓄᖓᑑᖏᑦᑐ ᓂᖅᔪᑎᓄᑦ ᑭᓯᒥᑦᑕᐅᖅ ᒥᑦᓵᓄᑦ ᓄᓇᐅᑉ. ᐅᐱᒋᔭᖃᖁᖓ ᐃᒪᐃᒻᒪ 
ᐃᓚᒋᓕᐅᑎᔭᐅᓯᒪᓂᐊᕐᒪᑕ ᑕᒪᒃᑯᓄᖓ ᖃᐅᔨᓴᖅᓂᐅᔪᓄ ᐃᓚᒋᔭᐅᓂᐊᕐᓱᓂᓗ ᐊᖏᓈᖑᓗᓂ ᖃᐅᔨᓴᖅᓂᕐᓂ. 
 
ᑐᓴᕈᕕᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᑐᕿᖃᕐᓱᓂ ᑕᒪᐃᓄᓕᒫᖅ. ᐊᒻᒪᑦᑕᐅᖅ, ᑕᒪᒃᑯᐊ ᖃᐅᔨᓴᖅᐅᓂᔪᐃᑦ 
ᐱᔭᕇᖅᑕᐅᓂᐊᕐᓱᑎ ᐃᒻᒪᖃ ᖃᐅᔨᓴᖅᑕᐅᓯᒪᓂᕆᔭᖏᑦ ᐊᒻᒪ ᐃᓄᐃᑦ ᖃᔨᐅᒪᔭᑐᖃᖏᑦ ᖃᓄᐃᑑᓂᕆᔭᖏᑦ 
ᐊᑑᑎᔭᐅᓗᑎᑦᑕᐅᖅ, ᑲᔪᓯᖏᓐᓇᓂᐊᕐᓱᑎ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᖃᓄᐃᒋᐊᓂᐊᖁᒍᑦ ᐊᑑᑎᓗᑎᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᔪᓯᖏᓐᓇᕐᓗᑕ ᐱᕙᓪᓕᐊᑎᓪᓗᒋ ᖃᓄᐃᓕᓂᕆᓯᒪᔭᖏᑦ ᖃᐅᔨᒪᓂᕆᔭᖏᑦ ᖃᐅᔨᓴᖅᓂᕐᓄᑦ 
ᐅᑯᓄᖓ ᓂᖅᔪᑎᓄᑦ ᓯᕗᓂᕆᓂᐊᕐᑕᑎᖕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 662–1(6): ᖁᑭᐅᑎᓄᑦ ᐃᓕᖓᔪᖅ ᐃᓕᓐᓂᐊᕋᑦᓴᐃᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᕆᐅᕋᑖᖏᒃᑲᓗᐊᕐᑐᖓ ᐱᕕᖃᓂᐊᓂᕐᓄᑦ. ᑐᕌᒐᑎᒍᒪᑦᓱᒍ 
ᐊᐱᖁᑎᒐ ᓯᕗᓕᖅᑎᒧᑦ. 
 

 



ᕿᑎᖅᑰ, ᐅᑐᐱᕆ 30, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4322 

ᐃᒪᐃᓕᒍᒪᑦᓱᖓ ᐃᒪᐃᒻᒪ ᐃᑲᔪᖅᓱᕆᐊᖃᕋᑦᑎᒍ ᓄᓇᕗᒥᐅᑦ ᑕᒫᓂᒥᐅᑕᓂᖏᓐᓂ ᐃᓚᒋᖃᓯᐅᑎᓗᒋᑦ ᐅᑯᐊ 
ᖁᑭᐅᑎᓄᑦ ᐃᓕᖓᔪᖅ ᐃᓕᓐᓂᐊᕋᑦᓴᐃᑦ ᐃᓱᒫᓘᑎᒧᑦ. 
 
ᐱᑕᖃᕐᒪ ᐊᒥᓱᓂ ᐊᑲᐅᖏᓕᐅᕈᑎᓂ ᓇᓪᓕᐊᓄᑦ ᐱᓇᓱᐊᕐᑐᓄᑦ ᖁᑭᐅᑎᓄᑦ ᐃᓕᖓᔪᖅ ᐃᓕᓐᓂᐊᕋᑦᓴᐃᑦ 
ᐱᔾᔪᑎᒋᔭᖓᓗ ᑭᓇ ᐱᓇᓱᐊᕐᑐ ᐅᑯᓄᐊ ᖁᑭᐅᑎᓄᑦ ᐃᓕᖓᔪᖅ ᐃᓕᓐᓂᐊᕋᑦᓴᐃ ᐃᓕᖓᓂᖃᕐᑐᐃᑦ 
ᐱᓇᓱᐊᖅᓂᖏᓄᑦ ᐊᒻᒪ ᖁᑭᐅᑎᓄᑦ ᐸᐃᑉᐹᖁᑎᑖᓐᓂᕐᓄᑦ, ᐱᔪᓐᓇᔾᔭᖏᒻᒪᑕ ᖁᑭᐅᑎᓄᑦ ᐃᓕᔪᖅ 
ᐃᓕᓐᓂᖃᑦᓴᓄᑦ ᐊᑑᑎᓚᐅᕐᑎᖕᓇᒍ ᐃᓕᓐᓂᐊᖅᓂᕐᓄᑦ. ᑭᓇᓕ ᐊᐅᓚᑦᓯᓂᖃᑉᐸᑉᐸ ᖁᑭᐅᑎᓄᑦ 
ᐃᓕᓐᓂᕋᑦᓴᐅᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅᓕ ᒐᕙᒪᑯᖃᒃᑯᑦ ᐱᓕᕆᓂᖃᕐᑐᐃᑦ ᑕᒪᐃᓄᑦ 
ᖁᑭᐅᑎᓄᑦ ᒪᓕᒐᖅᓄ ᐊᑑᑎᓂᖃᕐᐸᑦᓱᑎ ᓇᓪᓕᐊᓄᑦ ᐃᓕᓐᓂᐊᖅᓂᕐᓄᑦ ᐃᒪᐃᒻᒪᓪᓗ ᐅᔾᔨᖅᓱᕐᓱᖓᓗ 
ᑕᐃᒪᐃᒋᐊᖃᕆᐊᖏᓐᓄᑦ. 
 
ᐅᖃᓚᐅᕐᓱᖓᓗ ᐃᑉᐸᑦᓴᖅ, ᐃᓄᐃᑦ ᐲᖅᑕᐅᓯᒪᓪᓗᑎ ᖃᓄᐃᓕᖓᓂᕆᔭᖏᓐᓄᑦ ᐅᑯᓇᓂ ᖁᑭᐅᑎᓄᑦ 
ᒪᓕᒐᖅᓄᑦ ᐱᔾᔪᑎᖃᕐᓱᑎ ᐊᖑᓇᓱᓂᖅᓄᑦ ᐊᒻᒪ ᐱᑕᖃᖏᓪᓗᑎ ᓚᐃᓴᖕᓯᒥ ᐱᑕᕆᐊᒧᑦ ᖁᑭᐅᑎᒥ. ᑕᐃᒪᐃᒧ, 
ᑕᒪᐅᖓᖓᓂᐊᕐᓱᑕ ᑕᐃᒪᐃᒧᓪᓗ ᑭᓯᒥ ᐱᓇᓱᐊᕋᓗᐊᕐᑐᒍ ᓯᕗᒧᒋᐊᑲᓂᕐᓂᒥ, ᐱᕕᖃᑎᑕᐅᓗᑎᓪᓗ ᐃᒪᐃᒻᒪ 
ᑲᔪᓯᖏᓐᓇᕐᓗᓂ ᐱᔾᔪᑎᒋᑦᓱᒍ ᓄᓇᑖᕈᓐᓇᐅᑎᕗᑦ ᐱᔪᓐᓇᓂᖅᓄᑦ. 
 
ᖃᓪᓗᓈᖑᔪᓪᓕ ᓄᓇᕗᒻᒥ, ᐊᖏᖅᑎᒐᓱᒃᐸᕗᑦ ᑲᓇᑕᒥ ᒐᕙᒪᒃᑯᑦ ᐊᓯᔾᔨᖅᑕᐅᖁᓗᒍ ᒪᓕᒐᕐᔪᐊᖑᔪᖅ, ᑭᓯᐊᓂᓕ 
ᓴᐱᔾᔨᔾᔪᑎᑐᐊᕗᑦ ᑕᒫᓂ ᓄᓇᕗᒻᒥ ᑕᒪᒃᑯᓄᖓ ᐃᓄᓐᓄ ᓄᓇᕗᒻᒦᑦᑐᓂᑦ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓗᒍ ᖃᓪᓗᓈᖑᔪᑦ, ᐊᑲᐅᓐᖏᓕᐅᕈᑎᖃᕐᐸᑉᐳᑦ 
ᐱᓇᓱᐊᖅᑐᑎᑦ ᐸᐃᑉᐹᖑᔪᒥᑦ ᖁᑭᐅᑎᑖᕋᓱᓐᓂᕐᒧᑦ ᐃᓕᓐᓂᐊᓚᐅᓐᖏᓂᕐᒥᓂᑦ ᖁᑭᐅᑎᖃᕐᓂᕐᒧᑦ. 
 
ᓇᒥᑐᐃᓐᓇᖅ ᐱᑕᖃᖅᑳ ᐅᕝᕙᓘᓐᓃᑦ ᓄᓇᓕᓐᓂ ᐱᑕᖃᖅᑳ ᖁᑭᐅᑎᖃᕐᓂᕐᒧᑦ ᐃᓕᓐᓂᐊᕐᕕᐅᔪᓐᓇᖅᑐᒥᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓱᖅᑯᐃᓱᒃᐳᖓᓕ ᐃᓚᖏᓐᓂ ᐃᓕᓐᓂᐊᕈᑎᐅᓚᐅᖅᑐᓂᑦ ᐃᓚᖏᓐᓂ 
ᓄᓇᓕᐅᔪᓂᑦ ᑭᓯᐊᓂᓕ ᑭᐅᔪᓐᓇᓐᖏᓚᕋ ᓇᒥᐅᒐᔭᕐᒪᖔᖅ ᐃᓕᓐᓂᐊᕐᕕᐅᑲᓐᓂᕋᔭᖅᑐᖅ. 
 
ᐱᑕᖃᐃᓐᓇᕈᔪᑉᐸᓪᓚᐃᕗᖅ ᑭᓯᐊᓂᓕ ᖃᐅᔨᒋᐊᒃᑲᓐᓂᕈᓐᓇᖅᑯᖓ ᑕᒪᔅᓱᒪ ᒥᔅᓵᓄᑦ ᐊᒻᓐᒪᓗ ᑭᐅᑦᑎᐊᓛᕐᓗᒍ 
ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᓇᑦᑎᖅ. 
 
ᐊᐱᖅᑯᑦ 663-1(6): ᑭᒡᒐᖅᑐᐃᓂᖅ ᓄᓇᕗᒥᐅᓂᑦ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔭᐅᖃᑦᑕᕋᒪ ᑲᑉᐱᐊᓱᖁᔭᐅᓇᖓ ᑭᓱᑐᐃᓐᓇᕐᒥᑦ ᐊᒻᒪᓗ 
ᑐᓐᖓᓱᑎᑉᐸᒋᑦ ᑐᓐᖓᓱᒃᑎᑕᐅᓯᒪᒐᒪ. 

ᐊᐱᕆᔪᒪᕙᕋᓕ ᓯᕗᓕᐅᖅᑎᐅᔪᖅ ᑲᓇᑕᒥ ᒐᕙᒪᒃᑯᑦ ᐋᖅᑮᓚᐅᖅᑎᓪᓗᒋᑦ ᖁᑭᐅᑎᓄᑦ ᒪᓕᒐᐅᔪᓂᑦ, 
ᓈᒻᒪᒋᔭᐅᓚᐅᓐᖏᓚᖅ ᐃᓄᓐᓄ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ, ᑭᒡᒐᑐᐃᓪᓗᑎᑦ ᐃᓄᓐᓂᑦ, ᐊᒻᒪᓗ 
ᓄᓇᕗᑦ ᑐᓐᖓᕕᒃᑯᑦ, ᖁᑦᑎᓂᖅᐹᒧᑦ ᐃᖅᑲᕐᑐᐃᕕᒻᒨᓚᐅᖅᑯᑦ ᐊᑭᕋᖅᑐᖅᑐᒍ ᖁᑭᐅᑎᓄᑦ ᒪᓕᒐᐅᔪᖅ. 
 
ᑲᓇᑕᒥ ᒐᕙᒪᒃᑯᑦ ᓴᖅᑮᒻᒪᑕ ᖁᑭᐅᑎᓄᑦ ᒪᓕᒐᐅᔪᖅ, ᐊᒻᒪᓗ ᒫᓐᓇᐅᓕᖅᑯ ᐊᕐᓇᐃᓈᓐᓂ ᐊᒻᒪᓗ ᐊᖑᑏᓐᓈᓐᓂ 
ᑲᑎᑎᑕᐅᓂᕐᒥᑦ ᒫᓐᓇ ᖃᓄᐃᓕᐅᕈᑕᐅᔪᖅ ᐊᒻᒪᓗ ᐅᖃᐅᔾᔭᐅᖃᑦᑕᖅᓯᒪᕗᖓ ᓄᓇᓕᓐᓄᑦ ᓂᕈᐊᖅᑕᐅᓯᒪᕕᓐᓄᑦ 
ᑕᐃᒪᓐᓇ ᐱᖁᔨᓐᖏᒻᒪᑕ. 
 
ᓴᖅᑭᑕᐅᖁᔨᓐᖏᓚᑦ ᑲᑎᑎᑕᐅᔪᓐᓇᕐᓂᐅᔪᖅ ᐊᕐᓇᐃᓐᓇᐅᑎᓪᓗᒋᑦ ᐅᕝᕙᓘᓐᓃᑦ ᐊᖑᑏᓐᓇᐅᑎᓪᓗᒋᒃ. 
ᓯᕗᓕᐅᖅᑎᐅᔪᖅ ᑭᒡᒐᖅᑐᐃᓗᓂᑦ ᓄᓇᕗᒻᒥᐅᓂᑦ, ᐊᖏᖅᑎᑦᑎᒐᓱᒍᓐᓇᖅᑳ ᑲᓇᑕᒥ ᒐᕙᒪᒃᑯᖏᓐᓂ ᑕᒪᔅᓱᒧᖓ 
ᒪᓕᒐᐅᓂᐊᖅᑐᒧᑦ, ᐅᖃᐅᓯᐅᔪᒥᑦ ᐊᕐᓇᐃᓐᓈ ᐅᕝᕙᓘᓐᓃᑦ ᐊᖑᑏᓐᓇᒃ ᑲᑎᑎᑕᐅᒍᓐᓇᕐᓂᖏᒃ. ᓇᓕᐊᓐᓂ 
ᐃᑲᔪᖅᑐᐃᓂᐊᖅᑲ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᕗᒍᑦ ᖁᑭᐅᑎᓄᑦ ᒪᓕᒐᐅᔪᖅ 
ᐃᓕᓴᖅᓯᓚᐅᓐᖏᒻᒪᑦ ᐃᓄᐃᑦ ᐱᔪᓐᓇᐅᑎᖏᓐᓂ. ᑕᐃᒪᓐᓇ ᐊᑭᕋᖅᑐᓚᐅᖅᑲᕗᑦ. ᒪᓕᓚᐅᓐᖏᒻᒪᑕ 
ᓄᓇᕗᑦᑖᖑᔪᓂᑦ ᐊᖏᕈᑎᐅᔪᒥᑦ. 
 
ᑕᒪᓐᓇ ᐱᔾᔪᑎᒋᓪᓗᒋ, ᐊᑦᑐᐃᓂᖃᕐᓂᐊᕐᖓᑦ ᐃᓄᐃᑦ ᐱᔪᓐᓇᕐᓂᕆᔭᖏᓐᓂ. ᑕᐃᒫᒃ ᐊᑭᕋᖅᑐᓚᐅᖅᑲᕗᑦ. 
ᐊᖏᕈᑎᑕᖃᖅᑲᑦ ᐱᔾᔪᑎᒋᓗᒍ ᐊᑭᕋᖅᑐᓂᕐᒥᑦ ᐅᕝᕙᓘᓐᓃᑦ ᐃᓄᐃᑦ ᐊᖏᖃᑎᒌᒃᐸᑕ ᐊᑭᕋᖅᑐᓂᕐᒥᑦ 
ᑲᑎᑎᑕᐅᔪᓐᓇᓂᕐᒥᑦ ᐊᕐᓇᐃᓐᓇᐅᑎᓪᓗᒋᒃ ᐅᕝᕙᓘᓐᓃᑦ ᐊᖑᑏᓐᓇᐅᑎᓪᓗᒋᒃ, ᑭᒡᒐᖅᑐᕆᐊᖃᖅᑲᕗᑦ 
ᐃᓄᖁᑎᒋᔭᕗᑦ. 
 
ᑕᐃᒪᓐᓇ ᐃᓕᓴᖅᓯᔪᒪᓐᖏᓚᒍᑦ ᑲᑎᑎᑕᐅᑎᑦᑎᔪᓐᓇᓂᕐᒥᑦ ᐊᕐᓇᐅᖃᑎᒌᒃ ᐅᕝᕙᓘᓐᓃᑦ ᐊᖑᑎᐅᖃᑎᒌᓐᓂ 
ᒫᓐᓇᐅᔪᖅ ᑕᐃᒪᐃᓕᖓᑐᐃᓐᓇᑎᓪᓗᒍ ᒪᓕᒐᐅᔪᖅ ᐋᖅᑭᑦᑕᐅᓚᐅᓪᓚᕆᓚᐅᖅᑎᓐᓇᒍ. ᒪᓕᒍᒪᒐᑦᑎᒍ ᓄᓇᕗᒥᐅᑦ 
ᐱᔪᒪᔭᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓂᐊᓕᖅᑎᓪᓗᑕ ᓄᓇᕗᑦᑖᕈᑎᐅᔪᒥᑦ ᐊᖏᕈᑎᐅᔪᒥᑦ 1999-
ᖑᑎᓪᓗᒍ, ᐅᖃᐅᔾᔭᐅᓚᐅᖅᓯᒪᕗᒍᑦ ᐊᐅᓚᑕᐅᓂᐊᕈᓐᓃᕋᑦᑕ ᑭᒃᑯᑐᐃᓐᓇᕐᓄᑦ ᐊᒻᒪᓗ ᓇᒻᒥᓂᖅ 
ᐋᖅᑮᔪᓐᓇᕐᓂᐊᓕᕋᑦᑕ ᒪᓕᒐᑦᑎᓐᓂ ᐃᓄᖁᑎᑦᑎᓄᑦ ᐱᔭᐅᔪᒪᔪᓂᑦ. 
 
ᓴᓪᓗᕕᐅᓚᐅᖅᑯᒍᑦ, ᑲᓇᑕᒥ ᒐᕙᒪᒃᑯᑦ ᓴᖅᑮᔪᓐᓇᖅᑲᑕ ᒪᓕᒐᕐᔪᐊᖑᔪᓂᑦ, ᓰᖅᑯᑐᕐᕕᒋᒋᐊᖃᖅᑲᕗᑦ 
ᒪᓕᓐᓂᐊᕐᓗᒋᑦ. ᐃᒃᑯᐊ ᓴᓪᓗᔪᒥᓃᖅᑲᐃ ᓄᓇᕗᑖᓛᓕᖅᑎᓪᓗᑕ ᐅᖃᐅᔾᔭᐅᓚᐅᕐᓯᒪᒐᑦᑕ ᐃᓱᒪᕐᓱᕐᓂᐊᕋᑦᑕ 
ᖃᓄᐃᓕᐅᕈᒪᔭᑦᑎᓐᓂᒃ ᐃᓄᐃᑦ ᓇᒻᒥᓂᖅ ᐊᐅᓚᑦᑎᓕᕐᓗᑎᒃ ᖃᓄᑐᐃᓐᓇᕈᓐᓇᕐᓗᑕ ᐊᖏᕐᕋᑎᓐᓂ ᐅᕝᕙᓗ 
ᐅᑯᑐᐃᓐᓇᖃᑦᑕᕐᓂᐊᖅᐱᑕ ᐃᓄᓐᓄᒃ ᐅᕙᑦᑎᓂᒃ ᖃᓄᐃᓕᐅᖁᔨᔪᓄᑦ, ᐱᓗᐊᖅᑐᒥᒃ ᐱᔾᔪᑎᖃᖅᑎᓪᓗᑕ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᖃᑦᑕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ, ᑕᐃᒪᐃᒻᒪᑦ, ᒪᓕᓪᓗᒋᑦ ᑕᒪᒃᑯᐊ 
ᐱᔪᒪᔭᕗᑦ, ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ ᓂᓪᓕᔾᔭᖏᓚᒍ ᐊᒻᒪ ᒪᓕᔾᔭᖏᑕᕗᑦ ᑭᓯᐊᓂᓕ ᑐᓴᕐᓯᒪᓕᕈᑦᑕ 
ᖃᓄᐃᓕᐅᕐᓕᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᑦ. 

ᑲᓇᑕᒥᐅᑕᐅᒐᑦᑕ ᐃᓚᒋᔭᐅᔭᕆᐊᖃᕋᑦᑕ ᑲᓇᑕᒥ. ᐃᓚᒋᔭᐅᓐᓂᖏᒃᑯᑦᑕ ᐃᓱᒪᕐᓱᕈᓐᓇᕆᐊᖃᕋᓗᐊᕋᑦᑕ 
ᖃᓄᐃᒍᒪᓂᑦᑎᓐᓂᒃ. ᑭᓯᐊᓂᓕ, ᑲᓇᑕᒥ ᓄᓇᖃᕋᑦᑕ, ᒪᓕᑦᑕᕆᐊᖃᖅᑕᕗᑦ ᒪᓕᒐᖏᑦ ᐊᑐᖅᑕᐅᖁᔭᖏᑦ. 
 
ᑕᐃᒪᓕ, ᐅᓪᓗᒥᒧᑦ ᑎᑭᓪᓗᒍ ᐊᑐᕐᓯᒪᒐᑦᑎᒍᑦ ᐱᔪᓐᓇᐅᑎᕗᑦ ᓈᓚᒃᐸᒃᑐᑕ ᐃᓄᖁᑎᑦᑎᓐᓂᒃ ᑕᒪᓐᓇᓗ 
ᐊᑐᖅᑎᓐᖏᑲᐃᓐᓇᖅᑐᒍ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖏᑦ ᒫᓐᓇᐅᔪᒧᑦ. ᑕᒪᓐᓇ ᓴᓐᖏᓂᐅᔪᖅ 
ᑎᒍᒥᐊᖅᑕᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᓐᓇ ᓇᓗᓇᐃᖅᑕᐅᓯᒪᓕᖅᐸᑦ ᐃᖅᑲᖅᑐᐃᔨᒃᑯᓐᓂᑦ, 
ᑕᐃᒃᓱᒪᓂᐅᓕᖅᐸᑦ ᑭᓯᐊᓂ ᑲᒪᒋᔪᓐᓇᕐᓯᓂᐊᖅᐸᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ 
 
ᐊᐱᖅᑯᑦ 664-1(6): ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᑦ 
 
ᒪᒃᓖᓐ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᓇᖏᕐᓯᖃᑦᑕᕐᓯᒪᔪᖓ ᐅᖃᖃᑦᑕᕐᓯᒪᓪᓗᖓᓗ ᐊᒥᓱᐊᖅᑎᖅᑐᖓ, 
ᑭᓯᐊᓂᓕ ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐃᑯᐱᒡᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎᓄᑦ ᐊᑐᐊᒐᕐᒧᑦ. 
 
ᑕᓪᓕᒪᖓᓐᓂ ᐊᕐᕌᒍᒦᓕᕋᑦᑕ ᓄᓇᕗᒻᒥ ᐊᒻᒪᓗ ᑕᒪᓐᓇ ᐊᑐᐊᒐᐅᔪᖅ ᓴᖅᑭᔮᕐᓯᒪᓕᖅᑐᑦ ᐅᑭᐅᓄᑦ ᑎᓴᒪᑲᓴᐅᔪᓄᑦ 
ᑎᓴᒪᓄᓪᓘᓐᓃᑦ. ᓄᓇᓕᓐᓂᖓᕐᓯᒪᓪᓗᖓ ᐊᒥᓱᓗᐊᓐᖏᑦᑐᓂᒃ ᓇᖕᒥᓂᖅ ᐱᓕᕆᕕᖃᖅᑐᓂᒃ ᐊᒻᒪᓗ ᑕᒪᒃᑯᐊ 
ᐊᒥᓱᓂᕐᓴᐅᔪᑦ ᓄᓇᓕᐅᔪᑦ ᐅᖃᐅᓯᕆᖃᓯᐅᑎᓪᓗᒋᑦ ᐱᖃᓯᐅᑎᓐᖏᓪᓗᒋᑦ ᑲᖏᖅᖠᓂᖅ, ᐃᖃᓗᑦᑐᑦᑎᐊᖅ ᐊᒻᒪ 
ᐃᖃᓗᐃᑦ, ᓄᓇᓕᐅᔪᓂᓕ ᒥᑭᓂᕐᓴᐅᔪᓂ ᐊᒥᓲᓗᐊᓐᖏᒻᒪᑕ. 
 
ᑕᒪᕐᒥᒃ ᒥᑭᔪᑦ ᐱᓕᕆᕕᐅᔪᑦ ᓴᖅᑭᑕᐅᔪᑦ, ᐊᒃᓱᕈᖅᑐᐊᓗᕙᒻᒪᑕ ᑮᓇᐅᑎᒍᓪᓗ ᐊᒃᓱᕈᖅᐸᒃᑐᑎᒃ. ᑕᐃᒪᓕ 
ᐊᐱᖅᑯᑎᒋᔭᕋ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ, 14%-ᒥ ᑐᓂᓯᔭᐅᕙᒻᒪᑕ ᐅᑭᐅᖅᑕᖅᑐᒥ ᐱᓕᕆᕕᐅᒃᐸ, 
3%-ᑲᓐᓂᖅ ᓄᓇᓕᓐᓂ ᐱᓕᕆᕕᖃᖅᑐᓄᑦ ᐊᒻᒪ 3% ᐃᓄᓐᓄᑦ ᐱᓕᕆᕕᐅᒃᐸᑕ ᑕᐃᒪᓕ ᑲᑎᑦᑐᒍ 20%-ᖑᕗᖅ. 
 
ᐃᓱᒪᒐᒪᓕ, ᐅᕙᖓᓕ ᐃᓱᒪᒋᑐᐃᓐᓇᖅᑕᕋ, ᕿᒥᕐᕈᑲᓐᓂᕆᐊᖃᖅᐸᓪᓚᐃᓕᖅᑕᕗᑦ 20 % ᐊᖅᑭᒋᐊᕐᓗᒍᓗ 
ᑕᒪᒃᑯᐊ ᐃᓄᓐᓄᑦ ᐱᓕᕆᕕᖁᑎᒋᔭᐅᔪᑦ, ᐃᓐᓄᓪᓚᕆᓐᓄᑦ ᐱᓕᕆᕕᖁᑎᒋᔭᐅᔪᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᓄᑦ, ᓯᕗᓪᓕᐅᑎᑕᐅᕋᕐᔪᒃᐸᒃᐸᑕ ᑕᒪᒃᑯᓇᓐᖓᑦ ᐃᓄᓪᓚᕆᐅᓐᖏᑦᑐᓄᑦ 
ᐱᓕᕆᕕᖁᑎᖃᖅᑐᓄᑦ.  
 
ᐊᖓᔪᖅᑳᖑᔪᖅ ᐃᑯᐱᒡᕕᓕᕆᔨᒃᑯᓐᓄᑦ ᕿᒥᕐᕈᒋᐊᕈᓐᓇᖅᐸ ᑕᒪᒃᓱᒥᖓ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ ᑕᒪᓐᓇ ᑭᐅᓂᐊᖅᑕᖓ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᖃᐅᔨᒪᔪᖅ, ᑕᒪᓐᓇ ᐊᒃᓱᕈᐊᕆᓪᓗᒍ 
ᐱᓕᕆᐊᕆᓯᒪᒐᑦᑎᒍᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖏ ᐱᖃᑎᒋᓪᓗᒋᑦ ᐊᒻᒪ ᑕᖅᑭᐅᔪᓐᓂ ᒪᕐᕈᓐᓂᒃ ᑕᒪᓐᓇ 
ᕿᒥᕐᕈᓇᒃᑕᐅᓯᒪᓕᕐᒪᑦ. 
 
ᑕᐃᒃᑯᐊ ᑲᑎᒪᔨᕋᓛᖑᔪᑦ ᐱᔭᕇᔭᖅᐸᓪᓕᐊᔪᑦ ᐅᓂᒃᑳᖑᔪᓂᒃ ᓴᖅᑭᓂᐊᖅᑐᑎᒃ ᐊᑐᓕᖁᔭᐅᔪᓂᒃ 
ᑕᒪᒃᓱᒧᖓᓪᓗᐊᖅ. ᐊᖓᔪᖅᑳᖑᖃᑎᒃᑲ ᖃᐅᔨᒪᑦᑎᐊᖅᑐᑦ ᑕᒪᒃᓱᒥᖓ ᑲᒪᒋᔭᐅᓂᐊᖅᑐᓂᓗ ᑕᐃᒃᑯᐊ ᐅᓂᒃᑳᖑᔪᑦ 
ᐱᓯᒪᓕᑐᐊᕈᑦᑎᒍᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒃᐳᖓ ᑕᒪᓐᓇ ᑭᐅᔭᐅᒻᒪᑦ, ᓇᓗᕈᔪᖅᑲᐅᔪᖓ ᑭᓇᒥᒃ 
ᐊᐱᕆᔭᕆᐊᒃᓴᖅ ᑭᓯᐊᓂᓕ ᖁᕕᐊᒃᐳᖓ ᓯᕗᓕᖅᑎ ᑭᐅᔪᓐᓇᕋᑖᕐᒪᑦ. 
 
ᑕᒪᒃᓱᒧᖓ ᐅᖃᖅᑎ. ᑕᒪᓐᓇ ᓴᖅᑭᑕᐅᓚᐅᖅᐸ ᐃᓄᓐᓄᑦ ᐱᓕᕆᕕᖁᑎᒋᔭᐅᔪᑦ ᓄᓇᕗᒻᒥ, ᐊᐅᓚᓂᖃᖅᑐᑦ 
ᖁᑦᑎᓂᕐᓴᐅᓪᓗᑎᒃ 3% ᑕᐃᒃᑯᓇᓐᖓᑦ ᖃᓪᓗᓈᑦ ᐱᓕᕆᕕᖏᓐᓂᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᒃ: ᖁᔭᓐᓇᒦᒃ, ᐅᖃᖅᑎ. ᐊᒥᐊᓱᓗᓐᓂ ᓈᓚᓚᐅᖅᑐᑦ ᑲᑎᒪᔨᕋᓛᖑᔪᑦ. 
 
ᐄ ᑕᒪᓐᓇ ᐃᓚᒋᔭᐅᖃᑕᐅᓚᐅᖅᑐᖅ ᐅᖃᐅᓯᕆᔭᐅᑦᑎᐊᓛᖅᑐᓂᓗ ᑕᐃᒃᑯᐊ ᐅᓂᒃᑳᖑᔪᑦ ᐱᑐᐊᕈᑦᑎᒍᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᑎᔪᒪᔭᐃᓐᓇᕆᓐᖏᑕᕋᓗᐊᒃᑲ ᐱᓕᕆᕕᖃᖅᑐᑦ ᓄᓇᕗᒻᒥ 
ᖃᐅᔨᒪᓂᕋᕈᒪᓐᖏᑦᑐᖓᓗ, ᑭᓯᐊᓂᓕ ᐅᕙᖓ ᖃᐅᔨᒪᓂᖓᒍ, ᓄᓇᓕᐅᔪᓂ ᐊᒃᓱᐊᓗᒃ ᐊᒃᓱᕈᕐᓇᕐᒪᑦ ᓄᓇᓕᐅᔪᑦ 
ᐱᓕᕆᕕᒃᑖᕐᓗᑎᒃ ᓄᓇᕗᒻᒥ ᐅᓪᓗᒥᐅᔪᖅ, ᐱᓗᐊᖅᑐᒥᒃ ᑕᒪᒃᑯᐊ ᐊᖏᔪᑕᐅᓂᕐᓴᐅᔪᑦ ᑯᐊᐳᕇᓴᐅᔪᑦ. 
 
ᑕᒪᒃᑯᓄᖓ ᐊᖏᔫᑎᓄᑦ ᑯᐊᐴᕆᓴᐃᑦ ᓂᐅᕕᖃᑦᑕᖅᑐᑦ ᑳᑦᑐᕌᓂᑦ ᓄᓇᓕᓐᓂ, ᐊᔪᓐᓇᕐᓚᕆᑦᑐᖅ ᒥᑭᔫᑎᓄᑦ 
ᓇᒻᒥᓂᖃᑦᑎᓄᑦ ᐃᓚᖓᓂ ᐱᒋᐊᒃᓴᖅ ᑳᑐᕌᒃᓯᓯᒪᔫᑉ ᑳᑦᑐᕌᒃᓯᓂᖓᓂ. 
 
ᑭᓯᐊᓂ ᐊᑐᐊᖅᓯᔾᔪᑎᑕᖃᓕᖅᑲᑦ, ᐊᒻᒪᓗ ᓄᓇᕗᒻᒥᐅᑦ ᓇᒻᒥᓂᖃᑦᑐᓂᒃ ᐃᑲᔫᑎ ᐊᑐᐊᒐᖅ ᐱᑕᖃᑦᑎᑎᖏᒻᒪᑦ 
ᐊᑐᐊᖅᓯᔾᔪᑎᓂᒃ ᒫᓐᓇᐅᔪᖅ, ᐊᖏᔫᑎᑦ ᑯᐊᐳᕇᓴᓐ ᐊᒻᒪᓗ ᐊᖏᔫᑎᑦ ᓇᒻᒥᓂᖃᑦᑎᐅᔪᑦ ᐱᓕᕆᐊᖃᕆᐊᓖᑦ 
ᐃᓄᐃᑦ ᓇᒻᒥᓂᖃᑦᑎᓂᒃ. 
 
ᓯᕗᓕᖅᑎ ᐊᖏᕈᓐᓇᖅᑲ ᑲᑎᒪᕕᒻᒧᑦ, ᑎᑎᕋᓕᖅᑭᑉᐸᑕ ᐊᑐᐊᒐᕐᒥᒃ, ᐅᕝᕙᓘᓐᓃᑦ ᕿᒥᕐᕈᕙᓪᓕᐊᕙᑦ, ᐅᖃᓚᐅᕐᒪᑦ 
ᕿᒥᕐᕈᕙᓪᓕᐊᓂᐊᕐᓂᕋᑦᑐᓂ ᖁᑦᑎᑦᓯᒋᐊᕐᓂᐊᕐᓂᕋᐃᓚᐅᑦᑐᖅ ᐃᓄᐃᑦ ᐃᖅᑲᓇᐃᔭᖅᑎᖃᓐᓂᐊᕐᓂᖏᓐᓂᒃ, 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑐᓴᖅᓯᒪᔪᒍᑦ, ᑐᓴᖅᓴᐅᑎᐊᖅᑐᓂᒃ ᐊᒻᒪᓗ 
ᓇᓗᓇᖏᑎᐊᖅᑐᓂ ᐃᓄᐃᑦ ᐱᔪᒪᔭᖏᓐᓂᒃ ᑕᒪᑐᒧᖓ. ᓇᓗᓇᐃᖅᓯᒍᓐᓇᖏᓐᓇᒪ ᖃᓄᓪᓚᑦᑖᖅ ᐱᓂᐊᕐᒪᖔᑦᑕ, 
ᑭᓯᐊᓂᓕ ᐅᖃᐅᓯᕆᓂᐊᖅᑕᕗᑦ ᐊᒻᒪᓗ ᓇᓗᖏᓚᖓ ᑕᒪᓐᓇ ᐃᓚᖏᒻᒪᒍ ᕿᒥᕐᕈᓂᐊᖅᑕᑦᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᕋᑖᖅᑯᖅ ᑕᑯᓪᓗᓂ ᓯᕗᓕᖅᑎ ᐊᖏᖅᓯᒪᔪᖅ ᐃᑲᔪᖅᑐᐃᔪᒪᓪᓗᓂ 
ᐃᓄᐃᑦ ᓇᒻᒥᓂᖃᑦᑎᖏᓐᓂᒃ ᓄᓇᕗᒻᒥ. ᖃᖓᓕ ᓂᕆᐅᒍᓐᓇᖅᑭᑕ ᑐᓴᓛᕆᐊᔅᓴᖅ ᑕᕝᕙᓂ ᑲᑎᒪᕕᒻᒥ, ᐊᒻᒪᓗ 
ᖃᖓᓕ ᐃᓄᐃᑦ ᑕᖅᑳᓃᑦᑐᑦ ᓂᕆᐅᓂᐊᖅᑲᑦ ᑐᓴᕐᓂᐊᕐᓂᕐᒥᓂᒃ ᑕᕝᕙᓐᖓᑦ ᒐᕙᒪᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᐅᓂᒃᑳᖅ ᐱᐊᓂᒃᑕᐅᓕᖅᑐᖅ ᒫᓐᓇ 
ᐅᖃᓪᓚᐸᓪᓕᐊᑎᓪᓗᑕ. ᖃᐅᔨᒪᖏᑦᑐᖓ ᖃᖓᓪᓚᑦᑖᖅ ᐱᐊᓂᒃᑕᐅᓂᐊᕐᒪᖔᖅ, ᑭᓯᐊᓂᓕ ᐱᔭᕇᖅᑕᐅᑉᐸᑦ, 
ᑐᓂᓂᐊᖅᑕᕋ ᐊᖓᔪᖅᑳᖃᕝᕕᒻᒧᑦ, ᐃᒻᒪᖃᖃᐃ, ᑕᖅᑭᐊᓂ ᓄᕕᑉᐱᕆ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑦᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᒃ. 
 
ᐊᐱᖅᑯᑦ 665-1(6): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᖅᓯᔾᔪᑎᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ. ᒥᑭᔫᑎᓄᑦ 
ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑏᑦ ᐅᓪᓗᒥᐅᔪᖅ ᓈᓚᖃᑦᑕᕉᓐᓃᕐᒪᑕ ᐃᓕᓐᓂᐊᕐᕕᒻᒥ ᐊᒻᒪᓗ ᒪᓕᒐᕐᒥᓂᒃ 
ᓱᕋᐃᕙᑦᑐᑎᒃ ᐋᖅᑭᒃᑕᐅᓯᒪᔪᓂᒃ ᐃᓕᓐᓂᐊᖅᕕᐅᑉ ᐊᑐᐊᒐᖏᓐᓂᒃ. 
 
ᓱᓕ ᐊᑐᕋᑦᑕ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖏᓐᓂᒃ. ᐃᓱᒪᓪᓗᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑐᓂᔭᐅᒍᓐᓇᕐᒪᖔᑕ ᐊᑐᐊᒐᕐᒥᒃ ᐅᕝᕙᓘᓐᓃᒃ ᐊᑐᐊᖅᓯᔾᔪᑎᓂᒃ ᐱᑕᖃᕋᔭᒻᒪᑕ ᒪᓕᒐᒃᓴᒥᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᔪᓐᓇᕐᓂᖃᑦᑐᑦ ᓱᕈᓯᕐᓂᒃ ᐋᖅᑭᐅᒪᑎᑦᑎᒍᓐᓇᓂᕐᒥᒃ ᐊᑲᐅᓂᖅᐹᒃᑯᑦ ᐊᑐᕈᓐᓇᖅᑕᖓᒍᑦ, ᐊᒻᒪᓗ 
ᐃᖅᑲᓇᐃᔭᖅᑎᒃᑲ ᐱᓕᕆᐊᖃᖅᓯᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᐃᒫᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᓯᔾᔩᔪᒪᓐᓂᕈᑎᒃ ᐊᒻᒪᓗ ᐃᓚᒋᐊᖅᓯᒍᒪᓐᓂᕈᑎᒃ ᐊᑐᐊᖅᓯᔾᔪᑎᒥᓄᑦ 
ᐅᕝᕙᓘᓐᓃᑦ ᐊᑐᐊᒐᖁᑎᒥᓄᑦ, ᐋᓐᓂᖅᓯᖏᑦᑕᑐᐊᖅᑲᑕ ᓱᕈᓯᕐᒥᒃ. ᐃᓂᑦᑎᕆᐊᕆᔾᔪᑎᑦ ᐊᑐᖅᑕᐅᒍᓐᓇᖅᑐᑦ 
ᑖᒃᑯᓄᖓ ᓱᕈᓯᕐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᐅᖃᖅᑲᐅᒻᒪᑦ ᐅᖃᖃᑎᖃᕇᓐᓂᕋᒥ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᖃᖓᓕ ᐅᖃᖃᑎᓕᒥᓂᖅ? ᐃᑉᐸᒃᓴᖅ ᐅᕝᕙᓘᓐᓃᑦ ᖃᖓᐅᓚᐅᖅᑲ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖏ 
ᑲᑎᒪᖃᑎᒋᓚᐅᖅᑕᒃᑲ ᓰᑏᕙᐅᑎᓪᓗᒍ. ᓱᓕᒍᒪ ᑕᒫᓂᕈᔪᒃ ᓄᓐᖑᐊᓂ ᓯᑎᐱᕆ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐊᑑᑎᕙᑦᑐᒍ ᐃᓕᖁᓯᑐᖃᖅᑐᑦ ᖃᐅᔨᒪᓂᖅᑎᒍᑦ ᑕᒪᐃᓂ ᓄᓇᕗᒥ, ᑕᐃᒪᐃᓕᔪᖅ, 
ᐅᖃᖅᓯᒪᑦᓱᓂ ᓯᑦᑏᕝᕙᒥ ᐃᒪᐃᓕᓯᒪᑦᓱᓂᓗ ᐅᖃᖃᑎᖃᕐᓯᒪᓪᓗᓂ ᐃᓕᓐᓂᐊᖅᑐᓕᕆᔨᑯᓂ ᒥᓂᔅᑖᓂ 
ᐃᓕᓐᓂᐊᖅᑐᓕᕆᔨᑯ, ᖃᓄᑎᒋᓕ ᐅᑕᕿᓂᐊᕋᑦᑕ. ᖁᔭᓐᓇᒦᒃ. 

ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᒋᐊᓯᒪᒋᐊᖃᓕᖅᑑᒐᓗᐊ, ᐱᔾᔪᑎᒋᑦᓱᒍ 
ᐃᓄᐃᑦ ᓄᓇᖃᖄᖅᓯᒪᓂᑰᒻᒪᑕ ᓯᕗᖓᒍᑦ ᒐᕙᒪᑐᖃᑯ ᑕᒪᐅᖓᓚᐅᖏᓐᓂᖏᓐᓂ. 
 
ᐱᓇᓱᐊᓂᐊᕋᒪ ᐱᔭᕇᓂᕐᓂ, ᐅᖃᖅᑎ, ᐅᖃᐅᑎᒋᐊᑲᓂᖃᒃᑲ ᐊᖓᔪᖄᕆᔭᐅᒻᒪᑕ ᓯᓚᑐᑦᓱᑎᓪᓗ. ᐃᒪᖃ 
ᐱᓇᓱᐊᕈᒪᓐᓂᕈᑎ ᓄᑖᒥ ᐃᒪᐃᒻᒪᓪᓗ ᐱᓇᓱᐊᕈᓐᓇᕐᑐᐃᑦ ᓄᓇᓕᒋᔭᒥᓂ. 
 
ᑐᓴᐅᒻᒪᓪᓗᑕ ᐃᒪᐃᒻᒪ ᐊᑕᐅᓯᖅ ᐃᓕᓐᓂᐊᖅᑎ ᓄᖃᖓᑎᑕᐅᑲᐃᓐᓇᕐᑐ ᐊᒻᒪ ᐊᓕᐊᓇᐃᒍᓱᓕᕐᐸᑦᓱᑎ 
ᓄᖃᖓᑎᑕᐅᑲᐃᓐᓇᕐᓂᒥᓂ ᖃᓄᐃᓘᕈᓘᔭᓯᕙᑦᓱᑎᑦᑕᐅᖅ ᑕᐃᒪᐃᒧ ᐊᐱᕆᓯᒪᓪᓗᒋ ᑐᓵᑐᐃᓐᓇᖁᓇᒋ 
ᐃᓕᓐᓂᐊᖅᑎᓂ ᑭᓯᒥ ᐅᔾᔨᖅᓱᕆᐊᑲᓂᖅᑎᑕᐅᓗᑎ ᑕᐃᒪᐃᒋᐊᖃᕈᑎ ᖃᐅᔨᒪᓂᖃᕐᒪᑕ, ᐱᔾᔪᑎᒋᑦᓱᒍ 
ᐃᓚᒋᓕᐅᑎᔭᐅᓯᒪᓪᓗᑕ ᖃᓪᓗᓈᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᖔᒍᑦ ᐅᖃᖃᑎᖃᓚᐅᕐᓗᓂ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓐᓂ, 
ᐃᓕᓐᓂᐊᖅᑐᓕᕆᔨᑯ ᓴᖀᓯᒪᕙ ᓇᓪᓕᐊᓄᑦ ᐊᑐᓕᖁᔭᐅᔪᓂ ᖃᓄᖅᓗ ᐱᓕᕆᔭᐅᓂᐊᕐᓂᖏᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒪᒥᐊᐳᖓ ᐳᐃᒍᑲᓴᑦᓯᐊᕋᒪ ᐃᓱᒪᒋᔭᕋᓕ 
ᑐᐊᕕᖅᓂᕐᓴᐅᓕᕐᒪ. ᐅᖃᐅᑎᓯᒪᔭᒃᑲ ᐃᒪᐃᒻᒪ ᐃᓱᒪᖅᓱᕈᓐᓇᕐᑐᐃᑦ ᖃᓄᐃᒋᐊᑕᓚᐅᕈᑎᑦ. ᐃᒪᐃᖁᒐᑦᑎᒍ ᓱᕈᓰᑦ, 
ᕿᑐᖓᕗᑦ ᐃᓕᓐᓂᐊᖏᓐᓇᖁᓪᓗᒋᑦ. 
 
ᐱᔭᕆᐊᑐᔾᔭᖏᑦᑐᐃᑦ ᐊᐱᕆᖄᓂᒥᓄᑦ ᐅᕙᓐᓂ ᖃᐅᔨᒪᑎᑦᑕᓚᐅᕈᕕᒋᑦ ᐱᓕᕆᔨᖁᑎᒃᑲ ᖃᓄᐃᓐᓂᕆᔭᖏᓐᓄᑦ. 
ᐃᓱᒪᖅᓱᕈᓐᓇᕐᒪᑕᓕ ᖃᓄᖅᑑᕈᑎᑦᓴᖏᓄᑦ ᐱᓕᕆᔭᖃᕐᓗᑎ ᐃᓕᓐᓂᐊᖅᑎᓂ ᐊᑲᐅᖏᓕᐅᕈᑎᖃᕐᑐᓂ 
ᐃᓕᓐᓂᐊᖅᕕᖕᒥ. ᑕᐃᒪᐃᓕᕋᑖᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᑲᑎᒪᔩᑦ ᖃᐅᔨᒪᓂᐊᖁᑦ ᐃᒪᐃᒻᒪ ᐊᐱᖁᑎᖃᖅᓂᐅᔪᖅ ᐊᓂᒍᖅᑐ. 
ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 7ᒧ. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄᑦ 
ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 9. ᐃᓕᖓᔪᐃᑦ ᑎᑎᕋᖅᓯᒪᔪᓄᑦ ᐊᐱᖁᑎᓄᑦ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᑦ 
ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐ ᐊᒻᒪ ᑲᑎᒪᔨᖑᑲᐃᓐᓇᖅᑐᐃᑦ. ᑲᑎᒪᐅᑎᑦᓴ 12. 
ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᑦ ᐅᑯᓄᖓ ᖃᐅᔨᓴᖅᓂᕐᓂ ᒪᓕᒐᖅᓂ? ᒪᒃᓖᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 020-1(6): ᒪᓕᒐᖅ 40 - ᐃᓚᒋᐊᕈᑦ ᓄᓇᑦᓯᐊᖅ ᓇᒻᒥᓂᖃᖅᑐᓄᑦ 

ᐃᑲᔫᑎᓄ ᑯᐊᐳᕇᓴᒧ ᒪᓕᒐᖅ - ᑲᑎᒪᔨᖑᑲᐃᓐᓇᖅᑐ ᑲᑎᒪᑎᓪᓗᒋ ᖃᐅᔨᓴᖅᓂ ᐅᑯᓄᖓ ᒪᓕᒐᖅᓄ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᑦᓱᖓ ᐅᓂᒃᑳᓗᖓ ᐃᒪᐃᒻᒪ ᒪᓕᒐᖅ 40ᒧ, ᐃᓚᒋᐊᕈᑦ ᓄᓇᑦᓯᐊᖅᒥ 
ᓇᒻᒥᓂᖃᖅᑐᓄᑦ ᑯᐊᐳᕇᓴᒧᑦ ᒪᓕᒐᖅ ᖃᔨᐅᓴᖅᑕᐅᓯᒪᓕᕐᓱᓂ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ ᓄᓇᓕᖕᒥ  

ᐱᕈᖅᐸᓪᓕᐊᓂᖓᓄᑦ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᐃᒪᐃᒻᒪ ᒪᓕᒐᖅ ᐊᑐᐃᓐᓇᐅᓕᕐᑐ 
ᖃᓄᖅᑐᑕᐅᓂᐊᕐᓗᓂ ᑲᑎᒪᔨᖑᑲᐃᓐᓇᖅᑐ ᑲᑎᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᐅᑎᑦᓴ 12. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐ ᐅᑯᓄᐊ ᖃᐅᔨᓴᖅᓂ 
ᒪᓕᒐᖅᓄᑦ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 140-1(6): ᑐᓐᓂᕐᕈᓯᐊᖑᓯᒪᔪᒥᓃᑦ 2002ᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᔭᓕᔪᒋᐊᓪᓚᐅᔪᖓ ᓴᕿᑦᓯᕆᐊᒧᑦ ᑐᑭᓯᔾᔪᑎᒥ ᓴᕿᑕᐅᓚᐅᕐᑐ ᐃᑉᐸᑦᓴᖅ 
ᓴᕿᑎᑕᐅᑦᓱᓂ ᓈᓴᐃᔩᑦ ᑲᓇᑕᒥ ᐃᓕᖓᓂᖃᕐᑐ ᐅᑯᓄᖓ ᑐᓐᓂᕈᑎᐅᕙᑦᑐᓄᑦ ᑲᓇᑕᒥ ᑕᐃᒪᖓᓂ 2002-
ᖑᑎᓪᓗᒍ. 
 
ᐅᖃᖅᑎ, ᖃᐅᔨᑎᑦᑎᔪᒪᕗᖓ ᒪᓕᒐᓕᐅᖅᑎᓂᑦ ᑎᑎᖅᑕᐅᓯᒪᔪᒥᑦ 2002-ᖑᑎᓪᓗᒍ, ᓄᓇᕗᒻᒥᐅ ᖁᑦᑎᓂᖅᐹᒥ 
ᕿᑎᖓᓃᑦᑐᓂᑦ ᑐᓂᕐᕈᑎᖃᓚᐅᖅᑯᑦ ᐃᑲᔪᖅᑕᐅᔭᕆᐊᓕᓐᓄᑦ. ᓄᓇᕗᒻᒥ, ᕿᑎᐸᓗᒋᔭᖓ ᑐᓂᕐᕈᑎᓂᑦ $400-
ᖑᓚᐅᖅᑯᑦ, ᑕᒪᓐᓇ ᐊᖏᓪᓕᒋᐊᖅᓯᒪᔪᖅ $360-ᓂᑦ ᐊᕐᕌᓂᐅᓚᐅᖅᑐᖅ. 
 
ᐅᖃᖅᑎ, ᑕᒪᓐᓇ ᑖᓐᓇ ᐊᖏᓪᓕᒋᐊᕈᑎᐅᔪᖅ ᐊᖏᓛᖑᕗᖅ ᑲᓇᑕᓕᒫᒥ ᐊᒻᒪᓗ ᐅᐱᒋᔪᒪᕙᒃᑲ ᑐᓂᓯᔪᒪᕙᑦᑐᑦ 
ᐃᑲᔪᕈᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᐊᖓᔪᖅᑳ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 141-1(6): ᐅᓂᒃᑳᓕᐊᖑᔪᖅ ᖃᐅᔨᓴᖅᑕᐅᓂᐅᔪᓂᑦ ᐅᖃᐅᓯᕐᓄᑦ ᑲᒥᓴᓇᐅᔪᖅ 

2001-2002 ᐊᕐᕌᒎᑕᒫᒧᑦ ᐅᓂᒃᑳᓕᐊᖑᔪᖅ 
 
ᐊᖓᔪᖅᑳ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᑉᐳᖓ ᒪᓕᒐᓕᐅᖅᕕᒋᔭᕗᑦ ᓴᖅᑮᑎᑦᑎᕕᒋᒋᐊᔅᓴᖅ 
ᐊᔾᔨᖓᓂᑦ ᒐᕙᒪᒃᑯᑦ ᓄᓇᕗᒻᒥ ᑭᐅᔾᔪᑎᖏᓐᓄ ᐊᔭᐅᖅᑎᓄᑦ, ᑲᑎᒪᔨᕋᓛᖑᔪᓂᑦ ᖃᐅᔨᓴᕐᓂᕐᒥᑦ ᐅᖃᐅᓯᕐᓄᑦ 
ᑲᒥᓴᓇᐅᔪᖅ 2001/2002 ᐊᕐᕌᒎᑕᒫᒧᑦ ᐊᓂᒃᑳᓕᐊᖑᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 14, ᖃᐅᔨᑎᑦᑎᔾᔪᑎᑦ 
ᐱᒋᐊᖅᑎᑦᑎᓂᐊᕐᓂᕐᒧᑦ. ᑲᑎᒪᔾᔪᑎᔅᓴᖅ 15, ᖃᐅᔨᑎᑦᑎᔾᔪᑎ ᐱᒋᐊᖅᑎᑕᐅᔪᑦ ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ. ᑲᑎᒪᔾᔪᑎᔅᓴᖅ 16, ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17, ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 18, ᑭᖑᓪᓕᕐᒥ ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 
19, ᐃᓱᒪᔅᓴᖅᓯᐅᕈᑎᐅᔪᑦ ᑲᑎᒪᑐᐃᓐᓇᓂᕐᒧᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᖅ 12, ᐱᖁᔭᒃᓴᖅ 33, 
ᐱᖁᔭᒃᓴᖅ 37, ᐱᖁᔭᒃᓴᖅ43, ᐱᖁᔭᒃᓴᖅ 44, ᐱᖁᔭᒃᓴᖅ 45, ᐱᖁᔭᒃᓴᖅ 46, ᐱᖁᔭᒃᓴᖅ 47 ᐊᒻᒪᓗ 
ᐱᖁᔭᒃᓴᖅ 48 ᐳᑭᕐᓇᒃ ᐃᒃᓯᕙᐅᑕᐅᓪᓗᓂ. ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 
ᓄᖅᑲᖓᑲᐃᓐᓇᓂᐊᖅᑯᒍᑦ 20-ᒥᓂᓯᒥᑦ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 15:37 ᐱᒋᐊᒃᑲᓂᖅᑐᑎᑦ 16:01  

ᑲᑎᒪᔾᔪᑎᒃᓴᖅ 19: ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᐳᑭᕐᓇᖅ) (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕐᒥᒐᓯ. ᑲᑎᒪᑐᐃᓐᓇᖅᑎᓪᓗᑕ, ᐃᓱᒪᒃᓴᕐᓯᐅᕈᑎᖃᕐᓂᐊᖅᑐᒍ 
ᒪᓕᒐᒃᓴᖅ 12, ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ, ᒪᓕᒐᒃᓴᖅ 33, ᑕᑉᐹᑭᓄᑦ ᐊᐅᓚᑕᐅᓂᖓᓄᑦ 
ᒪᓕᒐᖅ, ᒪᓕᒐᒃᓴᖅ 37, ᒪᓕᒐᒃᓴᖅ 43, ᒪᓕᒐᒃᓴᖅ 44, ᒪᓕᒐᒃᓴᖅ 45, ᒪᓕᒐᒃᓴᖅ 46 ᐊᒻᒪ ᒪᓕᒐᒃᓴᖅ 48. 
ᖃᓄᐃᑦᑐᒪᕙᑦ ᑲᑎᒪᔨᕋᓛᖑᔪᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᔪᒪᔪᒍ ᕿᒥᕈᔭᐅᓂᖓᓄᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 2004/2005 
ᐱᒋᐊᕐᓗᑕ ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 
 
ᐱᔪᓐᓇᕈᑦᑕ, ᐱᒋᐊᕐᓂᐊᕐᒥᔪᒍ ᕿᒥᕐᕈᔭᐅᓂᖏᓐᓄᑦ ᐃᓚᒋᐊᕈᑕᐅᔪᑦ ᒪᓕᒐᒃᓴᐅᔪᑦ, ᐱᒋᐊᕐᓗᑕ ᓯᕗᓪᓕᕐᒥᒃ 
ᒪᓕᒐᒃᓴᖅ 44, ᑭᖑᓪᓕᐅᓗᓂ 45, ᒪᓕᒐᒃᓴᖅ 47 ᐊᒻᒪ 48. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐱᓕᕆᕕᐅᔪᒥ ᐱᒋᐊᕈᑎᖃᕐᓂᐊᖅᐳᒍᑦ. ᐊᖓᔪᖅᑳᖅ, 
ᐅᖃᐅᓯᕐᖓᐅᑎᖃᖅᐱᑦ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᐳᖓ ᓴᒃᓯᓐᓂᒋᐊᒃᓴᖅ 
ᐊᖓᔪᖅᑳᖑᓪᓗᖓ ᐃᓕᖅᑯᓯᓕᕆᔨᒃᑯᓐᓄᑦ. 
 
ᖁᔭᓐᓇᒦᒃ ᐅᖃᕐᕕᖃᕈᓐᓇᖅᑎᑕᐅᒐᒪ ᐱᓕᕆᕕᒋᔭᒪ ᐸᕐᓇᒍᑎᒋᔭᖏᓐᓂᒃ 2004/2005 ᐊᑭᑐᔪᑎᓄᑦ 
ᐊᑐᖅᑐᒃᓴᐃᑦ. ᐊᒥᓱᓯᒍᑦ ᖃᐅᔨᒪᔪᓯ ᑖᒃᑯᐊ ᐱᓕᕆᕕᒋᔭᒪ ᑮᓇᐅᔭᖁᑎᖏᑦ ᖃᑦᑎᓐᓇᒻᒪᕆᑯᓘᒻᒪᑕ ᓴᓕᕆᑎᑦᑐᒋᑦ 
ᐊᓯᖏᓐᓂ ᐱᓕᕆᕕᐅᔪᑦ ᐊᑭᑐᔪᑎᓄᑦ ᐊᑐᖅᑐᒃᓴᖁᑎᖏᓐᓄᑦ 
 
ᑕᐃᒪᐃᒃᑲᓗᐊᖅᑎᓪᓗᒍ, ᐊᖓᔪᖅᑳᖑᑎᓪᓗᒐ ᐃᓕᖅᑯᓯᓕᕆᔨᒃᑯᓐᓄᑦ, ᐅᒃᐱᕈᓱᒃᑐᖓ ᐱᓕᕆᕕᒋᔭᕋ 
ᐃᑲᔪᕐᓂᖃᕈᓐᓇᒻᒪᕆᒻᒪᑦ ᓴᖅᑭᔮᖅᑎᑕᐅᓂᖓᓄᑦ ᓴᐳᑎᔭᐅᓯᒪᓂᖓᓄᑦ ᐃᓄᐃᑦ ᐃᓕᖅᑯᓯᖏᑕ, ᐅᖃᐅᓯᖏᑦ 
ᐅᒃᐱᕆᔭᖏᓪᓗ. 
 
ᐃᒃᓯᕙᐅᑕᖅ ᐱᓕᕆᕕᐅᔪᑦ ᐊᑭᑐᔪᓄᑦ ᐊᑐᖅᑐᒃᓴᖁᑎᖏᑦ $569 ᑕᐅᓴᓐ ᐊᑐᖅᑕᐅᓂᐊᖅᑐᓄᑦ ᐊᑭᑐᔫᑎᓄᑦ 
ᐃᑲᔫᑕᐅᓗᑎᒃ ᑮᓇᐅᔭᓕᐅᕋᓱᐊᓐᖏᑦᑐᓄᑦ, ᓄᓇᓕᓐᓂ ᐃᓄᓐᓄᑦ ᐃᓄᑐᐊᓄᑦ ᐊᒻᒪ ᑲᑐᔾᔨᖃᑎᒌᓄᑦ. ᑕᒪᒃᑯᐊ 
ᐊᑭᑐᔫᑎᓄᑦ ᐃᑲᔫᑕᐅᔪᑦ ᑮᓇᐅᔭᖃᖅᑎᑦᑎᓂᐊᖅᐳᑦ ᐃᒪᐃᑦᑐᑯᓄᑦ, ᓴᓇᓂᕐᒧᑦ, ᓴᓇᒋᐊᕐᓂᕐᒧᑦ ᐊᒻᒪᓗ 
ᒥᑭᓂᕐᓴᐅᔪᓄᑦ ᐊᑭᑐᓂᕐᓴᐅᔪᓄᑦ ᐱᓕᕆᐊᒃᓴᐅᔪᓄ ᑕᐃᒪᓐᖓ ᐱᖁᓯᐅᔪᓄᑦ ᐃᓕᖅᑯᓯᓕᕆᕕᐅᔪᓄᑦ. 
ᐋᕿᖏᐊᕆᓂᖅ, ᓴᓇᒋᐊᖅᑕᐅᔪᑦ ᐊᒻᒪ ᐱᓗᐊᕐᑐᓂ ᐱᒻᒪᕆᐅᔪᓄᑦ ᐱᓕᕆᔭᑦᓴ ᐅᑯᓄᖓ ᐃᖕᓇᓄᑦ ᐃᓪᓗᖑᔪᑦ. 
 
ᑕᒪᓐᓇ ᐱᒻᒪᕆᐅᔪᓄᑦ ᐃᑲᔫᑎᐅᔪᖅ ᑮᓇᐅᔭᑦᓴᒫᑦ ᐱᕙᓪᓕᐊᑎᑦᓯᓂᐊᕐᒪ ᓄᓇᓕᖕᒥ ᐃᒪᐃᓪᓗᑎ ᓴᐳᑎᓗᒍ ᐊᒻᒪ 
ᐱᕙᓪᓕᐊᑎᓪᓗᒍ ᓴᕿᓯᒪᔪᑦ ᓱᕈᑦᑕᐃᓕᑎᑕᐅᔪᓂ ᐃᖕᓇᖅᓄᑦ ᐊᒻᒪ ᒪᒃᑯᑦᑐᓄᑦ ᑲᑎᕕᐅᔪᖅ. ᐱᕕᖃᕈᒪᑦᓱᖓ 
ᖃᐅᔨᒃᑲᐃᓗᖓ ᑲᑎᒪᔨᓂ ᐃᒪᐃᒻᒪ ᐱᓕᕆᕕᒋᔭᕋ ᑮᓇᐅᔭᑦᓴᒫᖃᑎᓯᓯᒪᓪᓗᑎ 11ᓂ ᐱᒻᒪᕆᐅᔪᓄᑦ ᐱᔭᑦᓴᐅᔪᑦ 
ᐃᓗᐊᓂ 2002-2003 ᐊᖅᕌᒍᑕᒫᖅᓯᐅᑎᖏᓐᓂ ᐊᒻᒪ 22ᓂ ᐱᒻᒪᕆᐅᔪᓄᑦ ᐱᔭᑦᓴᐃᑦ ᐃᓗᐊᓂ 2003-2004 
ᐊᖅᕌᒍᑕᒫᖅᓯᐅᑎᖏᓐᓂ. 
 
2004-2005ᒥᓗ, ᐃᑦᓯᕙᐅᑕ, ᐱᒻᒪᕆᐅᔪᓄᑦ ᐃᑲᔫᑎᓂ ᐱᓕᑕᐅᓂᕐᓱᑎ ᐊᔾᔨᐸᓗᖏᓐᓂ ᖃᓄᐃᑦᓯᒪᔭᕐᓂ 
ᑮᓇᐅᔭᑦᓴᒫᓂ ᓄᓇᓕᒋᔭᖏᑎᒍᑦ ᖃᓄᐃᓪᓕᐊᕐᓂᕆᔭᖏᑦ ᓱᕈᑦᑕᐃᓕᑎᑕᐅᔪᑦ ᐃᓪᓗᓄ, ᐃᖕᓇᖅᓄᑦ ᐊᒻᒪ 
ᒪᒃᑯᒃᑐᓄ ᐱᓕᕆᔭᑦᓴᓂ ᑕᒪᐃᓂ ᓄᓇᕗᒥ. 
 
ᓱᓕᒋᐊᑲᓐᓂᖅ, ᐱᒻᒪᕆᐅᔪᓄᑦ ᐃᑲᔫᑎᐅᔪᑦ ᐊᑐᐊᒐᖅ ᐋᕿᒋᐊᖅᑕᐅᓯᒪᔪ ᖃᓄᓕᒋᐊᕐᑕᐅᓯᒪᓪᓗᑎ ᐱᖓᓱ 
ᐱᒻᒪᕆᐅᔪᓄᑦ ᐊᕕᑦᑐᖅᑕᐅᔪᓂ ᐃᓕᖓᔪᑦ ᓱᕈᑦᑕᐃᓕᑎᑕᐅᔪᓄᑦ, ᒪᒃᑯᑦᑐᓄᑦ ᐊᒻᒪ ᐃᖕᓇᖅᓄᑦ ᐱᒻᒪᕆᐅᔪᓄ 
ᐃᑲᔫᑎᓂ. 2004-2005ᓗ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ ᓇᓕᒧᑦᓱᑎ ᑕᒪᑐᒧᖓ ᐊᓯᔾᔨᖅᑕᐅᓂᖓᓄᑦ. 

ᑕᒪᓐᓇᓗ ᐃᓕᖓᓂᖃᕐᓱᑎᓂ ᐱᓕᕆᕕᒋᔭᕐᓅᕙᖓ ᐊᐅᓚᓂᖃᕐᓯᐊᓂᕐᓴᐅᓪᓗᑎ ᐅᑯᓇᓂ ᐱᓕᑦᓯᓂᐅᔪᓂ 
ᐃᒪᐃᑐᖏᓐᓄᑦ ᐱᒻᒪᕆᐅᔪᓄᑦ ᐃᑲᔫᑎᓂ ᑮᓇᐅᔭᑦᓴᒫᓂ ᐃᓗᐊᓂ ᓇᓪᓕᐊᓂᑐᐃᓐᓇᖅ ᑐᑦᓯᕋᕐᓯᒪᔪᓂ ᐊᒻᒪ 
ᑐᑭᓯᓐᓇᓂᕐᓴᐅᓂᐊᕐᒪ ᑕᒪᐃᓄᑦ ᑮᓇᐅᔭᑦᓴᒫᓂ ᓯᐊᒻᒪᑎᐅᒋᐊᕐᓗᑎ. 
 
ᐱᕕᖃᑎᑦᓯᓂᐊᕐᓱᑎ ᓄᓇᕗᒥᐅᓂ ᖃᐅᔨᒪᒋᐊᕐᓗᑎ ᐱᒻᒪᕆᐅᔪᓄᑦ ᑮᓇᐅᔭᑦᓴᒫᑦ ᐃᓗᐊᓂ ᑕᒪᐃᓂ ᐱᓕᕆᕕᐅᔪᑦ 
ᐊᑐᐊᒐᕆᔭᖏᓐᓄᑦ. ᓄᓇᓕᑦᑕ ᐱᔭᑦᓴᕆᔭᖏᑦ ᐱᓕᕆᓂᕐᓄᑦ, ᑕᒪᐃᑦᑐ ᐱᓕᕆᕕᐅᑉ ᑐᕌᒐᕆᓂᐊᕐᑕᖏᓐᓄ 
ᐅᑯᓄᖓ ᓄᓇᕗᒥ ᓄᓇᓕᐅᔪᓄ, ᑲᔪᓯᖏᓐᓇᕐᑐ ᐱᓕᕆᓗᑎ ᐃᓚᒋᓗᒋ ᓄᓇᓕᖏᑦ ᖃᓄᐃᓪᓗᐊᖅᑎᒋᓂᖏᑎᒍᑦ 
ᑭᓇᒃᑯᓪᓗ ᐊᒻᒪ ᑲᑐᔾᔨᖃᑎᒌᖑᔪᓪᓗ ᖃᐅᔨᓴᖅᓗᑎ ᐱᒻᒪᕆᐅᔪᓄᑦ ᐃᑲᔫᑎᓂ ᑮᓇᐅᔭᑦᓴᒫᓂ. 
 
ᐃᑦᓯᕙᐅᑕ, ᐱᕕᖃᕈᒪᑦᓱᖓ ᐅᖃᕆᐊᑲᓂᕐᓗᖓ ᓄᓇᓕᒥ ᖃᑦᓯᐅᓂᕆᔭᖏᓐᓄᑦ ᐅᑯᓇᓂ ᓄᓇᕗᒥ 
ᓱᕈᑦᑕᐃᓕᑎᑕᐅᔪᓄᑦ ᐃᓪᓗᒧᑦ. ᑐᖔᒍᑦ ᑕᒪᑐᒪ ᖃᓄᐃᑦᓯᒪᓂᕆᔭᖏᓐᓄᑦ ᐱᔭᕇᖅᓯᒪᓕᖃᑕ, ᑲᑎᒪᔩᑦ 
ᖃᓄᖅᑑᕆᐊᓂᐊᕐᒪᑕ ᐱᒻᒪᕆᐅᔪᓄᑦ ᑮᓇᐅᔭᑦᓴᒫᑦ ᖃᓄᐃᒋᐊᑕᐅᓂᕆᔭᖏᓐᓄᑦ. 
 
ᐱᓕᕆᕕᒋᔭᕋ ᐊᑑᑎᓯᒪᓪᓗᑎ ᑲᑎᒪᓂᐅᔪᓄᑦ ᐃᓚᒋᑦᓱᒋ ᐱᓕᕆᕕᐋ ᑲᓇᑕᒥ ᓱᕈᑦᑕᐃᓕᓂᖅᓄᑦ ᐱᑕᖃᕐᓱᓂᓗ 
ᐸᖅᓇᐅᑎᓄᑦ ᐱᓕᕆᕕᐋᑕ ᐱᓕᕆᔨᖏᓐᓄᑦ ᑲᑎᒪᖃᑎᖃᓗᑎ ᐊᓯᖏᓐᓂ ᒐᕙᒪᑐᖃᑯ ᐱᓕᕆᕕᖏᓐᓂ. 
ᖃᐅᔨᒪᑎᒋᐊᓂᐊᕐᓱᒋ ᑲᑎᒪᔩᑦ ᑮᓇᐅᔭᑦᓴᒫᕆᔭᕗ ᖃᓄᐃᒋᐊᕐᑕᐅᓂᖏᓄᑦ ᑲᔪᓯᖏᓇᕐᒪ. 
 
ᐃᑦᓯᕙᐅᑕ, ᐃᒪᐃᒐᓗᐊᕐᑎᓪᓗᒍ ᐱᓕᕆᕕᐋ ᐃᓕᖁᓯᓕᕆᔨᑯ ᐱᑕᖃᖏᒃᑲᓗᐊᕐᓱᑎ ᐱᒻᒪᕆᐅᓗᐊᕐᑐᓂ 
ᐱᒻᒪᕆᐅᔪᓄᑦ ᐱᔭᑦᓴᓂ, ᐃᒪᐃᓂᐊᕐᓱᑕᓗ ᐃᒪᐃᒻᒪ ᑲᔪᓯᑎᖏᓐᓇᓗᒋ ᐃᑲᔪᖅᓱᓗᒋ ᐊᒻᒪ ᐱᕙᓪᓕᐊᑎᓪᓗᒋ 
ᓄᓇᓕᑦ ᖃᓄᐃᓐᓂᕆᔭᖏᓐᓄᑦ ᑭᓇᒃᑯᓐᓄᑦ ᐊᒻᒪ ᑲᑐᔾᔨᑎᖃᑎᒌᓄᑦ ᐱᓇᓱᐊᕐᓯᒪᔪᓄᑦ ᐃᑲᔪᖅᑐᐃᖏᓐᓇᕐᓗᑕ 
ᐊᒻᒪᓗ ᓴᓐᖓᖅᑎᕆᓗᓂ ᓄᓇᓕᓐᓃᑦᑐᓂᒃ ᐃᓄᓐᓂᑦ ᐊᒻᒪᓗ ᑲᑐᔾᔨᖃᑎᒌᑦ ᐱᓇᓱᐊᕐᓂᖏᑎᒍᑦ ᖁᕝᕙᐹᓕᑎᑦᑎᔪᑦ 
ᐊᒻᒪᓗ ᐋᖅᑭᒋᐊᖅᓯᓪᓗᓂ ᓄᓇᕗᒻᒥ ᑕᐃᒪᓐᖓᑦ ᐱᐅᓰᑦ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᓱᓕᕆᐊᒃᓴᑦ. 
 
ᐃᒃᓯᕙᐅᑕᖅ, ᖁᕕᐊᓱᒃᑲᔭᖅᑯᖓ ᑭᐅᒍᓐᓇᕈᒪ ᐊᐱᖅᑯᑎᒋᔭᓐᓂᒃ ᐊᒻᒪᓗ ᑕᐃᒫᖏᓐᓇᖅ ᐅᖃᕐᓂᐊᖅᑯᖓ. 
ᖁᔭᓐᓇ.ᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐃᒃᓯᕙᐅᑕᖅ ᑖᒃᑯᓄᖓ, ᐊᐱᕆᓂᐊᖅᑕᕋ 
ᐃᒃᓯᕙᐅᑕᖅ ᐊᔭᐅᑎᓄᑦ ᐅᖃᐅᓯᓐᖓᐅᑎᖃᒻᒪᖔᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᐊᒻᒪᓗ ᐊᔭᐅᑏᑦ, 
ᖁᕕᐊᓱᒃᐳᖓ ᐱᕕᒃᓴᖃᑦᑎᑕᐅᒐᒪ ᐅᖃᐅᓯᓐᖓᐅᑎᓐᓄᑦ. ᐱᒋᐊᕐᓂᐊᖅᑯᖓ ᐅᖃᐅᓯᖃᕐᓗᖓ 2004-2005 
ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᓄᑦ ᐱᓕᕆᕕᐊᑕ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ. 
 
ᐃᒃᓯᕙᐅᑕᖅ, ᐱᓕᕆᕕᐊ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐊᑭᑐᔪᓄᑦ ᑮᓇᐅᔭᖁᑎᓖᑦ 
ᐃᒪᓐᓇᓂᒃ $559 ᑕᐅᓴᓐ ᑐᕌᖓᔪᖅ 5 ᐳᓴᓐᖓ ᒐᕙᒪᒃᑯᑦ ᐃᓘᓇᖏᓐᓄᑦ ᐊᑭᑐᔪᓄᑦ ᑮᓇᐅᔭᖁᑎᖏᓐᓂᒃ. ᑖᓐᓇ 
ᒥᑭᓪᓕᒋᐊᕐᓂᐅᔪᖅ $446 ᑕᐅᓴᓂᑦ ᐊᕐᕌᓂᐅᓚᐅᖅᑐᒥᒃ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᒻᒪᑕ ᐱᓕᕆᕕᐅᑉ ᓇᓚᐅᖅᑖᖅᑕᐅᓯᒪᔪᖏᑦ ᒥᑭᓪᓕᒋᐊᖅᑕᐅᓯᒪᒻᒪᑕ 
ᑕᒫᓂ ᐊᕐᕌᒍᒥ. ᑖᓐᓇ ᐱᒻᒪᕆᐅᒻᒪᑦ ᐱᓕᕆᕕᒃ ᑲᒪᒋᔭᖃᑉᐸᑦᑐᓂ ᐃᓐᓇᑐᖃᓂᑦ ᐊᒻᒪᓗ ᐃᓅᓱᒃᑐᓂᒃ ᐊᒻᒪ 
ᐃᓕᖅᑯᓯᖅᑎᓐᓂᒃ ᐊᒻᒪᓗ ᒪᓕᖓᓕᐅᖅᑏᑦ ᐃᓱᒪᓪᓗᑎᒃ ᑮᓇᐅᔭᖃᑦᑎᑕᐅᓂᖅᓴᐅᒋᐊᖃᕋᓗᐊᕐᒪᑕ ᑖᓐᓇ 
ᐱᓕᕆᕕᒃ. 

ᐃᒃᓯᕙᐅᑕᖅ, ᑖᒃᑯᐊ ᓇᓚᐅᖅᑖᖅᑕᐅᓯᒪᔪᑦ ᐊᑐᕐᓂᐊᖅᑐᑦ ᑕᒪᑐᒧᖓᐃᓐᓇᖅ ᑐᓂᓯᓗᓂ ᐊᑭᑐᔪᓄᑦ ᑐᓂᕐᕈᑎᓄᑦ 
ᑮᓇᐅᔭᖃᑦᑎᑕᐅᓂᖅ ᓴᓇᒋᐊᖅᑕᐅᓂᕐᒧᑦ ᐊᒻᒪᓗ ᒥᑭᔪᓄᑦ ᐱᓕᕆᔾᔪᑎᑦ ᑮᓇᐅᔾᔭᓴᒐᓱᐊᖏᑦᑐᓄᑦ, ᓄᓇᓕᑦᑎᒍᑦ 
ᐃᓄᐃᑦ ᐊᒻᒪᓗ ᖃᑐᔾᔨᖃᑎ `ᒋᑦ ᑕᒪᑐᒧᖓ ᑕᐃᒪᓐᖓᑦ ᐱᐅᓯᓄᑦ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐃᓪᓗᖏᓐᓄᑦ.  
 
ᐃᒃᓯᕙᑕᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᑦᑐᑦ ᐱᑕᖃᑐᐃᓐᓇᕆᐊᖃᒻᒪᑦ ᑖᒃᑯᓂᖓᑦᓴᐃᓐᓇᖅ ᑲᒪᒋᔭᐅᔪᓂᑦ 
ᑕᒪᒃᑯᓄᖓ ᑐᓂᕐᕈᑎᐅᔪᑦ ᐱᑦᔪᑎᒋᓪᓗᒋᑦ. ᒪᓕᒐᓕᐅᖅᑏᑦ ᖃᐅᔨᓚᐅᖅᑐᑦ ᐸᐃᕆᕕᒃ ᐊᑕᐅᓯᕐᒥᒃ ᓄᓇᓕᓐᓂ 
ᑐᓂᔭᐅᓚᐅᖅᑐᑦ ᑮᓇᐅᔭᓂᒃ ᓴᓇᒋᐊᖅᑕᐅᔾᔪᑎᓄᑦ ᐱᑦᔪᑎᒋᓪᓗᒍ ᐃᓅᓱᒃᑐᐃᑦ ᐊᑐᓚᐅᕐᒪᑕ ᐃᓪᓗᒥᒃ ᐊᐅᔭᒃᑯᑦ. 
ᑮᓇᐅᔭᖃᑦᑎᑕᐅᓂᖅ ᐸᐃᕆᕕᓐᓄᑦ ᐱᔭᐅᒍᓐᓇᖅᑐᑦ ᐱᓕᕆᕕᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᒥᑭᔫᑎᓄᑦ 
ᖃᓄᐃᖏᑦᑎᐊᕐᓂᕐᒧᑦ ᐃᑭᑦᑐᖃᑦᑎᓪᓗᒍ ᐊᑐᖅᑐᐅᒋᐊᓕᓐᓂᑦ. 
 
ᐃᒃᓯᕙᐅᑕᖅ, ᐱᓱᒃᕕᐅᖃᑦᑕᖅᑐᒥᓃᑦ ᐅᐊᑦᑎᐊᕈ ᒫᓐᓇᒧᑦ ᑎᑭᑦᑐᒍ ᐱᓕᕆᐊᖑᑲᐃᓐᓇᖅᑐᖅ ᑕᕝᕙᓂᒃᓴᐃᓐᓇᖅ 
ᓄᓇᓕᓐᓂ ᑮᓇᐅᔭᖃᑦᑎᑕᐅᓚᐅᕐᒥᔪᖅ ᐃᑲᔪᖅᑕᐅᒍᓐᓇᓚᐅᕋᓗᐊᖅᑎᓪᓗᒍ ᑖᒃᑯᓇᓐᖓ ᐃᑯᐱᕝᕕᓕᕆᔨᒃᑯᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑎᓕᐅᕆᒋᐊᓪᓚᑉᐳᑦ ᑖᓐᓇ ᐱᓕᕆᕕᒃ ᕿᒥᕐᕈᓂᖃᑦᑎᐊᕐᓗᓂ ᑐᒃᓯᕋᐅᑎᓂᒃ ᐊᒻᒪᓗ 
ᐱᓕᕆᖃᑎᖃᓪᓗᓂ ᐱᓕᕆᕕᐅᔪᓂᑦ ᐱᑕᖃᑦᑐᖃᖏᒃᑲᓗᐊᕐᒪᖔᖅ ᑖᒃᓱᒥᖓᑦᓴᐃᓐᓇ ᐱᓕᕆᐊᖑᔪᒥᒃ ᐊᒻᒪᓗ 
ᐱᓕᕆᕕᐅᔪᑦ ᑮᓇᐅᔭᖃᑦᑎᑕᐅᑦᑎᐊᕐᓗᑎᒃ ᐱᓕᕆᐊᖑᑲᐃᓐᓇᑦᑐᓂᒃ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑏᑦ ᑎᓕᐅᕆᕗᑦ ᐱᓕᕆᖃᑎᖃᑦᑎᐊᖃᑦᑕᕐᓗᑎᒃ ᐊᓯᖏᓐᓂᒃ ᑎᒥᐅᔪᓂᒃ. 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᐊᖓᔪᖅᑳᖃᕝᕕᒃ ᓇᒻᒪᔅᓴᖅᓯᒪᒻᒪᑕ ᐃᓱᒪᒋᔭᐅᓂᖓ 
ᐱᔨᑦᑎᖅᑕᐅᑦᑎᐊᕐᓗᓂ ᑕᐃᒪᖓᓂᒃ ᐱᐅᓯᓄᑦ ᐃᓪᓗᐃᑦ. ᒪᓕᒐᓕᐅᖅᑎᑦ ᑎᓕᐅᕆᔪᑦ ᐊᖓᔪᖅᑳᖑᔪᑦ ᕿᓂᕐᓗᑎᒃ 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᑕᒪᑐᒧᖓ ᐱᒻᒪᕆᐅᔪᒥᒃ ᐊᑭᑐᔪᓄᑦ ᐱᓕᕆᐊᒃᓴᐅᑲᐃᓐᓇᖅᑐᖅ ᐊᒻᒪᓗ ᐅᓂᒃᑳᓂᖅ 
ᐲᓚᕆᐊᔅᓴᖅ ᓂᕆᐅᑦᑎᐊᖅᑐᑎᒃ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓱᑉᐳᑦ ᑖᒃᑯᐊ ᐱᓕᕆᕕᒃᑯᑦ ᐱᑕᖃᑦᑎᑦᑎᑏᓐᓇᕐᒪᑕ ᑲᑎᒪᔨᕋᓛᓂᒃ 
ᑎᑎᕋᖅᓯᒪᔪᓂᒃ ᐊᖏᖅᑕᐅᓯᒪᔪᑦ ᑮᓇᐅᔭᐃᑦ ᐊᒻᒪᓗ ᑐᓂᕐᕈᑎᑦ ᐊᒻᒪᓗ ᓂᕆᐅᑦᑎᐊᖅᐳᑦ ᐱᓛᒥᒐᒥᒃ ᑭᖑᓪᓕᕐᒥ. 
 
ᒪᓕᒐᓕᐅᖅᑏᑦ ᑎᓕᐅᕆᕗᑦ ᐊᖓᔪᖅᑳᒥᒃ ᓴᖅᑮᓗᑎᒃ ᑖᒃᓱᒥᖓ ᑐᓴᖅᑕᐅᔪᒃ ᑲᑎᒪᕕᒻᒧᑦ ᑕᒪᓐᓇ 
ᓇᓗᓇᖏᑎᐊᖅᑐᒥᒃ ᐊᑐᖅᑕᐅᓂᐅᒪ. ᐃᒃᓯᕙᐅᑖᖅ, ᒪᓕᒐᓕᐅᖅᑏ ᐅᐱᒍᓱᑉᐳᑦ ᐱᓕᕆᕕᒻᒥᒃ ᐃᑲᔪᕐᓂᖏᓐᓄᑦ 
ᐃᓄᓐᓂᑦ ᐊᒻᒪᓗ ᑲᑐᔾᔨᖃᑐᒌᓂᒃ ᑐᒃᓯᕋᓕᐅᓂᒃᑯᑦ ᐊᒻᒪᓗ ᑐᒃᓯᕋᐅᑎᖃᑦᑐᓄᑦ ᐊᑐᖅᑕᐅᒋᐊᓕᓐᓂᒃ ᑮᓇᐅᔭᓄᑦ. 
 
ᒪᓕᒐᓕᐅᖅᑏᑦ ᐃᓇᑦᑎᕗᑦ ᐱᓕᕆᕕᐊᓂᒃ ᑲᔪᓯᖁᓪᓗᒋᑦ ᑕᐃᒪᓐᓇᐃᑦᑐᒥᒃ ᐃᑲᔪᕐᓂᐅᔪᒥᒃ ᐃᑲᔪᖅᓯᖃᑦᑕᓂᐊᖅᑐᒥᒃ 
ᐋᖅᑭᐅᒪᑎᑦᑎᓗᑎᒃ ᐊᑦᔨᒌᒥᒃ ᐊᑐᐃᓐᓇᖃᕈᓐᓇᕐᓂᕐᒥᑦ ᑭᓇᐅᔭᖃᑦᑎᑦᑎᓂᐊᖅᑐᓂᒃ ᐱᓕᕆᐊᓄᑦ ᐊᒻᒪᓗ 
ᓵᑕᔅᓴᐅᒍᓐᓇᕐᓗᑎᒃ ᑭᒃᑯᑐᐃᓐᓇᐃᑦ ᑮᓇᐅᔭᖏᓐᓄᑦ. 
 
ᐃᒃᓯᕙᐅᑖᖅ, ᐱᐊᓂᒃᐳᖓ ᐅᖃᐅᓯᓐᖓᐅᑎᓐᓂᒃ. ᓂᕆᐅᑉᐳᖓᓗ ᒪᓕᒐᓕᐅᖅᑏ ᐊᐱᖅᑯᑎᖃᕐᓂᐊᕐᒪᑕ ᐃᓛᒃᑯᑦ 
ᐅᖃᐅᓯᖃᕐᓗᑎᒃ ᐊᒻᒪᓗ ᐃᓱᒫᓘᑎᖃᕐᓗᑎᒃ ᐱᓕᕆᕕᐅᔪᓄᑦ 2004/2005 ᐊᑭᑐᔫᑎᓄᑦ ᐊᑐᖅᑐᒃᓴᓄᑦ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ ᐊᔭᐅᖅᑏᑦ ᐃᒃᓯᕙᐅᑕᖓ. ᐊᐱᕆᓂᐊᓕᕐᒥᔭᕋ 
ᐊᖓᔪᖅᑳᖑᔪᖅ ᐊᐱᕐᓱᖅᑕᐅᕕᒻᒨᖁᓗᒍ ᐃᖅᑲᓇᐃᔭᖅᑎᖏᓪᓗ. 
 
ᐃᖅᓱᒃᑏ ᐃᑲᔪᓚᐅᕈᒃ ᒪᓕᒐᓕᐅᖅᑎ. 
 
ᖁᔭᓐᓇᒦᒃ, ᑐᓐᖓᓱᒋᑦ. ᐊᖓᔪᖅᑳᖅ ᐅᖃᕈᓐᓇᖅᑭ ᐃᖅᑲᓇᐃᔭᖅᑏᒃᑭᒃ ᑭᓇᒃᑯᒻᒪᖔᑎᒃ. 

ᐊᖓᔪᖅᑳᖅ ᐲᑕ ᕿᓚᕝᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐳᐃᒍᕐᓂᐊᖏᓐᓇᓯ ᐃᒃᓯᕙᐅᑖᖅ ᑕᓕᖅᐱᓐᓂ 
ᓕᐅᓇ ᐊᒡᓗᒃᑲᖅ ᑐᖏᓕᕆᔭᕋ ᐊᒻᒪ ᑕᐃᕕᑎ ᖁᓗᑦ ᐊᐅᓚᑦᓯᔨᐅᔪᖅ ᑮᓇᐅᔭᓕᕆᓂᕐᒧᑦ ᐱᓕᕆᕕᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᕿᒥᕐᕈᓇᑦᑎᓪᓗᑕ ᐱᓕᕆᕕᐅᔪᑦ 
ᑮᓇᐅᔭᖁᑎᖏᓐᓂᒃ. ᐃᖅᑲᐃᑎᑦᑎᒋᐊᕈᒪᔪᖓ ᒪᓕᒐᓕᐅᑎᓂᒃ ᐅᖃᖃᑎᒌᒃᑎᓪᓗᑕ ᑕᐃᔭᐅᖃᑦᑕᕐᓂᐊᖅᑯᖓ 
ᐃᒃᓯᕙᐅᑕᕐᒥᒃ. 
 
ᑕᐃᒪᓕ ᐅᖃᐅᓯᒃᓴᑐᐃᓐᓇᕐᓄᑦ ᐊᒻᒪ ᒪᓕᒃᑐᒋᑦ ᒪᓕᒐᕗᑦ ᐊᑐᓂᑦ ᒪᓕᒐᓕᐅᖅᑎᐅᔪᖅ 10 ᒥᓂᖃᖅᑐᖅ 
ᐅᖃᐅᓯᒃᓴᑐᐃᓐᓇᕐᓄᑦ. ᒫᓐᓇ ᒪᑐᐃᖓᓕᖅᑐᒍᑦ ᐅᖃᐅᓯᒃᓴᑐᐃᓐᓇᕐᓄᑦ ᐅᕝᕙᓗ ᓇᓪᓕᑭᑕᕐᓗᒋ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳᖅ ᐃᖅᑲᓇᐃᔭᖅᑎᑎᓪᓗ ᐊᒻᒪ ᓕᐅᓇ 
ᕿᑎᕐᒥᐅᑕᐅᔪᖅ, ᖁᕕᐊᓇᖅᐸᒃᐳ ᐅᕙᓂ ᑕᑯᔭᕆᐊᒃᓴᕕᑦ. 
 
ᐃᒃᓯᕙᐅᑕᐅᑉ ᐊᔭᐅᖅᑎᑯᓐᓄᑦ ᐅᖃᐅᓯᕆᖅᑲᐅᔭᖓ ᒪᓕᓪᓗᒍ ᐱᓕᕆᖃᑎᖃᕆᐊᖃᕋᑦᑕ ᐃᓐᓇᒻᒪᕆᐅᔪᓂᒃ 
ᐅᕕᒃᑲᐅᔪᓂᓪᓗ. ᑮᓇᔭᐃᑦ ᐊᑐᖅᑐᒃᓴᐃᑦ ᖃᑦᓯᓐᓇᕈᕆᐊᖏᓐᓇᕐᓂᐊᖅᐸᑕ ᐊᕐᕌᒍᑕᒫᑦ ᑕᒪᒃᑯᐊ 
ᐃᑲᔪᕐᓂᖃᓗᐊᔾᔭᖏᒻᒪᑕ ᓄᓇᓕᐅᔪᓂᒃ ᓄᓇᕗᒻᒥᐅᓂᒃ. 
 
ᑕᐃᒃᑯᐊ ᐱᓕᕆᖃᑎᒋᕕᓯᐅᒃ ᑲᓇᑕᒥ ᒥᓂᔅᑕᖃᑎᑦᑎ? ᐊᐱᖅᓱᕐᓂᐊᖅᑐᖓ ᓈᒻᒪᒃᓯᒃᐸᑦ ᑕᒪᓐᓇ 
ᐃᓱᒪᓗᒍᑎᖃᕐᕕᒋᒐᒃᑯ. 
 
ᐊᐃᒃᐸᖓᑦᑕᐅᖅ ᐃᓱᒫᓗᒍᑎᒋᔭᕋ ᓄᓇᕗᒻᒥ ᑕᐃᒪᓐᖓ ᐱᐅᓯᕐᓄᑦ ᑐᑭᓯᒋᐊᕐᕕᐅᔪᖅ, ᑕᒪᓐᓇ ᓴᖅᑭᖃᑦᑕᕋᑦᑎᒍᑦ 
ᑕᐃᒪᓐᖓ ᓄᓇᕗᑦ ᒐᕙᒪᒃᑯᖏᑦ ᐱᒋᐊᓚᐅᕐᓯᒪᒻᒪᑦ. ᑐᑭᓯᒋᐊᖅᑎᑕᐅᒃᑲᓐᓂᕈᒪᓂᐊᖅᑐᖓ ᑕᒪᒃᓱᒧᖓ 
ᓇᒧᓐᖓᐸᓪᓕᐊᒪᖔᑕᓗ. 
 
ᒪᓕᒃᑐᒋᑦ ᑎᑎᕋᕐᓯᒪᔪᑦ ᖃᐃᖅᑲᐅᔭᑎᑦ ᐱᔾᔪᑎᖃᖅᑐᑦ ᓇᒧᓐᖓᕐᓂᐊᕐᓂᑎᓐᓂᒃ. ᐊᐱᖅᓱᕐᓂᐊᖅᑐᖓ ᑕᒪᒃᑯᐊ 
ᒥᒃᓵᓐᓄᑦ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕ ᐅᖃᐅᓯᒃᓴᐃᑦ. ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ ᑎᑎᕋᕐᓯᒪᔪᓂᒃ. 
ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᒻᒪᕆᓕᕆᔨᒃᑯᑦ ᐅᕕᒃᑲᓕᕆᔨᒃᑯᓪᓗ ᖁᔭᓐᓇᒦᓪᓗ ᐱᓕᕆᔾᔪᔾᔨᑦᑎᐊᖅᐸᒃᑲᔅᓯ ᐃᓄᑐᖃᐅᔪᑦ. 
 
ᐃᓄᑐᖃᐅᔪᓄᑦ ᐊᒻᒪᓗ ᐃᓅᓱᑦᑐᓄᑦ, ᐅᖃᖅᑯᖓ, ᐱᑕᖃᕐᐸᓚᐅᖅᓯᒪᓐᖏᓚᖅ ᐃᓄᑐᖃᐃ ᐊᒻᒪᓗ ᐃᓅᓱᑦᑐᐃᑦ 
ᐃᖅᑲᓇᐃᔭᖃᑎᒌᑦᑎᓪᓗᒋᑦ ᐊᒻᒪᓗ ᐅᓗᒻᒥ ᑕᑯᓪᓗᒍ, ᐃᓄᑐᖃᐃ ᐊᒻᒪᓗ ᐃᓅᓱᑦᑐᐃᑦ ᐱᓕᕆᖃᑎᒌᒃᐸᓕᖅᑯᑦ 
ᐊᑕᐅᓯᕐᒧᑦ ᐱᓕᕆᕕᐅᔪᒧᑦ ᑕᒪᔅᓱᒧᖓᔅᓴᐃᓐᓇᖅ. 
 
ᑕᐃᒪ, ᖃᐅᔨᒍᒪᓕᕆᕗᖓᓕ ᐃᓅᓱᑦᑐᐃᑦ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᐃᓄᑐᖃᕐᓄᑦ ᐊᒻᒪᓗ ᑕᒪᓐᓇ 
ᐊᑯᓕᕇᓐᓂᐅᔪᖅ ᐃᓄᑐᖃᕐᓄᑦ ᐊᒻᒪᓗ ᐃᓅᓱᑦᑐᓄᑦ ᑲᒪᓇᓱᓐᓂᐅᔪᖅ ᐃᓄᓐᓄᑦ ᐊᑐᖅᑕᐅᕙᑦᑐᑦ ᐊᒻᒪᓗ 
ᐃᓕᓐᓂᐊᕐᓂᐅᔪᖅ ᐃᓅᓯᕐᒧᑦ ᑐᕌᖓᔪᖅ. ᐊᒻᒪᓗᑦᑕᐅᖅ, ᐱᓇᓱᐊᕐᓂᕐᒧᑦ ᐃᓅᓱᑦᑐᓄᑦ ᐊᒻᒪ ᐃᓄᑐᖃᕐᓄᑦ 
ᑲᑎᕝᕕᐅᔪᓐᓇᖅᑐᓂᑦ ᓄᓇᓕᓐᓂ, ᐃᑲᔪᖅᑕᐅᑦᑎᐊᓂᖅᓴᐅᓂᐊᕐᖓᑕ ᓄᓇᕗᒻᒥᐅᑦ. ᐱᑕᖃᕆᐊᖃᖅᑯ ᐃᓪᓗᒥᑦ 
ᐃᓅᓱᑦᑐᓄᑦ ᑲᑎᕝᕕᐅᔪᓐᓇᖅᑐᒥᑦ ᐊᒻᒪᓗᑦᑕᐅᖅ ᐃᓕᓐᓂᐊᕕᔅᓴᖅᑕᖃᒻᒪᕆᒻᒪᑦ ᐃᓅᓱᑦᑐᓄᑦ ᑖᒃᑯᓇᓐᖓᑦ 
ᐃᓄᑐᖃᕐᓂᑦ ᐱᖅᑯᓯᑐᖃᕐᓂᑦ, ᑕᕝᕘᓇᓗᕐᓃᑦ ᐅᖃᐅᓯᒃᑯᑦ ᐅᕝᕙᓘᓐᓃᑦ ᐃᓅᓯᒃᑯᑦ ᐱᔪᓐᓇᐅᑎᒃᑯᑦ, ᐊᒻᒪᓗ 
ᑕᒪᓐᓇ ᐱᔭᐅᔭᕆᐊᖃᒻᒪᕆᑦᑐᑦ ᓄᓇᓕᐅᔪᓄᑦ. 

ᐱᐅᓂᖅᓴᓂᑦ ᑲᑎᕝᕕᑖᕆᐊᖃᖅᑯᒍᑦ ᓄᓇᓕᐅᔪᓄᑦ. ᑕᒪᒃᑯᐊ ᐅᖃᐅᓯᕆᔪᒪᑐᐃᓐᓇᕋᑖᖅᑲᒃᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅᖅ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ ᒫᓐᓇᐅᔪᖅ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 569-ᑕᐅᓴᓐ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᖏᔪᓄᑦ ᒥᑭᔪᒻᒪᕆᐅᕗᖅ. 
 
ᐱᖁᔨᓚᐅᖅᑯᖓᓕ ᐅᖃᐅᓯᕇᓐᓇᕋᑦᑎᒍ ᐊᖏᓪᓕᒋᐊᖅᑎᑦᑎᓂᖅ ᑕᒪᔅᓱᒧᖓ ᐱᓕᕆᕕᐅᔪᒧᑦ, ᑭᓯᐊᓂᓕ 
ᐅᖃᐅᓯᕆᔭᕗᑦ ᑐᓴᖅᑕᐅᓚᐅᖅᓯᒪᓐᖏᓚᖅ. ᐃᖅᑲᓇᐃᔮᖑᔪᑦ ᐱᓕᕆᕕᒻᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᐱᒻᒪᕆᐅᒻᒪᑦ 
ᓯᕗᓂᑦᑎᓐᓄᑦ. 
 
ᐃᓱᒫᓘᑎᐅᔪᑦ ᓄᓇᕗᒻᒥ ᐊᑦᑐᐊᓂᖃᕐᖓᑕ ᑕᕝᕘᓇ ᐱᓕᕆᕕᐅᔪᒧᑦ ᐃᑲᔫᑎᐅᔪᓂᑦ ᐅᐸᓗᖓᐃᔭᖅᑎᑦᑎᓂᕐᒥᑦ 
ᓯᕗᓂᑦᑎᓐᓄᑦ. ᐱᖁᕙᒃᑲᓕ ᑭᖑᓪᓕᐅᓂᐊᖅᑐ ᒐᕙᒪᐅᔪᖅ ᐱᒋᐊᖃᕐᓂᕋᖅᑕᐅᖁᓪᓗᒍ ᐱᓕᕆᕕᐅᔪᒥᑦ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂᑦ. 
 
ᐊᓚᑲᓐᓄᐊᖅᖅ ᐅᖃᕋᑖᕐᖓᑦ, ᐊᒥᓱᒻᒪᕆᐅᕗᑦ ᐃᓕᑦᑕᐅᔭᕆᐊᓖᑦ ᐃᓅᓱᑦᑐᓄᑦ ᐃᓄᐃᑦ ᐱᖅᑯᓯᖏᓐᓂ, ᐊᒻᒪᓗ 
ᐱᓇᓱᐊᕐᓗᑎᑦ ᑕᒪᓐᓇ ᖃᐅᔨᒪᔭᐅᓂᖅ ᑐᓂᔭᐅᓂᐊᕐᖓᑦ ᐊᖑᓇᓱᓐᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓅᓯᒃᑯᑦ 
ᐃᓕᓐᓂᐊᕈᑎᐅᔪᓂᑦ ᐊᒻᒪᓗ ᐱᑕᖃᒻᒪᕆᑉᐳᖅ ᐱᔭᐅᔭᕆᐊᓕᓐᓂᑦ ᓄᓇᓕᓕᒫᓄᑦ ᐃᑲᔪᖅᑐᐃᓂᕐᒥᑦ ᐃᓄᑐᖃᕐᓄᑦ 
ᐃᓕᓐᓂᐊᑎᑦᑎᓂᕐᒥᑦ ᐃᓅᓱᑦᑐᓄᑦ. 
 
ᐱᑕᖃᐃᓐᓇᓂᐊᕐᖓ ᐅᑭᐅᖅᑕᖅᑐᒥ ᐃᓅᓂᕐᒥᑦ ᐊᒻᒪᓗ ᐃᓕᓐᓂᖏᓐᓇᕆᐊᖃᖅᑯᒍᑦ ᐃᓅᒐᓱᓐᓂᕐᒥᑦ ᓄᓇᒥ 
ᐊᒻᒪᓗ ᐃᓕᓐᓂᐊᓂᕐᒥᑦ ᐊᖑᓇᓱᓐᓂᕐᒥ. ᐃᓛᓂᐅᓐᖏᑦᑑᒐᓗᐊᖅ, ᓱᒃᑲᐃᑦᑐᒥᑦ ᔭᒐᐃᕙᓪᓕᐊᓕᖅᑯᒍᑦ 
ᐅᖃᐅᓯᖅᑎᓐᓂ. ᑕᐃᒪᓕ ᖃᐅᔨᒪᒋᐊᖃᖅᑯᒍ ᐃᖅᑲᓇᐃᔮᖑᒋᐊᖃᕐᖓᑦ ᑕᒪᓐᓇ ᐊᒻᒪᓗ ᐱᓇᓱᐊᕐᓗᑕ 
ᐱᓕᕆᐊᖑᒻᒪᑦ ᐋᖅᑭᑦᑕᐅᓯᒪᔪᑦ ᐃᓅᓱᑦᑐᓄᑦ ᐊᐅᓪᓚᕐᕈᔾᔭᐅᓂᕐᒥᑦ ᐃᓄᑐᖃᕐᓄᑦ ᐱᖅᑯᓯᖏᓐᓂ ᐃᓕᖁᓗᒋᑦ. 
 
ᑕᒪᓐᓇ ᐃᓱᒪᔅᓴᖅᓯᐅᕈᑕᐅᒋᐊᖃᖅᓯᑯ ᓯᕗᓂᑦᑎᓐᓄᑦ ᑕᕝᕙᓂ ᐱᓕᕆᕕᐅᔪᒥ. ᖁᔭᓐᓇᒦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ. ᑎᑎᕋᖅᓯᒪᔪᑎᒎᓕᖅᑖ ᒫᓐᓇᐅᔪᖅ. 
ᐊᑎᕐᓂᑦ ᐱᓯᒪᑦᑎᒍᓐᓃᕋᒪ ᐅᖃᐅᓯᑐᐃᓐᓇᕐᓄᑦ. ᑕᕝᕙᓃᑦᑐᒍᑦ 8-5 ᐊᒻᒪ 8-6. ᐊᐱᖅᑯᓯᔅᓴᖅᑕᖃᖅᑳ? 
 
ᐱᓕᕆᕕᐅᔪᑉ ᑲᑎᑕᐅᓂᖏᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᓇᓗᓇᖅᓯᒪᑦᑎᐊᖅᑐᓂᑦ ᐊᖏᔪᑎᓄᑦ, ᑐᓂᕐᕈᑎᐅᔪᓂᑦ 
ᐊᒻᒪᓗ ᐃᑲᔫᑎᐅᔪᓂᑦ, ᐊᖓᔪᖅᑳᖃᕐᕕᒻᒥ, ᑲᑎᑦᑐᒋᑦ ᐊᖓᔪᖅᑳᖃᕐᕕᒻᒧᑦ, ᑐᓂᕐᕈᑎᐅᔪᑦ ᐊᒻᒪᓗ ᐃᑲᔫᑎᐅᔪᑦ, 
569-ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ ᒪᒃᐱᖅᑐᒐᕐᒧᑦ, ᖃᐅᔨᑎᑕᐅᓂᐊᖅᑯᖓ ᓱᒃᑲᓕᓗᐊᕈᒪ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕋᑖᕋᕕᑦ 569-ᑕᐅᓴᓐ ᑖᓚᓂ. ᐅᖃᐅᓯᕆᕕᒋᒋᕐᓱᑎᒍ 
ᐃᒪᐃᒻᒪ ᑕᒪᓐᓇᓗ ᓈᒻᒪᓇᓂ ᐊᒻᒪ ᖃᐅᔨᒪᑦᓱᑕ ᐃᒪᐃᒻᒪ ᐱᔭᕆᐊᑭᔾᔭᖏᑦᑐ ᐱᒋᐊᒧᑦ ᑮᓇᐅᔭᓂ. 

ᐱᓕᕆᔭᖃᑎᓪᓗᑎ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ, ᕿᓈᕙᒃᑲᓗᐊᖀᑦ ᐃᓚᒋᐊᕈᑎᓄᑦ ᑮᓇᐅᔭᑦᓴᒫᓂ 
ᐅᑯᓇᖓ ᒐᕙᒪᑐᖃᑯᓐᓂ ᐃᓕᖓᔪᑦ ᓱᕈᑦᑕᐃᓕᑎᑕᐅᔪᐃᑦ ᐃᓪᓗᖁᑎᖏ? ᐱᓕᕆᕕᐋ ᐃᓕᖁᓯᓕᕆᔨᑯ ᐊᒻᒪ 
ᒐᕙᒪᑐᖃᑯ ᐱᓕᕆᖃᑎᒌᑦᓱᑎ ᑕᒪᑐᒧᖓ ᐱᓕᕆᔭᖃᕐᑎᓪᓗᓯ ᐱᒻᒪᕆᐅᔪᓄ ᓇᓚᐅᑦᓵᖅᑕᐅᓂᖏᓄᑦ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨ ᐊᐱᕆᔪᖅ ᐃᒻᒪᖃ ᕿᒥᖅᕈᓇᒋᐊᑎᓄᑦ 
ᐃᓚᒋᐊᕈᑎᓂ ᑮᓇᐅᔭᑦᓴᒫᓂ ᒐᕙᒪᑐᖃᑯᓂ. 
 
ᒫᓐᓇᐅᔪᖅ, ᑐᑦᓯᕋᖅᓯᒪᓪᓗᑕ ᑮᓇᐅᔭᑦᓴᒫᓂ ᐊᑕᐅᓯᐅᓈᕐᓯᒪᓇᑎ ᑭᓯᒥ ᐊᒥᓱᒋᐊᓂ ᐱᓕᕆᕕᐅᔪᓂ 
ᐃᓕᖓᓂᖃᖅᑐᓄᑦ ᓱᕈᑦᑕᐃᓕᓂᕐᓄᑦ ᐃᓪᓗᓂ ᐱᔾᔪᑎᒋᑦᓱᒍ ᐊᑭᑐᓗᐊᕋᔭᖅᒪ. ᐊᐱᖁᑎᖃᕐᒥᔪᒍ ᑮᓇᐅᔭᑦᓴᒫᓄᑦ 
ᐅᖃᐅᓯᖅᑕᓄᑦᑕᐅᖅ ᐅᑯᓇᖓ ᒐᕙᒪᑯᖃᑯᓐᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᕼᐊᕕᐅᔭᖅ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᒋᔭᕋᓕ, ᐊᑑᑎᓗᒍ 569ᑕᐅᓴᓐ ᑖᓚᐃᑦ ᐃᒪᐃᓕᕖᑦ ᐃᒪᐃᒻᒪᑦ ᐱᑕᖃᕐᒪ 
ᐃᓚᖏᓐᓄᑦ ᓇᓕᒧᑦᑐᓂ ᑐᓐᓂᕈᑏᑦ ᐅᑯᓇᖓ ᒐᕙᒪᑯᖃᑯᓐᓂ ᑲᔪᓯᒋᐊᓂᐊᕐᓱᑎ ᑕᒪᑐᒧᖓ ᐱᒻᒪᕆᐅᔪᓄᑦ. 
ᑐᑭᓯᓇᓱᐊᑐᐃᓐᓇᕐᑐᖓ ᑕᒪᑐᒧᖓ ᑕᕝᕙᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᕆᐊᑲᓐᓂᕋᓱᐊᓚᐅᕐᓚᖓᐄ ᑭᐅᒍᑎᒋᕋᑖᕐᑕᓐᓅᕙᖓ. ᒫᓐᓇᐅᔪᖅ 
ᐱᓕᕆᖃᑎᖃᕐᑐᒍ ᒐᕙᑐᖃᑯᓐᓂ ᒪᖅᕉᓐᓄᑦ ᐃᓱᒫᓘᑏᓐᓄ. 
 
ᓯᕗᓪᓕᖅ ᐃᒪᐃᑐᒧᑦ ᓱᕈᑦᑕᐃᓕᓂᕐᒧ ᐃᓪᓗᒥ ᐅᑯᓄᖓ ᑮᓇᐅᔭᑦᓴᒫᓄᑦ ᐃᑲᔪᕈᑎᑦᓴᓄ ᐱᓇᓱᐊᕋᔭᓂᑎᖕᓄᑦ 
ᐊᑎᐊᓂ ᒐᕙᒪᑐᖃᑯ ᑭᓯᒥᑦᑕᐅᖅ ᐊᓯᖓ ᐃᓱᒫᓘᑎ ᐱᓕᕆᓯᒪᓕᕋᑦᑕ ᐊᑯᓂᑲᓪᓚᐅᓕᕐᑐ ᒫᓐᓇᐅᔪᖅ 
ᐅᖃᐅᓯᖅᑕᓄᑦ, ᐃᓄᐃᓐᓇᖅᑐ ᐊᒻᒪ ᐃᓄᑦᑎᑐᑦ, ᐱᔾᔪᑎᒋᑦᓱᒍ ᐅᕙᑦᑎᖕᓄᑦ ᐊᑑᑎᓗᒍ ᑕᒪᓐᓇ ᐱᓇᓱᐊᕆᐊᕆᓗᒍ 
ᐱᕙᓪᓕᐊᑎᓪᓗᒍ ᐅᖃᐅᓯᖅᑕᓄᑦ ᐃᓕᑕᖅᓯᓯᒪᓪᓗᑕ ᐃᒪᐃᒻᒪᓪᓗ ᐱᔭᕆᐊᖃᕋᑕ ᐊᒥᓱᑲᓪᓚᓂ ᑮᓇᐅᔭᑦᓴᒫᓄᑦ 
ᐃᑲᔪᕈᑎᒥ ᒐᕙᒪᑐᖃᑯᓐᓂ. 
 
ᑕᐃᒪᐃᒧ, ᐱᓕᑦᓯᕗᖓ ᑕᒪᑐᒥᖓ ᑐᑭᓯᔾᔪᑎᒥ ᑲᑎᒪᔨᒧ ᐅᖃᐅᓯᖃᕕᒋᒋᐊᕐᓗᒋ ᐃᓄᐃᓴᑦᑑᒐᓗᐊ 
ᖃᓄᐃᓐᓂᕆᔭᑎᖕᓂ ᐃᒪᐃᒻᒪ ᒫᓐᓇᐅᔪᖅ ᐱᓇᓱᐊᕋᓗᐊᕐᑐᒍ ᐱᓕᕆᖃᑎᒋᓗᒋ ᒐᕙᒪᑐᖃᑯ, ᐱᓇᓱᐊᕐᓱᑕ 
ᖃᓄᐃᒋᐊᕐᓗᑕ ᑮᓇᐅᔭᒋᐊᓄᑦ ᑭᓯᒥᓗ ᒫᓐᓇᐅᔪᖅ, ᐱᒻᒪᕆᐅᔪᓄᑦ ᑮᓇᐅᔭᑦ ᓇᓕᒧᓯᒪᖏᑦᑐᐃᑦ ᒐᕙᒪᑐᖃᑯᑦ 
ᑮᓇᐅᔭᖏᓐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᑕᐃᒪ. ᖁᔭᓐᓇᒦᒃ, ᕼᐊᕕᐅᔭᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᒋᒍᒪᔭᕋᓕ ᐃᒪᐃᑦᑐ ᓄᓇᓕᖕᒥ ᓱᕈᑦᑕᐃᓕᓂᕐᓂ, 
ᐃᖕᓇᐃᑦ ᐊᒻᒪ ᒪᒃᑯᑦᑐᐃᑦ. ᖃᑦᓯᐅᕙᑦ ᓄᓇᓖᑦ ᐱᑕᖃᕐᑐᐃ ᓱᕈᑦᑕᐃᓕᓂᕐᒧ ᐃᓪᓗᒥ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᐄᖕ, ᖁᔭᓐᓇᒦᒃ, ᐃᑦᓯᕙᐅᑕ. ᒫᓐᓇᐅᔪᖅᓕ ᑕᒫᓂ ᓄᓇᕗᒥ, ᐱᑕᖃᕐᑐ 
ᓯᑕᒪᓂ ᐃᓕᑕᕆᔭᐅᓯᒪᓪᓗᑎ ᐃᒪᐃᒻᒪ ᐱᓕᕆᓪᓗᑎ ᐃᓚᒋᑦᓱᒋᑦ ᓄᓇᓕᖕᒥ ᓱᕈᑦᑕᐃᓕᓂᕐᒧ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᐃᒻᒪᖃᖃᐄ ᐊᐱᕆᑲᓐᓂᕈᓐᓇᕐᑐᖓ ᐊᐱᖁᑎᑲᓂᕐᒧ. ᓇᓪᓕᐊᓂ ᓄᓇᓕᖕᓂ 
ᐱᑕᖃᕐᒪᑕ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᒃᑯᐊ ᓯᑕᒪᐃᑦ ᐅᖃᐅᓯᕆᖃᑖᕐᑕᒃᑲ 
ᐅᑯᐊᖑᓪᓗᑎ ᐃᖃᓗᑦᑑᑦᓯᐊ, ᑭᒻᒥᕈ, ᐃᖃᓗᐃ ᐊᒻᒪ ᖁᓪᓗᖅᑑᖅ. ᑖᒃᑯᐊ ᓯᑕᒪᑦ ᓄᓇᓖᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 569 ᑕᐅᓴᓐ ᑲᑎᑦᑐᒋᑦ ᐊᖓᔪᖅᑳᖃᕐᕕᐅᔪᒧᑦ ᓄᓇᓕᓐᓂᓗ, 
ᑕᐃᒪᓐᖓ ᐱᐅᓯᐅᔪᓄᑦ ᐃᓐᓇᒻᒪᕆᓐᓄᑦ ᐅᕕᒃᑲᐅᔪᓄᑦ. ᖃᐅᔨᔪᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ 
ᐅᕙᓐᓄᑦ ᑕᐃᒃᑯᐊ 569 ᑕᐅᓴᓐ ᐊᑐᖅᑕᐅᓂᐊᕐᒪᖔᑕ ᓄᓇᓕᓐᓂ ᑕᐃᒪᓐᖓ ᐱᐅᓯᓕᕆᓂᕐᒧᑦ ᑐᑭᓯᒋᐊᕐᕕᐅᔪᓄᑦ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 569 ᑕᐅᓴᓐ, ᐅᖃᖅᑲᐅᒐᒪ 
ᐅᖃᐅᓯᕐᖓᐅᑎᓐᓂ ᐊᑐᖅᑕᐅᓂᐊᖅᑐᑦ ᐃᓐᓇᒻᒪᕆᐅᔪᖁᐅᓄᑦ ᐅᕕᒃᑲᐅᔪᓄᑦ ᐊᒻᒪᓗ ᓄᓇᓕᐅᔪᓂ ᑕᐃᒪᓐᖓ 
ᐱᐅᓯᐅᔪᓄᑦ ᐃᓪᓘᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑕᐃᒃᑯᐊ 569 ᑕᐅᓴᓐ ᐊᑐᖅᑕᐅᓂᐊᖅᑐᑦ ᐊᑭᑐᔪᑎᓄᑦ, ᐊᑭᑐᔪᑎᓄᑦ ᐃᓕᖅᑯᓯᓕᕆᓂᕐᒧᑦ, 
ᐅᖃᐅᓯᓕᕆᓂᕐᒧᑦ, ᐃᓐᓇᒻᒪᕆᓕᕆᓂᕐᒧᑦ ᐅᕕᒃᑲᓕᕆᓂᕐᒧᑦ. ᑭᓱᓪᓚᕆᒻᒧᓄᑯᐊ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᖅᑎᒍᒪᓐᖏᑕᕋᓗᐊᕋ 
ᒪᓕᒐᓕᐅᖅᑎᐅᔪᖅ ᑭᓯᐊᓂᓕ ᓇᓗᓇᐃᑦᑎᐊᑲᓐᓂᕋᓱᐊᕐᓂᐊᖅᐸᕋ, ᑕᒪᒃᑯᐊ ᒥᑭᔪᑎᒻᒪᕆᑯᓪᓗᓐᓄ, 
ᐅᖃᕐᓯᒪᒐᓗᐊᖅᑎᓪᓗᒍ ᐊᑭᑐᔪᑎᓄᑦ, ᒥᑭᔪᑎᑯᓪᓗᓐᓄ ᐱᒻᒪᕆᐅᔪᓄᑦ ᓴᓇᒋᐊᕐᓂᕐᒧᑦ ᐊᓯᖏᓐᓂᓪᓗ 
ᓴᓇᔭᕆᐊᖃᒐᓚᑦᑐᓂᒃ ᑕᒪᒃᑯᐊᓄᖓ ᐃᓪᓗᓄᑦ ᐊᒻᒪᓗ ᐃᓐᓇᐃ ᐅᕕᒃᑲᐅᔪᓪᓗ ᐃᓪᓗᖁᑎᖏᓐᓄᑦ, ᑕᒪᒃᑯᓄᖓ 
ᒥᑭᔪᑎᓄᑦ ᓴᓇᒋᐊᖅᑕᐅᓂᖏᓐᓄᑦ ᐊᖏᔫᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖃᕈᓐᓃᖅᑐᖓ. ᑕᕝᕙᓂ ᓇᐃᓪᓕᒋᐊᕐᓯᒪᔪᑦ. ᑲᑎᑦᑐᒋᑦ 
ᐊᖓᔪᖅᑳᖃᕐᕕᐅᔪᖅ. ᐃᑲᔪᓯᐊᑦ ᑐᓂᕐᕈᑕᐅᔪᓪᓗ. ᑲᑎᑦᑐᒋᑦ ᐃᑲᔪᓯᐊᑦ ᑐᓂᕐᕈᐊᖑᔪᓪᓗ. 569 ᑕᐅᓴᓐ. ᐊᖏᖅᐱᓯ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕐᓗᑕ ᒪᒃᐱᒐᖅ 8-4. ᐱᓕᕆᕕᐅᔪᖅ ᓇᐃᓪᓕᒋᐊᕐᓯᒪᔪᖅ. 
ᓇᓗᓇᐃᕐᓯᒪᓂᖏᑦ ᐊᑭᓕᕆᐊᓖᑦ. ᑲᑎᑦᑐᒋᑦ ᐊᑭᑐᔫᑎᓄᑦ ᐊᑭᓕᕆᐊᓖᑦ. 569 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᖑᔪᑦ ᐊᖏᖅᐸᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᒻᒪᕆᓕᕆᔨᒃᑯᑦ ᐅᕕᒃᑲᓕᕆᔨᒃᑯᑦ 
ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐱᔭᕇᖅᑐᑦ. ᖁᔭᓐᓇᒦᒃ. 
 
ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳ ᒪᓕᒐᓕᕆᔨᒃᑯᓐᓄᑦ, ᐱᒋᐊᕈᓐᓇᖅᓯᕗᑎᑦ ᒪᑐᐃᖅᔪᑎᒋᔭᑎ ᐅᖃᐅᓯᑎᑦ, ᐅᖃᐅᓯᔅᓴᖃᕈᕕᑦ. ᐱᒋᐊᓕᕆᑦ, 
ᐊᖓᔪᖅᑳ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᑉᐳᖓ ᓴᖅᑭᕆᐊᔅᓴᖅ 
ᑲᑎᒪᑐᐃᓐᓇᓂᕐᒧᑦ ᓴᖅᑭᑎᑦᑎᓗᖓ ᐱᓕᕆᕕᐅᔪᒧᑦ ᒪᓕᒐᓕᕆᔨᒃᑯᓐᓄᑦ 2004-2005 ᑮᓇᐅᔭᐃᑦ ᐊᖏᔫᑎᓄᑦ 
ᐊᑐᖅᑕᐅᔪᔅᓴᐃᑦ. ᓯᕗᓪᓕᖅᐹᒥ, ᐱᓕᕆᕕᐅᔪᖅ ᒪᓕᒐᓕᕆᔨᒃᑯᑦ ᖁᕕᐊᑉᐳᑦ ᖃᐅᔨᑎᑦᑎᒋᐊᔅᓴᖅ ᓄᑖᖑᔪᓂᑦ 
ᐱᓕᕆᐊᖑᔪᒥᑦ ᓴᓇᓂᕐᒥᑦ ᓄᑖᒥᑦ ᐃᖅᑲᕐᑐᐃᕕᔅᓴᒥ ᐃᖃᓗᓐᓂ. 
 
ᐸᕐᓇᐅᑕᐅᔪᖅ ᐱᔭᕇᕐᕕᖃᕐᓂᐊᖅᑐᑦ 2005/2006 ᐊᑭᓕᐅᑎᖃᕐᑐᑎᑦ 6-ᒥᓕᐊᓐ, 500-ᑕᐅᓴᓐ ᑮᓇᐅᔭᐃᑦ 
2004/2005 ᐊᒻᒪᓗ 3-ᒥᓕᐊᓐ, 450-ᑕᐅᓴᓐ ᑮᓇᐅᔭᐃᑦ 2005/2005. ᑖᒪᓂᓕ ᐊᕐᕌᒎᔪᒥᑦ, ᖃᐅᔨᒻᒪᑕᓂ 
ᐃᖅᑲᓇᐃᔭᑎᑖᓚᐅᖅᑯᑦ ᑲᒪᓂᐊᖅᑐᓂᑦ ᖃᓄᐃᓕᖓᓂᐊᕐᓂᖓᓂ ᓄᑖᖑᓂᐊᖅᑐ ᐃᖅᑲᕐᑐᐃᕕᔅᓴᖅ 
ᒪᓕᒐᓕᕆᔨᒃᑯᓐᓄᑦ. 
 
ᓰᑏᕝᕙ ᐱᒋᐊᕐᖓᕐᓂᖏᓐᓂ, ᑲᒪᔨᐅᔪᑦ ᐃᖃᓗᓐᓃᓚᐅᖅᑯᑦ ᑐᑭᓯᑎᑦᑎᒋᐊᕈᑎᑦ ᓄᐊᑦᑎᓪᓗᑎᑦ ᑲᑎᖃᑎᖃᕐᑐᑎᓪᓗ 
ᐊᔾᔨᒌᓐᖏᑦᑐᓂᑦ ᐊᑐᖅᐸᑦᑐᓂᑦ, ᓱᕐᓗ ᒪᓕᒐᓕᕆᔨᒃᑯᑦ, ᐃᖅᑲᕐᑐᐃᕕᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ. 
ᑲᑎᒪᖃᑎᖃᓚᐅᖅᑯᓪᓗ ᓄᓇᓕᐸᐅᔭᑦ ᐊᓪᓚᕝᕕᖓᓂ ᐊᒻᒪᓗ ᓄᓇᕗᑦ ᓯᓚᑦᑐᓴᖅᕕᑯᓐᓂ. 
 
ᐸᕐᓇᐅᑎᐅᔪᖅ ᐃᓂᒋᓂᐊᖅᑕᖓᓂ ᓄᓇᕗᑦ ᓯᓚᑦᑐᓴᕐᕕᐅᑉ ᓄᓇᖁᑎᒋᔭᖓᓂ, ᕿᑎᖓᓂ ᓯᓚᑦᑐᓴᕐᕕᐅᑉ ᐊᒻᒪᓗ 
ᓄᓇᓕᐸᐅᔭᐃᑦ ᐃᖃᓗᓐᓂ, ᐊᕐᓇᐃᑦᑐᖅ ᐊᓂᑭᑦᑐᐊᕐᔪᒃᑯᕕᒻᒥ. ᐃᖅᑲᓇᐃᔭᖅᑎᐅᔪᑦ ᒫᓐᓇ ᐃᖅᑲᓇᐃᔮᖃᓕᕆᕗᑦ 
ᖃᓄᐃᓕᖓᓂᕆᓂᐊᖅᑕᖓᑕ ᐊᔾᔨᒋᓐᖏᑦᑐᓂᑦ ᓂᕈᐊᖅᑕᐅᔪᓐᓇᖅᑐᓂᑦ ᐊᒻᒪᓗ ᐅᑎᕐᓂᐊᖅᑐᑎᑦ ᐃᖃᓗᓐᓂ 
ᓅᕖᕝᕙᐅᓕᖅᑲᑦ ᓴᖅᑭᑕᐅᑎᓪᓗᒋᑦ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ ᐊᑐᕐᓂᐊᖅᑐᓄᑦ ᐃᖅᑲᕐᑐᐃᕕᔅᓴᐅᔪᒥᑦ. 
 
ᐱᓕᕆᐊᖑᓂᐊᖅᑐᑦ ᐊᑭᑦᑐᕋᐅᑕᐅᓂᐊᖅᑯ ᐊᐃᐳᕈ 2004-ᖑᓕᖅᑲᑦ, ᐱᔭᕇᖅᕕᔅᓴᖓ ᓂᕆᐅᒋᔭᐅᓪᓗᓂ 2006-
ᖑᓕᖅᑲᑦ. ᒫᓐᓇᐅᔪᖅ, ᕿᑭᖅᑖᓗᒻᒥ ᐃᑲᔪᖅᑕᐅᕕᐅᔪᖅ ᑕᑕᓗᐊᕐᖓᑦ ᐊᒻᒪᓗ ᐊᑭᑐᔪᒻᒪᕆᐅᕗᖅ 
ᐊᓄᓪᓚᔅᓰᕕᒻᒦᑎᑦᑎᓪᓗᓂ ᓯᓚᑖᓂ ᓄᓇᕗᒻᒥ. 

ᐃᓚᒋᐊᕈᑕᐅᔪᑦ ᓈᒻᒪᑦᑐᑦ ᐃᑲᔪᖅᑕᐅᕕᐅᔪᑦ ᐱᑕᖃᕆᐊᖃᖅᑯᑦ ᓄᓇᕗᒥᐅᖑᔪᓄᑦ ᑎᒍᔭᐅᓯᒪᔪᑦ ᓄᓇᕗᑦ 
ᒪᓕᒐᓕᕆᔨᒃᑯᑦ ᐃᑲᔪᖅᑕᐅᕕᐅᔪᒧᑦ. ᑕᒪᓐᓇ ᐱᔾᔪᑎᖃᕐᑐᖅ ᐃᑲᔪᖅᑕᐅᕕᐅᔪᑦ ᓄᓇᕗᒻᒥ ᓈᒻᒪᑦᑐᓂᑦ ᐱᖃᓐᖏᒻᒪᑕ 
ᐊᒻᒪᓗ ᐱᔪᓐᓇᖏᓐᓂᖃᖅᑯᑦ ᓯᕗᓂᑦᑎᓐᓂ ᐊᒥᓱᕈᖅᐸᓪᓕᐊᓂᐅᔪᓂᑦ. 
 
ᐊᒥᓲᓂᖏᑦ ᓄᓇᕗᒻᒥ ᐃᓱᒪᒋᔭᐅᕗᑦ ᑐᐊᕕᖅᑐᒥᑦ ᐊᒥᓱᕈᖅᐸᓪᓕᐊᓂᐊᖅᑐᒋᔭᐅᓪᓗᑎᑦ ᐅᐊᑦᑎᐊᕈᑎᑐᑦ, ᑕᒪᓐᓇ 
ᓄᖅᑲᐅᑎᒋᔭᖏᑦ ᐅᓪᓗᒥᐅᔪᖅ ᐃᑲᔪᖅᑕᐅᕕᐅᔪᓄᑦ ᐱᐅᓐᖏᓂᖅᓴᐅᓕᕐᓂᐊᖅᑯᑦ. ᐱᑕᖃᕐᓇᓂᓗ ᓇᐃᑦᑐᓄᑦ 
ᐊᑲᐅᓈᖅᓯᔪᓐᓇᖅᑐᓂᑦ ᑕᒪᔅᓱᒧᖓ ᐱᒻᒪᕆᐅᔪᒧᑦ ᐊᑲᐅᓐᖏᓕᐅᕈᑎᐅᔪᒧᑦ ᐊᒥᓲᓗᐊᕐᓂᕐᒥᑦ 
ᖃᑦᑏᓐᓇᐅᓗᐊᕐᓂᖏᓐᓄᑦ ᐃᑲᔪᖅᑕᐅᕕᐅᔪᑦ. 
 
ᑕᑭᓂᖅᓴᐅᑎᓪᓗᒍ ᐊᑐᖅᑕᐅᔪᔅᓴᖓ, ᐋᖅᑭᑦᑕᐅᓯᒪᔪᖅ ᐱᓕᕆᕕᐅᔫᑉ ᐊᕐᕌᒎᓄᑦ 7-ᓄᑦ ᐸᕐᓇᐅᑕᐅᓯᒪᔪᖅ, 
ᐃᓕᓴᕆᔭᐅᓂᐊᖅᑐᔅᓴᐅᕗᖅ ᓯᕗᓂᑦᑎᓐᓂ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐊᖅᑮᒐᓱᑦᑎᓪᓗᒋᑦ. 
ᒫᓐᓇᑕᐅᑎᒋᒧ ᐊᑐᖅᑕᐅᔪᓐᓇᖅᑐ, ᐊᔾᔨᐅᖏᑦᑐᖅ ᐱᔪᓐᓇᕐᓂᐅᔪᖅ ᒪᑐᐃᖅᓯᓗᑎᑦ ᐃᑲᔪᖅᑕᐅᕕᐅᔪᒥᑦ 
ᒪᒥᓴᕐᕕᐅᔪᒥᑦ ᑲᒪᒋᔭᐅᕗᖅ ᒫᓐᓇᐅᔪᖅ ᖁᕐᓗᖅᑑᒧᑦ. 
 
ᐱᑕᖃᓗᐊᕐᓂᐅᔪᑦ ᕼᐊᒻᒪᓚᒃᑯᑦ ᐃᓪᓗᖁᑎᐅᔪᑦ ᐊᑐᐃᓐᓇᐅᑎᑕᐅᓯᒪᕗᖅ ᐊᒻᒪᓗ ᐊᐅᓚᑎᑕᐅᔪᓐᓇᓂᐊᖅᑐᓂ 
ᑕᒫᓂ ᓄᑖᒥ ᐊᕐᕌᒎᒥ ᑮᓇᐅᔭᖃᕐᓇᐅᔪᒥᑦ. ᑕᒪᓐᓇ ᐱᑕᖃᕆᐊᖃᑐᐃᓐᓇᖅᑯ ᒥᑭᓛᖑᔪᒥᑦ ᑮᓇᐅᔭᓂᑦ 235 ᑕᐅᓴᓐ 
ᑕᕝᕗᖓ 2004/2005 ᐱᐅᓯᒋᐊᖅᑎᓪᓗᒍ ᓴᓇᔭᐅᔭᕆᐊᓖᑦ ᐊᐅᓚᓂᐊᕐᓂᖓᓄᑦ. 
 
ᖁᕕᐊᒻᒪᕆᑉᐳᒍᑦ ᐱᐅᓯᕚᓪᓕᑎᑦᑎᓂᕐᒥᑦ ᐱᓕᕆᐊᕆᔭᑦᑎᓐᓂ ᐊᒻᒪᓗ ᐱᔨᑦᑎᕋᐅᑎᑦᑎᓂᑦ ᐊᑲᐅᓂᖅᓴᓂᑦ 
ᐱᔪᓐᓇᑎᑦᑎᓗᑕ ᓄᓇᕗᒻᒥᐅᓄᑦ ᐊᒻᒪᓗ ᐊᑲᐅᓂᖅᐹᖑᔪᓂᑦ ᐋᖅᑭᑎᑦᑎᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᑖᒃᑯᐊ 
ᐅᖃᐅᓯᔅᓴᕆᕙᒃᑲ. ᑭᐅᔪᓐᓇᓂᐊᖅᑯᖓ ᒪᓕᒐᓕᐅᖅᑏᑦ ᐊᐱᖅᑯᓯᔅᓴᖃᖅᑲᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᐊᐱᕆᔪᒪᔪᖓ ᐃᒃᓯᕙᐅᑕᖓᓂ ᐊᔭᐅᑏᑦ ᐅᖃᐅᓯᒃᓴᖃᒻᒪᖔᖅ. 
ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᒃᓯᕙᐅᑕᐅᓗᖓ ᑲᑎᒪᔨᕋᓛᓄᑦ ᐊᑕᐅᑏᑦ, 
ᖁᕕᐊᓱᑉᐳᖑ ᐱᕕᖃᑦᑎᑕᐅᓂᓐᓂᒃ ᐅᖃᐅᓯᓐᖓᐅᑎᖃᑦᑎᓪᓗᖓ ᐱᒋᐊᓕᖅᑎᓪᓗᑕ ᐅᖃᕈᑎᖃᑦᑎᓪᓗᑕ ᐅᑯᓂᖓ 
2004-2005 ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᓂᒃ. 
 
ᐃᒃᓯᕙᐅᑖᖅ, ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ ᐊᑭᑐᔪᓄᑦ ᑮᓇᐅᔭᖁᑎᖏᑦ ᐃᒪᓐᓇᑦ $7 ᒥᓕᐊᓐ, 182 ᑕᐅᓴᓐ 
ᑭᒡᒐᖅᑐᐃᔪᖅ 6.7 ᐳᓴᓐᖓᓂᒃ ᒐᕙᒪᒃᑯᑦ ᐃᓘᓇᖓᒍᑦ ᐊᑭᑐᔪᓄᑦ ᑮᓇᐅᔭᖁᑎᖏᓐᓂᒃ. ᐊᖏᓂᖅᓴᖓ ᑖᒃᓱᒪ 
ᑮᓇᐅᔭᐅᑉ $6 ᒥᓕᐊᓐ, 500 ᑕᐅᓴᓐ ᑐᕌᖓᔪᖅ ᑕᒪᑐᒧᖓ ᓄᑖᒧᑦ ᐃᖅᑲᑦᑐᐃᕕᒃᓴᒧᑦ ᓄᓇᕗᒻᒥ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᖃᐅᔨᓚᐅᖅᑐᑦ ᓴᓂᖅᕙᑦᑕᐅᔪᑦ ᓇᓗᓇᐃᖅᑎᑦᑕᐅᓯᒪᒻᒪᑕ ᑕᐃᒃᓱᒧᖓ ᓄᑖᒧᑦ 
ᐃᖅᑲᑦᑐᐃᕕᒃᓴᒧᑦ ᐊᒻᒪᓗ ᐊᒃᓱᕈᕆᐊᖅᑲᓐᓂᕈᒪᓪᓗᓂ ᐊᖓᔪᖅᑳᒧᑦ ᑎᑎᕋᐅᔭᖅᑕᐅᒋᐊᖃᕐᓂᖓ 
ᐱᐅᑎᑕᐅᓗᐊᕌᓗᖏᓪᓗᓂ. ᒪᒥᐊᓇᖅ, ᐃᒃᓯᕙᐅᑕᖅ, ᑐᑭᓯᑦᑎᐊᖏᑕᕋ ᑖᓐᓇ. 
 
ᒪᓕᒐᓕᐅᖅᑏᑦ ᖁᕕᐊᓚᐅᖅᑐᑦ ᖃᐅᔨᒋᐊᒃᓴᖅ, ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᖃᕐᓂᐊᕐᒪᑕ ᐃᓪᓗᒥᒃ 
ᐊᑐᖅᑐᐊᑐᐃᓐᓇᖏᓪᓗᑎᒃ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᑦᑎᐊᕐᓂᐊᕐᒥᒐᒥᒃ ᐱᓕᕆᕕᒃᑯᑎᒍᑦ, 
ᑭᖑᓪᓕᖅᐹᒥ ᑎᑎᕋᐅᔭᖅᑕᐅᓂᖓᓂᒃ ᐃᖅᑲᑦᑐᐃᕕᒃᓴᐅᑉ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓘᑎᒋᓪᓚᕆᑦᑕᒥᓂᒃ ᐅᖃᐅᓯᖃᐃᓐᓇᖅᑯᑦ ᐱᑕᖃᖏᓗᐊᕐᓂᖓᓂᒃ ᐃᓪᓗᓂᒃ 
ᐊᕐᓇᓄᑦ ᑎᒍᔭᐅᓯᒪᔪᓄᑦ ᓄᓇᕗᒻᒥ. ᐊᕐᕌᓂ, ᐱᓕᕆᕕᒃ ᑎᑎᖅᑲᖅᒍᑦ ᓱᓕᓂᕋᓚᐅᖅᑐᖅ ᓄᓇᓕᓐᓄᑦ 
ᓴᖅᑮᓂᐊᕋᒥᒃ ᐸᕐᓇᒍᑎᒥᒃ ᑭᖑᓪᓕᕐᒧᑦ ᐊᑭᑐᔪᓄᑦ ᐸᕐᓇᑎᕆᓕᕈᑎᒃ, ᑭᓯᐊᓂᓕ ᒪᓕᒐᓕᐅᖅᑏᑦ ᑕᑯᓯᒪᓂᑭᑉᐳᑦ 
ᐱᕙᓪᓕᐊᓂᕆᔭᖓᓂᒃ ᐅᓪᓗᒥᒧᑦ. 

ᒪᓕᒐᓕᐅᖅᑏᑦ ᐅᖃᐅᔾᔭᐅᖏᓐᓇᖅᑐᑦ ᓄᓇᕗᑦ ᑲᒪᒋᔭᖃᑉᐸᒻᒪᑦ ᐊᒥᓲᓂᖅᓴᐃᑦ ᐊᖑᑎᐅᕙᑦᑐᑦ ᐱᕋᔭᒃᓯᒪᔪᑦ. 
ᑲᑎᒪᔨᕋᓛᑦ ᓱᓕ ᐊᑐᓕᖁᔨᔪᑦ ᑖᒃᑯᐊ ᐱᓕᕆᕖᑦ ᐸᕐᓇᒍᑎᓕᐅᕐᓗᑎᒃ ᐊᕐᓇᓄᑦ ᐱᕋᔭᒃᓯᒪᔪᑦ ᒫᓐᓇᑦᑕᐅᑎᒋ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᓰᑏᑦ ᖁᕕᐊᓱᓪᓚᕆᑉᐳᑦ ᑮᓇᐅᔭᐃᑦ ᓇᓗᓇᐃᖅᑕᐅᓂᕐᒪᑕ ᓄᑖᒧᑦ ᐃᑲᔪᖅᑕᐅᕕᒃᓴᒧᑦ 
ᒪᒥᓴᕐᓂᕐᒧᑦ ᖁᓪᓗᖅᑑᒥ ᑕᒪᓐᓇᑦᑕᐅᖅ ᐃᓱᒫᓗᒍᑎᐅᖏᓐᓇᓚᐅᕐᒪᑦ ᑭᒪᑦᑕᑎᓐᓂ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑕᑯᔪᒪᔪᑦ ᑎᒍᔭᐅᓯᒪᔪᑦ ᐅᑎᖅᑎᑕᐅᔪᑦ ᓄᓇᑦᑎᐊᕐᒥᑦ ᐊᒻᒪᓗ ᐊᓯᖏᑦ 
ᓴᓐᖏᓂᕋᕝᕕᐅᔪᑦ ᑕᕝᕗᖓ ᓄᓇᕗᒻᒧᑦ. ᒪᓕᒐᓕᐅᖅᑏᑦ ᖃᐅᔨᒪᔪᑦ ᑖᓐᓇ ᐱᓕᕆᕕᒃ ᐊᑎᓕᐅᖅᓯᒪᒻᒪᑦ ᐊᖏᕈᑎᒥᒃ 
ᒐᕙᒪᒃᑯᓪᓗ ᓄᓇᑦᑎᐊᕐᒥ ᐃᓂᖃᑦᑎᓪᓗᒋᑦ ᓄᓇᕗᒻᒥ ᑎᒍᔭᐅᓯᒪᔪᑦ ᖃᓂᒋᔭᖓᑎᒍᑦ $1 ᒥᓕᐊᓐ ᐊᕐᕌᒍᒥ 
ᑎᑭᓐᓇᓱᓪᓗᒍ 2006. 
 
ᒪᓕᒐᓕᐅᖅᑏᑦ ᑐᓴᐅᒪᑎᑕᐅᕈᓗᑦᑕᐸᑉᐸᑕᓘᓐᓃᑦ ᑕᒪᒃᑯᓄᖓ ᐊᖏᕈᑎᓄᑦ ᐊᖓᔪᖅᑳᒦᖔᖅᑐᑦ ᐊᒻᒪᓗ 
ᐊᒃᓱᕈᕆᐊᕈᑎᒋᒃᑲᓂᕐᓗᒍ ᓄᑖᒥᒃ ᐃᑲᔪᖅᑕᐅᕕᒻᒥᒃ ᐱᒋᐊᖃᕐᓂᖓ ᑭᖑᕝᕖᒐᔭᖅᑐᖅ ᐱᑐᖄᓗᒻᒥᒃ ᐊᒻᒪᓗ 
ᓈᒻᒪᒍᓐᓃᖅᑐᒥᒃ ᕿᑭᑦᑖᓗᒻᒥ ᐃᑲᔪᖅᑕᐅᕕᒻᒥᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᑕᑯᔪᒪᓪᓗᑎᒃ ᒥᑮᔫᒐᓗᐊᒥᒃ ᐃᑲᔪᖅᑕᐅᕕᒻᒥᒃ ᐃᓪᓗᒥᒃ 
ᑕᐃᓐᓇᑎᑐᑦ ᐸᕐᓇᑕᐅᓯᒪᔪᑦ ᖁᓪᓗᖅᑑᒥ ᐊᒥᓲᓂᖅᓴᓂ ᓄᓇᓕᓐᓂ. ᒪᓕᒐᓕᐅᖅᑏᑦ ᐃᑲᔪᖅᑐᐃᖏᓐᓇᖅᐳᑦ 
ᐊᖏᓪᓕᒋᐊᖅᓯᒐᓱᐊᕐᓂᕐᒥᒃ ᓄᓇᓂ ᐱᓕᕆᐊᖑᕙᑦᑐᓂᒃ ᐊᒻᒪᓗ ᓄᓇᓕᕋᓛᖅᑖᕐᓗᑎᒃ ᐱᕋᔭᒃᓯᒪᔪᓄᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᓱᓕ, ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑎᓕᐅᕆᕙᑉᐳᑦ ᒐᕙᒪᒃᑯᓐᓂᑦ ᓄᓇᕗᒻᒥ 
ᐃᑉᐱᒍᓱᑦᑎᐊᓂᒃᑯᑦ ᐊᒻᒪᓗ ᖃᐅᔨᓴᖅᑕᐅᑎᐊᕐᓗᓂ ᐱᑕᖃᕆᐊᖃᕐᓂᖓ ᓂᐅᕕᕐᓗᓂ ᓄᑖᓂᒃ ᓄᓇᓯᐅᑎᓂᒃ. 
 
ᐃᒃᓯᕙᐅᑖᖅ, ᐱᐊᓂᒃᐳᖓ ᐅᖃᐅᓯᓐᖓᐅᑎᒋᔭᓐᓂᑦ, ᓂᕆᐅᑉᐳᖓ ᐊᑐᓂᒃ ᒪᓕᒐᓕᐅᖅᑏᑦ ᐊᐱᖅᑯᑎᖃᕐᓂᐊᕐᒪᑕ 
ᐊᒻᒪᓗ ᐅᖃᐅᓯᒃᓴᖃᓪᓗᑎᒃ ᑲᔪᓯᓕᖅᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᓯᕗᓕᖅᑎ ᐅᑲᓕᖅ, ᐅᖃᕆᐊᕐᑐᖅᕕᒻᒨᕈᓐᓇᖅᒥᔪᑎᑦ ᓵᒧᑦ, 
ᐊᒻᒪᓗ ᐃᖅᑲᓇᐃᔭᕐᑎᖃᕈᕕᑦ ᓇᑦᓴᕈᓐᓇᕐᑕᑎᑦ ᑕᑲᓄᖓ ᐅᖃᕆᐊᕐᑐᖅᕕᒻᒧᑦ. 
 
ᐊᓇᐅᑖᓗᒻᒥᒃ ᐃᕐᓱᖅᑏ ᑕᑲᓄᓐᖓᐅᑎᒍᓐᓇᖅᒌᑦ. 
 
ᖁᔭᓐᓇᒦᒃ. ᐅᖃᐅᔾᔭᐅᒍᒪᒻᒥᔪᒍᑦ ᑐᓐᖓᓇᖅᓴᕐᕕᐅᓗᑕ ᑭᓇᒃᑰᒻᒪᖔᑕ ᐃᖅᑲᓇᐃᔭᕐᑎᑎᑦ. ᓯᕗᓕᖅᑏ. 
 
ᓯᕗᓕᖅᑎ ᐸᐅᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᒪᔪᖓ ᖃᐅᔨᒪᒋᐊᕐᐱᒋᑦ ᐃᓄᐃ ᑖᒃᑯᐊ 
ᐅᕙᓃᑦᑐᑦ. ᑕᓕᖅᐱᑦᓯᕋ, ᓄᐊᕋ ᓵᓐᑕᔅ, ᐃᖅᑲᓇᐃᔭᕐᑎᓪᓚᕆᒐ, ᐊᒻᒪᓗᑦᑕᐅᖅ ᑖᓐᓇ ᓴᐅᒥᑦᓯᕋ, ᑐᑭᒧᐊᑦᑎᑦᓯᔨᕗᑦ 
ᑮᓇᐅᔭᓕᕆᓂᕐᒥᒃ, ᐱᐊᕐ ᓵᑐᕌᓐ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ. ᑲᑎᒪᓂᖃᑐᐃᓐᓇᖅᑎᓪᓗᒋᑦ ᐱᓕᕆᐊᖃᕐᓂᐊᕐᑐᒍᑦ 
ᐃᖅᑲᖅᑐᐃᕕᓕᕆᓂᕐᒥᒃ, ᑕᐅᑐᓪᓗᒋᑦ ᑭᓪᓕᖏᐅᑎᓯᒪᔪᑦ ᐊᒻᒪᓗ ᐊᑭᓕᕐᑐᕆᐊᓖᑦ. ᑕᐃᒪ 
ᐅᖃᐅᓯᑦᓴᖃᓗᐊᓐᖑᐊᕐᑐᖃᖅᐸᒃ ᒪᓕᒐᓕᐅᕐᑎᓂᒃ ᖁᓕᓂᒃ ᐃᑲᕐᕋᕈᓯᕐᓂᒃ ᐅᖃᓕᒪᒍᓐᓇᖅᐳᓯ. 
ᐊᑎᖅᓯᓯᒪᓐᖏᑦᑐᖓ ᑎᑎᕋᕐᓯᒪᕕᓐᓃᕙᖓ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑖᖅ. ᓇᐃᓈᕐᓗᒍ, ᐃᒃᓯᕙᐅᑖᖅᕗᑦ ᐊᔭᐅᕐᑎᑯᓐᓂ, 
ᐅᖃᐅᓯᕆᒃᑲᓐᓂᑐᐃᓐᓇᕐᓗᒋᑦ ᑎᑎᕋᖅᓯᒪᓚᐅᕐᑐᑦ ᑲᑎᒪᔨᕋᓛᕈᑎᒥᓂᕐᓂ, ᓱᓕᔪᖅᓴᖅᑐᖓ ᐃᑲᔪᕐᑐᕆᐊᖃᕆᐊᑦᑎᒍ 
ᐊᕐᓇᐃᑦ ᓄᓇᕗᒻᒥ. 
 
ᑕᐃᒫ ᖃᐅᔨᒪᒌᕋᑦᑕ ᐃᓚᖏᑦ ᐊᖕᕐᓇᐃᑦ ᐱᕋᔭᓲᖑᒋᐊᖏᑦ ᐊᒻᒪᓗ ᐃᖅᑲᑐᐃᕕᒃᑰᕇᖅᓯᒪᓕᕋᓗᐊᕋᒥᒃ 
ᓇᒧᓐᖓᕕᑦᓴᖃᖃᑦᑕᖏᑦᑐᑦ ᐅᑕᖅᑭᕕᑦᓴᒥᒃ ᐃᖅᑲᑐᖅᑕᐅᓪᓚᕆᓐᖏᓂᕐᒥᓐᓂ. ᐅᑕᖅᑭᕕᑦᑕᖃᓐᖏᑦᑐᖅ 
ᐃᖅᑲᑐᖅᑕᐅᔪᒫᕐᓂᐊᖅᑐᓄᑦ ᐊᖕᕐᓇᓄᑦ ᐱᕋᔭᓯᒪᔪᓄᑦ. 
 
ᐊᖕᕐᓇᐃᑦ ᐱᕋᔭᑦᓯᒪᔪᑦ ᐃᖅᑲᕐᑐᐃᕕᒃᑰᕇᖅᓯᒪᓕᕋᐃᒻᒪᑕ, ᐊᖏᕐᕋᖅᑎᑕᐅᑐᐃᓐᓇᐸᑦᑐᑦ. ᐊᐃᑉᐸᕆᔭᖓ, 
ᐊᑲᐃᓪᓕᐅᕈᑎᖃᕐᓂᑐᐊᕋᒥᒃ ᐊᐃᑉᐸᕇᓐᓂᒥᑎᒍᑦ, ᐊᐃᑉᐸᕆᔭᖓ ᑎᒍᔭᐅᓪᓗᓂ ᐅᕝᕙᓗ ᑐᕌᖅᑎᑕᐅᖔᓕᖅᓱᓂ 
ᐊᖏᕐᕋᖃᓐᖏᑐᒃᑯᕕᒻᒧᑦ. ᖃᐅᔨᒪᔪᖓ ᐅᑕᖅᑭᕕᑦᑕᖃᕆᐊᖓ ᐃᖅᑲᑐᖅᑕᐅᔪᑦᓴᒫᓄᑦ ᐊᖕᕐᓇᓄᑦ ᐅᕝᕙᓗ 
ᐊᓄᓪᓚᑦᓰᕕᑦᑕᖃᕆᐊᖓ ᑎᒍᔭᐅᓯᒪᔪᓄᑦ. 
 
ᑖᓐᓇ ᓄᑖᖅ ᐃᖅᑲᖅᑐᐃᕕᒃ, ᖃᓪᓗᓈᑎᑐᑦ, ᑕᐃᒎᓯᖃᖅᑎᑕᐅᑦᓯᐊᕐᑑᒐᓗᐊᖅ ᖃᓪᓗᓈᑎᑐᑦ, ᑭᓯᐊᓂ 
ᐃᓄᑦᑎᑑᖅᑐᒥᒃ ᑕᐃᒎᓯᖃᓐᖏᑦᑐᖅ. ᐊᒻᒪ ᐅᓇ ᓄᑖᖅ ᓄᓇᕗᒻᒥ ᐃᖅᑲᖅᑐᐃᕕᒃ, ᐃᖅᑲᖅᑐᐃᕕᒃ 
ᐊᑭᑐᔪᐊᓘᓂᐊᕐᑐᖅ. 
 
ᐃᓛᖃᐃ ᐃᓂᖃᖅᑎᑦᓯᐊᕈᑦᑎᒍ ᑎᒍᔭᐅᓯᒪᔪᑦ ᐱᐅᓂᖅᓴᒥᒃ, ᐊᒻᒪᓗ ᐊᓄᓪᓚᑦᓰᕖᑦ ᐃᑲᔪᕐᑕᐅᕖ ᐱᐅᒍᓐᓃᓕᕐᑐᑦ 
ᐊᒻᒪᓗ ᓂᓐᓂᐅᕐᑐᐊᓘᓕᖅᓱᑎᒃ. ᐅᖃᕋᓱᐊᓐᖏᑦᑐᖓ ᐱᕋᔭᑦᑐᕕᓂᓕᒫᑦ ᑎᒍᔭᐅᖃᑦᑕᖁᓗᒋᑦ. ᑕᐃᒫᒃ 
ᐅᖃᓐᖏᑦᑐᖓ. ᑕᐃᒪ ᒥᓂᔅᑕ ᐅᖃᓚᐅᕐᒪᑦ ᐃᑉᐸᑦᓴᖅ ᖁᓕᑦ ᒪᕐᕉᓪᓗᑐᐃᓐᓇᐅᒋᐊᖏᑦ ᐱᕋᔭᑦᑕᐃᓕᑎᑕᓂᒃ 
ᐃᖅᑲᓇᐃᔮᓖᑦ ᓄᓇᕗᒻᒥ, ᐊᕙᑎᑦ ᑕᓪᓕᒪᓪᓗᓂᒃ ᓄᓇᓕᓕᖁᑎᖃᕋᓗᐊᕐᑎᓪᓗᑕ ᓄᓇᕗᒻᒥ. 
 
ᖁᕐᓗᑦᑐᒥ ᒪᒥᓴᕐᕕᒃ, ᕿᑭᖅᑖᓗᒻᒥ ᐃᑲᔪᕐᑕᐅᕕᒃ, ᓄᓇᓕᕋᓛᑦ, ᐊᒻᒪᓗ ᑎᒍᔭᐅᓯᒪᕕ ᓯᓚᑎᑦᓯᐊᖓᓃᑦᑐᖅ 
ᔨᐊᓗᓇᐃᑉ. ᐊᖑᑎᓄᑦ ᑎᒍᔭᐅᓯᒪᕖ ᓇᒥᑐᐃᓐᓈᓗᒻᒦᑦᑐᑦ. ᐅᕙᖓ ᐊᑦᓱᐊᓗᒃ ᐅᐱᒍᓱᑦᑐᖓ ᐅᖃᕆᐊᑦᓴᖅ 
ᐊᖕᕐᓇᓂ ᐱᕋᔭᓯᒪᔪᓂᒃ ᑎᒍᔭᐅᓯᒪᔪᖃᓐᖏᒻᒪᑦ ᒫᓐᓇ ᑕᒪᓐᓇ ᐊᑦᓱᐊᓗᒃ ᐅᐱᒋᔭᕋ. 
 
ᖃᐅᔨᒪᔪᖓ ᐃᖅᑲᖅᑐᐃᕕᓕᕆᔩᑦ ᐱᓕᕆᕕᖓ ᐃᑲᔪᖅᑐᑦᓯᐊᓐᖏᒋᐊᖓ ᓄᓇᓕᓐᓂᒃ, ᑲᓇᑕᒥ ᐸᓖᓰᑦ ᐃᓚᖓᒍᑦ 
ᐃᑲᔪᕐᓂᓖᑦ ᐊᖅᑯᑎᒋᓪᓗᒋᑦ ᐋᖓᔮᕐᑐᓂᒃ ᑎᒍᓯᓯᒪᑦᓯᑲᐃᓐᓇᕐᕖᑦ. 
 
ᐊᑐᖃᑦᑕᖅᑕᖏᑦ ᑕᒪᒃᑯᐊ ᐊᓄᓪᓚᑦᓰᕖᑦ ᓄᓇᓕᓐᓂ ᐊᒻᒪ ᐅᓇ ᐅᖃᕋᓱᐊᕐᑕᕋ ᐃᑲᔪᕆᐊᖃᕆᐊᑦᑎᒍ ᓄᓇᓕᓐᓂ 
ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ. 
 
ᐃᑲᔪᖅᑐᐃᓂᖅᑕᖃᓐᖏᒻᒪᑦ ᐃᑲᔪᖅᑐᖅᑕᐅᕌᕐᔪᒃᑲᓗᐊᖅᑐᑎᒃ, ᐄ ᑲᑎᒪᔾᔪᓯᐊᖅᑐᒃᓴᐅᕙᒃᑐᑦ ᑭᓯᐊᓂᓕ 
ᑭᓱᖁᑎᖃᓗᐊᓐᖏᒻᒪᑕ ᐃᓪᓗᖁᑎᖃᕋᑎ ᐊᓪᓚᕝᕕᖃᕋᑎᓪᓗ. 
 
ᖃᐅᔨᒪᔪᖓ ᐃᓛᓯᒍᑦ ᑕᒪᓐᓇ ᑕᖃᒋᓕᖅᑕᓯ, ᑐᓴᒃᑲᓐᓂᕋᔭᓐᖑᐊᖏᑕᕋᓗᐊᓯ ᑭᓯᐊᓂ ᐃᓛᓐᓂᒃᑯᑦ 
ᐱᕕᖃᖅᐸᖏᒻᒪᑕ ᑕᐃᒪᓕ ᑲᑎᒪᔭᖅᑐᓱᖑᕗᑦ ᐅᖅᑯᓴᐅᑎᖃᕐᕕᐅᔪᓂ ᑲᒪᓂᐊᕐᓗᑎᒃ ᐱᕋᔭᒃᓯᒪᔪᒥᒃ. 
 
ᓄᓇᓕᓐᓂ ᐃᖅᑲᖅᑐᐃᔨᕋᓛ ᑲᑎᒪᔨᖏ ᑲᑎᓪᓚᕆᒃᐸᑦᑐᑦ ᐅᖅᑯᓴᐅᑎᖃᕐᕕᓐᓂ ᐃᑲᔪᕋᓱᐊᖅᑐᑎᒃ ᐱᕋᔭᒃᓯᒪᔪᒥᒃ 
ᐊᒻᒪᓗ ᐊᖓᔪᖅᑳᖑᔪᖅ ᐅᖃᐅᓯᖃᓚᐅᕐᓯᒪᓐᖏᑦᑐᖅ ᐊᑕᐅᓯᕐᒥᓘᓐᓃᑦ ᑐᓂᔭᐅᓂᐊᕆᐊᖏᓐᓂᒃ ᐃᓪᓗᒥᒃ ᐊᒻᒪ 
ᐊᓪᓚᕝᕕᖃᖅᑎᑕᐅᑦᑎᐊᕐᓂᖏᓐᓂᒃ. 
 
ᐃᓱᒪᒋᓪᓗᒍ ᐃᖅᑲᖅᑐᐃᕕᒃᑕᖃᕇᕐᒪᑦ ᐃᐊᓗᓐᓂ ᑕᐃᓐᓇ ᓄᓇᕗᑦ ᒐᕙᒪᒃᑯᖏᓐᓄᑦ ᐱᒋᔭᐅᔪᒃᓴᐅᖏᑦᑐᒐᓗᐊᖅ,  

ᐱᖁᑎᒋᔭᐅᒻᒪᑦ ᓄᓇᓯ ᑯᐊᐳᕇᓴᒃᑯᓐᓄᑦ ᐊᒻᒪ ᐄ, ᓯᕗᓪᓕᐅᑦᔭᐅᖁᔭᐅᔪᖅ ᓴᖅᑮᓂᕐᒧᑦ ᓄᓇᕗᒻᒥ 
ᐃᖅᑲᖅᑐᐃᕕᐅᔪᒥᒃ ᑕᒪᒃᑯᐊ ᓄᓇᓕᐅᔪᑦ ᓯᕗᓪᓕᐅᑎᓐᖏᓗᐊᕋᑦᑎᑐᒍᑦ. 
 
ᓯᕗᓪᓕᐅᔾᔨᓇᓱᐊᕆᐊᖃᓐᖏᑦᑐᒍᑦ ᐊᑕᐅᓯᕐᒥᒃ ᓄᓇᓕᐅᔪᒥᒃ ᐃᑲᔪᖅᑐᖅᑕᐃᓐᓇᕆᒋᐊᖃᖅᑕᕗᑦᒃ ᓄᓇᓕᐅᔪᓕᒫᑦ 
ᖃᐅᔨᒪᓪᓗᖓᓗ, ᓄᓇᕗᒻᒥᓕᒫᖅ, ᑎᒍᔭᐅᔪᑦ ᐃᑲᔪᖅᑕᐅᕕᒻᒧᖃᑦᑕᕐᒪᑕ ᐃᖃᓗᓐᓄᑦ ᑭᓯᐊᓂᓕ ᐅᖃᐅᓯᖃᖅᑐᖓ 
ᓄᓇᓕᓐᓂ ᐃᖅᑲᖅᑐᐃᔨᕋᓛᖑᔪᑦ ᑲᑎᒪᔨᕋᓛᖏᓐᓄᑦ, ᐱᕕᖃᖅᑎᑕᐅᒃᑲᓐᓂᕆᐊᖃᖅᑐᑦ, 
ᐱᕕᖃᖅᑎᑕᐅᒃᑲᓂᕆᐊᖃᕐᒪᑕ ᐃᖅᑲᓇᐃᔭᕐᕕᒋᔪᓐᓇᓂᐊᖅᑕᖓᓂᒃ ᐃᑲᔪᖅᑐᐃᑦᑎᐊᕈᓐᓇᕐᓂᐊᕐᒪᑕ 
ᐃᑲᔪᖅᑕᐅᔭᕆᐊᖃᖅᑐᓂᒃ. 
 
ᑕᐃᒃᑯᐊ ᐱᕕᖃᖅᑎᑕᐅᑦᑎᐊᖅᐸᑕ ᐊᓪᓚᕝᕕᖃᖅᑎᑕᐅᑦᑎᐊᕐᓗᑎᒃ ᖁᓚᕐᓇᖏᑦᑐᑦ ᖃᑦᑎᓐᓇᐅᓂᕐᓴᐅᕙᒃᑲᔭᖅᑐᑦ 
ᐃᖅᑲᖅᑐᖅᑕᐅᔭᕆᐊᖃᖅᑐᑦ. ᑕᐃᒪᓕ ᑎᓕᐅᒃᑲᓂᕈᒪᕙᕋ ᐊᖓᔪᖅᑳᖑᔪᖅ ᕿᒥᕐᕈᓐᓇᑦᑎᐊᑲᓐᓂᖁᓪᓗᒍ ᑕᒪᒃᓱᒥᖓ. 
ᐅᖃᐅᑎᓇᓱᐊᓐᖏᒃᑭᒃᑭᑦ ᖃᓄᐃᓕᐅᕆᐊᖃᕐᓂᕐᓂᒃ ᑭᓯᐊᓂᓕ ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ ᓄᓇᓕᐅᔪᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓪᓗ 
ᐃᖅᑲᓇᐃᔭᖅᑎᖏᓪᓗ. ᓇᐃᑦᑐᑯᓗᒻᒥ ᐅᖃᐅᓯᒃᓴᖃᖅᑐᖓ. ᑭᒃᑯᑐᐃᓐᓇᐃᑦ ᐱᕋᔭᒐᔪᒻᒪᑕ ᑎᒍᔭᐅᓪᓗᑎᓪᓗ 
ᑭᓯᐊᓂᓕ ᖃᐅᔨᒪᔪᖓ ᑕᒪᒃᑯᐊ ᐃᓚᖏᑦ ᐱᕋᔭᓐᓂᐅᓴᑐᐃᓐᓇᖅᑐᑦ ᑎᒍᔭᐅᕙᒃᑐᑎᓪᓗ. 
 
ᑕᒪᓐᓇᐅᒐᓗᐊᖅᑎᓪᓗᒍ ᐅᓪᓗᒥᐅᔪᖅ ᑕᐃᒪᐃᒻᒪᑦ ᐅᖃᖅᑎᓪᓗᖓ, ᑭᓯᐊᓂᓕ ᖁᕕᐊᓱᒃᑐᖓ ᑲᑎᒪᔨᕋᓛᖑᔪᑦ 
ᐊᔭᐅᖅᑎᒃᑯᑦ ᐃᒃᓯᕙᐅᑕᖓᑦ ᐅᖃᖅᑲᐅᒻᒪᑦ ᖁᕕᐊᓱᓐᓂᕋᖅᑐᑎᒃ ᑕᑯᒋᐊᒃᓴᖅ ᐃᓪᓗᑕᖃᓛᓕᕐᓂᖓᓂᒃ ᖁᕐᓗᖅᑐᒥ. 
 
ᑕᐃᓐᓇ ᒪᑐᐃᕐᓯᒪᓕᖅᐸᑦ ᖁᕐᓗᖅᑐᒥ ᐃᖅᑲᐃᑎᑦᑐᒪᔭᕋ ᐊᖓᔪᖅᑳᖑᔪᖅ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐱᕋᔭᒐᐃᒻᒪᑕ 
ᐱᒻᒪᕆᐅᓗᐊᓐᖏᑦᑐᓂᒃ ᐊᐅᓪᓚᕈᔾᔭᐅᕙᒃᐸᑕ ᓄᓇᓕᕋᓛᓄᑦ, ᐊᑲᐅᓂᕐᓴᐅᒐᔭᖅᐸᓪᓚᐃᔪᖅ ᑕᒪᒃᑯᓄᖓ 
ᐃᓚᖏᓐᓄᑦ ᐱᕋᔭᒃᓯᒪᔪᓄᑦ ᐊᐅᓪᓚᖅᑎᑕᐅᖃᑦᑕᕐᓗᑎᒃ ᓄᓇᓕᕋᓛᓄᑦ ᐊᓄᓪᓚᒃᓯᕕᒻᒧᖅᑕᐅᓐᖏᖔᕐᓗᑎᒃ 
ᐅᐱᓐᓇᕋᓂ ᓇᓗᓇᖅᑐᔭᕈᓐᓃᖅᑐᖅ ᐊᓐᓄᓪᓚᒃᓯᕕᒻᒧᖅᑐᒐᓗᐊᑦ ᐃᓄᓯᖏᑦ ᐊᑲᐅᓯᒃᑲᓂᖅᑑᔮᖅᐸᖏᑦᑐᑦ. 
 
ᑭᓯᐊᓂᓕ ᐊᐱᕆᓂᐊᖅᑕᕋ ᐊᖓᔪᖅᑳᖑᔪᖅ ᑕᒪᒃᓱᒧᖓ ᑕᐃᓐᓇ ᐃᓪᓗᔪᖅ ᒪᑐᐃᖓᓕᖅᐸᑦ, ᐊᐅᓚᓂᖃᓕᖅᐸᑦ 
ᑕᒪᒃᑯᐊ ᐃᓄᖁᑎᒋᔭᕗᑦ ᓄᓇᕗᑦ ᓯᓚᑖᓄᕆᐊᖃᖃᑦᑕᔾᔮᓚᕈᓐᓃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕼᐊᕕᐅᔭᖅ. ᐅᖃᐅᓯᒃᓴᑐᐃᓐᓇᐃᑦ. ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ 
ᐅᖃᐅᓯᒃᓴᑐᐃᓐᓇᕐᓄᑦ ᓇᓪᓕᒃᑭᑕᕐᓗᒋᑦ ᑲᒪᒋᓕᕐᓚᕗᑦ. ᒪᒃᐱᒐᕐᒥᑦᑐᒍᑦ. ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᒪᒃᐱᒐᖅ 4-5 
ᐊᒻᒪ 4-6. ᐊᖏᖅᐱᓯ? ᒪᒥᐊᓇᖅ. ᒪᓕᒐᓕᕆᔨᒃᑯᑦ, ᐱᓕᕆᐊᕆᔭᐅᔪᑦ ᑲᑎᑦᑐᒋᑦ, ᐊᑎᖃᕐᕕᒃ, 
ᐃᖅᑲᕐᑐᐃᕕᓕᕆᔨᒃᑯᑦ, ᐊᖏᔫᑎᓂᑦ ᑕᖏᓖᑦ ᐊᑭᖏᑦ, $6-ᒥᓕᐊᓐ, 500-ᑕᐅᓴᓐ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑕᖏᓖᑦ ᐊᑭᖏᑦ. $6-ᒥᓕᐊᓐ, 500-ᑕᐅᓴᓐ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖓᓂ 5-7 ᐊᒻᒪ 5-8, ᐃᑲᔪᖅᑕᐅᕖᑦ ᐊᒻᒪᓗ ᓄᓇᓕᓐᓂ 
ᐃᖅᑲᕐᑐᐃᕕᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 5-8, ᐃᒻᒪᖃ ᓯᑭᑑᓄᑦ ᐊᒻᒪᓗ ᐊᐅᓚᑎᓄᑦ, ᑖᒃᑯᐊ 
ᑕᕝᕙᓃᒋᐊᖃᕐᑐᑦ ᓄᓇᓕᕋᓛᓄᑦ. 
 
ᐊᑐᖅᑕᐅᕙᓐᖏᑉᐸᑕ, ᐃᒻᒪᖃ ᑕᒪᒃᑯᐊ ᐊᑐᕈᓐᓇᑕᔅᓴᕆᔭᕗᑦ ᐊᐅᓪᓚᕈᔾᔨᓗᑕ ᐱᔭᕋᒃᐸᑦᑐᓂᑦ ᓄᓇᓕᕋᓛᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ, ᐊᑐᖅᑐᓄᑦ ᓄᓇᓕᕋᓛᖑᔪᓄᑦ ᐊᒻᒪᓗ 
ᐊᑐᐃᓐᓇᐅᖏᓐᓇᖅᑐᑦ ᑐᓂᓯᔪᒪᒍᕕᑦ ᑐᔅᓯᕋᐅᑎᐅᔪᒥᑦ ᐋᖅᑮᓂᕐᒥᑦ ᓄᓇᓕᕋᓛᔅᓴᒥᑦ ᐱᕋᔭᒃᐸᑦᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐆᑮ, ᐆᑦᑑᑎᒋᓗᒍ, ᐱᔭᕇᖅᑕᐅᒐᓱᓐᓂᖓᓂ ᖁᕐᓗᖅᑑᒥ ᒪᒥᓴᕐᕕᔅᓴᒥᑦ, ᐱᑕᖃᕐᓂᐊᖅᑳ 
ᐊᑐᖅᑕᐅᔪᓐᓇᕋᔭᖅᑐᓂᑦ ᑕᕝᕗᖓ ᐱᖃᓯᐅᑕᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᖃᓄᖅ ᑲᒪᓂᐅᓴᕕᓯ. 
 
ᐅᖃᖅᑲᐅᒐᒪ ᐅᐊᑦᑎᐊᕈ, ᐱᖃᕆᐊᖃᖅᑯᒍᑦ ᐊᑐᖅᑕᐅᔪᔅᓴᓂᑦ ᑎᒍᔭᐅᓯᒪᔪᑦ ᒪᒥᓴᖅᑎᓪᓗᒋᑦ ᐊᒻᒪᓗ 
ᐱᐅᓯᕚᓪᓕᑎᑦᑎᒐᓱᓪᓗᒋᑦ ᐃᓅᓯᕐᒥᓂᑦ ᐊᒻᒪᓗ ᐊᐅᓪᓚᖃᑦᑕᕐᓂᐅᔪᖅ ᐱᕙᓪᓕᐅᑎᓇᒻᒪᕆᒻᒪᑦ ᑕᒪᒃᑯᓄᖓ ᐊᒻᒪᓗ 
ᐃᑲᔪᕋᔭᖅᑐᓂᑦ ᒪᒥᓴᕐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᓕ ᑲᒪᒋᓯᒪᒻᒪᕆᑦᑕᕗᑦ ᑖᓐᓇ ᐃᓪᓗ ᐊᑐᖅᑕᐅᒐᔭᖅᑐᒥᑦ 
ᑕᒪᓱᒧᖓ ᐊᕐᕌᒎᓂᐊᖅᑐᒧᑦ ᑮᓇᐅᔭᖃᕐᑎᑦᑎᓂᕐᒥᑦ. 
 
ᑕᒪᓐᓇᖃᐃ ᐱᔭᕇᓚᐅᖅᑎᓪᓗᒍ, ᐊᓯᖏᓐᓂ ᑕᑯᓐᓇᓂᖅᓴᐅᓕᕋᔭᖅᑭᑕ ᑕᕝᕗᖓ ᐃᓪᓘᔪᒧᑦ. ᑕᐃᒪ, 
ᑕᐃᒪᐃᒐᔪᒃᐳᒍᑦ, ᑕᑯᓐᓇᖄᕐᓗᑕ ᐃᓪᓘᒐᔭᖅᑐᓂᑦ ᐊᒻᒪᓗ ᑭᓱᓂᑦ ᐱᔭᕆᐊᖃᕐᒪᖔᑕ ᐊᕐᕌᒎᓂᐊᖅᑐᒧᑦ. 
 
ᑕᕝᕗᖓᓕ, ᓄᓇᓕᕋᓛᖑᔪᑦ ᐊᐅᓚᖃᑦᑕᖅᑐᑦ ᐊᑯᓂᑲᓪᓚᐅᓕᖅᑐᓄᑦ ᐊᒻᒪᓗ ᑐᓂᓯᓯᒪᔪᓂᑦ ᑐᔅᓯᕋᐅᑎᐅᔪᓂᑦ 
ᐊᑐᖅᑕᐅᔪᔅᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 5-7 ᐊᒻᒪᓗ 5-8 ᐊᑕᐅᑦᑎᒦᒻᒪᑎ ᒪᒃᐱᖅᑐᒐᕐᒥ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓛᓂ ᒪᑉᐱᖅᑐᒐᐅᑉ 5-8, (ᑐᓵᔨᑎᒍᑦ ᓄᖑᑦᑐᖅ): 
ᐊᕕᑦᑐᖅᓯᒪᔪᓂᑦ ᓄᓇᓕᓐᓂ ᐃᑲᔪᖅᑕᐅᕕᐅᔪᓄᑦ, $100-ᑕᐅᓴᓐ ᑕᕝᕗᖓ ᐊᕐᕌᒎᔪᒧᑦ, ᐊᒻᒪᓗ ᐊᐃᑉᐸᖓᓂ 
2009-ᒧᑦ, ᐃᓄᑦᑎᑐᑦ ᐅᖃᖅᓯᒪᕗᖅ ᓄᓇᓕᓐᓂ ᐃᑲᔪᖅᑕᐅᕕᐅᔪᑦ. ᐊᖓᔪᖅᑳᖑᔪᖅ ᑐᑭᓯᑎᑦᑎᒋᐊᕈᓐᓇᖅᑳ 
ᖃᓄᐃᑦᑑᒻᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᕈᓐᓇᑕᓐᓂᓪᓕ ᖃᓪᓗᓈᑎᑐᑦ ᐊᕕᑦᑐᖅᓯᒪᔪᓂᑦ 
ᐃᑲᔪᖅᑕᐅᕕᐅᔪᓄᑦ, ᑕᒪᒃᑮ ᐅᖃᖅᓯᒪᕗ ᓄᓇᓕᓐᓂ ᐊᒻᒪᓗ ᐃᑲᔪᖅᑕᐅᕕᐅᔪᓂᑦ, ᐃᒻᒪᖃ ᓇᓂᓯᒃᑲᓐᓂᕈᓐᓇᖅᑯᒍ 
ᐱᐅᔪᒥᑦ ᖁᕐᓗᖅᑑᒥ ᓇᓂᓯᒍᓐᓇᓚᐅᕋᑦᑕ ᐊᒻᒪᓗ ᓴᓇᓗᑕ ᐃᑲᔪᖅᑕᐅᕕᔅᓴᐅᒐᔭᖅᑐᒥ ᐊᓯᐊᓂ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖃᑦᑎᑕᐅᔪᖅ $100 ᑕᐅᓴᓐ ᕿᓚᒥᐅᓂᐊᖅᑐᒥ, ᐊᖓᔪᖅᑳᖅ 
ᓇᓗᓇᐃᖅᓯᒍᓐᓇᖅᑲ, ᐅᖃᓕᒫᕈᓐᓇᖅᑐᖓ ᐃᓄᒃᑎᑐᑦᑕᐅᖅ. ᓇᓗᓇᐃᖅᓯᒍᓐᓇᖅᑳ ᐸᕐᓇᒍᑎᖃᒻᒪᖔᑕ 
ᓇᒧᓐᖓᐃᓂᐊᕐᒪᖔᑕ ᑖᒃᓱᒥᖓ ᐃᓪᓗᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᕋᓱᐊᕐᓂᐊᖅᑲᕋ ᑮᓇᐅᔭᖓ ᓇᓂᓯᒐᓱᐊᕐᓗᖓ 
ᐃᓂᒃᓴᖓᓂᒃ ᐊᒻᒪᓗ ᐃᓪᓗᒃᓴᖓᓂᒃ. ᓇᓂᓯᒍᓐᓇᓚᐅᕋᓗᐊᖅᑐᒍᓪᓕ ᐃᓪᓗᒃᓴᖓᓂᒃ ᖁᓪᓗᖅᑑᒥ ᐊᒻᒪᓗ 
ᖃᓄᐃᓚᐅᕋᓂ. 
 
ᓱᓕ ᕿᓂᖅᑐᒎᒑᓗᐊᖅ ᐊᓯᖏᓐᓄᑦ ᓄᓇᓕᓐᓄᑦ, ᐊᓯᖏᑦ ᓄᓇᓖᑦ ᐃᑲᔪᖅᑐᐃᑲᓐᓂᕈᓐᓇᖅᑐᑦ ᐃᓪᓗᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐃᑕᖅ. ᐃᒃᓯᕙᐃᑖᖅ, ᑎᑎᖅᑐᐃᕙᓪᓕᐊᒐᒪ ᐅᖃᐅᓯᕆᔭᓐᓂᒃ ᓇᒥ ᐃᓪᓗ ᐊᖑᑎᓄᑦ 
ᐃᓕᔭᐅᒐᔭᒻᒪᖔᖅ. ᑖᓐᓇ ᐊᕐᓇᓅᖓᒍᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᕐᓕ ᐱᔪᒪᔭᐅᓂᕆᔭᖏᓐᓄᑦ ᐱᓕᕆᐊᕆᔭᕗᑦ, 
ᐊᖑᑎᓅᖓᔪᖅ ᑭᓯᐊᓂ. ᐅᖃᓚᐅᖅᓯᒪᔪᖓ ᐅᐊᑦᑎᐊᕈ, ᕿᓃᓐᓇᕋᑦᑕ ᖃᓄᖅ ᐊᒻᒪᓗ ᐸᕐᓇᒍᑎᖃᑦᑐᑕ ᐊᕐᓇᓄᑦ 
ᐃᓪᓗᓂᒃ ᓯᕗᓂᑦᑎᓐᓂ. ᒫᓐᓇᐅᔪᕐᓕ ᐊᖑᑎᓄᑦ ᓇᓂᓯᓛᕐᒥᔪᒍᖅᑲᐃᑦ ᐊᕐᓇᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᓴᖃᒃᑲᓂᖅᑭᑦ ᐅᐃᓕᐊᒻᔅ? 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᓚᐅᖅᓯᒪᒐᑦᑕ ᐸᖕᓂᖅᑑᒥ ᐊᒻᒪᓗ ᐊᖓᔪᖅᑳᖅ ᑐᓴᖅᑎᑦᑎᓚᐅᖅᓯᒪᒻᒪᑦ 
ᐃᓚᒋᐊᕈᑎᑎᒍᑦ ᓴᓂᖅᕙᒃᓯᒍᒪᓪᓗᓂ ᑮᓇᐅᔭᓂᒃ ᐊᕐᓇᓄᑦ ᐃᓪᓗᖃᑦᑎᑦᑎᓂᐊᕐᕋᑦᑕ. 
 
ᐊᕐᓇᐃᓘᓐᓃᑦ ᐊᖑᑏᑦ ᓇᔪᖅᐸᑦᑕᖏᓐᓃᖃᑦᑕᖅᑐᑦ ᐃᖃᓗᓐᓂ. ᖃᐅᔨᒪᖏᑦᑐᖓ ᖃᓄᒃᑲᓐᓂᒃ ᐅᖃᕆᐊᔅᓴᖅ. 
ᑭᓯᐊᓂᓕ ᐱᓕᕆᕕᐊ ᖃᓄᐃᓕᐅᕋᓱᒃᓲᔮᖏᒻᒪᑦ ᐊᕐᓇᓄᑦ. 
 
ᐊᓪᓛᓘᓐᓃᑦ ᐸᕐᓇᓯᒪᓚᐅᖅᑐᒍᑦ ᓈᒻᒪᔅᓴᕈᒪᓪᓗᑕ ᐃᓚᖏᓐᓂᒃ ᐃᓚᒋᐊᕈᑎᓂᒃ ᓴᓂᖅᕙᒃᓯᒍᒪᓪᓗᑕ ᑮᓇᐅᔭᓂᒃ 
ᐃᓗᖃᐅᑎᒋᔭᐅᓂᐊᖅᑐᒥᒃ ᐊᕐᓇᓄᒃ ᐅᕝᕙᓘᓐᓃᑦ ᓂᕕᐊᖅᓯᐊᓄᑦ. ᑕᐃᒪᐃᓕᑐᐃᓐᓇᓕᕐᓚᖓ. 
 
ᑭᓯᐊᓂᓕ ᖃᐅᔨᒪᔪᖓ ᐊᖓᔪᖅᑳᖅ ᐊᒻᒪᓗ ᐱᓕᕆᕕᐊ ᐃᑲᔪᕋᓱᐊᖅᑑᔮᖏᒻᒪᑕ ᐊᕐᓇᓂᒃ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᖏᑕᕋ. ᐱᓇᓱᐊᖅᑲᑦᑕᖅᑐᒍᑦ. ᒪᓕᒐᓕᐅᖅᑎ 
ᓇᓗᓕᐅᖅᑲᔪᖅ ᐃᓪᓗᒧᑦ ᐃᖅᑲᑐᖅᑕᐅᕕᒃᓴᒥᓄᑦ ᐅᑕᖅᑭᓕᕐᒥᔪᓄᑦ. ᖃᓄᐃᓕᐅᕈᓘᔭᖅᓯᒪᔪᒍᑦ ᐱᓕᕆᓇᓱᐊᖅᑐᑕ 
ᐊᕐᓇᐃᑦ ᐱᓕᕆᕙᑦᑐᓂᒃ ᐃᖃᓗᓐᓂ ᓇᓂᓯᒐᓱᐊᖅᑐᑕ ᐃᓪᓗᒥᒃ ᐊᑐᕈᓐᓇᑕᑦᑎᓐᓂᒃ ᐅᑕᖅᑭᔪᓄᑦ 
ᐃᖅᑲᑐᖅᑕᐅᕕᒃᓴᒥᓄᑦ. 
 
ᐅᒡᒍᐊᓇᕋᓗᐊᖅᐳᓪᓕ, ᓱᓕ ᐋᖅᑭᐸᓪᓕᐊᖏᒻᒪᑦ. ᖃᓄᖅᑑᕋᓱᐊᖅᓯᒪᔪᒍᑦ ᑖᒃᓱᒧᖓ ᐃᓪᓗᒃᓴᒧᑦ ᒪᓕᒐᓕᐅᖅᑎᐅᑉ 
ᖃᓄᐃᓕᐅᖏᓇᑦᑕᒎᓚᔾᔪᑎᖓ ᐊᒻᒪᓗ ᖃᓄᐃᒃᓴᖏᓐᓂᕋᐃᓪᓗᓂ. ᐱᓕᕆᐊᕆᓇᓱᑦᑎᐊᖅᑕᕋᓗᐊᕗᑦ. 
 
ᐊᑯᓂᒧᓪᓕ ᐊᑐᖅᑕᐅᓂᐊᖅᑐᒥᒃ ᐃᓪᓗᒥᒃ, ᐅᒡᒍᐊᓇᕋᓗᐊᖅᑯᓪᓕ, ᓈᓴᐅᑎᖏᓐᓂᒃ ᐱᓯᒪᖏᓇᑦᑕ ᐱᑦᔪᖃᑦᑎᐊᕐ 
ᑖᒃᓱᒧᖓᐃᓐᓇᖅ ᐃᓪᓗᒧᑦ ᑎᒍᔭᐅᓯᒪᔪᓄᑦ ᐊᓄᓪᓚᒃᓯᕝᕕᒋᔭᕆᐊᓕᒻᒥᓄᑦ ᓈᕆᓇᓱᐊᖅᑐᓂᒃ. 
 
ᑭᓯᐊᓂᓕ ᐅᑕᖅᑭᔪᓄᑦ ᐃᖅᑲᑐᖅᑕᐅᕕᒃᓴᒥᓂᑦ, ᐊᖏᖃᑎᒋᔭᕋ ᒪᓕᒐᓕᐅᖅᑎ ᕿᓂᕋᓱᑦᑎᐊᖅᑐᒎᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᑕᑯᓪᓗᒍ ᐃᑲᔪᖅᑕᐅᕕᒃ, ᑕᑯᖃᑦᑕᖏᓐᓇᑦᑎᒍ ᐅᑕᖅᑭᕕᐅᒋᐊᖓᓂᒃ ᐊᓯᐊᓂᓪᓘᓐᓃᑦ. ᑕᐃᒪᓐᓇ 
ᑐᑭᖃᕋᓱᒃᑲᓗᐊᖅᑐᖓ. ᐃᒻᒪᖃ ᑭᐳᕋᑖᖅᑕᕋ ᐅᑕᖅᑭᕕᐅᒧᑦ ᐊᒻᒪᓗ ᐊᓯᖏᑦ ᐃᓪᓗᐃᑦ ᐃᑲᔪᖅᑕᐅᕕᓪᓘᓐᓃᑦ. 
ᖁᔭᓐᓇᒦᒃ, ᐋᖅᑭᒋᐊᖅᑎᐊᕋᕕᖓ. 
 
ᐃᓱᒪᔪᖓ ᓱᓕ, ᓄᖅᑲᔾᔮᖏᑦᑐᖓᓘᓐᓃᑦ, ᐃᖑᔪᒃᓴᐅᒐᓗᐊᖅᑐᖓ, ᒥᔅᓯᖃᕈᓐᓃᖅᑐᖓᐅᒐᓗᐊᖃᐃ, ᖃᓄᑭᐊᖅ. 
ᑭᓯᐊᓂ ᕿᓂᕈᓐᓃᔾᔮᖏᑦᑐᖓ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦᑕ ᐊᕐᓇᓂᒃ ᐃᑲᔪᖅᑕᐅᔭᕆᐊᖃᖅᑐᓂᒃ ᓄᓇᕗᒻᒥ. 
ᐊᐅᓪᓚᖅᑎᑕᐅᖃᑦᑕᕆᐊᖃᓐᖏᑦᑐᑦ; ᐸᓖᓯᒃᑯᑦ ᑎᒍᔭᐅᒪᕕᖓᓐᓂᒋᐊᖃᓐᖏᑦᑐᑦ. ᑕᐃᒃᑯᐊᑦᑕᐅᖅ ᑕᐃᒪᐃᑦᑐᓂᒃ 
ᐃᓪᓗᖃᕆᐊᖃᖅᑐᑦ. ᐱᖃᕆᐊᖃᓪᓚᕆᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐱᓕᔾᔮᖏᑦᑐᒍᑦ. ᐱᔪᓐᓇᖅᑕᑦᑎᒍᑦ ᐱᓇᓱᐊᖅᑐᒍ 
ᐊᕙᓗᒧᑦ ᐅᖃᕈᓐᓇᕋᓗᐊᖅᑐᒍ ᓇᒧᓐᖓᐸᓪᓕᐊᔪᓐᓇᖏᑦᑐᒍ ᑕᒪᒃᓱᒧᖓ ᐅᖃᐅᓯᖃᑦᑕᕐᓯᒪᔪᓄᑦ, ᐱᔪᓐᓇᓂᑦᑎᒍᑦ 
ᐱᓇᓱᐊᖅᑐᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ. ᐅᐃᓕᐊᒻᔅ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓂᕐᓗᒃᓯᒪᕗᖓᖃᐃ. ᐅᕙᓂ ᐅᖃᕐᓯᒪᒻᒪᑦ 
ᐃᑲᔪᖅᑕᐅᕕᐅᔪᑦ ᒪᒥᓴᐃᕕᒃ ᐃᓪᓗ; ᐱᔪᒪᔭᐅᓂᕐᓴᐅᓯᒪᒻᒪ ᐊᕐᓇᓄᑦ ᐃᑲᔪᖅᑕᐅᕕᐅᔪᖅ ᐊᖑᑎᓄᑦ 
ᐃᑲᔪᖅᑕᐅᕕᐅᔪᒥᒃ ᐱᔪᒪᔭᐅᓂᕐᓴᐅᓪᓗᓂ. 
 
ᑕᐃᒪᓕ ᑕᐃᒪᒃᐸ ᐃᓂᒃᓴᖃᑦᑎᐊᖏᓐᓂᖏᓄᑦ ᐊᖑᑎᓄᑦ ᐅᕝᕙᓗ ᐱᑕᖃᕆᐊᖃᕐᓂᓴᐅᔪᔭᕐᒪᑦ ᐊᖑᑎᒍᑦ 
ᐃᑲᔪᖅᑕᐅᔪᒥᒃ ᐊᒃᓱᕈᐊᖃᕐᓂᕐᓴᐅᔪᔭᕋᓗᐊᖅᑎᓪᓗᒋᑦ ᐊᕐᓇᓄᑦ ᐃᑲᔪᖅᑕᐅᕕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐅᓪᓗᒥᒧᑦ, ᐊᖑᒻᒪᑎᓐᖏᓇᑦᑕ 
ᐃᓂᒋᔭᐅᔭᕆᐊᖃᖅᑐᓄᑦ ᐊᖑᑎᓄᑦ ᑕᐃᒪᓕ ᐊᐅᓪᓚᖅᑎᑦᑕᕆᐊᖃᖅᐸᒃᐸᕗᑦ ᓄᓇᕗᑦ ᓯᓚᑖᓄᑦ ᑕᐃᒃᑯᐊ 
ᑎᒍᔭᐅᒪᔪᑦ ᓄᓇᕗᒻᒥᖁᒐᓗᐊᖅᑐᑎᒍᑦ ᐊᔪᕐᓇᖏᑉᐸᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓂᒃᓴᑲᓐᓂᕐᒥᒃ ᕿᓂᖅᐳᒍᑦ ᐊᖑᑎᓄᑦ ᐅᖃᖃᑦᑕᐃᓐᓇᖅᑐᖓᓗ, ᖃᐅᔨᒪᑦᑎᐊᖅᑕᕗᑦ 
ᐱᑕᖃᕆᐊᖃᕐᓂᖓ ᐊᕐᓇᓗᑲᕐᓗᒃ. ᑕᐃᒪᓕ ᐊᑕᐅᓯᐅᕙᓪᓚᐃᔪᒥᒃ ᑎᒍᔭᐅᒪᔪᖃᖅᑐᖅ ᐊᕐᓇᒥᒃ ᒫᓐᓇᐅᔪᖅ. 
 
ᐊᑭᓕᕐᓱᕆᐊᖃᖅᑐᑎᒍᓗ ᑎᒍᔭᐅᓯᒪᔪᑦ ᓯᓚᑖᓂᑉᐸᑕ ᓄᓇᕗᑦ ᐊᓯᖏᓐᓂ ᑎᒍᔭᐅᓯᒪᕕᓐᓂ ᐊᑕᐅᓯᑐᐃᓐᓇᕐᒥᒃ 
ᑎᒍᔭᐅᓯᒪᔪᖃᖅᐸᑦ ᐊᕐᓇᒥᒃ, ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᖅᑭᒃᓱᐃᔭᕆᐊᖃᕋᔭᕐᒥᔪᒍ ᐃᓪᓗᒧᑦ. ᑭᓯᐊᓂᓕ 
ᐊᒥᒐᕐᓯᓂᕐᓴᐅᒐᑦᑕ ᐊᖑᑎᓄᑦ ᐃᑲᔪᖅᑕᐅᕕᐅᔪᒥᒃ, ᑕᒪᒃᑯᐊ ᓄᓇᕗᒻᒥᖁᓱᕆᒐᓗᐊᕋᑦᑎᑐᒍᑦ ᑕᒪᓐᓇ ᐱᔾᔪᑎᒋᓪᓗᒍ 
ᑕᐃᒪᐃᒻᒪᑦ ᐃᓂᖃᖅᑎᑦᑎᓂᕐᓴᐅᓇᓱᐊᖅᐳᒍ ᐊᖑᑎᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᒃ ᓇᓗᓇᐃᕐᓯᑦᑎᐊᕈᓐᓇᕐᒪᑦ. ᐃᓄᐃᑦ 
ᑕᑯᓐᓇᖅᐸᒻᒪᑕ ᐊᕐᓇᓄᑦ ᐃᑲᔪᖅᑕᐅᕕᐅᔪᒥᒃ ᐃᓱᒪᒋᐊᖁᔭᐅᓪᓗᑎᒃ ᐅᕝᕙᓗ ᑕᒪᓐᓇ 
ᐃᓱᒪᒃᓴᕐᓯᐅᕈᑎᒋᔭᐅᓐᖏᓪᓚᖅ ᐃᑲᔪᖅᑕᐅᕕᖃᕐᓂᖅ ᐊᕐᓇᓄᑦ ᑎᒍᔭᐅᒪᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥᐅᔪᖅ ᐃᒪᐃᓕᐅᕋᓱᐊᖅᑐᒍ ᑲᒪᓇᓱᐊᖅᑐᑕ 
ᒫᓐᓇᐅᔪᖅ ᐱᔭᕆᐊᖃᓪᓚᕆᑦᑐᓂᒃ ᐊᕐᓇᓄᑦ ᐃᑲᔪᖅᑕᐅᕕᖃᕆᐊᖃᕐᓂᖅ ᓯᕗᓪᓕᐅᑎᓯᒪᓐᖏᑕᕗᑦ 
ᐱᑕᖃᕆᐊᑐᓗᐊᓐᖏᒻᒪᑦ ᒫᓐᓇᐅᔪᖅ. ᓯᕗᓂᑦᑎᓐᓂᖃᐃ ᑕᒪᓐᓇ ᕿᒥᕐᕈᒋᐊᒃᑲᓐᓂᕈᓐᓇᕋᔭᖅᑕᕗᑦ. 
 
ᖃᐅᔨᒪᓕᕈᑦᑕ ᐊᒥᓱᕈᒃᑲᓂᖅᐸᑕ ᐊᕐᓇᐃᑦ ᑎᒍᔭᐅᓯᒪᔪᑦ ᐊᒻᒪ ᑕᒪᒃᑯᐊ ᐃᓚᖏᑦ ᐊᕐᓇᐅᔪᑦ 
ᑎᒍᔭᐅᓯᒪᔭᕆᐊᖃᓱᖑᒻᒪᑕ ᐃᖅᑲᖅᑐᖅᑕᐅᓚᐅᓐᖏᓐᓂᕐᒥᓂᒃ, ᑕᒪᓐᓇ ᐃᓱᒪᓗᒍᑎᒍᔭᕗᑦ ᖃᐅᔨᒪᓪᓗᑎᒍᓗ 
ᑲᑎᒪᖃᑎᒋᖃᑦᑕᕐᓯᒪᔭᕗᑦ ᐊᕐᓇᓄᑦ ᑎᒥᐅᔪᑦ ᐊᖅᑭᒃᓯᓇᓱᐊᖅᑐᑕ ᖃᓄᖅ ᑲᒪᒋᔭᐅᔪᓐᓇᕐᓂᖏᓐᓄᑦ ᑕᒪᒃᑯᐊ 
ᐃᖅᑲᖅᑐᖅᑕᐅᕕᒃᓴᒥᓂᒃ ᐅᑕᖅᑭᔪᓄᑦ ᐊᕐᓇᓄᑦ ᑲᒪᒋᔭᐅᔭᕆᐊᖃᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑭᑦ? ᖁᔭᓐᓇᒦᒃ. ᐊᑎᓕᐅᕐᓯᒪᔪᒥᒃ ᐱᑕᖃᕈᓐᓃᖅᑐᖅ. ᒪᒃᐱᒐᕐᒥᑦᑐᒍ 
5-7, ᐃᑲᔪᖅᑕᐅᕕᐅᔪᑦ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᖅ ᐊᒻᒪ 5-8, ᓇᓗᓇᐃᕐᓯᒪᓂᖏᑦ ᐊᑭᑐᔪᑎᓄᑦ. ᑲᑎᑦᑐᒋᑦ 
ᒐᕙᒪᖃᕐᕕᐅᔪᒥᒃ, $100 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ ᕿᑭᖅᑖᓗᐸᓯᖕᒧ, 347ᑕᐅᓴᓐ ᑖᓚᐃᑦ. ᐊᖏᕿᓰ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᔪᖅ ᐊᖑᑎᓄᑦ ᐃᑲᔪᖅᑕᐅᕕᒻᒦᑦᑐᑦ ᒪᒥᓴᕕᒋᔭᖏᓐᓄᑦ ᐃᓪᓗ, 
ᐃᓚᒋᐊᑕᐅᒍᑎᒋᓂᐊᕐᓱᓂᐅᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᒃ ᐅᕝᕙᓗ ᐃᒪᐃᑑᕙ ᐃᒻᒥᑰᕐᑐ ᐃᓪᓗ. ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ ᐃᓚᒋᔭᖓ ᐅᑯᓇᓂ 100ᑕᐅᓴᓐ ᑖᓚᓂ. 
ᐊᐱᖁᑎᒋᖏᓐᓇᐸᒻᒥᔭᕋ ᓱᒻᒪ ᑲᑎᑕᐅᑐᐃᓐᓇᐸᖏᒋᐊᖏᓐᓄᑦ. 
 
ᑕᐃᒪᐃᒧᑦ ᖃᓄᐃᓕᒍᓐᓇᓂᕆᔭᕋ ᐃᒪᐃᑦᑐ ᑲᑎᑦᑐ 200ᑕᐅᓴᓐ ᑖᓚᐃ ᐸᖅᓇᐅᑎᓄᑦ ᐊᒻᒪ ᖃᐅᔨᓇᓱᐊᕈᑎᑦᓴᓄᑦ 
ᖃᓄᐃᑦᑐᓂ ᑭᖒᒪᔭᖅᓂ ᑖᑦᓱᒧᖓ ᐃᓪᓗᒧ. ᐃᓕᖓᔪᖅ ᐸᖅᓇᐅᑎᖓᓄᑦ ᖃᓄᐃᓐᓂᔭᖓᓄᑦ ᑖᑦᓱᒪ ᐱᔭᑦᓴᐅᑉ. 
ᑕᐃᒫᑦᑐᐊ ᐅᖃᕈᓐᓇᑐᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓱᓕᒃᑲᓂᐅᕚ? ᑲᑎᑦᑐᑦ ᕿᑭᖅᑖᓗᐸᓯᖕᒧ 347ᑕᐅᓴᓐ ᑖᓚᐃᑦ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᕿᑎᖅᒥᐅᐸᓯᖕᒧ, ᑲᑎᑦᑐᑦ 235ᑕᐅᓴᓐ ᑖᓚᐃ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐ ᑕᖏᓕᖕᓄᖓᔪᑦ, 682ᑕᐅᓴᓐ ᑖᓚᐃ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᑎᖅᕕᒋᓗᒍ 5-4, ᐱᓕᕆᕕ ᓇᐃᓕᒋᐊᕐᓯᒪᔪ ᐱᓕᕆᕕᐋᓄ 
ᐃᖃᖅᑐᐃᓂᓕᕆᔨᑯ, ᖃᓄᐃᓕᖓᓂᕆᔭᖏᑦ ᐅᑯᐊ ᑮᓇᐅᔭᑦ ᐊᑐᖅᑐᒥᓃᑦ. ᑲᑎᑦᑐᑦ ᑮᓇᐅᔭᑦ ᐊᑐᖅᑐᒥᓃᑦ, 
7ᒥᓕᐊᓐ 182ᑕᐅᓴᓐ ᑖᓚᐃ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᖏᖅᑐᐃᑦ ᐃᒪᐃᒻᒪ ᐃᓚᒋᓕᐅᑎᓗᒍ ᑖᓐᓇ ᐱᓕᕆᕕ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᐃᑦ.  
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳ, ᓄᐊᕋ ᐊᒻᒪ ᓵᑦᓚᓐ. ᖁᔭᓐᓇᒦᒋᐊᓪᓚ ᖃᐃᒍᓇᓂᕐᓯᖕᓄᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐃᑦᓯᕙᐅᑕ (ᑐᓵᔨᑎᒍ): ᒪᓕᒐᖅ 46 ᐃᓚᒋᔭᖓ ᐅᑯᐊ ᐱᒻᒪᕆᐅᔪᓄᑦ ᐅᑯᓄᖓ 2004-2005. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᓴᖅᓂ ᐅᑯᓇᓂ ᐃᓚᒋᐊᕈᑎᓂ ᒪᓕᒐᖅᓂ ᐱᒋᐊᖅᓱᑎ ᓯᕗᓪᓕᖅᐹ 
ᐃᓚᒋᑦᓱᒍ ᒪᓕᒐᖅ 44 ᑐᖏᓕᖃᕐᓱᓂ ᐅᑯᓂᖓ 45, 47 ᐊᒻᒪ 48. 
 
ᐃᑦᓯᕙᐅᑕ (ᓇᑎᖅ): ᒪᓕᒐᒃᓴᖅ 46, ᐃᓚᒋᐊᕈᑏᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ 2004-2005. #1. ᓈᒻᒪᓴᖅᑐᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. 3-2. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. 3. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. 4. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᓐᖏᑦᑐᑦ. ᑲᔪᓯᔪᖅ. 5. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᒋᔭᐅᕚ ᒪᓕᒐᒃᓴᖅ 46 ᐊᑕᖏᕐᓗᒍ ᐱᔭᕇᖅᑕᐅᑉᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 46 ᐊᑐᐃᓐᓇᐅᓕᖅᑯ ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ. 
ᖁᔭᓐᓇᒦᒃ. ᒫᓐᓇᐅᔪᖅ ᑕᕝᕗᖓᕐᓂᐊᓕᕆᕗᒍᑦ 44. ᐃᓚᒋᐊᕈᑎᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓄᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ #1 2003-2004. ᓯᕗᓂᔅᓯᓃᑉᐹ? 
 
ᐊᖓᔪᖅᑳ ᑲᒪᔪᖅ ᑮᓇᐅᔭᓕᕆᔨᒃᑯᓐᓄᑦ, ᐅᖃᐅᓯᔅᓴᖃᖅᑮᑦ ᒪᑐᐃᕈᑎᒋᓂᐊᖅᑕᓐᓂ. ᐊᖓᔪᖅᑳ ᐃᖕ. 
 
ᐊᖓᔪᖅᑲ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᒃᓴᖅ 44, ᐃᓚᒋᐊᕈᑏᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ #1, 2003-2004. ᑖᓐᓇ ᒪᓕᒐᒃᓴᖅ ᐱᖃᕐᑎᑦᑎᕗᖅ 15-
ᒥᓕᐊᓐ, 99ᓕ-ᑕᐅᓴᓐᓂ ᑮᓇᐅᔭᓂᑦ ᐃᓚᒋᐊᕈᑎᐅᔪᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ. 
 
ᒪᓕᑦᑐᒍ ᐊᖓᔪᖅᑳ ᐅᖃᐅᓯᖏᑦ ᐋᒃᑑᕝᕙᒥ 22, 2003, ᑖᓐᓇ ᐱᖃᓯᐅᔾᔨᕗᖅ ᐊᑭᑦᑐᕆᐊᕈᑕᐅᔪᒥᑦ 26-ᒥᓕᐊᓐ, 
267-ᑕᐅᓴᓐ ᑕᕝᕗᖓ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᐊᒻᒪᓗ ᖃᑦᑏᓐᓇᕈᖅᑎᑎᓪᓗᓂ ᐊᐅᓚᑕᐅᓂᐅᔪᒧᑦ ᐊᑐᖅᑕᐅᔪᔅᓴᓂᑦ ᐊᓯᖏᓐᓂ ᐱᓕᕆᕕᐅᔪᓂᑦ 11-ᒥᓕᐊᓐ, 
168-ᑕᐅᓴᓐ ᑮᓇᐅᔭᐃᑦ. 
 
ᑖᓐᓇ ᖃᑦᑏᓐᓇᕈᕐᔪᑎᐅᔪᖅ ᐊᐅᓚᑕᐅᓂᖏᓐᓄᑦ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᑭᑦᑐᕆᐊᕐᓂᑰᕗᖅ 
ᐱᓕᕆᐊᖑᔪᓂᑦ ᐊᑭᖃᖅᑐᑎᑦ 5-ᒥᓕᐊᓐ, 67-ᑕᐅᓴᓐ ᑮᓇᐅᔭᓂᑦ ᐊᒻᒪᓗ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓂᕐᒧᑦ 16-
ᒥᓕᐊᓐ, 235-ᑕᐅᓴᓐ. 
 
ᐊᑭᑦᑐᕆᐊᕈᑎᐅᔪᑦ ᐱᓕᕆᐊᖑᔪᓄᑦ ᑲᑎᑦᑎᕗᑦ 2-ᒥᓕᐊᓐ ᓴᖅᑭᑕᐅᓂᖓᓄᑦ ᓄᓇᕗᒻᒥ ᓄᓇᓕᓐᓄᑦ 
ᓇᓪᓕᐅᒃᑯᒫᖃᕐᑎᑦᑎᓂᕐᒥᑦ ᐊᑭᓖᔾᔪᑎᐅᔪᑦ. 1-ᒥᓕᐊᓐ, 675-ᑕᐅᓴᓐ ᑮᓇᐅᔭᐃᑦ ᑕᒪᒃᑯᓄᖓ ᐃᖅᑲᑐᐃᕕᒃᑯᑦ 
ᑲᑎᒪᔨᐅᔪᑦ, ᐃᖅᑲᕐᑐᐃᕕᒃᑯᑦ ᐱᔨᑎᕋᕐᓂᖅ ᐊᒻᒪᓗ ᐃᑲᔪᖅᑕᐅᕕᓐᓄᑦ ᐱᔨᑦᑎᕋᖅᑎᐅᔪᓂᑦ, ᐱᖃᓯᐅᑎᓪᓗᒍ 
ᑮᓇᐅᔭᖃᕐᑎᑦᑎᓂᖅ ᖁᕐᓗᖅᑑ ᒪᒥᓴᖅᕕᖓᓄᑦ. 

625-ᑕᐅᓴᓐ ᓴᖅᑮᑎᑦᑎᓂᕐᒥᑦ ᓄᓇᕗᒻᒥ ᐱᕙᓪᓕᐊᔾᔪᑎᐅᔪᒥᑦ ᐃᓕᓐᓂᐊᑎᑦᑎᓂᕐᒥᑦ, 445-ᑕᐅᓴᓐ 
ᐊᑭᑦᑐᕆᐊᕐᓂᖏᓐᓄᑦ ᓄᓇᒧᑦ, ᓄᓇᓄᑦ ᐊᑐᖅᑕᐅᔾᔪᑎᐅᔪᓂᑦ ᐊᑐᖅᑕᐅᔾᔪᑎᐅᔪᓄᑦ ᐊᓪᓚᕕᓐᓄᑦ ᐊᒻᒪᓗ 322 
ᑕᐅᓴᓐ ᐊᓯᔾᔨᖅᑕᐅᓯᒪᔪᓂᑦ ᓄᓇᕗᒻᒥ ᓄᓇᖃᕐᑐᓄᑦ ᐃᑲᔫᑎᐅᔪᖅ ᔪᓐᔨᐊᓐ-ᒦᖏᑦᑐᓂᑦ ᐃᖅᑲᓇᐃᔭᖅᑎᓂᑦ. 
 
ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓂᕐᒧᑦ ᖃᐅᔨᔭᐅᒐᔭᖅᑯᑦ ᐊᑲᐅᓯᕚᓪᓕᖅᓯᒪᔪᓂᑦ ᒐᕙᒪᒃᑯᑦ ᐊᐅᓚᓂᖏᓐᓂ ᐊᒻᒪᓗ 
ᐃᒃᓯᕙᐅᑕᖅ, ᐊᓯᔾᔩᓂᑯᒨᓐᖏᑦᑐᖅ ᐱᓕᕆᐊᖑᔪᓂᑦ ᐊᑦᑐᖅᑕᐅᒐᔭᖅᑐᓂᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ, ᖁᕕᐊᓐᓂᐊᖅᑯᖓ ᑭᐅᓗᖓ ᐊᐱᖅᑯᓯᐅᓂᐊᖅᑐᓂᑦ ᑕᒪᒃᑯᓄᖓ ᐃᓚᒋᐊᕈᑎᐅᔪᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑲ ᐃᖕ. ᐱᔾᔪᑎᒋᓪᓗᒋᑦ ᒪᑐᐃᕈᑎᑎ ᐅᖃᐅᓯᖅᑎᑦ, 
ᐊᐱᖅᓱᖅᑕᐅᕕᒻᒨᕈᓐᓇᓕᖅᑯᑦ. ᐃᖅᑲᓇᐃᔭᖅᑎᖃᕈᕕᑦ. ᐃᖅᓱᒃᑎ, ᐃᑲᔪᑲᐃᓐᓇᕈ ᒪᓕᒐᓕᐅᖅᑎᐅᔪᖅ. 
 
ᖁᔭᓐᓇᒦᒃ ᖃᐃᔪᓐᓇᕋᕕᑦ. ᐊᖓᔪᖅᑲ ᐃᖕ ᖃᐅᔨᒃᑲᐃᒋᑦ ᐃᖅᑲᓇᐃᔭᖅᑏᒃᑭ ᑭᒃᑰᒪᖔᑎ ᑎᑎᖅᑕᐅᓂᐊᕐᖓᑎ. 
ᐊᖓᔪᖅᑲ ᐃᖕ, ᐃᖅᑲᓇᐃᔭᖅᑎᕕᑦ ᐊᑎᖏᑦ ᑕᐃᒃᑭ. 
 
ᐊᖓᔪᖅᑲ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ, ᑕᓕᖅᐱᓐᓄ ᑕᐃᕕᑎ ᐊᕿᐊᕈᖅ, ᐃᑲᔪᖅᑎᒋᔭᖓ ᑐᖏᓪᓕᒻᒪ, 
ᓴᐅᒥᓐᓄᑦ ᐹᓪ ᕆᐊᑎ, ᐊᐅᓚᑦᑎᔨ ᑮᓇᐅᔭᐃᑦ ᐊᑐᖅᑕᐅᓂᖏᓐᓄᑦ ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᓯ ᒪᓕᒐᓕᐅᕕᒻᒧᑦ ᒥᔅᑕ ᐊᕿᐊᕈᖅ ᐊᒻᒪ ᒥᔅᑕ ᕆᐊᑎ. 
2003/2004 ᐃᓚᒋᐊᕈᑎᐅᔪᑦ ᑮᓇᐅᔭᐃᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, ᓈᓴᐅᑎᖓ 1, ᒪᒃᐱᒐᖅ 4. 
ᒪᓕᒐᓕᐅᖅᑏ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, ᑎᑎᕋᖅᑎᐅᑉ ᐊᓪᓚᕝᕕᖓ. ᑲᑎᑦᑐᒋᑦ $554 ᑕᐅᓴᓐ, 
ᐅᖃᐅᓯᒃᓴᐃᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $5 ᑕᐅᓴᓐ ᐅᖃᐅᓯᕆᔭᑎᑦ, ᐅᖃᒃᑲᓐᓂᕈᓐᓇᖅᐱᐅᒃ. 
ᑐᓴᑦᑎᐊᕋᑖᖏᓇᒃᑯᑦ ᓯᕗᓪᓕᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑎᑎᕋᖅᑎᐅᑉ ᑎᑎᕋᕐᕕᖓᓐᓄᑦ, ᒥᑭᓪᓕᒋᐊᖅᑐᑦ $524 ᑕᐅᓴᓂᑦ. 
ᑕᐃᒪᓐᓈ? ᖁᔭᓐᓇᒦᒃ. $524 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᑦ. $524 ᑕᐅᓴᓐ, ᖃᑦᑎᓐᓇᕈᕆᐊᖅᑐᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓴᐅᑎᖓ 5. ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᑲᑎᑦᑐᒋᑦ 
ᐊᓪᓚᕝᕕᖓᓐᓂ. $81 ᑕᐅᓴᓐ, ᖃᑦᑎᓐᓇᕈᕆᐊᖅᑐᑦ. ᐊᖏᖅᐱᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᑐᐃᓐᓇᖅᑐᖓ ᑕᒪᒃᑯᓇᓂ ᐱᓕᕆᕕᐅᔪᓂ. ᐊᖓᔪᖅᑳᖑᔪᖅ 
ᐅᖃᐅᔾᔨᔪᓐᓇᖅᐸ, ᐅᖃᕆᖅᑕᒥᓂᕋᓗᐊᖓᖃᐃ, ᐃᖅᑲᓇᐃᔭᖅᑎᓂᒃ ᓄᖅᑲᖅᑎᑦᑎᔪᖃᕐᓂᐊᕐᒪᖔᖅ ᖃᓄᕐᒪᑯᐊ 
ᐱᓕᕆᕕᐅᔪᑦ ᖃᑦᓯᓐᓇᕈᕆᐊᖅᑕᐅᕙᒃ ᐊᑕᖏᐸᓗᒃᑐᒋᑦ. 
 
ᑎᑎᕋᐅᑎᓂᖃᐃ ᓂᐅᕕᓗᐊᖃᑦᑕᕈᓐᓃᖅᑐᑦ ᐊᐅᓪᓚᓗᐊᖅᐸᒍᓐᓃᖅᑐᑎᓪᓗ. ᖃᓄᐃᒻᒪᒻᒪᑯᐊ 
ᖃᑦᑎᓐᓇᕈᕆᐊᖅᑕᐃᓐᓇᕈᔪᕙ ᐱᓕᕆᕕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑲᖅ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᖅ ᑕᒪᓐᖏᑦᑐᖅ. ᑕᒪᓐᓇ 
ᐱᔾᔪᑎᖃᓗᐊᖅᑐᖅ ᐃᖏᕐᕋᖃᑦᑕᕐᓂᕐᒧᑦ. ᐆᒃᑐᑎᒋᓗᒍ, ᓂᕆᔾᔪᑕᐅᔪᑦ, ᐊᑐᖃᑦᑕᕐᓂᖏᑦ ᖃᐅᔨᒪᔨᑕᕆᔭᐅᔪᓂᒃ, 
ᐃᓚᖏᑦ ᓂᐅᕕᖅᑕᐅᔭᕆᐊᖃᓗᐊᓐᖏᑦᑐᑦ ᓂᐅᕕᖅᑕᐅᖃᑦᑕᕐᓂᖏᑦ, ᖃᕋᓴᐅᔭᐃᑦ, ᓄᓇᓯᐅᑎᐅᔪᑦ ᐊᑐᖅᑕᐅᓂᖏᑦ 
ᑕᒪᒃᑯᐊᕈᔪᐃᑦ. 
 
ᑕᒪᒃᑯᐊ ᐃᒃᐱᓐᓇᕐᓂᖃᔾᔮᖏᑦᑐᑦ ᐃᓚᖏᓐᓄᑦ ᐱᓕᕆᔾᔪᑕᐅᕙᒃᑐᓄᑦ ᓄᓇᕗᒻᒥᐅᓄᑦ ᐅᖃᖅᑲᐅᒐᒪ ᐅᕙᖓ 
ᐅᖃᐅᓯᖏᓐᓂ. ᑕᐃᒪᓕ, ᑕᒪᒃᑯᐊ ᑕᐃᒪᐃᓗᐊᖅᑐᑦ ᐃᓗᐊᓂ ᒐᕙᒪᒃᑯᑦ ᐊᐅᓚᓂᖏᓐᓄᑦ, ᑕᒪᒃᑯᐊ 
ᐊᑐᓗᐊᖏᔾᔪᑎᕗᑦ ᐊᑐᓂᑦ ᐱᓕᕆᕕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᑲᓐᓂᖅ. ᐊᒥᓲᓂᕐᓴᐅᔪᓂ ᐱᓕᕆᕕᐅᔪᓂ, ᐊᖓᔪᖅᑳᖑᔪᑦ 
ᓇᓕᐊᑭᐊᖅ ᐊᑐᐊᒐᓕᐅᖅᐸᒃᑐᑦ ᑎᓕᓯᔾᔪᑎᓕᐅᖅᐸᒃᑐᑦ ᖃᓄᕐᓕ ᐊᑐᓐᖏᓂᕐᓴᐅᓂᐊᖅᐸᑦ ᑮᓇᐅᔭᓂᒃ? 
 
ᑕᐃᒪᐃᑦᑐᒧᑦ ᐊᑐᐊᒐᖅᑕᖃᖅᐸ, ᐊᖓᔪᖅᑳᖑᔪᖅ ᐊᖏᕈᓐᓇᖅᐸ ᑕᐃᒪᐃᑦᑐᒥ ᐊᑐᐊᒐᕐᒥ ᓴᖅᑮᓗᓂ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑕ 
ᐃᓱᒪᓕᐅᕈᑎᒋᓚᐅᖅᑕᖓᑦ ᑕᒪᒃᑯᐊ ᖃᑦᓯᓐᓇᕈᕆᐊᖅᑕᐅᖁᓪᓗᒋᑦ ᑐᓂᔭᐅᖃᑦᑕᓚᐅᖅᑐᓂ ᐊᔾᔨᒌᓐᖏᑦᑐᓂᒃ 
ᐱᓕᕆᕕᐅᔪᓂᒃ.  
 
ᑐᓂᓯᓯᒪᓪᓗᒋᑦ ᐱᓕᕆᕕᐅᔪᑦ ᐊᑐᓂᑦ ᑐᖏᓕᖏᓐᓄᑦ ᑲᒪᑎᑕᐅᓪᓗᑎᒃ ᐊᔪᓐᖏᓐᓂᖃᖅᑎᑕᐅᓪᓗᑎᒃ 
ᑐᕌᕋᓱᐊᖅᑕᖏᑦ ᑎᑭᑦᑐᓐᓇᖁᓪᓗᒋᑦ ᓇᓗᓇᐃᖅᑕᐅᓯᒪᔪᑦ. ᓴᖅᑮᔪᓐᓇᖏᑦᑐᖓ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ. 
ᑮᓇᐅᔭᓕᕆᓂᕐᒧ ᑲᒪᓂᕐᒧᑦ ᑲᑎᒪᔨᐅᔪᑦ ᐃᓱᒪᓕᐊᕆᓚᐅᕐᒪᔾᔪᒃ ᐊᒻᒪᓗ ᑕᐃᒃᑯᐊ ᑎᑎᖅᑲᐅᔪᑦ, ᒪᓕᒐᓕᐅᓗᖅᑎᐅᔪᑦ 
ᖃᐅᔨᒪᒻᒪᑕ ᑕᑯᔭᐅᕈᓘᔭᕆᐊᖃᓐᖏᑦᑐᑯᑦ. 
 
ᑕᐃᒪᐃᓕᓂᑰᓗᖓ ᐃᒪᐃᒻᒪ, ᐱᑕᖃᕐᓱᓂ, ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐃᓱᒪᒋᔭᐅᓗᐊᖏᑐᓕ ᖃᓄᐃᒋᐊᕆᐊᒧ 
ᓇᓪᓕᐊᓄᑦ ᐱᔭᑦᓴᓄᑦ, ᐊᒻᒪ ᖃᐅᔨᓇᓱᐊᕐᓂᐅᒪ ᐱᐅᖅᓱᐊᕆᐊᓂᕐᓄᑦ ᐃᓗᐊᓂ ᐊᓯᖏᓐᓂ ᖃᓄᐃᓐᓂᐅᔪᓂ, 
ᐃᓚᐃᓐᓈᖅᓱᖅᑐᓄᖓᔪᑦ ᐅᖃᐅᓯᕆᕕᒋᖃᐅᔭᒃᑲ ᐅᓪᓗᒥᒋᐊᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᒪᐃᑐᖃᕐᑎᓪᓗᒋ ᐅᖂᑕᕐᓂ, ᑐᑭᖃᕐᑐ ᐃᒪᐃᒻᒪ ᐱᑕᖃᕆᐊᖓᓂ 
ᐊᑉᐸᕆᐊᕐᓯᒪᓂᖃᕐᑐᑦ ᑮᓇᐅᔭᑦᓴᓂ. ᐅᖃᕆᐊᕈᑎᑐᐃᓐᓇᖅ. ᐊᖓᔪᖅᑳᖃᕕᖓ ᐅᑯᐊ ᐊᖓᔪᖃᐅᑎᑦ ᐊᒻᒪ 
ᒐᕙᒪᓕᕆᔨᑯ, ᑲᑎᑦᑐᑦ ᐊᖓᔪᖅᑳᖃᕕ, 81ᑕᐅᓴᓐ ᑖᓚᐃᑦ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᐅᔨᒪᖃᑕᐅᑎᓂᖅᓄᖓᔪ, ᐊᑐᐊᒐᖅ ᐊᒻᒪ ᐸᖅᓇᐅᑎᓄᑦ, ᑲᑎᑦᑐᑦ 
ᖃᐅᔨᒪᖃᑕᐅᑎᓂᖅᓄᖓᔪ, ᐊᑐᐊᒐᖅ ᐊᒻᒪ ᐸᖅᓇᐅᑎᓄᑦ, 44 ᑕᐅᓴᓐ ᑖᓚᐃ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᑦᓯᕙᐅᑕ (ᑐᓵᔨᑎᒍ): ᑕᒪᒃᑯᐊ ᐊᑉᐸᕆᐊᑕᐅᓂᖏᓐᓄᑦᑕᐅᖅ. ᒪᑉᐱᕐᓗᒍ ᒪᑉᐱᒐᖅ 6ᒧ. ᖃᐅᔨᓴᖅᑕᐅᓂᖏᑦ ᐊᒻᒪ 
ᓈᓴᐃᔨᓄᖓᔪᓄ ᐱᔨᑦᓯᖅᑕᐅᓂᖏᑦ, 211 ᑕᐅᓴᓐ ᑖᓚᐃ. ᐊᖏᕿᓰ? ᐊᑉᐸᕆᐊᖅᑕᑦ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑦᑐᑦ ᖃᐅᔨᓴᖅᑕᐅᓂᖏᑦ ᐊᒻᒪ ᓈᓴᐃᔨᓄᖓᔪᓄᑦ ᐱᔨᑦᓯᖅᑕᐅᓂᖏᑦ, ᐊᑉᐸᕆᐊᖅᑕᑦ 
134 ᑕᐅᓴᓐ ᑖᓚᐃ ᐅᑯᓄᐊ ᐊᖓᔪᖃᐅᑎᑦ ᐊᒻᒪ ᒐᕙᒪᓕᕆᔨᑯ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓴᒦᒃ, ᐃᓕᖓᔪ ᓄᓇᖃᖄᖅᓯᒪᔪᓄᑦ ᐊᒻᒪ ᓯᓚᖅᔪᐊᒥ ᖃᓄᐃᓐᓂᕐᓄᑦ, ᐊᑉᐸᕆᐊᖅᑐ 
ᐅᑯᓄᖓ ᓄᓇᖃᖄᖅᓯᒪᔪᓄᑦ ᐊᒻᒪ ᓯᓚᖅᔪᐊᒥ ᖃᓄᐃᓐᓂᕐᓄᑦ ᐱᓕᕆᕕ, ᐊᑉᐸᕆᐊᖅᑐ 47ᑕᐅᓴᓐ ᑖᓚᓂ. 
ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒪᑉᐱᒐᖅ 7ᒥ. ᓄᑦᑎᑎᑕᐅᔪᓄᑦ ᐱᓕᕆᔭᑦᓴ, ᐊᑉᐸᕆᐊᖅᑐ 53ᑕᐅᓴᓐ ᑖᓚᓂ. 
ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ):ᑲᑎᑦᑐᑦ ᓄᑦᑎᑎᑕᐅᔪᓄᑦ ᐱᓕᕆᔭᑦᓴ. ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐊᑕᐅᓯᒃᑲᓐᓂᖅ ᐊᐱᖁᑎ ᐅᑯᓄᖓ ᓄᑦᑎᑎᑕᐅᔪᓄᑦ ᐱᓕᕆᔭᑦᓴ. ᓯᕗᓕᖅᑎ 
ᐅᖃᕐᓯᒪᑦᓱᓂ ᑕᕝᕙᓂ ᑲᑎᒪᕕᖕᒥ ᐃᒪᐃᒻᒪ ᓄᑦᑎᑎᑕᐅᔪᓄᑦ ᐱᔭᕇᖅᓯᒪᓕᕆᐊᖓ. ᐊᒻᒪ ᐱᑕᖃᕐᓱᓂ 
ᐊᖏᔪᑲᓪᓚᓐᓂ ᑮᓇᐅᔭᑦᓴᓂ ᐊᑉᐸᕆᐊᖅᑕ 53ᑕᐅᓴᓐ ᑖᓚᓂ. 
 
ᐊᖓᔪᖅᑳᖅ ᐅᖃᕆᐊᕈᓐᓇᖃ ᐅᕙᑎᖕᓄᑦ ᖃᓄᑎᒋᐅᓂᐊᓂᖓᓄᑦ ᑕᒪᑐᒪ ᐱᔭᑦᓴᖅ ᐊᐅᓚᓂᕆᓂᐊᕐᑕᖓᓄ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓴᔨᑎᒍ): ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑖᓐᓇ ᐋᕿᒋᐊᕈᑎᑐᐃᓐᓇ ᒫᓐᓇᓂᓴᒧ ᐊᕐᕌᒍᒧ 
ᑮᓇᐅᔭᑦᓴᑦ, ᑭᓯᒥ ᖃᓄᐃᒋᐊᕆᐊᓕ ᐃᒪᐃᒻᒪ ᐃᒻᒪᖃ ᓄᖑᑕᐅᓂᖃᑕ ᑕᕝᕙᓂ ᐊᕐᕌᒍᒥ, ᐱᑕᖃᔾᔮᖏᑦᑐ 
ᐊᕐᕌᒎᑲᓐᓂᓛᕐᑐᒧ ᑮᓇᐅᔭᑦᓴᖏᓐᓄᑦ ᐅᑯᓄᐊ ᐊᐅᓚᓂᕆᔭᖏᓐᓄᑦ ᑮᓇᐅᔭᑦᓴᐃᑦ ᐅᑯᓄᐊ ᓄᑦᑎᑎᑕᐅᔪᓄᑦ 
ᐱᓕᕆᔭᑦᓴ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑕᐃᒪᐅᕚ? ᓄᑦᑎᑎᑕᐅᔪᓄᑦ ᐱᓕᕆᔭᑦᓴ, ᑲᑎᑦᑐᑦ, ᐱᔭᕇᖅᑕᐅᓯᒪᖏᑦᑐ, 
ᐊᑉᐸᕆᐊᖅᑐ 53 ᑕᐅᓴᓐ ᑖᓚᓂ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑲᑎᑦᑐᑦ ᐱᓕᕆᕕᑦ ᐊᑉᐸᕆᐊᖅᑐ 570ᑕᐅᓴᓐ ᑖᓚᓂ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 

ᐃᑦᓯᕙᐅᑕ (ᑐᓵᔨᑎᒍ): ᑭᖑᓪᓕᖅ ᒪᑉᐱᒐᖅ. ᐱᓕᕆᕕᐋ ᑮᓇᐅᔭᓕᕆᔨᑯ, ᐊᐅᓚᓂᕆᔭᖏᓐᓄᑦ ᐊᒻᒪ 
ᐃᖏᖅᕋᔾᔪᑎᖏᓐᓄᑦ ᐊᖓᔪᖃᐅᑎ. ᐱᔭᕇᖅᑕᐅᓯᒪᖏᑦᑐ, 24ᑕᐅᓴᓐ ᑖᓚᐃ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᕐᕌᒍᓕᒫᒧ ᐊᐅᓚᑕᐅᓂᖏᓄᑦ ᑲᑎᑦᑐᑦ ᐊᑉᐸᕆᐊᖅᑐ 912ᑕᐅᓴᓐ ᑖᓚᓂ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᑭᓯᐅᒪᔾᔪᑎᓄᑦ ᐊᐅᓚᑕᐅᓂᖏᑦ. ᑲᑎᑦᑐᑦ ᑐᑭᓯᔾᔪᑎᓄᑦ ᐊᐅᓚᑕᐅᓂᖏᑦ 
ᐱᔭᕇᖅᑕᐅᓯᖏᑦᑐ, 250ᑕᐅᓴᓐ ᑖᓚᐃ. ᐊᑉᐸᕆᐊᖅᑐ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒪᑉᐱᓪᓗᒍ ᒪᑉᐱᒐᖅ. ᐱᓕᕆᕕᐋ ᑮᓇᐅᔭᓕᕆᔨᑯ ᑮᓇᐅᔭᓕᕆᔨᖏᑦ ᐅᕙᓂ 
ᒪᑉᐱᒐᖅᒥ..ᐊᓪᓗᐃᔪᒍ ᒪᑉᐱᒐᖅᒥ. ᐅᕙᓂ ᒪᑉᐱᒐᖅ 9ᒥ, ᑮᓇᐅᔭᓕᕆᔨᖏᑦ. ᑲᑎᑦᑐᑦ ᑮᓇᐅᔭᓕᕆᔨᖏᑦ 
ᐊᑉᐸᕆᐊᖅᑐ 680ᑕᐅᓴᓐ ᑖᓚᓂ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᑕᐅᓯᒪᔪᓂ ᑮᓇᐅᔭᐃᑦ ᐊᐅᓚᑕᐅᔪᑦ. ᑲᑎᑕᐅᓯᒪᔪᓂ ᑮᓇᐅᔭᐃᑦ ᐊᐅᓚᑕᐅᔪᑦ 
ᐱᔭᕇᖅᓯᒪᖏᑦᑐ, 826 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᒃ, ᒥᑭᓪᓕᒋᐊᖅᓯᒪᔪᑦ $992 ᑕᐅᓴᓐ, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖓᔪᖅᑲᐅᑏᑦ, ᒥᑭᓪᓕᒋᐊᖅᓯᒪᔪᖅ $55 
ᑕᐅᓴᓂᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᑎᑦ. ᑲᑎᑦᑐᒋᑦ ᐃᖅᑲᓇᐃᔭᖅᑎᓄᑦ, ᒥᑭᓪᓕᒋᐊᖅᓯᒪᔪᖅ $250 
ᑕᐅᓴᓂᑦ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᒥ 11, ᐃᑲᔪᖅᑎᖓ ᐊᖓᔪᖅᑳᑉ ᑐᖏᓕᐊᑕ, ᓄᓇᓕᓐᓂ 
ᐊᐅᓚᑕᐅᔪᑦ. ᑲᑎᑦᑐᒋᑦ ᐃᑲᔪᖅᑎᖓ ᑐᖏᓕᐊᑕ ᐊᖓᔪᖅᑳᑉ ᓄᓇᓕᓐᓂ ᐊᐅᓚᑕᐅᔪᑦ, ᐅᖂᑕᓐᖑᐊᓕᒃ, 
ᒥᑭᓪᓕᒋᐊᖅᓯᒪᔪᑦ $366 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔮᓄᑦ ᖃᐅᔨᓴᕐᓂᕐᒧᑦ ᐊᒻᒪᓗ ᑎᒥᐅᔫᑉ ᑎᑎᕋᐅᔭᖅᓯᒪᓂᖓ, ᑲᑎᑦᑐᒋᑦ 
ᐃᖅᑲᓇᐃᔮᓄᑦ ᖃᐅᔨᓴᕐᓂᖅ ᐊᒻᒪᓗ ᑎᒥᐅᔫᑉ ᑎᑎᕋᐅᔭᖅᓯᒪᓂᖓ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $37 
ᑕᐅᓴᓂᑦ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᒍᑎᑦ, ᑲᑦᑎᑐᒋᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᕐᓇᒍᑎᑦ, ᒥᑭᓪᓕᒋᐊᖅᓯᒪᔪᖅ $473 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᑲᓐᓂᑎᑦᑎᓂᖅ ᐊᒻᒪᓗ ᐱᕙᓪᓕᐊᓂᕐᒧᑦ, ᑲᑎᑦᑐᒋᑦ 
ᐃᓕᓐᓂᐊᑲᓐᓂᑎᑦᑎᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᑦ $80 ᑕᐅᓴᓐᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓂᒃ ᖃᐅᔨᒪᑎᑦᑎᓂᖅ, ᑲᑎᑦᑐᒋᑦ ᐃᖅᑲᓇᐃᔭᖅᑎᓂᒃ ᖃᐅᔨᒪᑎᑦᑎᓂᖅ, 
ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $100 ᑕᐅᓴᓐᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᐅᑉ, $1 ᒥᓕᐊᓐ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ 
$1, ᒥᓕᐊᓐ 361 ᑕᐅᓴᓐ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᕐᒥ 13 ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᐊᖓᔪᖅᑲᐅᑏᑦ, 
ᑲᑎᑦᑐᒋᑦ ᐊᖓᔪᖅᑲᐅᑏᑦ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $110 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᕐᓄᑦ ᐊᑐᓕᖅᑎᑦᑎᔨᓄᑦ, ᑲᑎᑦᑐᒋᑦ ᒪᓕᒐᕐᓄᑦ ᐊᑐᓕᖅᑎᑦᑎᔨᓄᑦ, 
ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $500 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᒥ 14, ᒪᓕᒐᓕᕆᓂᕐᒧᑦ ᑲᑎᒪᔩᑦ, ᑲᑎᑦᑐᒋᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ, 
$427 ᑕᐅᓴᓐᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᑐᖅᑕᐅᔪᓄᑦ ᓴᐳᓐᓂᐊᖅᑎᓄᑦ, ᑲᑎᑦᑐᒋᑦ ᐃᖅᑲᑐᖅᑕᐅᔪᓄᑦ ᓴᐳᓐᓂᐊᖅᑎᓄᑦ, 
ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $185 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᒥ 15, ᑎᑎᕋᖅᑕᐅᕕᐅᔪᑦ ᐊᒻᒪᓗ ᐃᖅᑲᑦᑐᐃᕕᓕᕆᓂᐅᔪᑦ, ᑲᑎᑦᑐᒋᑦ 
ᑎᑎᕋᖅᑕᐅᕕᐅᔪᑦ ᐊᒻᒪᓗ ᐃᖅᑲᑦᑐᐃᕕᓕᕆᓂᐅᔪᑦ, $112 ᑕᐅᓴᓐ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᖅᑲᑦᑐᐃᕕᓕᕆᓂᒃ ᐊᒻᒪᓗ ᐃᑲᔪᖅᑕᐅᕖᑦ, ᒥᑭᓪᓕᒋᐊᖅᓯᒪᔪᑦ $38 
ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑎᑐᒋᑦ ᐱᓕᕆᕕᐅᔪᖅ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $218 
ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓴᓇᔪᓕᕆᔨᒃᑯᑦ ᑎᑎᕋᕐᕕᖓᓐᓄᑦ, ᑲᑎᓪᓗᒋᑦ ᑎᑎᕋᕐᕕᖓᓐᓄᑦ, ᒥᑭᓪᓕᒋᐊᖅᑐᑦ $803 
ᑕᐅᓴᓂᑦ. ᑕᐃᒪᓐᓈ? ᖁᔭᓐᓇᒦᒃ. $524 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᔾᔪᑎᐅᔪᑦ. ᖃᑎᑦᑐᒋᑦ ᐱᓕᕆᔾᔪᑎᐅᔪᑦ, ᐅᖂᑕᓐᖑᐊᓕᒃ, 
ᒥᑭᓪᓕᒋᐊᖅᓯᒪᔪᑦ $412 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᒥ 17, ᐊᐅᓚᑦᔪᑎᓄᑦ, ᑲᑎᑦᑐᒋᑦ, ᐊᐅᓚᑦᔪᑎᒃ, ᐅᖂᑕᓐᖑᐊᓕᒃ, 
ᒥᑭᓪᓕᒋᐊᖅᓯᒪᔪᖅ $622 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᕆᑕᐅᔭᓕᕆᔨᒃᑯᑦ. ᑲᑎᑦᑐᒋᑦ ᖃᕆᑕᐅᔭᓕᕆᔨᒃᑯᑦ, ᐅᖁᑕᓐᖑᐊᓕᒃ, 
ᒥᑭᓪᓕᒋᐊᖅᓯᒪᔪᑦ $1 ᒥᓕᐊᓐ 494 ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᖓ, ᐅᖂᑕᓐᖑᐊᓕᒃ, ᒥᑭᓪᓕᒋᐊᖅᓯᒪᔪᖅ $3 ᒥᓕᐊᓐ 331 
ᑕᐅᓴᓂᑦ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ 
 
Hᐊᕕᐅᔭᖅ: ᑕᑯᓇᑦᑎᓪᓗᑕ ᒥᑭᓪᓕᒋᐊᖅᓯᒪᔪᓂᒃ ᐊᐅᓚᑦᔪᑎᓂᒃ ᓇᑲᑎᕆᔪᒍᑦ ᐃᓚᖏᓐᓂᒃ, ᐃᓚᖏᓐᓂᖃᐃ. 
ᖃᐅᔨᒪᔪᒪᒐᓗᐊᖅᑐᖓ ᓇᒥᐅᒻᒪᖔᖅ. ᑕᒪᓐᓇᖃᐃ ᐊᑐᕐᓗᒍ ᐆᒃᑑᑎᒍᓗᒍ, ᓇᑲᑎᕆᒍᑦᓯ ᐃᖅᑲᓇᐃᔮᓂᒃ 
ᐃᓐᓄᒃᑕᐅᓯᒪᓐᖏᑦᑐᓂᓘᓐᓃᑦ. 

ᑕᕝᕙᓂ ᑐᑭᓯᑦᑎᐊᕋᓱᐊᑐᐃᓐᓇᖅᑐᖓ ᓇᑲᑎᕆᓪᓗᑕ ᐃᖅᑲᓇᐃᔮᓂᒃ ᐃᓐᓄᑦᑕᐅᓐᓇᖏᓐᓂᑯᖏᓐᓄᑦ. 
ᖃᐅᔨᒪᓐᖏᑐᖓ. ᖃᐅᔨᓇᓱᐊᑐᐃᓐᓇᖅᑐᖓ ᑕᒪᓐᓇ ᖃᓄᐃᓕᖓᓪᓚᕆᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓇᓗᓇᐃᕐᓯᒪᓪᓚᕆᑦᑐ 
ᐊᑐᐃᓐᓇᕆᓐᖏᓐᓇᒃᑭᑦ ᐱᓕᕆᕕᐅᔪᓄᑦ. ᐅᖃᖅᑲᐅᒐᒪ ᐊᑐᓂᑦ ᐱᓕᕆᕕᐅᔪᑦ ᐊᒻᒪ ᑐᖏᓕᕆᔭᖏᑦ 
ᐊᖓᔪᖅᑳᖏᑕ ᑕᒪᒃᑯᓂᖓ ᑲᒪᔪᓐᓇᕐᓂᖃᖅᑎᑕᐅᒻᒪᑕ. 
 
ᐅᖃᕈᓐᓇᖅᑐᖓ ᑐᑭᓯᒋᐊᖅᑎᑦᑎᓗᐊᑐᐃᓐᓇᕐᓗᖓ, ᐃᓚᐅᖃᑕᐅᓂᖃᕐᓗᖓ ᑮᓇᐅᔭᓕᕆᓂᕐᒧᑦ ᐊᒻᒪ 
ᖃᕋᓴᐅᓕᕆᓂᕐᒧᑦ ᑐᑭᓯᒋᐊᕈᑎᒃᓴᐅᔪᓪᓗ, ᐊᒥᓱᐊᓗᕙᒻᒪᑕ ᖃᐅᔨᓴᖅᑎᑕᐅᔪᑦ ᐃᖅᑲᓇᐃᔭᖅᑎᑕᐅᓂᐊᖅᑐᑦ 
ᑕᐃᒪᐃᑦᑐᓄᑦ ᑕᒪᐅᓇᖃᐃ ᐃᓚᖏᑦ ᐊᑐᓐᖏᒍᑕᐅᓕᖅᐳᑦ. ᐅᕝᕙᓘᓐᓃᑦ ᐃᓐᓄᒃᑕᐅᓯᒪᓐᖏᑦᑐᑦ. 
ᑕᐃᒪᐃᓕᖓᑐᐃᓐᓇᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒥᑦᑐᒍ 17, ᑲᑎᑦᑐᒋᑦ ᐱᓕᕆᕕᐅᔪᖅ, ᖃᑦᑎᓐᓇᕈᕆᐊᖅᑕᐅᓂᖏᑦ 
$3 ᒥᓕᐊᓐ, 311 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 18. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᕐᑯᑦ. ᐊᐅᓚᑦᓯᔨᖏᑦ. 
ᑲᑎᑦᑐᒋᑦ ᐊᐅᓚᑦᑎᔨᖏᑦ, $1 ᒥᓕᐊᓐ, 665 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᓕᕆᓂᖅ. ᑲᑎᑦᑐᒋᑦ ᓄᓇᓕᓐᓂ ᒐᕙᒪᒃᑯᑦ. 
ᖃᑦᑎᓐᓇᕈᕆᐸᖅᑕᐅᓂᖏᑦ, $350 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒨᕐᓗᑕ 19. ᐃᖏᕐᕋᔪᓕᕆᓂᕐᒧᑦ. ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ, 
ᖃᑦᑎᓐᓇᕈᕆᐊᖅᑕᐅᓂᖏᑦ $1 ᒥᓕᐊᓐ, 54 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ, $261 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᒻᒪᕆᓕᕆᔨᒃᑯᑦ 
ᐅᕕᒃᑲᓕᕆᔨᒃᑯᑦ ᐊᐅᓚᑦᑎᔨ. ᑲᑎᑦᑐᒋᑦ ᐊᐅᓚᑦᑎᔨ, ᖃᑦᑏᓐᓇᕈᕆᐊᖅᑕᐅᓂᖏᑦ, $133 ᑕᐅᓴᓐ. ᐊᖏᖅᐱᓯ?. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $133 ᑕᐅᓴᓐ ᖃᑦᓯᓐᓇᐅᓂᕐᓴᐅᓪᓗᑎᒃ ᑕᑯᒃᓴᐅᔪᑦ 
ᐃᓕᖅᑯᓯᓕᕆᔨᒃᑯᓐᓂᑦ, ᐅᐊᑦᑎᐊᕈᑦᑎᐊᓵᖅ ᐅᖃᖅᑲᐅᔪᒍ ᐊᒥᒐᕐᓯᓂᕋᖅᑐᑎᒃ ᑮᓇᐅᔭᓂᒃ ᐊᑭᑐᔪᑎᓄᑦ.  

ᖃᐅᔨᔪᒪᒐᓗᐊᖅᑐᖓ ᖃᓄᐃᒻᒪᑦ ᐅᕙᓂ ᖃᑦᑎᓐᓇᐅᓂᕐᓴᐅᑎᑕᐅᒻᒪᖔᖅ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᓇ ᐊᐅᓚᓂᕐᒧᑦ ᒪᑭᒪᐃᓐᓇᕈᑎᓄᑦ 
ᐱᓕᕆᕕᐅᔪᑦ ᐊᑐᖅᑕᖏᓐᓄᑦ. ᐊᑭᑐᔫᑎᓅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᕕᐅᒃ. ᐃᒃᑲᕐᕆᐊᓗᒃ? ᑲᑎᑦᑐᒋᑦ ᐊᐅᓚᑦᑎᕕᐅᔪᑦ, 
ᖃᑦᑎᓐᓇᕈᕆᐊᖅᑐᑦ, $132 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ. ᑲᑎᑦᑐᒋᑦ ᐃᓕᖅᑯᓯᓕᕆᓂᕐᒧᑦ, ᖃᑦᑎᓐᓇᕈᕆᐊᖅᑕᐅᓂᖏᑦ. 
$139 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᐅᔪᖅ. ᖃᑦᑎᓐᓇᕈᕆᐊᖅᑕᐅᓂᖏᑦ, $271 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 21, ᐃᓕᓐᓂᐊᖅᑐᓕᕆᔨᒃᑯᑦ. ᐊᐅᓚᑦᑎᔨᖏᑦ. ᑲᑎᑦᑐᒋᑦ 
ᐊᐅᓚᑦᑎᔨᖏᑦ. ᖃᑦᑎᓐᓇᕈᕆᐊᖅᑐᑦ, $70 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᐊᒐᓕᕆᓂᖅ ᐸᕐᓇᓐᓂᖅ. ᑲᑎᑦᑐᒋᑦ ᐊᑐᐊᒐᓕᕆᓂᖅ ᐸᕐᓇᓂᑦᖅ, 
ᖃᑦᑎᓐᓇᕈᕆᐊᖅᑕᐅᓂᖏᑦ, $121 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 22, ᐱᔨᑦᓯᖅᑐᓕᕆᔨᒃᑯᑦ,ᑲᑎᑦᑐᒋᑦ, ᖃᑦᑎᓐᓇᕈᕆᐊᖅᑕᐅᓂᖏᑦ. 
$107 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᒃᑯᐊᕿᑎᑦᑎᔨᒃᑯᑦ. ᑲᑎᑦᑐᒋᑦ ᓱᒃᑯᐊᕿᑎᑦᑎᔨᒃᑯᑦ. ᑭᒥᓪᓕᒋᐊᕈᑎᐅᔪᖅ, 105-ᑕᐅᓴᓐ. 
ᓈᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓇᕐᓄᑦ ᐃᓕᓐᓂᐊᕐᑐᓄᑦ ᐊᒻᒪᓗ ᓯᓚᑦᑐᓴᕐᕕᓐᓄᑦ ᐱᔨᑦᑎᕋᕐᓂᖅ, ᑲᑎᑦᑐᒋᑦ 
ᐃᓐᓇᕐᓄᑦ ᐃᓕᓐᓂᐊᕐᑐᓄᑦ ᐊᒻᒪᓗ ᓯᓚᑦᑐᓴᕐᕕᓐᓄᑦ ᐱᔨᑦᑎᕈᕐᓂᖅ, ᒥᑭᓪᓕᒋᐊᕈᑎᐅᔪᖅ, $412-ᑕᐅᓴᓐ. 
ᓇᒻᒪᓴᖅᑐᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᕐᕕᓄᑦ ᐱᔨᑦᑎᕋᐅᑎᑦ, ᑲᑎᑦᑐᒋᑦ ᐃᓕᓐᐊᕐᕕᓄᑦ ᐱᔨᑦᑎᕋᐅᑎᑦ, 
ᒥᑭᓪᓕᒋᐊᕈᑎᐅᔪᖅ, $725-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᓂᑦ ᐱᔨᑦᑎᕋᕐᓂᖅ, 
ᑲᑎᑦᑐᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᓂᑦ ᐱᔨᑦᑎᕋᕐᓂᖅ, ᒥᑭᓪᓕᒋᐊᕈᑎᐅᔪᖅ, $1-
ᒥᓕᐊᓐ, 654-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒍ ᐱᓕᕆᕕᐅᔪᖅ, ᒥᑭᓪᓕᒋᐊᕈᑎᐅᔪᖅ, $3-ᒥᓕᐊᓐ, 194-ᑕᐅᓴᓐ. 
ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒪᒃᐱᖅᑐᒐᖓᓂ 24, 
ᐊᐅᓚᑦᑎᓂᖏᑦ, ᑲᑎᑦᑐᒋᑦ ᐊᐅᓚᑦᑎᓂᖏᑦ, $378-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓅᓯᖃᑦᑎᐊᓂᕐᒥᑦ ᓱᕈᓯᕐᓄᑦ, ᐃᓚᒌᑦ ᐊᒻᒪᓗ ᓄᓇᓕᐅᔪᑦ, ᑲᑎᑦᑐᒋᑦ 
ᐃᓅᓯᖃᑦᑎᐊᓂᕐᒧᑦ ᓱᕈᓯᕐᓄᑦ, ᐃᓚᒌᑦ ᐊᒻᒪᓗ ᓄᓇᓕᐅᔪᑦ, $951-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 25, ᐋᓐᓂᐊᖃᓐᖏᑐᓕᕆᔨᒃᑯᑦ ᓇᓪᓕᐅᑯᒻᒫᖃᕐᕕᐅᔪᑦ 
ᐱᓕᕆᐊᖑᔪᑦ, ᐋᓐᓂᐊᖃᓐᖏᑦᑐᓕᕆᔨᒃᑯᑦ ᓇᓪᓕᐅᑯᒫᖃᕐᕕᐅᔪᓂᑦ ᐱᓕᕆᐊᖑᔪᑦ. ᑲᑎᑦᑐᒋᑦ 
ᐋᓐᓂᐊᖃᓐᖏᑐᓕᕆᔨᒃᑯᑦ ᓇᓪᓕᐅᒃᑯᒫᖃᕐᕕᐅᔪᑦ ᐱᓕᕆᐊᖑᔪᑦ, $12, ᒥᓕᐊᓐ, 924-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᓐᓂᐊᖃᓐᖏᑐᓕᕆᔨᒃᑯᑦ ᓴᐳᔾᔨᓂᕐᒧᑦ, ᑲᑎᑦᑐᒋᑦ ᐋᓐᓂᐊᖃᓐᖏᑐᓕᕆᔨᒃᑯᑦ 
ᓴᐳᔾᔨᓂᕐᒧᑦ, $298-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐋᖅᑮᑎᑦᑎᒐᓱᓐᓂᕐᒥᑦ, $11-ᒥᓕᐊᓐ, 751-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᑦᑐᒍ ᐱᓕᕆᕕᐅᔪᖅ, $26, ᒥᓕᐊᓐ, 302-ᑕᐅᓴᓐ. ᓇᒻᒪᓴᖅᑐᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ, ᐃᑯᐱᕝᕕᓕᕆᔨᒃᑯᑦ, ᐱᓕᕆᐊᖑᔪᓂᑦ ᐊᐅᓪᓚᑦᑎᓂᐅᔪᑦ, ᑲᑎᑦᑐᒋᑦ 
ᐱᓕᕆᐊᖑᔪᓂᑦ ᐊᐅᓪᓚᑦᑎᓂᐅᔪᑦ, $16-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᐊᐅᓚᑦᑎᓂᐅᔪᖅ, ᒥᑭᓪᓕᒋᐊᕈᑎᐅᔪᖅ, $793-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᐊᖑᓂᐊᖅᑐᓂᑦ ᐋᖅᑭᔅᓱᐃᓂᖅ, ᑲᑎᑦᑐᒋᑦ ᐱᓕᕆᐊᖑᓂᐊᖅᑐᓂᑦ 
ᐋᖅᑭᔅᓱᐃᓂᖅ, ᒥᑭᓪᓕᒋᐊᕈᑎᐅᔪᖅ, $19-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ, ᒥᑭᓪᓕᒋᐊᕈᑎᐅᔪᑦ $796-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, ᑲᑎᑦᑐᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, 
ᒥᑭᓪᓕᒋᐊᕈᑎᐅᔪᖅ, $207-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ, ᒥᑭᓪᓕᒋᐊᕈᑎᐅᔪᖅ, $207-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ ᒪᒃᐱᖅᑐᒐᒧᑦ 2, ᓄᓇᕗᑦ ᒐᕙᒪᒃᑯᑦ, 2003-2004, ᐃᓚᒋᐊᕈᑎᐅᔪᑦ 
ᑮᓇᐅᔭᐃᑦ ᐊᑐᖅᑕᐅᔪᔅᓴᓄᑦ, ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ ᓇᓴᐅᑎᖓ 1, ᐊᐅᓚᑕᐅᓂᖏᓐᓄᑦ 
ᐊᒻᒪᓗ ᐋᖅᑭᐅᒪᓂᖏᓐᓄᑦ, ᐃᓚᒋᐊᕈᑎᐅᔪᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, $15-ᒥᓕᐊᓐ, 99-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓯᒪᑦᑎᔪᐃᓐᓇᐅᕕᓰ ᒪᓕᒐᒃᓴᒥᑦ 44? ᒪᓕᒐᒃᓴᖅ 44, ᐃᓚᒋᐊᕈᑏᑦ ᑮᓇᐅᔭᐃᑦ, 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᒪᓕᒐᖅ, ᓈᓴᐅᑎᖓ 1, 2003/2004, ᑐᑭᖏᑦ. ᐃᓚᖓ 1, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓯ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᖓ 6, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓂᒃ 1, ᒪᓕᒐᒃᓴᖅ 44 ᐊᑕᖏᕐᓗᒍ. ᐊᖏᖅᐱᓯ ᒪᓕᒐᒃᓴᖅ 44 
ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕈᒪᓕᕐᒥᔪᒍ ᒪᓕᒐᒃᓴᖅ 45, 47 ᐊᒻᒪ 48. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓄᑦ ᐃᓚᒋᐊᕈᑏᑦ ᓇᓴᐅᑎᓕᒃ 2, 2003/2004, ᐊᔾᔨᖏᓐᓂᒃ ᐱᖃᕈᑦᓯ. 
ᐊᔾᔨᖏᓐᖑᓂᒃ ᐱᖃᕆᐊᖃᖅᑐᓯ ᓵᒃᓯᓐᓂ. 
 
ᒪᒃᐱᒐᕐᒥ 4, ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐊᑭᑐᔪᓄᑦ, ᓄᓇᓕᓐᓂ ᒐᕙᒪᓕᕆᓂᕐᒧᑦ. ᑲᑎᑦᑐᒋᑦ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 4 ᒥᓕᐊᓐ, 404 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ 4 ᒥᓕᐊᓐ 400 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᑕ 5. ᐃᓕᓐᓂᐊᖅᑐᓕᕆᔨᒃᑯᑦ. ᐊᐅᓚᑦᑎᔨᖏ, 4 ᒥᓕᐊᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ, 4 ᒥᓕᐊᓐ, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐊᐅᓚᑦᑎᔨᖏᑦ. ᑲᑎᑦᑐᒋᑦ 
ᐊᐅᓚᑦᑎᕕᒃ, ᐅᖅᑯᑕᓐᖑᐊᒥᑦᑐ, ᖃᑦᓯᓐᓇᕈᕆᐊᖅᑐᑦ 3 ᒥᓕᐊᓐ, 572 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ ᐅᖁᑕᓐᖑᐊᓂ. ᖃᑦᓯᓐᓇᕈᕆᐊᖅᑐᑦ 3 ᒥᓕᐊᓐ 572 ᑕᐅᓴᓐ. 
ᐊᖏᖅᐱᓯ. 
 
ᐅᑎᕐᓗᑕ 2. ᓄᓇᕗᑦ ᒐᕙᒪᒃᑯᖏᑦ 2003/2004 ᑮᓇᐅᔭᓄᑦ ᐃᓚᒋᐊᕈᑏᑦ, ᐊᑭᑐᔪᑎᓄᑦ ᓇᓴᐅᑎᖓ 2. 
ᑲᑎᑦᑐᒋᑦ ᐊᑭᑐᔪᑎᓄᑦ ᐊᑐᖅᑐᒃᓴᐃᑦ, 4 ᒥᓕᐊᓐ 828 ᑕᐅᓴᓐ, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕗᓐᖓᕐᓗᑕ ᒪᓕᒐᒃᓴᖅ 45. ᐃᓚᒃᑯᕐᓂᐊᖅᐸᕗᑦ. ᐊᔾᔨᖏᓐᓂᒃ 
ᐱᓯᒪᔪᐃᓐᓇᐅᕙᓪᓚᐃᔪᓯ ᒪᓕᒐᒃᓴᖅ 45. ᐃᓚᒋᐊᕈᑏᑦ ᑮᓇᐅᔭᓄᑦ, ᐊᑭᑐᔪᑎᓄᑦ ᓇᓴᐅᑎᖓ 2, 2003/2004, 
ᐃᓚᖓ 1, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᖅᑭᓰ ᒪᓕᒐᒃᓴᖅ 45 ᐱᔭᕇᖅᑕᐅᓂᖓᓂ? 

ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᖅᑭᓰ ᒪᓕᒐᒃᓴᖅ 45 ᐊᑐᐃᓐᓇᐅᓂᖓᓂᑦ ᐅᖃᓕᒫᖅᑕᐅᓗᓂ ᐱᖓᔪᐊᓐᓂ? 
ᓇᒻᒪᓴᖅᑐᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑕᖃᕐᑐᔅᓴᐅᒐᔅᓯ ᐊᔾᔨᖓᓂᑦ ᒪᓕᒐᒃᓴᖅ 47. ᐃᓚᒋᐊᕈᑏᑦ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ, ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ ᐱᖁᔭᖅ ᓈᓴᐅᑎᓕᒃ 3, 2002/2003. 
ᐱᒋᐊᕐᓂᐊᖅᑯᒍᑦ ᒪᒃᐱᖅᑐᒐᖓᓂ 4, ᐊᑕᖏᕐᓗᓯ ᒪᒃᐱᖅᑐᒐᖓᓄᑦ 4. ᒪᓕᒐᓕᕆᔨᒃᑯᑦ ᐱᓕᕆᕕᖓᑦ, $84-
ᑕᐅᓴᓐ. ᓇᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑉᐱᕐᓗᑕ 5-ᒧᑦ, ᐱᓕᕆᕕᐅᔪᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᑲᑎᑦᑐᒋᑦ ᐱᓕᕆᕕᐅᔪᖅ, $268-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 2, ᒪᓕᒐᒃᓴᖅ 47. ᒐᕙᒪᒃᑯᑦ ᓄᓇᕗᒻᒥ 2002/2003 ᐃᓚᒋᐊᕈᑎᐅᔪᑦ 
ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᓄᖏᓐᓄᑦ, ᓈᓴᐅᑎᖃᕐᑐᖅ 3. 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ ᐃᓚᒋᐊᕈᑎᐅᔪᑦ, $352-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 47, ᐃᓚᒋᐊᕈᑎᐅᔪᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, 
ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖓᓄᑦ, ᓈᓴᐅᑎᖓ 3, 2002/2003. ᐅᖃᐅᓯᕆᔭᐅᔪ ᐃᓚᖓ 1. 
ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 

 



ᕿᑎᖅᑰ, ᐅᑐᐱᕆ 30, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4360 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᖅᑭᓰ ᒪᓕᒐᒃᓴᖅ 47 ᐱᔭᕇᖅᑕᐅᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪᓴᖅᑭᓰ ᒪᓕᒐᒃᓴᖅ 47 ᐊᑐᐃᓐᓇᐅᓕᕐᖓᑦ ᐅᖃᓕᒫᖅᑕᐅᓂᖓᓂᑦ ᐱᖓᔪᐊᓐᓂ? 
ᓇᒻᒪᓴᖅᑐᑦ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᑲᑎᑦᑐᒋᑦ 
ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ, $3-ᒥᓕᐊᓐ, 572-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᖑᑦ): ᖁᔭᓐᓇᒦᒃ. ᑲᑎᑦᑐᒍ ᐱᓕᕆᕕᐅᔪᖅ, $3-ᒥᓕᐊᓐ, 572-ᑕᐅᓴᓐ. ᓇᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓇᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᓐᖓᓕᖅᑐᒍᑦ ᒪᒃᐱᖅᑐᒐᖓᓄᑦ 2. ᓄᓇᕗᑦ ᒐᕙᒪᒃᑯᑦ 2002-2003 ᑮᓇᐅᔭᓄᑦ 
ᐃᓚᒋᐊᕈᑎᑦ ᐊᑭᑐᔪᓄᑦ #4 ᑲᑎᑦᑐᒋᑦ ᐃᓚᒋᐊᕈᑎᑦ 3 ᒥᓕᐊᓐ 572 ᑕᐅᓴᓐ. ᐊᖏᖅᑭᓯ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᒃᓴᖅ 48. ᒪᓕᒐᒃᓴᖅ 48, ᑮᓇᐅᔭᓄᑦ ᐃᓚᒋᐅᕈᑎᑦ, ᐊᑭᑐᔪᓄᑦ. #4. 
2002 ᐊᒻᒪᓗ 2003. ᐅᖃᐅᓯᕆᔭᐅᔪᖅ ᐃᓚᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 3. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 4. ᐊᖏᖅᑭᓯ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 5. ᐊᖏᖅᑭᓯ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᕆᔭᐅᔪᖅ ᐃᓚᖓ 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯ ᒪᓕᒐᒃᓴᒥᒃ ᐃᓘᓇᖓᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯ ᒪᓕᒐᒃᓴᖅ 48 ᐱᖓᔪᐊᓂ ᐅᖃᓕᒫᖅᑕᐅᔪᓐᓇᖅᓯᒻᒪᑦ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ ᐊᒻᒪᑕᐅᖅ ᐊᖓᔪᖅᑲᐅᑎᑎ. ᖁᔭᓐᓇᒦᕈᒪᔭᒃᑲ 
ᖃᐃᒍᓐᓇᕐᒪᑕ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ. ᖃᓄᐃᓕᖓᔪᒪᓕᖅᑭᓯ ᑲᑎᒪᔨᕋᓛᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᑉᐳᖅ ᓄᖅᑲᕆᐊᕈᒪᔪᒥᒃ ᐊᒻᒪᓗ ᐋᔩᒍᑕᐅᒍᓐᓇᕋᓂ. ᐱᒋᐊᖅᑎᑕᒧᑦ. 
ᑲᔪᓯᕗᖅ. ᖁᔭᓐᓇᒦᒃ. ᐅᖃᖅᑎ ᑲᑎᒪᕕᒻᒧᐊᓕᕆᑦ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᑭᐅᔾᔪᑎᑦ ᑲᑎᒪᔾᔪᑎᒃᓴᓄᑦ. ᑲᑎᒪᒡᔪᑎᒃᓴᖅ 20 ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
ᐃᒃᓯᕙᐅᑕᖅ. ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎ ᐃᓱᒪᒃᓴᕐᓯᐅᖃᐅᔪᑦ ᒪᓕᒐᒃᓴᖅ 46, ᒪᓕᒐᒃᓴᖅ 
44, ᒪᓕᒐᒃᓴᖅ 47 ᐊᒻᒪ ᒪᓕᒐᒃᓴᖅ 48 ᐊᒻᒪᓗ ᐅᓂᒃᑲᕈᒪᓪᓗᑕ ᒪᓕᒐᒃᓴᐃᑦ 46, 44, 45, 47, 48 ᐱᖓᔪᐊᓐᓂ 
ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐ ᐊᒻᒪ ᐅᖃᖅᑎ, ᐱᒋᐊᖅᑎᑦᑎᕗᐊᖓ ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᑯᒃ, ᑐᑭᓯᑦᑎᐊᕐᓯᒪᓂᐊᕋᑦᑕ ᑕᐃᒃᑯᐊ ᒪᓕᒐᒃᓴᐅᔪᑦ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᑦ. 
ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐲᔪᖃᖅᐸ? ᕼᐊᕕᐅᔭᖅ ᐊᐃᒃᐲᔪᖅ. ᐱᒋᐊᖅᑎᑕᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ.  

ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 44- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓇᓴᐅᑎᓕᒃ 1, 

2003-2004-ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 45- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 2, 2003-2004-ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 46- ᐊᑐᖅᑐᒃᓴᐃᑦ (ᐊᑭᑐᔪᑎᓄᑦ) ᒪᓕᒐᖅ ᓇᓴᐅᑎᓕᒃ 1, 2003-2004-ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 47- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓇᓴᐅᑎᓕᒃ 3, 

2003-2004-ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 48- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 4, 2002-2003-ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᕿᑭᖅᑖᓗᑉ ᓂᒋᐊᓄᑦ ᒪᓕᒐᒃᓴᖅ 44- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ 
ᓇᓴᐅᑎᓕᒃ 1, 2003-2004, ᒪᓕᒐᒃᓴᖅ 45- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 2, 
2003-2004, ᒪᓕᒐᒃᓴᖅ 46- ᐊᑐᖅᑐᒃᓴᐃᑦ (ᐊᑭᑐᔪᑎᓄᑦ) ᒪᓕᒐᖅ ᓇᓴᐅᑎᓕᒃ 1, 2004-2005, 
ᒪᓕᒐᒃᓴᖅ 47- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓇᓴᐅᑎᓕᒃ 3, 2002-
2003, ᒪᓕᒐᒃᓴᖅ 48- ᐃᓚᒋᐊᕈᑎᑦ ᑮᓇᐅᔭᓄᑦ (ᐊᑭᑐᔫᑎᓄᑦ) ᒪᓕᒐᖅ ᓇᓴᐅᑎᓕᒃ 4, 2002-2003 
ᐅᖃᓕᒫᖅᑕᐅᖁᓪᓗᒋᑦ ᐱᖓᔪᐊᓐᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᑭᐅᓪᕙᓐ ᐃᖕ. ᐱᒋᐊᖅᑎᑕᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ, ᓇᒻᒪᒃᓴᓐᖏᑦᑐᑦ, 
ᐱᒋᐊᖅᑎᑕᖅ ᑲᔪᓯᔪᖅ ᐊᒻᒪ ᒪᓕᒐᒃᓴᑦ ᐅᖃᓕᒫᖅᑕᐅᓯᒪᓕᖅᐳᑦ ᐱᖓᔪᐊᓐᓂ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᒪᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᒃᓴᐃᑦ ᑕᓪᓕᕐᒥᕐᒧᑦ, ᐊᒃᑐᕝᕙ 31, 2003: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 37 

• ᒪᓕᒐᒃᓴᖅ 43 

• ᒪᓕᒐᒃᓴᖅ 41 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᒃᑯᑦ ᑲᑎᒪᓂᖓ ᓄᖅᑲᖅᑐᖅ ᑎᑭᓐᓇᓱᐊᕐᓂᖓᓂ ᑕᓪᓕᕐᒥᖅ, ᐊᒃᑑᕝᕙ 31, 2003 10:00 
ᐅᓪᓛᒃᑯᑦ. 
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 6:04 ᐅᓐᓄᓴᒃᑯᑦ

